МОНГОЛ УЛСЫН ИХ ХУРЛЫН 

2019 ОНЫ НАМРЫН ЭЭЛЖИТ ЧУУЛГАНЫ 

2020 ОНЫ 01 ДҮГЭЭР САРЫН 23-НЫ ӨДӨР /ПҮРЭВ ГАРАГ/-ИЙН 

НЭГДСЭН ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-39

	  2.
	Хуралдааны дэлгэрэнгүй тэмдэглэл: 
	

	
	1. Оюуны өмчийн тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Учрал нарын 9 гишүүн 2019.04.25-ны өдөр өргөн мэдүүлсэн, эцсийн хэлэлцүүлэг/
	44-57

	
	2. Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төсөл /Засгийн газар 2019.10.08-ны өдөр өргөн мэдүүлсэн, эцсийн хэлэлцүүлэг/
	57-65

	
	3. Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл болон хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төсөл /Улсын Их Хурлын гишүүн Л.Энх-Амгалан нарын 3 гишүүн 2019.12.03-ны өдөр өргөн мэдүүлсэн, анхны хэлэлцүүлэг/
	65-133

	
	4. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2018.12.04-ний өдөр өргөн мэдүүлсэн, анхны хэлэлцүүлэг/
	133-143

	
	5. “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл /Засгийн газар 2020.01.08-ны өдөр өргөн мэдүүлсэн, хэлэлцэх эсэх/
	143-158


 
Монгол Улсын Их Хурлын 2019 оны намрын ээлжит чуулганы
2020 оны 01 дүгээр сарын 23-ны өдөр /Пүрэв гараг/-ийн
нэгдсэн хуралдааны товч тэмдэглэл
 
Улсын Их Хурлын дэд дарга Л.Энх-Амгалан ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэйгээр хуралдаан 10 цаг 38 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 

Чөлөөтэй: Ё.Баатарбилэг, Б.Дэлгэрсайхан, Г.Занданшатар, Ж.Мөнхбат, З.Нарантуяа, Б.Саранчимэг, Ч.Улаан, А.Ундраа;


Эмнэлгийн чөлөөтэй: О.Содбилэг, Д.Тэрбишдагва, Ж.Энхбаяр;


Тасалсан: Б.Жавхлан, Б.Наранхүү, Н.Номтойбаяр, С.Эрдэнэ;


Хоцорсон: С.Бямбацогт – 52 минут, Ж.Батзандан – 1 цаг 08 минут, Б.Батзориг – 1 цаг 01 минут, Л.Болд – 50 минут, Д.Дамба-Очир – 05 минут, Ц.Мөнх-Оргил – 15 минут, Г.Мөнхцэцэг – 2 цаг 24 минут, Л.Оюун-Эрдэнэ – 1 цаг 19 минут, Б.Ундармаа – 56 минут, Ч.Хүрэлбаатар – 48 минут, Б.Энх-Амгалан – 2 цаг 26 минут. 
Улсын Их Хурлын дэд дарга Л.Энх-Амгалан 01 дүгээр сарын 23-ны өдөр төрсөн өдөр нь тохиож байгаа Улсын Их Хурлын гишүүн Д.Оюунхоролд Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв. 
 
Хэлэлцэх асуудалтай холбогдуулан Улсын Их Хурлын гишүүн Т.Аюурсайхан, Б.Бат-Эрдэнэ нар үг хэлэв. 
 
Нэг.Оюуны өмчийн тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Учрал нарын 9 гишүүн 2019.04.25-ны өдөр өргөн мэдүүлсэн, эцсийн хэлэлцүүлэг/
 

Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн А.Амармөрөн, Оюуны өмчийн газрын Аж үйлдвэрийн өмчийн хэлтсийн дарга С.Урангэрэл, мөн газрын Захиргаа, удирдлагын хэлтсийн дарга С.Ганзориг нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Г.Золжаргал нар байлцав.
 
Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Л.Мөнхбаатар танилцуулав. 
 
Байнгын хорооны танилцуулгатай холбогдуулан Улсын Их Хурлын гишүүн Ц.Гарамжав, Б.Бат-Эрдэнэ, Х.Болорчулуун, Ц.Даваасүрэн нарын тавьсан асуултад хуулийн төсөл санаачлагч, Улсын Их Хурлын гишүүн Н.Учрал, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Оюуны өмчийн газрын Аж үйлдвэрийн өмчийн хэлтсийн дарга С.Урангэрэл нар хариулж, тайлбар хийв. 
 
Хуулийн төслийн эцсийн хэлэлцүүлэгтэй холбогдуулан Улсын Их Хурлын гишүүн Н.Учрал, Х.Нямбаатар нар үг хэлэв. 
 
Оюуны өмчийн тухай хуулийн төсөлтэй хамт өргөн мэдүүлсэн Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 23.2.3-т заасны дагуу хураалгах санал/
 
Л.Энх-Амгалан:Төслийн 1 дүгээр зүйлийг доор дурдсанаар өөрчлөн найруулах: 
 
“1 дүгээр зүйл.Аж ахуйн нэгжийн орлогын албан татварын тухай хуульд доор дурдсан агуулгатай дараах заалт нэмсүгэй. 
 

“1/20 дугаар зүйлийн 20.2.8 дахь заалт:
 

“20.2.8.оюуны өмчийн эрх борлуулсны орлогод 5 хувиар.”
 

2/21 дүгээр зүйлийн 21.1.13, 21.1.14 дэх заалт: 
 

“21.1.13.оюуны өмчийн эрхийн зуучлалаас олсон орлого;

21.1.14.оюуны өмчийн эрхийг барьцаалсан зээлийн хүүгийн орлого.”” гэсэн саналыг дэмжье гэсэн санал хураалт явуулъя.  
 
Зөвшөөрсөн:
35
Татгалзсан:

16
Бүгд:


51
68.6 хувийн саналаар дэмжигдлээ. 
 
Л.Энх-Амгалан:Байнгын хорооны саналаар Оюуны өмчийн тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн:
33
Татгалзсан:

19
Бүгд:


52
63.5 хувийн саналаар хууль батлагдлаа. 
 
Л.Энх-Амгалан:Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн:
37
Татгалзсан:

14
Бүгд:


51
72.5 хувийн саналаар хууль батлагдлаа. 
 
Уг асуудлыг 11 цаг 28 минутад хэлэлцэж дуусав. 
 
Хоёр.Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төсөл /Засгийн газар 2019.10.08-ны өдөр өргөн мэдүүлсэн, эцсийн хэлэлцүүлэг/
 

Хэлэлцэж буй асуудалтай холбогдуулан Хүний эрхийн Үндэсний Комиссын дарга Ж.Бямбадорж, Хүний эрхийн Үндэсний Комиссын Ажлын албаны дарга Ч.Алтангэрэл, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн Б.Анхбаяр, Хөдөлмөр, нийгмийн хамгааллын яамны Хүн амын хөгжлийн газрын дарга С.Тунгалагтамир, Цагдаагийн ерөнхий газрын дэргэдэх Мөрдөн байцаах албаны Тусгай субьектын үйлдсэн гэмт хэрэг мөрдөн шалгах хэлтсийн дарга М.Эрдэнэбаяр, Шүүхийн шийдвэр гүйцэтгэх ерөнхий газрын Хүний эрх, хууль зүйн асуудал хариуцсан ахлах мэргэжилтэн Д.Сандаг нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Г.Золжаргал, референт Ч.Батбямба, Г.Гантулга нар байлцав.
 
Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Л.Болд танилцуулав. 
 
Байнгын хорооны танилцуулгатай холбогдуулан Улсын Их Хурлын гишүүн О.Баасанхүүгийн тавьсан асуултад Хууль зүйн байнгын хорооны дарга Х.Нямбаатар хариулж, тайлбар хийв. 
 
Төслийн талаар үг хэлэх Улсын Их Хурлын гишүүн гараагүй болно. 
 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу хураалгах санал/
Л.Энх-Амгалан:1.Төслийн 6 дугаар зүйлийн 6.1 дэх хэсгийн “хороогоор төслийг хянуулахаар оруулна” гэснийг “хорооны хуралдаанаар хэлэлцүүлнэ” гэж, мөн хэсгийн “хуульд заасны дагуу” гэснийг “Комисс хуульд заасан хугацааны дотор” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

22
Бүгд:


53
58.5 хувийн саналаар дэмжигдлээ. 
 

2.Төслийн 26 дугаар зүйлийн 26.1.7 дахь заалтыг доор дурдсанаар өөрчлөн найруулах:
 

“26.1.7.эрүү шүүлт явуулсан байж болзошгүй албан хаагчийг албан тушаалаас нь түдгэлзүүлэх асуудлыг Улсын ерөнхий прокурорт уламжлах.” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн О.Баасанхүү, Л.Болд, Т.Аюурсайхан нар үг хэлэв. 
 
Зөвшөөрсөн:
31
Татгалзсан:

22
Бүгд:


53
58.5 хувийн саналаар дэмжигдлээ. 
 
Л.Энх-Амгалан:Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төслийг бүхэлд нь баталъя гэсэн санал хураалт явуулъя. 
 
Зөвшөөрсөн:
31
Татгалзсан:

22
Бүгд:


53
58.5 хувийн саналаар хууль батлагдлаа. 
 
Л.Энх-Амгалан:Төрийн албаны тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн:
32
Татгалзсан:

20
Бүгд:


52
61.5 хувийн саналаар хууль батлагдлаа. 
 
Л.Энх-Амгалан:Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн:
34
Татгалзсан:

18
Бүгд:


52
65.4 хувийн саналаар хууль батлагдлаа. 
 
Л.Энх-Амгалан:Хууль хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн:
33
Татгалзсан:

19
Бүгд:


52
63.5 хувийн саналаар хууль батлагдлаа. 
 
Л.Энх-Амгалан:Захиргааны ерөнхий хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн:
33
Татгалзсан:

19
Бүгд:


52
63.5 хувийн саналаар хууль батлагдлаа. 
 
Уг асуудлыг 11 цаг 50 минутад хэлэлцэж дуусав. 
 
 Гурав.Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл болон хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төсөл /Улсын Их Хурлын гишүүн Л.Энх-Амгалан нарын 3 гишүүн 2019.12.03-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Сонгуулийн ерөнхий хорооны дарга Ч.Содномцэрэн, Сонгуулийн ерөнхий хорооны нарийн бичгийн дарга Ц.Болдсайхан, мөн хорооны Хууль, эрх зүйн хэлтсийн ахлах референт Д.Бат-Эрдэнэ, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Улсын бүртгэлийн ерөнхий газрын дарга Б.Баасандорж, мөн газрын Иргэний бүртгэлийн газрын дарга Т.Нармандах, Мэдээллийн технологийн газрын дарга Д.Ган-Эрдэнэ, Үндэсний аудитын газрын Нийцлийн аудитын газрын захирал С.Энхбаатар, Цагдаагийн ерөнхий газрын Хуулийн хэлтсийн дарга Л.Нямдаваа, Зөрчил шалгах, мэргэжил арга зүйн хэлтсийн дарга Ч.Чинбат, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Интернэтэд суурилсан үйлчилгээ хариуцсан мэргэжилтэн Т.Батболд, Нийслэлийн иргэдийн Төлөөлөгчдийн Хурлын төлөөлөгч Ж.Алдаржавхлан нар оролцов.
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Л.Мөнхчимэг нар байлцав.
 
Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Хаянхярваа танилцуулав.
 
Байнгын хорооны санал, дүгнэлттэй холбогдуулан Улсын Их Хурлын гишүүн Ш.Раднаасэд, М.Энхболд, С.Жавхлан, Ц.Гарамжав, Д.Эрдэнэбат, Х.Баделхан, М.Оюунчимэг, Ц.Цогзолмаа нарын тавьсан асуултад ажлын хэсгийн ахлагч, Улсын Их Хурлын гишүүн Х.Нямбаатар, Сонгуулийн ерөнхий хорооны дарга Ч.Содномцэрэн нар хариулж, тайлбар хийв. 
 
Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл болон хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төслүүдийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
 
Нэг. Төрийн байгуулалтын байнгын хорооны дэмжсэн санал:
 
Л.Энх-Амгалан: 1.Улсын Их Хурлын гишүүн Х.Нямбаатар, Н.Амарзаяа, Л.Болд, Ц.Цогзолмаа, Д.Мурат, /Цаашид “Ажлын хэсэг” гэх/ нарын гаргасан, Төслийн 2 дугаар зүйлийн 2.1 дэх хэсгийн “Монгол Улсын Үндсэн хууль,” гэсний дараа “Монгол Улсын Засаг захиргаа, нутаг дэвсгэрийн нэгж, түүний удирдлагын тухай хууль,” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
24
Татгалзсан:

23
Бүгд:


47
51.1 хувийн саналаар дэмжигдлээ. 
 
2.Ажлын хэсгийн гаргасан, Төслийн 3 дугаар зүйлийн 3.1.1 дэх заалтын “, 25” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

16
Бүгд:


46
65.2 хувийн саналаар дэмжигдлээ. 
 
3.Ажлын хэсгийн гаргасан, Төслийн 3 дугаар зүйлийн 3.1.2 дахь заалт, 5 дугаар зүйлийн 5.2 дахь хэсгийн “25” гэснийг “18” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

17
Бүгд:


47
63.8 хувийн саналаар дэмжигдлээ. 
4.Ажлын хэсгийн гаргасан, Төслийн 3 дугаар зүйлийн 3.1.6 дахь заалтыг доор дурдсанаар өөрчлөн найруулах:
 
 “3.1.6.“сонгуулийн эрх бүхий иргэн” гэж Монгол Улсын Үндсэн хуулийн Арван зургадугаар зүйлийн 9-д зааснаар 18 насанд хүрсэн, эрх зүйн бүрэн чадамжтай Монгол Улсын иргэнийг;” гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

17
Бүгд:


47
63.8 хувийн саналаар дэмжигдлээ. 
 
5.Ажлын хэсгийн гаргасан, Төслийн 3 дугаар зүйлд доор дурдсан агуулгатай 3.1.8, 3.1.9 дэх заалт нэмэх:
 
“3.1.8.“цахим хуудас” гэж бүх төрлийн контентийг интернетийн домэйн нэр болон цахим орчин дахь олон нийтийн сүлжээг ашиглан хэрэглэгчид хүргэдэг программ хангамжийг; 
 

3.1.9.“ял эдэлж байгаа” гэж Эрүүгийн хуулийн 5.2 дугаар зүйлд заасан үндсэн болон нэмэгдэл ялыг эдэлж дуусаагүй, эсхүл торгох ялыг биелүүлээгүй байхыг.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

17
Бүгд:


48
64.6 хувийн саналаар дэмжигдлээ. 
 
6.Ажлын хэсгийн гаргасан, Төслийн 4 дүгээр зүйлийн 4.1 дэх хэсгийн “Орон нутгийн Хурлын сонгууль” гэснийг “Аймаг, нийслэл, сум, дүүргийн иргэдийн Төлөөлөгчдийн Хурлын сонгууль” /цаашид “орон нутгийн Хурлын сонгууль” гэх/ гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

18
Бүгд:


48
62.5 хувийн саналаар дэмжигдлээ. 
7.Ажлын хэсгийн гаргасан, Төслийн 4 дүгээр зүйлийн 4.3.2-4.3.4 дэх заалтын “сонгуулийг;” гэснийг “сонгуулийг хэлнэ.” гэж, дугаарыг 4.5, 4.6, 4.7 дахь хэсэг болгон тус тус өөрчилж, мөн зүйлийн 4.3.1 дэх заалтыг доор дурдсанаар 4.4 дэх хэсэг болгон өөрчлөн найруулж, төслийн 4.4 дэх хэсгийн дугаарыг 4.8 болгох:
 
“4.4.“Ээлжит сонгууль” гэж Монгол Улсын Үндсэн хуулийн Тавин есдүгээр зүйлийн 3 дахь хэсэг, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 9 дүгээр зүйлийн 9.3 дахь хэсэгт зааснаар дөрвөн жил тутам явагдаж байгаа сонгуулийг хэлнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
32
Татгалзсан:

17
Бүгд:


49
65.3 хувийн саналаар дэмжигдлээ. 
8.Ажлын хэсгийн гаргасан, Төслийн 4 дүгээр зүйлийн 4.5 дахь хэсгийн дугаарыг 4.9 дэх хэсэг болгон өөрчилж, доор дурдсанаар өөрчлөн найруулах:
 
“4.9.Орон нутгийн Хурлын сонгуулийн санал хураалт дараах төрөлтэй байна:
 
4.9.1.нэр дэвшигчдийн авсан саналын тоо тэнцсэн тохиолдолд явагдах нэмэлт санал хураалт;
4.9.2.энэ хуулийн 80 дугаар зүйлд заасан нөхцөл байдал үүссэн тохиолдолд явагдах дахин санал хураалт.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
32
Татгалзсан:

17
Бүгд:


49
65.3 хувийн саналаар дэмжигдлээ. 
 
9.Ажлын хэсгийн гаргасан, Төслийн 5 дугаар зүйлийн 5.1 дэх хэсгийн “Монгол Улсын иргэн” гэсний дараа “/цаашид “иргэн” гэх/” гэж, мөн хэсгийн “ялгаварлагдахгүйгээр” гэсний дараа “орон нутгийн Хурлын сонгуульд оролцож, тухайн шатны орон нутгийн Хурлын Төлөөлөгчийг” гэж тус тус нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

18
Бүгд:


49
63.3 хувийн саналаар дэмжигдлээ. 
10.Ажлын хэсгийн гаргасан, Төслийн 5 дугаар зүйлийн 5.2 дахь хэсгийн “өмнө 180-аас доошгүй хоногийн хугацаанд тасралтгүй,” гэснийг “180-аас доошгүй хоногийн өмнө” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

19
Бүгд:


49
61.2 хувийн саналаар дэмжигдлээ. 
 
11.Ажлын хэсгийн гаргасан, Төслийн 5 дугаар зүйлийн 5.3, 5.6 дахь хэсгийг тус тус хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

18
Бүгд:


49
63.3 хувийн саналаар дэмжигдлээ. 
12.Ажлын хэсгийн гаргасан, Төслийн 5 дугаар зүйлийн 5.5 дахь хэсгийг доор дурдсанаар өөрчлөн найруулах:
“5.5.Иргэний сонгох, сонгогдох эрхийг хууль бусаар хязгаарлах, сонгогчоос саналаа чөлөөтэй илэрхийлэхэд хөндлөнгөөс нөлөөлөх, саад учруулахыг хориглоно.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

20
Бүгд:


49
59.2 хувийн саналаар дэмжигдлээ. 
 
13.Улсын Их Хурлын гишүүн Д.Эрдэнэбат, М.Энхболд нарын гаргасан, Төслийн 6 дугаар зүйлийн 6.5 дахь хэсэг, 33 дугаар зүйлийн 33.1.6 дахь заалтыг тус тус хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

20
Бүгд:


49
59.2 хувийн саналаар дэмжигдлээ. 
 

14.Ажлын хэсгийн гаргасан, Төслийн 7 дугаар зүйлд доор дурдсан агуулгатай 7.6 дахь хэсэг нэмэх:
 
“7.6.Сонгогч саналаа нууцаар гаргах ба хөндлөнгийн нөлөөгүйгээр хүсэл зоригоо илэрхийлж, саналаа өгөх боломжоор хангагдсан байна.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

18
Бүгд:


48
62.5 хувийн саналаар дэмжигдлээ. 
 
15.Ажлын хэсгийн гаргасан, Төслийн 9 дүгээр зүйлийн 9.9 дэх хэсгийн “Нөхөн” гэсний дараа “болон дахин” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

18
Бүгд:


48
62.5 хувийн саналаар дэмжигдлээ. 
16.Ажлын хэсгийн гаргасан, Төслийн 9 дүгээр зүйлийн 9.10, 9.11 дэх хэсгийг доор дурдсанаар тус тус өөрчлөн найруулах:
 
“9.10.Энэ хуулийн 9.9-д заасан хугацаанд нийцүүлэн тухайн шатны сонгуулийн хороо нөхөн болон дахин сонгуулийг санал авах өдрөөс 70-аас доошгүй хоногийн өмнө товлон зарлах, энэ хуульд нийцүүлэн зохион байгуулах үүрэгтэй.
 
 9.11.Дахин сонгууль зохион байгуулах тухайн шатны сонгуулийн хороо нь татан буугдсан эсхүл бүрэлдэхүүнгүй болсон бол Сонгуулийн ерөнхий хороо энэ хуульд нийцүүлэн тухайн шатны сонгуулийн хороог байгуулна.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

17
Бүгд:


48
64.6 хувийн саналаар дэмжигдлээ. 
 
17.Ажлын хэсгийн гаргасан, Төслийн 9 дүгээр зүйлийн 9.12, 9.14 дэх хэсгийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

20
Бүгд:


48
58.3 хувийн саналаар дэмжигдлээ. 
18.Ажлын хэсгийн гаргасан, Төслийн 9 дүгээр зүйлийн 9.13 дахь хэсгийн “Ээлжит, ээлжит бус, нөхөн” гэснийг “Орон нутгийн Хурлын” гэж өөрчлөх, мөн зүйлийн 9.15 дахь хэсгийн “9.7, 9.8, 9.11, 9.12” гэснийг тус тус хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
32
Татгалзсан:

16
Бүгд:


48
66.7 хувийн саналаар дэмжигдлээ. 
19.Ажлын хэсгийн гаргасан, Төслийн 10 дугаар зүйлийн 10.4 дэх хэсгийг доор дурдсанаар өөрчлөн найруулах:
 
“10.4.Төрийн аудитын дээд байгууллага, онцгой байдлын, тагнуулын, төрийн тусгай хамгаалалтын болон шударга өрсөлдөөний асуудал хариуцсан төрийн захиргааны байгууллагын орон нутгийн Хурлын сонгуулийн үйл ажиллагаатай холбогдон гарах улсын төсвөөс санхүүжүүлэх зардлыг тухайн жилийн төсөвт  нь тусгана.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
32
Татгалзсан:

16
Бүгд:


48
66.7 хувийн саналаар дэмжигдлээ. 
 
20.Ажлын хэсгийн гаргасан, Төслийн 10 дугаар зүйлийн 10.6 дахь хэсгийн “тухай бүр” гэснийг болон 10.9 дэх хэсгийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

17
Бүгд:


48
64.6 хувийн саналаар дэмжигдлээ. 
21.Ажлын хэсгийн гаргасан, Төслийн 10 дугаар зүйлд доор дурдсан агуулгатай 10.11, 10.12 дахь хэсэг тус тус нэмэх: 
 
“10.11.Санал хураалт дууссанаас хойш 30 хоногийн дотор энэ хуулийн 10.1-т заасан зардлын зарцуулалт, гүйцэтгэлийн тайланг аймаг, нийслэлийн сонгуулийн хороо гаргаж, Сонгуулийн ерөнхий хороонд хүргүүлэх бөгөөд Сонгуулийн ерөнхий хороо тайланг нэгтгэж 60 хоногийн дотор Төрийн аудитын дээд байгууллагад хүргүүлнэ.
 
10.12.Аймаг, нийслэлийн Хурлын сонгуулийн хороод тайландаа тухайн орон нутаг дахь төрийн аудитын салбар байгууллагаар дүгнэлт гаргуулсан байна.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

18
Бүгд:


47
61.7 хувийн саналаар дэмжигдлээ. 
 
22.Ажлын хэсгийн гаргасан, Төслийн 12 дугаар зүйлийн 12.3 дахь хэсгийн “нэг хороо сонгуулийн нэг тойрог болох бөгөөд” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

18
Бүгд:


47
61.7 хувийн саналаар дэмжигдлээ. 
23.Ажлын хэсгийн гаргасан, Төслийн 12 дугаар зүйлийн 12.4 дэх хэсгийг доор дурдсанаар өөрчлөн найруулах:
 
“12.4.Дүүргийн иргэдийн Төлөөлөгчдийн Хурал /цаашид “дүүргийн Хурал” гэх/-ын сонгууль явуулахад дүүргийн хороог дангаар нь, эсхүл хэд хэдэн хороог нэгтгэн сонгуулийн тойрог болгон зохион байгуулж болно.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

17
Бүгд:


47
63.8 хувийн саналаар дэмжигдлээ. 
 
24.Ажлын хэсгийн гаргасан, Төслийн 13 дугаар зүйлийн 13.3 дахь хэсгийн “аймгийн төвд 3000-аас дээшгүй, нийслэлийн дүүрэгт 4000-аас дээшгүй” гэснийг “аймгийн төв болон дүүрэгт 3000-аас илүүгүй” гэж өөрчлөх гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Д.Эрдэнбат үг хэлэв.
 
Зөвшөөрсөн:
27
Татгалзсан:

19
Бүгд:


46
58.7 хувийн саналаар дэмжигдлээ. 
25.Ажлын хэсгийн гаргасан, Төслийн 14 дүгээр зүйлийн 14.12 дахь хэсгийн “нэр дэвшигчийн талаар” гэсний дараа “байр сууриа илэрхийлэх,” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

16
Бүгд:


46
65.2 хувийн саналаар дэмжигдлээ. 
 
26.Ажлын хэсгийн гаргасан, Төслийн 14 дүгээр зүйлийн 14.13 дахь хэсгийн “Сонгуулийн ерөнхий хороо болон аймаг, нийслэлийн” гэснийг “Тухайн шатны” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

19
Бүгд:


46
58.7 хувийн саналаар дэмжигдлээ. 
 
27.Ажлын хэсгийн гаргасан, Төслийн 20 дугаар зүйлийн 20.4 дэх хэсгийн “ээлжит сонгуулийн жилийн 7 дугаар сарын 1-ний өдрөөс” гэснийг “санал авах өдрөөс 90-ээс доошгүй хоногийн өмнөөс” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

17
Бүгд:


46
63.0 хувийн саналаар дэмжигдлээ. 
28.Ажлын хэсгийн гаргасан, Төслийн 20 дугаар зүйлийн 20.6 дахь хэсгийн “ээлжит сонгуулийн жилийн 8 дугаар сарын 1-ний өдрөөс” гэснийг “санал авах өдрөөс 60-аас доошгүй хоногийн” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

19
Бүгд:


46
58.7 хувийн саналаар дэмжигдлээ. 
29.Ажлын хэсгийн гаргасан, Төслийн 20 дугаар зүйлийн 20.6 дахь хэсгийн 2 дахь өгүүлбэрийг доор дурдсан агуулгатай 20.7 дахь хэсэг болгон нэмж, дугаарыг өөрчлөх: 
 
“20.7.Сонгуулийн ерөнхий хороо энэ хуулийн 20.6-д заасан мэдээллийг хүлээн авснаас хойш гурав хоногийн дотор улсын бүртгэлийн асуудал эрхэлсэн төрийн захиргааны байгууллагад хүргүүлнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

17
Бүгд:


46
63.0 хувийн саналаар дэмжигдлээ. 
 
30.Ажлын хэсгийн гаргасан, Төслийн 20 дугаар зүйлийн 20.6.2 дахь хэсгийн “болон зөрчлийн хэрэгт холбогдуулан баривчлагдсан” гэснийг болон 20.6.7 дахь заалтыг тус тус хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

18
Бүгд:


46
60.9 хувийн саналаар дэмжигдлээ. 
31.Ажлын хэсгийн гаргасан, Төслийн 20 дугаар зүйлийн 20.6.4, 20.6.5, 20.6.6 дахь заалтын “болон ажилтан, тэдгээрийн гэр бүлийн сонгогчдын” гэснийг “, ажилтны болон” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

16
Бүгд:


46
65.2 хувийн саналаар дэмжигдлээ. 
32.Ажлын хэсгийн гаргасан, Төслийн 20 дугаар зүйлийн 20.7 дахь хэсгийн “, 21.6.8” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

17
Бүгд:


46
63.0 хувийн саналаар дэмжигдлээ. 
 
33.Ажлын хэсгийн гаргасан, Төслийн 20 дугаар зүйлийн  20.11 дэх хэсгийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

18
Бүгд:


46
60.9 хувийн саналаар дэмжигдлээ. 
34.Ажлын хэсгийн гаргасан, Төслийн 20 дугаар зүйлийн 20.16 дахь хэсгийн “журмыг” гэснийг “журам болон маягтын загварыг” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

18
Бүгд:


46
60.9 хувийн саналаар дэмжигдлээ. 
35.Ажлын хэсгийн гаргасан, Төслийн 25 дугаар зүйлийг доор дурдсанаар өөрчлөн найруулах:
 
“25 дугаар зүйл.Иргэний шилжилт хөдөлгөөнийг зогсоох, сэргээх
 
25.1.Иргэний засаг захиргааны нэг нэгжээс нөгөө нэгжид шилжин суурьших хөдөлгөөнийг санал авах өдрөөс 60 хоногийн өмнө зогсоож, санал авах өдрийн дараах өдрөөс сэргээнэ.
 
25.2.Энэ хуулийн 25.1-д заасан иргэний шилжин суурьших шилжилт хөдөлгөөнийг зогсоох, сэргээх тухай шийдвэрийг улсын бүртгэлийн асуудал эрхэлсэн төрийн захиргааны байгууллагын дарга гаргана.
 
25.3.Нэмэлт болон дахин санал хураалт явагдах нөхцөл байдал үүссэн тохиолдолд энэ хуулийн 25.1, 25.2-т заасан иргэний засаг захиргааны нэг нэгжээс нөгөө нэгжид шилжин суурьших хөдөлгөөнийг түр зогсоох хугацааг тухайн нэмэлт болон дахин санал хураалт явагдаж дуустал үргэлжлүүлж, санал авах өдрийн дараах өдрөөс сэргээнэ.
 
25.4.Орон нутгийн Хурлын ээлжит бус, нөхөн, дахин сонгууль явуулахаар товлон зарласан эрх бүхий байгууллага тухайн шийдвэрийг ажлын гурван өдрийн дотор улсын бүртгэлийн асуудал эрхэлсэн төрийн захиргааны байгууллагад хүргүүлнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

17
Бүгд:


46
63.0 хувийн саналаар дэмжигдлээ. 
 
36.Ажлын хэсгийн гаргасан, Төслийн 27 дугаар зүйлд доор дурдсан агуулгатай  27.2 дахь хэсэг шинээр нэмж, дугаарыг өөрчлөх:
 
“27.2.Эвсэлд нэгдэж байгаа намын Их хурал, эсхүл төлөөллийн төв байгууллага нь нэр дэвшүүлэх асуудлыг нууц санал хураалтаар шийдвэрлэнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

16
Бүгд:


46
65.2 хувийн саналаар дэмжигдлээ. 
 
37.Ажлын хэсгийн гаргасан, Төслийн 27 дугаар зүйлийн 27.9 дэх хэсэг, 28 дугаар зүйлийн 28.3.6 дахь заалтын “аль нэг нам нь” гэснийг “намуудын олонх нь” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

15
Бүгд:


46
67.4 хувийн саналаар дэмжигдлээ. 
38.Ажлын хэсгийн гаргасан, Төслийн 29 дүгээр зүйлийн 29.3.3 дахь заалт, 32 дугаар зүйлийн 32.2.6, 32.3.6 дахь заалтыг тус тус хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

15
Бүгд:


45
66.7 хувийн саналаар дэмжигдлээ. 
39.Улсын Их Хурлын гишүүн Д.Тогтохсүрэнгийн гаргасан, Төслийн 29 дүгээр зүйлийн 29.4 дэх хэсгийн “5 дугаар сарын 1-ний” гэснийг “04 дүгээр сарын 01-ний” гэж өөрчлөх гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Х.Нямбаатар, Л.Энхболд, С.Бямбацогт нар үг хэлэв. 
 
Зөвшөөрсөн:
23
Татгалзсан:

21
Бүгд:


44
52.3 хувийн саналаар дэмжигдлээ. 
40.Ажлын хэсгийн гаргасан, Төслийн 29 дүгээр зүйлийн 29.4.3 дахь заалтын “дэд захирал” гэсний дараа “, төлөөлөн удирдах зөвлөлийн дарга болон гишүүн;” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
25
Татгалзсан:

19
Бүгд:


44
56.8 хувийн саналаар дэмжигдлээ. 
41.Ажлын хэсгийн гаргасан, Төслийн 29 дүгээр зүйлийн 29.4.4 дэх заалтын “байгуулсан” гэсний дараа “төсөл, хөтөлбөрийн нэгж болон” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
26
Татгалзсан:

17
Бүгд:


43
60.5 хувийн саналаар дэмжигдлээ. 
 
42.Ажлын хэсгийн гаргасан, Төслийн 29 дүгээр зүйлийн 29.7 дахь хэсгийг доор дурдсанаар өөрчлөн найруулах:
 
“29.7.Гэмт хэрэг үйлдэж шүүхийн хүчин төгөлдөр шийтгэх тогтоолоор ял эдэлж байгаа хүн нэр дэвшихийг хориглоно.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

16
Бүгд:


43
62.8 хувийн саналаар дэмжигдлээ. 
 
43.Ажлын хэсгийн гаргасан, Төслийн 29 дүгээр зүйлд 29.8 дахь хэсэг нэмэх:
 
“29.8.Авлига, албан тушаалын гэмт хэрэг үйлдсэн нь шүүхээр тогтоогдсон бол нэр дэвшихийг хориглоно.” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Д.Эрдэнэбат үг хэлэв. 
 
Зөвшөөрсөн:
22
Татгалзсан:

22
Бүгд:


44
50.0 хувийн саналаар дэмжигдсэнгүй. 
 

Улсын Их Хурлын гишүүн Т.Аюурсайхан дээрх саналын томьёоллыг дэмжих нь зүйтэй. Тийм учраас уг санал хураалтыг хүчингүй болгож дахин санал хураалт явуулъя гэсэн горимын санал гаргав. 
 

Л.Энх-Амгалан: Улсын Их Хурлын гишүүн Т.Аюурсайханы гаргасан горимын саналыг дэмжье гэсэн санал хураалт явуулъя. 
 
Зөвшөөрсөн:
21
Татгалзсан:

22
Бүгд:


43
48.8 хувийн саналаар горимын санал дэмжигдсэнгүй. 
 
44.Ажлын хэсгийн гаргасан, Төслийн 30 дугаар зүйлийн 30.2 дахь хэсгийн “10-аас” гэснийг “20-оос” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
25
Татгалзсан:

18
Бүгд:


43
58.1 хувийн саналаар дэмжигдлээ. 
45.Ажлын хэсгийн гаргасан, Төслийн 32 дугаар зүйлийн 32.2.4, 32.3.4 дэх заалтын “Улсын дээд шүүхийн” гэснийг “Шүүхийн шийдвэр гүйцэтгэх байгууллагын” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
24
Татгалзсан:

20
Бүгд:


44
54.5 хувийн саналаар дэмжигдлээ. 
 
46.Ажлын хэсгийн гаргасан, Төслийн 32 дугаар зүйлийн 32.2.9, 32.3.11 дэх заалтыг тус тус доор дурдсанаар өөрчлөн найруулах:
 
“32.2.9.ял эдэлж байгаа эсэх талаарх цагдаагийн төв байгууллагын мэдээллийн сан хариуцсан нэгжийн лавлагаа;
 
32.3.11.ял эдэлж байгаа эсэх талаарх цагдаагийн төв байгууллагын мэдээллийн сан хариуцсан нэгжийн лавлагаа;” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Т.Аюурсайхан, О.Баасанхүү нар үг хэлэв. 
 
Зөвшөөрсөн:
30
Татгалзсан:

14
Бүгд:


44
68.2 хувийн саналаар дэмжигдлээ. 
 

47.Ажлын хэсгийн гаргасан, Төслийн 32 дугаар зүйлд доор дурдсан агуулгатай 32.2.10, 32.3.12 дахь заалт тус тус нэмэх:
 
                    “32.2.10.нэр дэвшигчийн хөрөнгө орлогын мэдүүлэг;
 
32.3.12.нэр дэвшигчийн хөрөнгө орлогын мэдүүлэг;” гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

17
Бүгд:


45
62.2 хувийн саналаар дэмжигдлээ. 
 
 
48.Ажлын хэсгийн гаргасан, Төслийн 32 дугаар зүйлд доор дурдсан агуулгатай 32.2.11, 32.3.13 дахь заалт тус тус нэмэх:
 
“32.2.11.авлига, албан тушаалын гэмт хэрэг үйлдсэн гэм буруутайд тооцож байсан эсэх талаарх холбогдох байгууллагын лавлагаа.
 
“32.3.13.авлига, албан тушаалын гэмт хэрэг үйлдсэн гэм буруутайд тооцож байсан эсэх талаарх холбогдох байгууллагын лавлагаа.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
33
Татгалзсан:

12
Бүгд:


45
73.3 хувийн саналаар дэмжигдлээ. 
 
49.Ажлын хэсгийн гаргасан, Төслийн 32 дугаар зүйлийн 32.10 дахь хэсгийн “22-оос” гэснийг “15-аас” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

14
Бүгд:


45
68.9 хувийн саналаар дэмжигдлээ. 
 
50.Ажлын хэсгийн гаргасан, Төслийн 33 дугаар зүйлд доор дурдсан агуулгатай 33.1.9 дэх заалтыг нэмэх:
 
“33.1.9.ээлжит сонгуулийн жил эхэлснээс хойш бусдын нэр төр, алдар хүндийг гутаан доромжилсон худал мэдээллийг нийтэд дэлгэсэн, ийм агуулга бүхий мэдээллийг хэвлэмэл материалын хэлбэрээр, эсхүл мэдээллийн хэрэгсэл, цахим орчин дахь олон нийтийн сүлжээгээр тараасан болох нь шүүхийн шийдвэрээр тогтоогдсон.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

14
Бүгд:


45
68.9 хувийн саналаар дэмжигдлээ. 
 
51.Ажлын хэсгийн гаргасан, Төслийн 38 дугаар зүйлийн 38.7 дахь хэсгийн “болон бие даан нэр дэвшигч нь” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
32
Татгалзсан:

13
Бүгд:


45
71.1 хувийн саналаар дэмжигдлээ. 
52.Ажлын хэсгийн гаргасан, Төслийн 39 дүгээр зүйлд доор дурдсан агуулгатай 39.2.8 дахь заалт нэмэх: 
 

“39.2.8.өдөр тутмын болон бусад сонин сэтгүүлд сонгуулийн сурталчилгааны материал нийтлүүлэх.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
33
Татгалзсан:

12
Бүгд:


45
73.3 хувийн саналаар дэмжигдлээ. 
 
53.Ажлын хэсгийн гаргасан, Төслийн 41 дүгээр зүйлийн 41.3 дахь хэсгийн “Ухуулах хуудсыг” гэснийг “Ухуулах хуудас болон зурагт самбарыг” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

15
Бүгд:


45
66.7 хувийн саналаар дэмжигдлээ. 
54.Ажлын хэсгийн гаргасан, Төслийн 41 дүгээр зүйлийн 41.5 дахь хэсгийг доор дурдсанаар өөрчлөн найруулах:
 
“41.5.Энэ хуулийн 41.3-т заасны дагуу тогтоосон байршлаас өөр газарт зурагт самбар, ухуулах хуудас байршуулахыг хориглоно.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
32
Татгалзсан:

13
Бүгд:


45
71.1 хувийн саналаар дэмжигдлээ. 
 
55.Ажлын хэсгийн гаргасан, Төслийн 41 дүгээр зүйлийн 41.9 дэх хэсгийг  хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
34
Татгалзсан:

11
Бүгд:


45
75.6 хувийн саналаар дэмжигдлээ. 
56.Ажлын хэсгийн гаргасан, Төслийн 41 дүгээр зүйлд доор дурдсан агуулгатай 41.14 дэх хэсэг нэмэх:
 
“41.14.Энэ хуулийн 39.2.8-д заасан сонин, сэтгүүл нь сүүлийн 12 сарын турш тогтмол гарсан байх бөгөөд түүнд нийтлүүлэх сурталчилгааны төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн үнийн дундаж хэмжээнээс хэтрэхгүй байна.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
33
Татгалзсан:

12
Бүгд:


45
73.3 хувийн саналаар дэмжигдлээ. 
 
57.Ажлын хэсгийн гаргасан, Төслийн 42 дугаар зүйлийн 42.3 дахь хэсгийн “зөвхөн нийтийн эзэмшлийн газар буюу гудамж талбайд сурталчилгааны хугацаанд” гэснийг “энэ хуулийн 41.3-т заасны дагуу тогтоосон байршилд” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
32
Татгалзсан:

12
Бүгд:


44
72.7 хувийн саналаар дэмжигдлээ. 
 
58.Ажлын хэсгийн гаргасан, Төслийн 43 дугаар зүйлийн 43.2 дахь хэсгийн “ухуулах байр,” гэсний дараа “сонгогчидтой хийх уулзалт, хурал цуглааны танхимд,” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
32
Татгалзсан:

12
Бүгд:


44
72.7 хувийн саналаар дэмжигдлээ. 
 59.Ажлын хэсгийн гаргасан, Төслийн 46 дугаар зүйлийн 46.8 дахь хэсгийг доор дурдсанаар өөрчлөн найруулах:
 
“46.8.Сонгуулийн сурталчилгааны нэвтрүүлгийн төлбөр нь орон нутгийн Хурлын ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн төлбөрийн дундаж хэмжээнээс хэтрэхгүй байна.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

14
Бүгд:


44
68.2 хувийн саналаар дэмжигдлээ. 
 
60.Ажлын хэсгийн гаргасан, Төслийн 46 дугаар зүйлийн 46.9.2 дахь заалтыг доор дурдсанаар өөрчлөн найруулах:
 

“46.9.2.орон нутгийн Хурлын ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд хийж байсан гурваас доошгүй зар сурталчилгаа нэвтрүүлэх гэрээ;” гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

12
Бүгд:


43
72.1 хувийн саналаар дэмжигдлээ. 
 
61.Ажлын хэсгийн гаргасан, Төслийн 46 дугаар зүйлийн 46.14 дэх хэсгийн “нэг нам, эвсэл, нэр дэвшигчийн талаарх” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

14
Бүгд:


43
67.4 хувийн саналаар дэмжигдлээ. 
 62.Улсын Их Хурлын гишүүн Д.Тогтохсүрэнгийн гаргасан, Төслийн 46 дугаар зүйлийн 46.20 дахь хэсгийн “Сонгуулийн ерөнхий хороо, Харилцаа холбооны зохицуулах хороо хамтран энэ хуульд” гэснийг “Харилцаа холбооны зохицуулах хорооны саналыг үндэслэн Сонгуулийн ерөнхий хороо батална.” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

13
Бүгд:


43
69.8 хувийн саналаар дэмжигдлээ. 
63.Ажлын хэсгийн гаргасан, Төслийн 46 дугаар зүйлийн 46.22 дахь хэсгийн “сонгуулийн сурталчилгаанд” гэсний дараа “энэ хуулийн 46.20-д заасан журмын дагуу” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

14
Бүгд:


43
67.4 хувийн саналаар дэмжигдлээ. 
 64.Ажлын хэсгийн гаргасан, Төслийн 46 дугаар зүйлийн 46.25 дахь хэсгийн “46.2, 46.5-46.8, 46.11-46.19-д заасныг зөрчсөн хуулийн этгээдийг хорин мянган нэгжтэй тэнцэх хэмжээний төгрөгөөр торгох,” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
31
Татгалзсан:

12
Бүгд:


43
72.1 хувийн саналаар дэмжигдлээ. 
 65.Ажлын хэсгийн гаргасан, Төслийн 47 дугаар зүйлийн 47.3 дахь хэсгийн “Цахим” гэсний өмнө “Энэ хуулийн 47.1.1, 47.1.3-т заасан” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

16
Бүгд:


43
62.8 хувийн саналаар дэмжигдлээ. 
 66.Ажлын хэсгийн гаргасан, Төслийн 47 дугаар зүйлийн 47.7 дахь хэсгийн “зөрчсөн аливаа этгээдийг олж тогтоох боломжгүй бол цагдаагийн байгууллагын дүгнэлтийг үндэслэн Харилцаа холбооны зохицуулах хороо” гэснийг “зөрчсөн талаарх гомдлын дагуу Харилцаа холбооны зохицуулах хороо цагдаагийн байгууллагын саналыг үндэслэн” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

15
Бүгд:


43
65.1 хувийн саналаар дэмжигдлээ. 
 67.Ажлын хэсгийн гаргасан, Төслийн 47 дугаар зүйлийн 47.8 дахь хэсгийн “Интернетийн” гэсний өмнө “Үүрэн холбооны болон” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

13
Бүгд:


42
69.0 хувийн саналаар дэмжигдлээ. 
68.Ажлын хэсгийн гаргасан, Төслийн 47 дугаар зүйлийн 47.9 дэх хэсгийг доор дурдсанаар өөрчлөн найруулах:
 
“47.9.Цахим орчин ашиглан сонгуулийн сурталчилгаа явуулах, түүнд хяналт тавих журмыг цагдаагийн төв байгууллага болон Харилцаа холбооны зохицуулах хорооны саналыг үндэслэн Сонгуулийн ерөнхий хороо батална.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

14
Бүгд:


42
66.7 хувийн саналаар дэмжигдлээ. 
 
69.Ажлын хэсгийн гаргасан, Төслийн 47 дүгээр зүйлд доор дурдсан агуулгатай 47.11, 47.12 дахь хэсэг тус тус нэмэх:
 
“47.11.Харилцаа холбооны зохицуулах хороо нь Сонгуулийн ерөнхий хорооны саналыг үндэслэн цахим орчин дахь олон нийтийн сүлжээний хандалтыг хязгаарлах, тархалтыг бууруулах технологийн арга хэмжээг сонгуулийн сурталчилгаа дууссан өдрөөс санал авах өдрийн дараах өдөр хүртэл авч болно.
 
47.12.Энэ хуулийн 47.1.3-т заасан цахим хуудас ашиглан сонгуулийн сурталчилгаа явуулах төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн төлбөрийн дундаж хэмжээнээс хэтрэхгүй байна.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

15
Бүгд:


42
64.3 хувийн саналаар дэмжигдлээ. 
 
70.Ажлын хэсгийн гаргасан, Төслийн 48 дугаар зүйлийн 48.1.7 дахь заалтын “зохион байгуулах” гэсний дараа “, нийтлэх” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

15
Бүгд:


42
64.3 хувийн саналаар дэмжигдлээ. 
71.Ажлын хэсгийн гаргасан, Төслийн 48 дугаар зүйлд доор дурдсан агуулгатай 48.7 дахь хэсэг шинээр нэмж, дугаарыг өөрчлөх:
 
“48.7.Орон нутгийн Хурлын төлөөлөгч сонгуульд нэр дэвших бол энэ хуульд заасан нэр дэвшүүлэх ажиллагаа эхлэхээс өмнө тойргийн сонгогчиддоо ажлын тайлангаа танилцуулах зорилгоор хийсэн уулзалт, энэ хуулиар хориглоогүй арга хэмжээ болон тараасан тайлан нь сонгуулийн сурталчилгаанд хамаарахгүй.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
30
Татгалзсан:

12
Бүгд:


42
71.4 хувийн саналаар дэмжигдлээ. 
 
72.Ажлын хэсгийн гаргасан, Төслийн 48 дугаар зүйлийн 48.9 дэх хэсгийн “Нам, эвслийн дарга, түүнчлэн” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

14
Бүгд:


42
66.7 хувийн саналаар дэмжигдлээ. 
73.Ажлын хэсгийн гаргасан, Төслийн 50 дугаар зүйлийн 50.1 дэх хэсгийн “Төрийн аудитын дээд байгууллагаас тогтоосон жишигт” гэснийг “Энэ хуульд нийцүүлэн” гэж, 50.2 дахь хэсгийн “Төрийн аудитын дээд байгууллага нам, эвсэл болон нэр дэвшигчээс сонгуульд зарцуулах зардлын дээд хэмжээний жишиг” гэснийг “Нам, эвсэл болон нэр дэвшигчээс сонгуульд зарцуулах зардлын дээд хэмжээг” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

14
Бүгд:


42
66.7 хувийн саналаар дэмжигдлээ. 
 74.Ажлын хэсгийн гаргасан, Төслийн 51 дүгээр зүйлийн 51.1 дэх хэсгийн “Нам” гэсний дараа “, эвсэл” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

15
Бүгд:


43
65.1 хувийн саналаар дэмжигдлээ. 
75.Улсын Их Хурлын гишүүн Д.Эрдэнэбатын гаргасан, Төслийн 54 дүгээр зүйлийн 54.1 дэх хэсгийн “гурван сая” гэснийг “хоёр сая” гэж, “арван таван сая” гэснийг “арван сая” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
26
Татгалзсан:

17
Бүгд:


43
60.5 хувийн саналаар дэмжигдлээ. 
 76.Ажлын хэсгийн гаргасан, Төслийн 54 дүгээр зүйлийн 54.2 дахь хэсгийг доор дурдсанаар өөрчлөн найруулах:
 
“54.2.Иргэн, хуулийн этгээдээс нам, эвсэлд, эсхүл, нэр дэвшигчид зардлын данс нээсэн өдрөөс хойш сонгуулийн үйл ажиллагаанд нь зориулан энэ хуулийн 54.1-д заасан хэмжээнээс хэтрүүлэхгүйгээр хандив өгч болно.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

14
Бүгд:


43
67.4 хувийн саналаар дэмжигдлээ. 
 
77.Ажлын хэсгийн гаргасан, Төслийн 56 дугаар зүйлийн 56.2, 56.3 дахь хэсгийг нэгтгэн доор дурдсанаар өөрчлөн найруулах:
 
“56.2.Хандив өгөхийг хориглосон этгээд болон эрх зүйн байдал нь тодорхойгүй этгээд сонгуулийн хандив өгсөн бол хандив хүлээн авах эрх бүхий этгээд буцаан шилжүүлнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

15
Бүгд:


43
65.1 хувийн саналаар дэмжигдлээ. 
 
78.Ажлын хэсгийн гаргасан, Төслийн 56 дугаар зүйлийн 56.7 дахь хэсгийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

16
Бүгд:


43
62.8 хувийн саналаар дэмжигдлээ. 
79.Ажлын хэсгийн гаргасан, Төслийн 57 дугаар зүйлийн 57.5 дахь хэсгийн “төрийн аудитын дээд байгууллагад” гэснийг “төрийн аудитын орон нутаг дахь салбар байгууллагад” гэж, 58 дугаар зүйлийн 58.5 дахь хэсгийн “Төрийн аудитын байгууллага” гэснийг “Төрийн аудитын орон нутаг дахь салбар байгууллага” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
25
Татгалзсан:

17
Бүгд:


42
59.5 хувийн саналаар дэмжигдлээ. 
 
80.Ажлын хэсгийн гаргасан, Төслийн 58 дугаар зүйлийн 58.3, 58.4 дэх хэсгийг тус тус хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
22
Татгалзсан:

20
Бүгд:


42
52.4 хувийн саналаар дэмжигдлээ. 
 
81.Ажлын хэсгийн гаргасан, Төслийн 60 дугаар зүйлийн 60.1 дэх хэсгийг доор дурдсанаар өөрчлөн найруулах:
 
“60.1.Саналын хуудаст нам, эвсэл, тэдгээрийн нэр дэвшигч, бусад нэр дэвшигчийн нэрийг дараах дарааллын дагуу бичнэ:
 
 
60.1.1.намын нэрийг Улсын дээд шүүхэд бүртгүүлсэн дарааллаар;
 
60.1.2.эвслийн нэрийг тухайн эвсэлд нэгдэн орсон намуудаас хамгийн түрүүнд Улсын дээд шүүхэд бүртгүүлсэн дарааллаар;
 
60.1.3.нам, эвслээс нэр дэвшигчийг тухайн нам, эвслээс ирүүлсэн дарааллаар;
 
60.1.4.бие даан нэр дэвшигчийг сонгуулийн хороонд бүртгүүлсэн дарааллыг баримтлан нам, эвслээс нэр дэвшигчдийн нэрийн дараа.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
26
Татгалзсан:

17
Бүгд:


43
60.5 хувийн саналаар дэмжигдлээ. 
 
82.Ажлын хэсгийн гаргасан, Төслийн 63 дугаар зүйлийн 63.1 дэх хэсгийн “Дараах” гэсний өмнө “Өөрийн байнга оршин суугаа сум болон нийслэлийн нутаг дэвсгэрт байгаа” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

16
Бүгд:


43
62.8 хувийн саналаар дэмжигдлээ. 
83.Ажлын хэсгийн гаргасан, Төслийн 63 дугаар зүйлийн 63.1.5 дахь заалтыг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
25
Татгалзсан:

18
Бүгд:


43
58.1 хувийн саналаар дэмжигдлээ. 
 
84.Ажлын хэсгийн гаргасан, Төслийн 63 дугаар зүйлийн 63.2 дахь хэсэг, 63.2.1, 63.2.2 дахь заалтыг доор дурдсанаар бүхэлд нь өөрчлөн найруулах:
 
“63.2.Эрүүл мэндийн байдлын улмаас зөөврийн битүүмжилсэн хайрцгаар санал өгөх сонгогч нь өөрийн эрүүл мэндийн талаарх харьяа өрхийн эмчийн магадалгааг, зөөврийн битүүмжилсэн саналын хайрцгаар санал өгөх хүсэлтийн хамт санал авах өдрөөс гурваас доошгүй хоногийн өмнө хэсгийн хороонд хүргүүлнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

16
Бүгд:


43
62.8 хувийн саналаар дэмжигдлээ. 
 
85.Ажлын хэсгийн гаргасан, Төслийн 63 дугаар зүйлийн 63.4 дэх хэсгийн “тодорхойлолтын” гэсний өмнө “байгууллагын” гэж нэмж, “өөрийн байгууллагын нутаг дэвсгэрийн хувьд харьяалагдах” гэснийг хасаж, 63.5 дахь хэсгийн “тухайн байгууллагын нутаг дэвсгэрийн хувьд” гэснийг “тухайн сонгогчийн” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
26
Татгалзсан:

17
Бүгд:


43
60.5 хувийн саналаар дэмжигдлээ. 
 
86.Ажлын хэсгийн гаргасан, Төслийн 63 дугаар зүйлийн 63.6.2 дахь заалтыг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

16
Бүгд:


43
62.8 хувийн саналаар дэмжигдлээ. 
87.Улсын Их Хурлын гишүүн Х.Нямбаатарын гаргасан, Төслийн 65 дугаар зүйлийн 65.9, мөн зүйлийн 65.14 дүгээр хэсгийн 65.11 дэх хэсгийг 65.9 гэснийг тус тус хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
22
Татгалзсан:

21
Бүгд:


43
51.2 хувийн саналаар дэмжигдлээ. 
88.Ажлын хэсгийн гаргасан, Төслийн 66 дугаар зүйлийн 66.9 дэх хэсгийн “Бие эрхтний согог, хөгжлийн бэрхшээл болон эрүүл мэндийн байдал,” гэснийг “Эрүүл мэндийн байдал, хөгжлийн бэрхшээл болон” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

15
Бүгд:


43
65.1 хувийн саналаар дэмжигдлээ. 
89.Ажлын хэсгийн гаргасан, Төслийн 68 дугаар зүйлийн 68.2.5 дахь заалтыг доор дурдсанаар өөрчлөн найруулах:
 
“68.2.5.сонгогчийн саналаа нууцаар гаргах эрх болон сонгуулийн хорооны хэвийн үйл ажиллагаанд саад учруулахгүйгээр дуу болон дүрс бичлэгийн хэрэгсэл ашиглан сонгуулийн үйл явцыг баримтжуулах;” гэсэн саналыг дэмжье гэсэн санал хураалт явуулъя. 
 
Зөвшөөрсөн:
23
Татгалзсан:

20
Бүгд:


43
53.5 хувийн саналаар дэмжигдлээ. 
 
90.Ажлын хэсгийн гаргасан, Төслийн 10 дугаар бүлгийн гарчгийн “НЭМЭЛТ” гэсний өмнө “НЭР ДЭВШИГЧИЙГ НЭРИЙН ЖАГСААЛТААС ХАСАХ,” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

15
Бүгд:


43
65.1 хувийн саналаар дэмжигдлээ. 
91.Ажлын хэсгийн гаргасан, Төслийн 75 дугаар зүйлийн 75.3 дахь хэсгийг доор дурдсанаар өөрчлөн найруулах:
 
“75.3.Энэ хуулийн 35.3, 38.2, 48.1, 48.5.1, 48.5.2, 56.2-т заасныг зөрчсөн болох нь санал хураалтын дүн гарсны дараа шүүхийн шийдвэрээр тогтоогдсон бол тухайн шатны сонгуулийн хороо нь тухайн этгээдийг Төлөөлөгчөөр сонгогдсонд тооцох тухай шийдвэрээ хүчингүй болгож, нийтэд мэдээлнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

16
Бүгд:


43
62.8 хувийн саналаар дэмжигдлээ. 
 
92.Ажлын хэсгийн гаргасан, Төслийн 75 дугаар зүйлийн 75.7 дахь хэсгийг доор дурдсанаар өөрчлөн найруулах:
 
“75.7.Энэ хуулийн 75.3-т заасан шийдвэрийг гаргах сонгуулийн хороо татан буугдсан эсхүл бүрэлдэхүүнгүй болсон тохиолдолд шүүхийн шийдвэр хуулийн хүчин төгөлдөр болсон өдрөөс хойш 30 хоногийн дотор Сонгуулийн ерөнхий хороо тухайн шатны сонгуулийн хороог байгуулна.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
29
Татгалзсан:

14
Бүгд:


43
67.4 хувийн саналаар дэмжигдлээ. 
 
93.Ажлын хэсгийн гаргасан, Төслийн 78 дугаар зүйлийн 78.1 дэх хэсгийн “Энэ хуулийн” гэсний өмнө “Сонгуулийн дүн гарсан шийдвэр хүчингүй болсон болон” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

16
Бүгд:


43
62.8 хувийн саналаар дэмжигдлээ. 
94.Ажлын хэсгийн гаргасан, Төслийн 78 дугаар зүйлд доор дурдсан агуулга бүхий 78.4 дэх хэсэг нэмэх:
 
“78.4.Орон нутгийн Хурлын ээлжит сонгуулийн жилд дахин сонгууль явуулахгүй.” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Д.Тогтохсүрэн үг хэлэв. 
 
Зөвшөөрсөн:
14
Татгалзсан:

29
Бүгд:


43
32.6 хувийн саналаар дэмжигдсэнгүй. 
 
95.Улсын Их Хурлын гишүүн Ж.Батзандан, Л.Болд, Д.Эрдэнэбат нарын гаргасан, Төслийн 79 дүгээр зүйлд 79.2 дахь хэсэг нэмж, дугаарыг өөрчлөх: 
 
“79.2.Сонгуулийн тойрогт хамаарах сонгогчдын нэрийн жагсаалтад бичигдсэн нийт сонгогчдын тавь буюу түүнээс дээш хувь нь санал хураалтад оролцоогүй бол тавин хувь нь оролцоогүй хэсэг тус бүрд нэмэлт санал хураалт явуулна.” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Х.Нямбаатар, Л.Болд, Д.Эрдэнэбат нар үг хэлэв. 
 
Зөвшөөрсөн:
26
Татгалзсан:

19
Бүгд:


45
57.8 хувийн саналаар дэмжигдлээ. 
 
96.Ажлын хэсгийн гаргасан, Төслийн 84.1 дэх хэсгийн “Энэ хуулийг 2020 оны 02 дугаар сарын 14-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
26
Татгалзсан:

19
Бүгд:


45
57.8 хувийн саналаар дэмжигдлээ. 
 
97.Ажлын хэсгийн гаргасан, Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөлтэй хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төслийн 1 дүгээр зүйлийн “Ерөнхийлөгчийн” гэснийг “Орон нутгийн Хурлын” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

18
Бүгд:


45
60.0 хувийн саналаар дэмжигдлээ. 
Хоёр.Төрийн байгуулалтын байнгын хорооны дэмжээгүй санал:
 
Л.Энх-Амгалан: 1. Улсын Их Хурлын гишүүн Ж.Батзандан, Л.Болд /энэ санал дээр цөөнх/ нарын гаргасан, Төслийн 6 дугаар зүйлийн 6.1 дэх хэсгийг доор дурдсанаар өөрчлөн найруулах: 
 
“6.1.Нутгийн өөрөө удирдах ёсны байгууллагад зөвхөн иргэн нэрээ дэвшүүлэх эрхтэй.” гэсэн дэмжээгүй саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Ж.Батзандан үг хэлэв. 
 
Зөвшөөрсөн:
24
Татгалзсан:

20
Бүгд:


44
54.5 хувийн саналаар дэмжигдлээ. 
 
2.Ажлын хэсгийн гаргасан, Төслийн 29 дүгээр зүйлийн 29.3.1 дэх заалтын “шүүхийн” гэснийг “шүүх болон арбитрын” гэж өөрчлөх гэсэн дэмжээгүй саналыг дэмжье гэсэн санал хураалт явуулъя. 
 
Зөвшөөрсөн:
  9
Татгалзсан:

33
Бүгд:


42
21.4 хувийн саналаар Байнгын хороо дэмжих боломжгүй гэсэн санал дэмжигдээгүй тул Ажлын хэсгээс гаргасан дээрх санал дэмжигдлээ. 
3.Ажлын хэсгийн гаргасан, Төслийн 29 дүгээр зүйлийн 29.4 дэх хэсгийн “5 дугаар сарын 1-ний” гэснийг “08 дугаар сарын 01-ний” гэж өөрчлөх гэсэн дэмжээгүй саналыг дэмжье гэсэн санал хураалт явуулъя. 
 
Зөвшөөрсөн:
24
Татгалзсан:

19
Бүгд:


43
55.8 хувийн саналаар дэмжигдлээ. 
4.Улсын Их Хурлын гишүүн Ж.Батзандан, Л.Болд нарын гаргасан, Төслийн 32 дугаар зүйлийн 32.10 дахь хэсгийн “22-оос” гэснийг “30-аас” гэж өөрчлөх гэсэн дэмжээгүй саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Л.Болд, Ж.Батзандан, С.Бямбацогт нар үг хэлэв. 
 
Зөвшөөрсөн:
26
Татгалзсан:

17
Бүгд:


43
60.5 хувийн саналаар дэмжигдлээ. 
5.Улсын Их Хурлын гишүүн Ж.Батзандан, Л.Болд нарын гаргасан, Төслийн 38 дугаар зүйлийн 38.5 дахь хэсгийн “болон санхүүгийн тодорхой эх үүсвэр шаардсан арга хэмжээг хэрэгжүүлэхэд шаардагдах зарлагын дүн нь Төсвийн тогтвортой байдлын тухай хуульд заасан төсвийн тусгай шаардлагад нийцэж байгаа эсэх талаар төрийн аудитын орон нутаг дахь салбар байгууллагаар хянуулж дүгнэлт гаргасан байна.” гэснийг “талаар сонгогчид дүн тавина.” гэж өөрчлөх гэсэн дэмжээгүй саналыг дэмжье гэсэн санал хураалт явуулъя. 
 
Зөвшөөрсөн:
25
Татгалзсан:

18
Бүгд:


43
58.1 хувийн саналаар дэмжигдлээ. 
 
6.Улсын Их Хурлын гишүүн Д.Тогтохсүрэнгийн гаргасан, Төслийн 48 дугаар зүйлийн 48.1 дэх хэсгийн “Ээлжит сонгуулийн жил эхэлснээс” гэснийг “Ээлжит сонгуулийн жилийн 04 дүгээр сарын 01-ний өдрөөс” гэж өөрчлөх. 
 
Улсын Их Хурлын гишүүн Д.Тогтохсүрэн дээрх саналаа татаж авч байгаагаа мэдэгдэв.  
 
7.Ажлын хэсгийн гаргасан, Төслийн 62 дугаар зүйлийн 62.1 дэх хэсэг, 65 дугаар зүйлийн 65.15 дахь хэсгийн “22:00” гэснийг “20:00” гэж тус тус өөрчлөх гэсэн дэмжээгүй саналыг дэмжье гэсэн санал хураалт явуулъя. 
 
Зөвшөөрсөн:
22
Татгалзсан:

21
Бүгд:


43
51.2 хувийн саналаар дэмжигдлээ. 
8.Улсын Их Хурлын гишүүн Ж.Батзандан, Л.Болд /энэ санал дээр цөөнх/ нарын гаргасан, Төслийн 9 дүгээр зүйлийн 9.15 дахь хэсгийн “төрийн албан хаагчийг” гэсний дараа “эрүүгийн хариуцлага хүлээлгэж, төрийн албанд 10 жил хүртэлх хугацаанд ажиллуулахгүй” гэж нэмэх гэсэн дэмжээгүй саналыг дэмжье гэсэн санал хураалт явуулъя. 
 
Зөвшөөрсөн:
28
Татгалзсан:

15
Бүгд:


43
65.1 хувийн саналаар дэмжигдлээ. 
 
9.Улсын Их Хурлын гишүүн Д.Эрдэнэбатын гаргасан, Төслийн 12 дугаар зүйлийн 12.2 дахь хэсгийн “аймгийн төвийн баг” гэснийг хасаж, “сум тус бүр нь” гэсний дараа “хүн амын тоог харгалзан” гэж нэмэх гэсэн дэмжээгүй саналыг дэмжье гэсэн санал хураалт явуулъя. 
 
Дээрх саналтай холбогдуулан Улсын Их Хурлын гишүүн Д.Эрдэнэбат, Я.Содбаатар нар үг хэлэв. 
 
Зөвшөөрсөн:
23
Татгалзсан:

20
Бүгд:


43
53.5 хувийн саналаар дэмжигдлээ. 
 
Гурав.Төрийн байгуулалтын байнгын хорооны дэмжсэн 
найруулгын санал:
 
Л.Энх-Амгалан: 1.Төслийн 4 дүгээр зүйлийн 4.4 дэх хэсэг, 9 дүгээр зүйлийн гарчиг, 10 дугаар зүйлийн 10.1-10.3,10.5, 67 дугаар зүйлийн гарчгийн “Сонгууль” гэсний өмнө “Орон нутгийн Хурлын” гэж, төслийн 9 дүгээр зүйлийн 9.1, 9.4, 9.5, 9.6 дахь хэсэг, 10 дугаар зүйлийн 10.7 дахь хэсэг, 12 дугаар зүйлийн 12.1 дэх хэсэг, 26 дугаар зүйлийн 26.3.6, 26.4.6 дахь заалт, 38 дугаар зүйлийн 38.6, 38.7  дахь хэсэг, 50 дугаар зүйлийн 50.3 дахь хэсгийн “ээлжит” гэсний өмнө “орон нутгийн Хурлын” гэж, төслийн 9 дүгээр зүйлийн 9.2, 9.3 дахь хэсэг, 10 дугаар зүйлийн 10.6 дахь хэсэг, 12 дугаар зүйлийн 12.6 дахь хэсэг, 13 дугаар зүйлийн 13.8, 13.9 дэх хэсэг, 38 дугаар зүйлийн 38.8 дахь хэсэг, 48 дугаар зүйлийн 48.1 дэх хэсэг, 76 дугаар зүйлийн гарчгийн “Ээлжит” гэсний өмнө “Орон нутгийн Хурлын” гэж, төслийн 9 дүгээр зүйлийн 9.8, 9.9 дэх хэсэг, 77 дугаар зүйлийн гарчгийн “Нөхөн” гэсний өмнө “Орон нутгийн Хурлын” гэж, 11 дүгээр зүйлийн гарчгийн “Сонгуулийн” гэсний өмнө “Орон нутгийн Хурлын” гэж, төслийн 26 дугаар зүйлийн 26.2 дахь хэсэг, 29 дүгээр зүйлийн 29.1 дэх хэсэг, 38 дугаар зүйлийн 38.1 дэх хэсэг, 67 дугаар зүйлийн 67.1 дэх хэсгийн “Сонгуульд” гэсний өмнө “Орон нутгийн Хурлын” гэж, 78 дугаар зүйлийн гарчгийн “Дахин” гэсний өмнө “Орон нутгийн Хурлын” гэж, төслийн 6 дугаар зүйлийн 6.1 дэх хэсгийн “иргэнийг” гэсний дараа “орон нутгийн Хурлын төлөөлөгчид /цаашид ”төлөөлөгч” гэх/” гэж, мөн зүйлийн 6.2 дахь хэсгийн “оролцож,” гэсний дараа “төлөөлөгчид” гэж, төслийн 12 дугаар зүйлийн гарчигт “Тойрог” гэсний өмнө, 13 дугаар зүйлийн гарчигт “Хэсэг” гэсний өмнө “Орон нутгийн Хурлын сонгуулийн” гэж, төслийн 14 дүгээр зүйлийн 14.3 дахь хэсгийн “байнгын бус ажиллагаатай сонгуулийн байгууллага” гэсний дараа “/цаашид “сонгуулийн хороо” гэх/” гэж, мөн зүйлийн 14.15 дахь хэсгийн “шадар туслагч” гэсний өмнө “менежер” гэж, төслийн 16, 17 дугаар зүйлийн гарчигт “хорооны” гэсний дараа “бүрэн” гэж, төслийн 19 дүгээр зүйлийн 19.1 дэх хэсгийн “заасан” гэсний дараа “бүрэн” гэж, төслийн 20 дугаар зүйлийн 20.2 дахь хэсгийн “дугаар,” гэсний дараа, 20.9.2 дахь заалтын “сонгогчийн” гэсний дараа “байнга” гэж, мөн зүйлийн 20.9.4 дэх заалтын “иргэний” гэсний дараа “улсын” гэж, төслийн 42 дугаар зүйлийн гарчигт “самбар” гэсний дараа “, дэлгэц” гэж, төслийн 71 дүгээр зүйлийн 71.11 дэх хэсгийн “Саналын” гэсний өмнө “Энэ хуулийн 71.5.3-т заасны дагуу” гэж тус тус нэмэх гэсэн найруулгын саналыг дэмжье гэсэн санал хураалт явуулъя. 
 
Зөвшөөрсөн:
26
Татгалзсан:

16
Бүгд:


42
61.9 хувийн саналаар найруулгын санал дэмжигдлээ. 
2.Төслийн 2 дугаар зүйлийн 2.1 дэх хэсгийн “тогтоомжийн” гэснийг “тогтоомжийн бусад актаас” гэж, төслийн 10 дугаар зүйлийн 10.2, 10.3 дахь хэсгийн “тусган батлуулж” гэснийг “тусгаж” гэж, мөн зүйлийн 10.2.1, 10.2.5 дахь заалт, 20 дугаар зүйлийн 20.10 дахь хэсгийн “сонгогчдыг” гэснийг “сонгогчийг” гэж, төслийн 10 дугаар зүйлийн 10.2.2 дахь заалт, 13 дугаар зүйлийн 13.1, 13.4 дэх хэсгийн “сонгогчдын” гэснийг “сонгогчийн” гэж, төслийн 10 дугаар зүйлийн 10.2.5 дахь заалтын “мэдээлэл” гэснийг “мэдээллийн” гэж, төслийн 13 дугаар зүйлийн 13.2 дахь хэсэг, 22 дугаар зүйлийн 22.1 дэх хэсгийн “мэдээллийн цахим” гэснийг “цахим мэдээллийн” гэж, 12 дугаар зүйлийн 12.4 дэх хэсэг /эхний/-ийн дугаарлалтыг 12.8 гэж, төслийн 14 дүгээр зүйлийн 14.4, 14.5, 14.6 дахь хэсэг, 19 дүгээр зүйлийн 19.18 дахь хэсгийн “байнгын бус ажиллагаатай сонгуулийн байгууллагад” гэснийг “сонгуулийн хороонд” гэж, төслийн 19.17 дахь хэсгийн “байнгын бус ажиллагаатай сонгуулийн байгууллагын” гэснийг “сонгуулийн хорооны” гэж, мөн зүйлийн хэсгийн “байнгын бус ажиллагаатай сонгуулийн байгууллагад” гэснийг “сонгуулийн хороонд” гэж, төслийн 20 дугаар зүйлийн 20.5 дахь хэсгийн “21.4” гэснийг “20.4” гэж, 20.7 дахь хэсгийн “21.6.1-21.6.3, 21.6.7” гэснийг “20.6.1, 20.6.2, 20.6.3, 20.6.7”, мөн зүйлийн 20.8 дахь хэсгийн “21.6.4, 21.6.5, 21.6.6” гэснийг “20.6.4, 20.6.5, 20.6.6” гэж, 20.6.1-20.6.8 дахь байгууллагын нэрсийг заалтын төгсгөлд оруулж бичихээр, төслийн 23 дугаар зүйлийн 23.3 дахь хэсгийн “23.1” гэснийг “23.2” гэж, төслийн 28 дугаар зүйлийн 28.3.1 дэх заалтын “8.1” гэснийг “9.1” гэж, төслийн 31 дүгээр зүйлийн 31.1 дэх хэсгийн “нэрээ” гэснийг “нэр” гэж, төслийн 34 дүгээр зүйлийн 34.2 дахь хэсгийн “31.9” гэснийг “32.10” гэж, төслийн 42 дугаар зүйлийн 42.3, 42.8, 42.9 дэх хэсгийн “самбарыг” гэснийг “самбар, дэлгэцийг” гэж, төслийн 47 дугаар зүйлийн 47.7 дахь хэсгийн “47.2” гэснийг “47.4” гэж, төслийн 81 дүгээр зүйлийн 81.1 дэх хэсгийн “Монгол Улсын Их Хурлын” гэснийг “Аймаг, нийслэл, сум, дүүргийн иргэдийн Төлөөлөгчдийн Хурлын” гэж, төслийн 5.4, 5.5 гэсэн дугаарлалтыг 5.3, 5.4 гэж, 7.4, 7.5 гэсэн дугаарлалтыг 7.5, 7.6 гэж, 9.13, 9.15 гэсэн дугаарлалтыг 9.12, 9.14 гэж, 22-84 дүгээр зүйлийн дугаарлалтыг 21-83 болгон өөрчилж зүйлийн хэсэг, заалт бүрийн дугаарлалтыг тус тус өөрчлөх гэсэн найруулгын саналыг дэмжье гэсэн санал хураалт явуулъя. 
 
Зөвшөөрсөн:
27
Татгалзсан:

15
Бүгд:


42
64.3 хувийн саналаар найруулгын санал дэмжигдлээ. 
 
3.Төслийн 14, 35 дугаар зүйлийн 14.10 дахь хэсэг, 35.2 дахь хэсгийг доор дурдсанаар өөрчлөн найруулах: 
 
“14.10.Аймаг, нийслэлийн Хурлын сонгуулийн тухайд аймаг, нийслэлийн сонгуулийн хороо нь; сум, дүүргийн Хурлын сонгуулийн тухайд сум, дүүргийн сонгуулийн хороо нь дээд шатны сонгуулийн хороо байна.”
 
 “35.2.Гэмт хэрэг болон зөрчил үйлдэх явцад нь, эсхүл гэмт хэргийн болон зөрчлийн газарт нотлох баримттай нь баривчилснаас бусад тохиолдолд нэр дэвшигчийг бүртгэсэн сонгуулийн хорооны зөвшөөрөлгүйгээр эрүүгийн хэрэг хянан шийдвэрлэх болон зөрчил шалган шийдвэрлэх дараах ажиллагаа явуулахыг хориглоно:” гэсэн найруулгын саналыг дэмжье гэсэн санал хураалт явуулъя. 
 
Зөвшөөрсөн:
26
Татгалзсан:

16
Бүгд:


42
61.9 хувийн саналаар найруулгын санал дэмжигдлээ. 
 
4.Төслийн 2 дугаар зүйлийн 2.1 дэх хэсгийн “/цаашид “орон нутгийн Хурлын” гэх/” гэснийг, төслийн 7 дугаар зүйлийн 7.1 дэх хэсгийн “Монгол Улсын” гэснийг,  төслийн 14 дүгээр зүйлийн 14.7 дахь хэсгийн “байнгын бус ажиллагаатай” гэснийг, төслийн 19 дүгээр зүйлийн 19.7 дахь хэсгийн “санал авах өдрөөс бусад өдөр ажлын цагаар ажиллах бөгөөд” гэснийг, төслийн 20 дугаар зүйлийн 20.1 дэх хэсгийн “санд” гэсний өмнөх “улсын” гэснийг, төслийн 22 дугаар зүйлийн 22.5 дахь хэсгийн “энэ хуулийн 22.2-т заасны дагуу цахим хуудаст байрлуулсан” гэснийг, төслийн 23 дугаар зүйлийн 23.1 дэх хэсгийн “төрийн захиргааны болон төрийн үйлчилгээний” гэснийг, төслийн 24 дүгээр зүйлийн 24.1 дэх хэсгийн “холбогдох” гэснийг, 62.2.6 дахь хэсгийн “зүйл” гэснийг, 75.2 дахь хэсгийн “56.3” гэснийг тус тус хасах гэсэн найруулгын саналыг дэмжье гэсэн санал хураалт явуулъя. 
 
Зөвшөөрсөн:
26
Татгалзсан:

16
Бүгд:


42
61.9 хувийн саналаар найруулгын санал дэмжигдлээ. 
 
5.Төслийн үг хэллэг, нэр томьёо, дугаарлалтыг жигдлэх гэсэн найруулгын саналыг дэмжье гэсэн санал хураалт явуулъя. 
 
Зөвшөөрсөн:
23
Татгалзсан:

19
Бүгд:


42
54.8 хувийн саналаар найруулгын санал дэмжигдлээ. 
 
Улсын Их Хурлын дэд дарга Л.Энх-Амгалан ажлын хэсгийн ахлагч, Улсын Их Хурлын гишүүн Х.Нямбаатарт хураалгасан саналуудын зарим зүйл, хэсэг, заалтуудыг хуульд нийцүүлэх, гүйцээн боловсруулах чиглэл өгөв.
 
Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл болон хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.
 
Уг асуудлыг 15 цаг 52 минутад хэлэлцэж дуусав. 
 
Дөрөв.Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2018.12.04-ний өдөр өргөн мэдүүлсэн, анхны хэлэлцүүлэг/
 
 Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн А.Амармөрөн, Цагдаагийн ерөнхий газрын Хуулийн хэлтсийн дарга Л.Нямдаваа, Мэргэжлийн хяналтын ерөнхий газрын Байгаль орчин, геологи, уул уурхайн хяналтын газрын дарга Н.Батбаяр, Онцгой байдлын ерөнхий газрын Захиргааны удирдлагын газрын дарга Л.Болдбаатар, мөн  газрын Гамшгийн шуурхай удирдлагын газрын мэргэжилтэн Б.Ганболд, Зэвсэгт хүчний Жанжин штабын Бодлого, стратегийн төлөвлөлтийн газрын дарга Ц.Цогтжаргал, Уул уурхай, хүнд үйлдвэрийн яамны ахлах мэргэжилтэн Б.Дашбал, Т.Зууннаст, Тагнуулын ерөнхий газрын ахлах мэргэжилтэн Б.Цогтбаяр, Гаалийн ерөнхий газрын Гаалийн хяналт, шалгалтын улсын байцаагч Ч.Алтантуяа, Тэсэлгээний ажил үйлчилгээ эрхлэгчдийн холбооны гүйцэтгэх захирал Ж.Ууганбаяр нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны зөвлөх Б.Түвшинтөгс, референт Б.Гандиймаа нар байлцав.
 
Төслийг анхны хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Бат-Эрдэнэ танилцуулав. 
 
Байнгын хорооны санал, дүгнэлттэй холбогдуулан Улсын Их Хурлын гишүүн Н.Цэрэнбат, Я.Содбаатар нарын тавьсан асуултад Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Уул уурхай, хүнд үйлдвэрийн яамны ахлах мэргэжилтэн Т.Зууннаст нар хариулж, тайлбар хийв. 
 
Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав.  

Нэг.Аюулгүй байдал, гадаад бодлогын байнгын хорооны 
дэмжсэн санал: 
 
Л.Энх-Амгалан:1.Улсын Их Хурлын гишүүн Б.Бат-Эрдэнэ, О.Баасанхүү, Л.Болд, Х.Нямбаатар, Ц.Цогзолмаа, Я.Санжмятав /цаашид “Ажлын хэсэг” гэх/ нарын гаргасан, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл /цаашид “төсөл” гэх/-ийн 1 дүгээр зүйлийн 1 дэх заалт буюу 5 дугаар зүйлийн 5.1.7 дахь заалтын “боомт, гаалийн хяналтын бүсийг” гэснийг “боомтыг” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
19
Татгалзсан:

20
Бүгд:


39
48.7 хувийн саналаар дэмжигдсэнгүй. 
2.Ажлын хэсгийн гаргасан, Төслийн 1 дүгээр зүйлийн 3 дахь заалт буюу 6 дугаар зүйлийн 6.3 дахь хэсгийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн:
21
Татгалзсан:

18
Бүгд:


39
53.8 хувийн саналаар дэмжигдлээ. 
3.Ажлын хэсгийн гаргасан, Төслийн 1 дүгээр зүйлийн 8 дахь заалт буюу 12 дугаар зүйлийн 12.4 дэх хэсгийн “хэрэгслийн түүхий эдийг” гэснийг “хэрэгсэл, тэдгээрийн үндсэн түүхий эдийг” гэж өөрчлөн, төслийн 3 дугаар зүйлийн 6 дахь заалт буюу 12 дугаар зүйлийн 12.2 дахь хэсгийн “тэдгээрийн” гэсний дараа “үндсэн” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
23
Татгалзсан:

16
Бүгд:


39
59.0 хувийн саналаар дэмжигдлээ. 
4.Ажлын хэсгийн гаргасан, Төслийн 1 дүгээр зүйлийн 9 дэх заалт буюу 15 дугаар зүйлийн 15.4 дэх хэсгийг доор дурдсанаар өөрчлөн найруулах:
 
“15.4.Энэ хуулийн 15.2.2-т заасан байгууллага нь хуулийн этгээдийн хүсэлтийг хүлээн авснаас хойш ажлын 20 өдөрт багтаан энэ хууль болон Тэсэлгээний ажлын аюулгүй ажиллагааны нэгдсэн дүрмээр тогтоосон тэсэлгээний ажил явуулахад тавих шаардлагыг хангасан эсэх талаар саналаа гаргана.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
12
Татгалзсан:

28
Бүгд:


40
30.0 хувийн саналаар дэмжигдсэнгүй. 
 
5.Ажлын хэсгийн гаргасан, Төслийн 1 дүгээр зүйлийн 10 дахь заалт буюу 17 дугаар зүйлийн 17.4.2 дахь заалтын “хэрэгсэл хадгалах аюулгүй ажиллагааны” гэснийг “хэрэгсэлтэй ажиллах” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
24
Татгалзсан:

16
Бүгд:


40
60.0 хувийн саналаар дэмжигдлээ. 
6.Ажлын хэсгийн гаргасан, Төслийн 1 дүгээр зүйлийн 10 дахь заалт буюу 17 дугаар зүйлийн 17.11 дэх хэсгийн “багтаан” гэсний дараа “пиротехникийн хэрэгсэл үйлдвэрлэх, импортлох, ашиглахад тавих” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
23
Татгалзсан:

17
Бүгд:


40
57.5 хувийн саналаар дэмжигдлээ. 
 
7.Ажлын хэсгийн гаргасан, Төслийн 3 дугаар зүйлийн 2 дахь заалт буюу 10 дугаар зүйлийн 10.1 дэх хэсгийг доор дурдсанаар өөрчлөн найруулах: 
 
“10.1.Тэсэрч дэлбэрэх бодис, тэсэлгээний хэрэгслийн үйлдвэрийн болон хадгалах байр, агуулах дахь аюулгүй ажиллагааг Тэсэлгээний ажлын аюулгүй ажиллагааны нэгдсэн дүрмээр тогтооно.” гэсэн саналыг дэмжье гэсэн санал хураалт явуулъя. 
 
Зөвшөөрсөн:
23
Татгалзсан:

18
Бүгд:


41
56.1 хувийн саналаар дэмжигдлээ. 
 
Хоёр.Аюулгүй байдал, гадаад бодлогын байнгын хорооны 
дэмжсэн найруулгын санал:
 
Л.Энх-Амгалан: 1.Төслийн 1 дүгээр зүйлийн 3 дахь заалт буюу 6 дугаар зүйлийн 6.4 дэх хэсгийн “цуцлах” гэснийг “сунгах, хүчингүй болгох” гэж, мөн зүйлийн 4 дэх заалт буюу 8 дугаар зүйлийн 8.1.4 дэх заалтын “дэвсгэрт байрлах” гэснийг “дэвсгэр дэх” гэж, “6.1.1-д” гэснийг “9.2-т” гэж, мөн зүйлийн 6 дахь заалт буюу 11 дүгээр зүйлийн 11.7 дахь хэсгийн “зүйлийн” гэснийг “хуулийн” гэж, мөн заалтын 11 дүгээр зүйлийн 11.8 дахь хэсгийн “хэрэгслийн үйлдвэрлэл эрхлэх эрх бүхий” гэснийг “хэрэгслийг үйлдвэрлэх тусгай зөвшөөрөлтэй” гэж, “цуцлах” гэснийг “хүчингүй болгох” гэж, мөн зүйлийн 8 дахь заалт буюу 12 дугаар зүйлийн 12.6 дахь хэсэг, мөн зүйлийн 10 дахь заалт буюу 17 дугаар зүйлийн 17.12 дахь хэсгийн “Хилээр” гэснийг “Улсын хилээр” гэж, мөн зүйлийн 9 дэх заалт буюу 15 дугаар зүйлийн 15.6 дахь хэсгийн “цуцлах” гэснийг “сэргээх, хүчингүй болгох” гэж, мөн заалтын 15 дугаар зүйлийн 15.8 дахь хэсгийн “Энэ хуулийн 15.2-т заасан” гэснийг “Тэсэлгээний ажил явуулах тусгай зөвшөөрөлтэй” гэж, мөн зүйлийн 10 дахь заалт буюу 17 дугаар зүйлийн 17.5 дахь хэсгийн “операторчинтой” гэснийг “мэргэжилтэнтэй” гэж, мөн заалтын 17.6 дахь хэсэг, 2 дугаар зүйлийн “операторчны” гэснийг “мэргэжилтний” гэж, 1 дүгээр зүйлийн 10 дахь заалт буюу 17 дугаар зүйлийн 17.7 дахь хэсгийн “Энэ хуулийн 17.4-д заасан” гэснийг “Пиротехникийн хэрэгсэл үйлдвэрлэх, импортлох тусгай зөвшөөрөлтэй” гэж, мөн заалтын 17 дугаар зүйлийн 17.11 дэх хэсгийн “зүйлийн” гэснийг “хуулийн” гэж, “17.5-д” гэснийг “17.4.3-т” гэж, 3 дугаар зүйлийн 6 дахь заалт буюу 12 дугаар зүйлийн 12.2 дахь хэсгийн “Энэ хуулийн 11 дүгээр зүйлд заасан үйлдвэрлэх тусгай зөвшөөрөл бүхий” гэснийг “Тэсэрч дэлбэрэх бодис, тэсэлгээний хэрэгсэл үйлдвэрлэх тусгай зөвшөөрөлтэй” гэж, 3 дугаар зүйлийн 10 дахь заалт буюу 17 дугаар зүйлийн 17.1 дэх хэсгийн “холбоотой асуудлыг” гэснийг “холбогдох харилцааг” гэж тус тус өөрчлөх гэсэн найруулгын саналыг дэмжье гэсэн санал хураалт явуулъя. 
 
Зөвшөөрсөн:
24
Татгалзсан:

17
Бүгд:


41
58.5 хувийн саналаар найруулгын санал дэмжигдлээ. 
2.Төслийн 1 дүгээр зүйлийн 6 дахь заалт буюу 11 дүгээр зүйлийн 11.7 дахь хэсэг, мөн зүйлийн 10 дахь заалт буюу 17 дугаар зүйлийн 17.11 дэх хэсгийн “гаргасан” гэснийг тус тус хасах гэсэн найруулгын саналыг дэмжье гэсэн санал хураалт явуулъя. 
 
Зөвшөөрсөн:
24
Татгалзсан:

17
Бүгд:


41
58.5 хувийн саналаар найруулгын санал дэмжигдлээ. 
Гаалийн тухай хуульд нэмэлт оруулах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
 
Л.Энх-Амгалан:Ажлын хэсгийн гаргасан, Гаалийн тухай хуульд нэмэлт оруулах тухай хуулийн төслийн 1 дүгээр зүйлийн “аюултай болон химийн хорт бодис” гэснийг “химийн хорт болон аюултай бодис” гэж өөрчлөх гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Б.Бат-Эрдэнэ үг хэлэв. 
 
Зөвшөөрсөн:
22
Татгалзсан:

19
Бүгд:


41
53.7 хувийн саналаар дэмжигдлээ. 
 
Улсын тэмдэгтийн хураамжийн тухай хуульд нэмэлт оруулах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томьёоллоор санал хураалт явуулав.
 
Л.Энх-Амгалан: 1.Ажлын хэсгийн гаргасан, Төслийн гарчигт “нэмэлт” гэсний дараа “, өөрчлөлт” гэж, төслийн 2 дугаар зүйлийн “ашиглах” гэсний өмнө “үзвэрийн зориулалтаар” гэж тус тус нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн:
24
Татгалзсан:

17
Бүгд:


41
58.5 хувийн саналаар дэмжигдлээ. 
2.Ажлын хэсгийн гаргасан, Төслийн 1 дүгээр зүйлийн 1 дэх заалт буюу 25 дугаар зүйлийн 25.1.12 дахь заалтын “17.10 дахь” гэснийг “17.9 дэх” гэж, “50.000-350.000” гэснийг “100.000” гэж, 3 дугаар зүйлийн “17.10-т” гэснийг “17.9-д” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн:
24
Татгалзсан:

17
Бүгд:


41
58.5 хувийн саналаар дэмжигдлээ. 
 
Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв. 
 
Уг асуудлыг 16 цаг 20 минутад хэлэлцэж дуусав. 
 
Тав.“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл /Засгийн газар 2020.01.08-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн, Уул уурхай, хүнд үйлдвэрийн сайд Д.Сумъяабазар, мөн яамны Геологи, уул уурхай, бодлогын хэрэгжилтийг зохицуулах газрын дарга Б.Мөнхтөр нар оролцов. 
 
Хуралдаанд Улсын Их Хурлын Тамгын газрын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх А.Солонго, референт Л.Мөнхчимэг нар байлцав.
 
Төслийн үзэл баримтлалын талаар илтгэлийг Засгийн газрын Хэрэг эрхлэх газрын дарга Л.Оюун-Эрдэнэ, тогтоолын төслийг хэлэлцэх эсэх  талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн нар танилцуулав. 
 
Төслийн үзэл баримтлалын талаарх илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Баттөмөр, Ц.Гарамжав, Б.Бат-Эрдэнэ, Я.Содбаатар нарын тавьсан асуултад Уул уурхай, хүнд үйлдвэрийн сайд Д.Сумъяабазар, мөн яамны Геологи, уул уурхай, бодлогын хэрэгжилтийг зохицуулах газрын дарга Б.Мөнхтөр нар хариулж, тайлбар хийв. 
 
Л.Энх-Амгалан: Байнгын хорооны саналаар “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн:
23
Татгалзсан:

17
Бүгд:


40
57.5 хувийн саналаар Байнгын хорооны санал дэмжигдлээ. 
“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 
 
Бусад. Улсын Их Хурлын гишүүн Ж.Ганбаатарын урилгаар Баянгол дүүргийн Хөдөлмөр, халамж үйлчилгээний хэлтсийн ажилчид, Улсын Их Хурлын гишүүн Д.Тогтохсүрэн, С.Чинзориг, Я.Содбаатар нарын урилгаар Өвөрхангай аймгийн Барилга угсралтын трестын ахмад ажилчид, Улсын Их Хурлын гишүүн Г.Тэмүүлэнгийн урилгаар Архангай аймгийн иргэдийн төлөөлөл, Улсын Их Хурлын гишүүн Д.Оюунхоролын урилгаар “Өнөр бүл” төвийн багш, сурагчид, Улсын Их Хурлын гишүүн Б.Баттөмөрийн урилгаар Дархан-Уул аймгийн Хуримтлалын бүлгийн төлөөлөл, Улсын Их Хурлын гишүүн М.Оюунчимэг, Т.Аюурсайхан нарын урилгаар Чингэлтэй дүүргийн 17 дугаар хорооны иргэдийн төлөөлөл Төрийн ордон, Улсын Их Хурлын чуулганы үйл ажиллагаатай танилцав. 
 

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Р.Дэлгэрмаа, М.Номиндулам нар хариуцан ажиллав.  
 
 
Хуралдаан 6 цаг 09 минут үргэлжилж, 75 гишүүнээс 60 гишүүн ирж, 80.0 хувийн ирцтэйгээр 17 цаг 02 минутад өндөрлөв.
   
  
Тэмдэглэлтэй танилцсан:

ЕРӨНХИЙ НАРИЙН 
БИЧГИЙН ДАРГА





Л.ӨЛЗИЙСАЙХАН
 
   
Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН
2019 ОНЫ НАМРЫН ЭЭЛЖИТ ЧУУЛГАНЫ
2020 ОНЫ 01 ДҮГЭЭР САРЫН 23-НЫ ӨДӨР /ПҮРЭВ ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Л.Энх-Амгалан: Улсын Их Хурлын гишүүдийнхээ энэ өдрийн амгаланг айлтгаж гишүүдийн ирцийг танилцуулъя. 
 

Ирвэл зохих 75 гишүүнээс 61 гишүүн хүрэлцэж ирэх ёстой. Ингээд одоогийн байдлаар 39 гишүүн хүрэлцэж ирж 52.0 хувьтай ирц бүрдсэн байна. 14 гишүүн гадаадад. Мөн Засгийн газрын шийдвэр болон олон улсын байгууллага, орон нутаг чөлөөтэй. Ингээд эмнэлгийн чөлөөтэй 4 гишүүн, 14 гишүүн ийм шалтгаантай байгаа юм байна. 
 

Ингээд ирц бүрдсэн учраас өнөөдрийн чуулганы хуралдааныг эхэлье. Улсын Их Хурлын 2019 оны намрын ээлжит чуулганы 2020 оны 01 дүгээр сарын 23-ны өдрийн нэгдсэн чуулган нээснийг мэдэгдье. 
 

Өнөөдрийн нэгдсэн хуралдаанаар хэлэлцэх асуудлыг танилцуулъя. Нийт 8 асуудал байгаа. 
 

Нэгдүгээрт нь, Оюуны өмчийн тухай хуулийн төсөл болон хамт өргөн мэдүүлсэн хуулийн төслүүд. Эцсийн хэлэлцүүлэг. 
 

Хоёрт нь, Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Эцсийн хэлэлцүүлэг. 
 

Гуравт нь, Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл болон хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төслийн анхны хэлэлцүүлгийг хийнэ. 
 

Дөрөвт нь, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд. 
 

Тавд нь, Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл. Засгийн газрын өргөн мэдүүлсэн. 
 

Зургаад нь, Гэр бүлийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Хэлэлцэх эсэхийг шийдвэрлэнэ. Засгийн газар өргөн мэдүүлсэн. 
 

Долоод нь, Монгол Улсын эрдэнэсийн сангийн үндсэн сангийн орлого, үндсэн болон гүйлгээ сангийн зарлагын 2020 оны төсвийн тухай Улсын Их Хурлын тогтоолын төсөл. Хаалттайгаар хуралдана. 
 

Наймд нь, Улсын Их Хурлын 2020 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл гэсэн энэ найман асуудлыг өнөөдөр хэлэлцэнэ. 
 

Хэлэлцэх асуудалтай холбогдуулж саналтай гишүүд байна уу? Алга байна. Т.Аюурсайхан гишүүн. 
 

Т.Аюурсайхан: Энэ өнгөрсөн долоо хоногт хэлэлцэх ёстой байсан. Сая өнөөдөр хүртэл хэлэлцэх асуудал дээр та танилцуулсангүй. 
 

Улсын ерөнхий прокуророос Улсын Их Хурлын гишүүний бүрэн эрхийг түдгэлзүүлэх асуудлыг өргөн барьсан байгаа. Хууль дээрээ хугацаа заасан байгаа асуудал. 48 цагийн дотор хэлэлцэж шийдвэрлэнэ гээд маш тодорхой заасан байгаа. Хэлэлцэж эхэлнэ гээгүй. Хэлэлцэж шийдвэрлэнэ. 
 

Тэгээд энэ хууль зөрчигдөөд байна. Хуралдаан даргалагчаа. Тэгээд та сая танилцуулахдаа бас өнөөдөр орж ирсэнгүй. 13-нд өргөн барьсан бичиг одоо өнөөдөр хүртэл ингээд хэд хонов. 48 байтугай. Ерөнхий прокурор хүн эрхийнхээ дагуу энэ асуудлыг дэвшүүлж байгаа. Түүнээс биш Халдашгүй байдлын дэд хорооны ирц нь хэд байна. Гишүүн ээ та байна уу. Та байхгүй юу гэж асуух тийм үүрэг байхгүй. 
 

Тухайн дэд хороо ажлаа зохион байгуулаад хуулийн хугацаанд энийг шийдэх ёстой. Дэд хорооны хурлын олонх нь хүрэлцэн ирсэн бол хуралдаан хүчин төгөлдөр байна. Ийм хуультай. Заавал 100 хувь бүрдэж байж асуудлыг хэлэлцэнэ гэсэн хууль байхгүй. Байнгын хороо хүртэл тийм байдаг. Ирээгүй хүмүүс нь саналаа өгөх юм бол одоо өмнөх санал хураалт нь одоо яаж өөрчлөгдөх вэ гэж харах юм бол бусад Байнгын хороо, бид Байнгын хороогоо хуралдуулахдаа ирцэд байхгүй хүмүүс энэ асуудалд орвол яах байсан бэ гэж харвал энэ Их Хурлын ажил явах уу? 
 

Байнгын хороодын хурал чинь 10 хүний бүрэлдэхүүнтэй ихэвчлэн эхлээд л асуудлаа хэлэлцээд л явдаг. Тав таваар асуудал нь хурал санал нь тэнцвэл энэ асуудал чинь юу болох вэ гэж бид харах юм бол энэ Байнгын хорооны хурал явах уу? Санал тэнцэх юм бол саналын томьёолол, санал хураалгасан саналын томьёолол дэмжигдсэнгүй гэж ойлгогддог хуулийн зохицуулалттай. Ингээд л явна. 
 

Тэгээд энэ яагаад ямар учраас энэ хууль зөрчигдөөд байгаа юм бэ? Зүгээр цаад асуудлыг нь хэлэлцэхдээ мэдээж үндэслэлтэй шаардлагыг нь хэлэлцээд хуулийнхаа дагуу асуудлыг шийдээд явах байх. Гэхдээ энэ асуудал хэлэлцэгдэх ёстой шүү дээ. Хэлэлцэхдээ хуулийнхаа хугацаанд. Тэгээд яагаад өнөөдөр байхгүй байгаа юм. Яагаад өнгөрсөн долоо хоногт орсонгүй вэ. Хууль ингэж ноцтой зөрчигдөөд байхад энэ Их Хурлын удирдлагууд ямар байдлаар асуудалд хандаж байна. Яагаад хуулийг өөр өөрсдийнхөөрөө ингэж тайлбарладаг юм. 
 

Тэгээд энэ дээр үнэхээр анхнаасаа ингээд хууль зөрчөөд байх юм бол бусад хуулиуд чинь юу болох юм. Их Хурал нь хуулиа зөрчөөд байвал бусад байгууллагууд юу болох юм. Энэ хууль, эрх зүйт төрийг бид нар яаж цогцлоож чадах юм. Яаж олон нийтийгээ, ард иргэдийг хууль мөрд гэж шахаж шаардаж ажиллах юм. Жижигхэн зөрчсөн гэсэн Зөрчлийн хууль гээд одоо янз бүрээр торгож байгаа шүү дээ. Одоо ард иргэдийг торгосон торгуулийн мөнгө чинь төсвийн хэдэн хувийг бүрдүүлж байна. Мэдэж байгаа шүү дээ. Тэгчхээд одоо энэ хууль зөрчөөд байгаа байдалд яаж хандах юм. 
 

Энэ Халдашгүй байдлын дэд хороог чинь одоо хамгийн ахмад, хамгийн туршлагатай, бидэндээ үлгэр жишээ болж байгаа хууль төсвийг сахиулж байгаа энэ хүмүүсээрээ бүрдүүлээд ахлуулж байгаа шүү дээ. Тэгээд ингэж энэ төрдөө үлгэр жишээ болгож ингэж Их Хурлаа хууль зөрчүүлж болох юм уу? 48 цагийн дотор хэлэлцэж шийдвэрлэсэн байна гээд маш тодорхой цагаан дээр хараар хуультай шүү дээ. Энэ ажлаа удирдан зохион байгуулах ёстой шүү дээ бид нар. Тэр хүн байна уу, тэр хүн байхгүй юу. Хоёр болсон уу, дөрөв болсон уу, гурав байна уу хамаагүй шүү дээ. Энэ ажлаа бид нар хийх л ёстой. Үүрэгтэй. Ингэх гэж л энд сууж байгаа шүү дээ. Энэ бол хуулийн маш ноцтой тийм зөрчил үүсэж байна шүү дээ. Энэ Их Хуралд итгэх илтгэл чинь буурч байна шүү дээ. Асар их ийм шүүмжлэлүүд гарч байна. Энэ гишүүд ч гэсэн адилхан байх. Хэвлэл мэдээллээр хангалттай явлаа. 
 

Одоо тэгээд янз бүрийн ноцтой ноцтой мэдээллүүд энийг дагаад хийж байна шүү дээ. Аргагүйн эрхэнд ингээд иргэд, иргэдийн нийтийн байгууллагууд, тэгээд сэтгүүлчид асуудлыг дэвшүүлж байна шүү дээ. Заавал ийм түвшинд хүргэж байж хууль зөрчин зөрчин байж энэ асуудлыг хэлэлцэх ёстой юм уу. Энэ зүгээр нэг л жишээ ингээд явж байна шүү дээ. Энэ дээр та маш тодорхой тайлбарлах ёстой. Хууль зөрчигдсөн нь үнэн шүү дээ. Одоо яах юм. Хууль зөрччихвөл хэн ямар хариуцлага хүлээх юм. Цаашдаа яаж явах юм. Яаж энэ эрх зүйт төрөө бид нар бий болгох юм. 
 

Л.Энх-Амгалан: Б.Бат-Эрдэнэ гишүүн. 
 

Б.Бат-Эрдэнэ: Баярлалаа. Та бүхнийхээ амгаланг айлтгая. 
 

Их Хурлын даргаас Г.Занданшатар дарга уг нь нэг үүрэг чиглэл өгсөн. Манай энэ Ёс зүйн дэд хорооны бүрэлдэхүүнд өөрчлөлт оруулах. Энэ асуудлыг даруйхан шийдээдэх гэж. Энийг нэг авч үзмээр байгаа юм. 
 

Хоёрдугаарт, энэ Ёс зүйн дэд хорооны дүрмийн төслийг бид нар боловсруулсан байгаа. Энийг яаралтай батлахгүй бол энд чинь ер нь их дутагдалтай юм байна. Тэгээд энэ Ёс зүйн дэд хороог ажиллах бололцоог нь нэлээн сайн хангаж өгмөөр байна. Тийм асуудлуудыг бид нар ярилцахгүй бол энэ дээр чинь асуудлууд байна. Би тэр хөрөнгө орлого нь үндэслэлгүйгээр нэмэгдсэн 3 гишүүний асуудлыг хуулийн талаас нь та нар энийгээ үзүүл. Өөрсдөө санаачлаад хуулийн байгууллагаар үзүүл. Энэ юмыг нь тодруул гэсэн. 
 

Тэгээд бид нар Ёс зүйн дэд хорооны хурал хийгээд энэ асуудлуудаа тодруулсан. Авлигатай тэмцэх газраас асуудал тавьсан. Энэ бол одоо тэг орон алдсан, техникийн алдаатай холбоотой асуудал байна. Хайхрамжгүй хандсан ийм нөхцөл юмнууд байна гээд ингэж яригдаад тэгээд энэ дээр би бас тодорхой саналаа хэлээд тэгээд дэмжлэг авсангүй л дээ. Нэг ажлын хэсэг гаргаад нэг нягтлаад үзээдэхье гээд ингээд асуудал тавиад дэмжигдсэнгүй. 
 

Тэгээд ер нь бол энэ ёс зүйн дүрэм, Улсын Их Хурлын гишүүний ёс зүйн дүрэм ч байна, Ёс зүйн дэд хорооны дүрэм ч байна. Энийг одоо ер нь яаралтай батлуулах. Дээрээс нь бэлэн болсон байгаа тэр Ёс зүйн дэд хорооны бүтэц, бүрэлдэхүүнийг батлах энэ шийдвэрийг Их Хурлын дарга тодорхой үүрэг өгсөн шүү дээ. Энэ асуудлыг нэг шийдмээр байна. Тэгээд зарлаад байдаг. Хурал нь цугладаггүй. Ирц нь хүрдэггүй. Нэлээн хариуцлагатай хүмүүсийг оруулаад энийг нэг цэгцлэх хэрэгтэй байна гэдгээ хэлье. 
 

Л.Энх-Амгалан: Хоёр гишүүн хэлэлцэх асуудалтай холбогдуулж үг хэллээ. Т.Аюурсайхан гишүүний хувьд энэ Улсын Их Хурлын гишүүний бүрэн эрхийг түдгэлзүүлэх тухай асуудал бол Улсын Их Хурлын тухай болон Улсын Их Хурлын дэгийн тухай хуулиар зохицуулалттай байдаг. Ингээд эхлээд Халдашгүй байдлын дэд хороо хуралдах ёстой. Халдашгүй байдлын дэд хороо хуралдаж дүгнэлтээ гаргасны дараа Хууль зүйн байнгын хороо, тэгээд Төрийн байгуулалтын байнгын хороо хуралддаг ийм дэгтэй байгаа. 
 

Ямар ч байсан Халдашгүй байдлын дэд хорооны хурал эхэлсэн. 48 цагийнхаа дотор эхэлсэн. Халдашгүй байдлын дэд хороон дарга Ц.Нямдорж даргын өгсөн тайлбараар энэ Ерөнхий прокуророос санал оруулж ирэхдээ Халдашгүй байдлын дэд хорооны бүрэлдэхүүнийг 5 гишүүнийг байхад энэ бичгээ өгөх ёстой гэсэн ийм үндэслэл хэлж байгаа. Тэгээд одоогийн байдлаар тэр бичиг ирэхэд 3 гишүүн байсан. Д.Лүндээжанцан гишүүн гадаадад. Ч.Улаан сайд бас гадаадад байгаа. Энэ асуудлаар Халдашгүй байдлын дэд хороон дарга бас тодорхой тайлбаруудыг өгсөн гэж би бодож байна. 
 

Хоёрт нь, Б.Бат-Эрдэнэ гишүүний Ёс зүйн дэд хорооныхоо дүрмийг батлах эрх нь танд Ёс зүйн дэд хорооны даргын хувьд танд байгаа. Тэгээд Ёс зүйн дэд хороо өөрөө ирцээ бүрдүүлээд ингээд дэд хорооныхоо дүрмийг батлах ёстой. 
 

Ер нь Улсын Их Хурлын гишүүний ёс зүйн дүрмийг цаг алдалгүйгээр батлах. Сая бид нар чинь бас Үндсэн хуулийн нэмэлт, өөрчлөлт дээр хийсэн шүү дээ. Ёс зүйн дүрэмтэй байна. Төрийн албаны тухай хууль дээр ч бас ийм байгаа. 
 
Тэгэхээр энэ асуудлыг ирэх долоо хоногтоо багтаж ямар ч байсан энэ хаврын чуулганы завсарлахаас өмнө энэ Ёс зүйн байнгын хорооны ажиллах дүрэм болон Улсын Их Хурлын гишүүний Ёс зүйн дүрмийг батлуулах асуудал дээр Их Хурлын Тамгын газар бас энэ дээр анхаарлаа хандуулаарай гэж чиглэл өгье. 
 

Ингээд гишүүд хэлэлцэх асуудалтай холбогдуулж үг хэлж дууслаа. Хэлэлцэх асуудалдаа оръё. 
 
Нэг. Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Учрал нарын 9 гишүүн 2019.04.25-ны өдөр өргөн мэдүүлсэн, 
эцсийн хэлэлцүүлэг/
 

Эхний асуудал Оюуны өмчийн тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна. Ажлын хэсгийг урьж байна. 
 

Энэ асуудлыг хэлэлцэхийн өмнө энэ долоо хоногт төрсөн өдөр нь тохиож байгаа Улсын Их Хурлын гишүүнд бас мэндчилгээ хүргэе. 01 сарын 23-нд Улсын Их Хурлын гишүүн Дуламсүрэнгийн Оюунхорол төрсөн байна. 
 
Д.Оюунхорол гишүүндээ Улсын Их Хурлын гишүүдийнхээ нэрийн өмнөөс төрсөн өдрийн мэнд хүргэж, эрүүл энх, аз жаргал, сайн сайхан бүхнийг хүсэн ерөөе. 
 
Ажлын хэсгийн гишүүдийг оруулаарай. Төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг Улсын Их Хурлын гишүүн Н.Оюундарь. Улсын Их Хурлын гишүүн Л.Мөнхбаатар танилцуулах юм байна. 
 
Л.Мөнхбаатар: Улсын Их Хурлын дэд дарга, эрхэм гишүүд ээ, 
 
Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг Улсын Их Хурал 2020 оны 01 дүгээр сарын 16-ны өдрийн нэгдсэн хуралдаанаараа хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
 
Хууль зүйн байнгын хороо 2020 оны 01 дүгээр сарын 21-ний өдрийн хуралдаанаараа хуулийн төслүүдийн эцсийн хэлэлцүүлгийг хийж, төслийн агуулга зарчмыг алдагдуулахгүйгээр нэр томьёо, үг хэллэг, дэс дараалал, бүтэц, найруулгын шинжтэй засварыг төсөлд тусгасан бөгөөд нэгдсэн хуралдаанаар анхны хэлэлцүүлэг явуулах үед хуралдаан даргалагчаас өгсөн чиглэлийн дагуу Монгол Улсын Их Хурлын чуулган нэгдсэн хуралдааны дэгийн тухай хуулийн 23.2.1-д заасны дагуу холбогдох зарчмын зөрүүтэй саналын томьёоллыг бэлтгэсэн болно. 
 
Нэгдсэн хуралдааны анхны хэлэлцүүлгээр дэмжигдсэн саналыг төсөлд тусгасан эцсийн хувилбарын төсөл болон зарчмын зөрүүтэй саналыг Та бүхэнд тараасан байгаа. 
 
Улсын Их Хурлын эрхэм гишүүд ээ, 
 
Оюуны өмчийн тухай хуулийн төсөл болон хамт өргөн мэдүүлсэн Монгол Улсын Засгийн газрын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төсөл, Оюуны өмчийн тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төслүүдийг эцсийн хэлэлцүүлэгт бэлтгэсэн талаарх танилцуулга, зарчмын зөрүүтэй саналыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье. 
 
Л.Энх-Амгалан: Л.Мөнхбаатар гишүүнд баярлалаа. Ажлын хэсэг хүрэлцэж ирсэн байна. Ажлын хэсгийг танилцуулъя. 
 
Ц.Нямдорж Хууль зүй, дотоод хэргийн яамны сайд. П.Сайнзориг Хууль зүй, дотоод хэргийн яамны Хууль зүйн бодлогын газрын дарга, С.Урангэрэл Оюуны өмчийн газрын Аж үйлдвэрийн өмчийн хэлтсийн дарга, С.Ганзориг Оюуны өмчийн газрын Захиргаа, удирдлагын хэлтсийн дарга, А.Амармөрөн Хууль зүй, дотоод хэргийн яамны хууль зүйн бодлогын газрын мэргэжилтэн ийм ажлын хэсэг хүрэлцэж ирсэн байна. 
 
Ингээд Байнгын хорооны танилцуулгатай холбогдуулж асуух асуулттай гишүүд байвал авъя. Н.Учрал гишүүнээр тасаллаа. Ц.Гарамжав гишүүн. 
 
Ц.Гарамжав: Нийгэм, эдийн засгийн харилцаа өргөжихийн хэрээр энэ оюуны өмчийн асуудал сүүлийн үед харилцааны их нарийн зохицуулалт шаардагдах болсон. Бүх нийгмийн харилцааны бүх салбарт. Боловсролын, бүтээн байгуулалтын, аж үйлдвэрийн салбаруудад одоо энэ оюуны өмчийн дархлааг бий болгох, мөн хамгаалах. Энэ нь цаашдаа энэ оюуны өмчийг дэмжихэд хэрхэн чиглэгдэж байна вэ. Одоо энэ хууль гарснаар бид нар мэдээж хэрэг оюуны патент, бусад тэр хүний санаачлан боловсруулсан энэ шинэ технологи, шинэ ноу-хау, шинэ эрин цагтай холбогдсон энэ инновацийн бүтээлүүдийг дэмжиж байгаа гэж ойлгож байна. 
 
Тэгэхээр энэ дээр яг шууд ямар чиглэлээр төрийн зүгээс дэмжлэг өгч энэ оюуны өмчийн дархлааг хамгаалж бид нар чадах вэ? Мөн энийг хэрэгжүүлснээр бид олон улсын ямар тунхаглал, конвенцийн заасан тэр чиглэл, тэр арга хэмжээг одоо өөрийн нутагт нутагшуулж чадах вэ гэсэн ийм асуудал байна. Ерөнхийдөө оюуны өмчийн дархлааг бид нар төрөөс яаж дэмжих юм. Бодитойгоор ямар арга хэмжээ авах юм. Хэрхэн хамгаалах юм. Мөн оюуны өмчийн энэ санаачилга, бүтээн байгуулалт идэвхийг бий болгохын тулд бас ямар тийм үйл ажиллагааг өрнүүлэх шаардлагатай байна. Манайд одоо их олон зүйлийг санаачлах, хийх маш олон ийм оюуны потенциалтай залуучууд, ялангуяа өсвөр насныхан ихээр бий болж байна. Олон улсын тэмцээн уралдаан, ялангуяа математик, физикийн олимпиадуудад хүүхдүүд маань маш их өндөр оноо авч байна. 
 
Тэгвэл энийг бид нар эдийн засгийнхаа хөгжил, цаашдаа энэ хүмүүсээ хөгжиж дэмжиж гаргаж ирэх, тэдгээрээ цаашдаа оюуны онцгой бүтээлүүд гаргуулах дээр нь яаж энэ хууль чиглэгдэж дэмжлэг өгөх вэ. Хамгаалах нь ямар хэргээр хэлбэрээр илэрч хэрэгжүүлэх вэ гэсэн асуултууд байна. 
 
Л.Энх-Амгалан: Байнгын хороо хариулах уу? Хууль санаачлагч хариулах уу? Н.Учрал гишүүн. Хууль санаачлагч. 
 
Гишүүд ээ. Цөмөөрөө энэ бол эцсийн хэлэлцүүлэг хийж байгаа шүү дээ. Хуулийн. Тийм ээ. Тэгэхээр нөгөө хэлэлцэх эсэхтэй холбогдуулж асууж байгаа асуулт шиг тийм асуухгүйгээр яг нөгөө Байнгын хороон дээр хэлэлцэгдсэн зарчмын зөрүүтэй санал хураагдсан энэ асуудлаар бас асуултаа асууж тодруулбал сайн байна. Н.Учрал гишүүн. 
 
Н.Учрал: Гишүүддээ баярлалаа. Оюуны өмчийн эрхийн хамгаалалтыг энэ Оюуны өмчийн тухай хуульд илүү бас тодотгож өгч байна. Тэгээд та бид мэднэ. Одоо Барааны тэмдэг, газар зүйн заалтын хууль, Зохиогчийн эрх, түүнд хамаарах эрхийн тухай хууль, Барааны тэмдэг, газар зүйн хууль гээд энэхүү гурван хуулиар өмнө нь оюуны өмчийн эрхийн хамгаалалтын бас хамгаалж зохицуулалтыг хийж ирсэн. 
 
Энэ удаа Оюуны өмчийн тухай хуулиар оюуны өмчийн байгууллагынхаа тогтолцоог маш ойлгомжтой болгож өгч байгаа. Дээрээс нь оюуны өмчийн байцаагчийн эрхүүдийг тодотгож өгч байна. Оюуны өмчийн итгэмжлэгдсэн төлөөлөгч гэдэг хэн байх вэ гэдгийг тодорхойлж өгч байна. Мөн оюуны өмчийн зуучлал гэж ямар үйл ажиллагааг явуулах вэ гэдгийг тодорхой болгож өгч байгаа. 
 
Тэр өмнөх бас анхны хэлэлцүүлэг дээр яригдаад байсан оюуны өмчийн эрхийн хамгаалалт хийгдчихээд үүнийг нь эдийн засгийн эргэлтэд оруулах үйл явц буюу инновацийн үйл ажиллагаа болгох процесс нь манай улсад орхигдоод байгаа юм. Тийм учраас тэр 10 тэрбум төгрөгийн зохиогчийн эрхийн гэрчилгээ, 10 тэрбум төгрөгийн барааны тэмдэг, газар зүйн заалт. Тэгээд тэр ашигтай загварууд бүртгэгдсэн байгаа мөртлөө тэр бүртгэгдсэн бүртгэлүүдийг нь бусад хөрөнгө оруулагч талууд мэдээгүйгээсээ болоод түүнийг нь эдийн засгийн эргэлтэд оруулах үйл явц байхгүй болсон учраас оюуны өмчийг нөгөө айлын шоовдор хүүхэд шиг үзээд өнөөдрийг хүрсэн байхгүй юу даа. Яагаад гэвэл оюуны өмчийн салбар бол өөрөө нэг талаасаа гадаадын хөрөнгө оруулалт орж ирэхэд эрхийн хамгаалалтыг нь хийж өгдөг. Нөгөө талаасаа эдийн засгийг төрөлжүүлэхэд хамгийн гол түлхэц болдог салбар бол өөрөө оюуны өмчийн салбар юм. 
 
Тийм учраас өнөөдөр гадаадын хөрөнгө оруулагч нар орж ирээд хамгийн эхэнд асуудаг асуулт бол та нар манай оюуны өмчийг хамгаалж чадах уу гэж асууж байгаа байхгүй юу. Хамгийн их том асуулт нь. 
 
Тэгэхээр энэ талаасаа оюуны өмч бол инновацитайгаа уялдах ёстой гэдэг би ийм байр суурьтайгаар анх энэ оюуны өмчийн хуульд эдгээр асуудлуудыг оруулж өгсөн. Тэгэхээр Ц.Гарамжав гишүүний асуулт дээр энэ хууль хэрвээ одоо ингээд эцсийн хэлэлцүүлгээр батлагдвал нэг том давуу тал үүснэ. Энэ нь бол материаллаг бус баялгийг барьцаанд тавих. Цаашлаад энэ хуулиар оюуны өмчийн мэргэшсэн үнэлгээчид бий болоод эхлэхээрээ нөгөө бараа, тэр ашигтай загварыг бүтээгдэхүүний загварыг нь тодорхой мөнгөн дүнгээр үнэлээд түүнийг нь барааны тэмдгийг банкинд очиж барьцаалаад тэндээс зээл авдаг ийм бололцоонууд бүрдэж эхэлж байгаа юм. Жишээ нь өнөөдөр та бүхэн энэ хууль батлагдахаас өмнө хэрэгжээд эхэлсэн тэр Улаанбаатар банкин дээр барааны тэмдгийг барьцаалаад зээл олгодог үйл явц яваад эхэлсэн байхгүй юу. 
 
Тэгээд энэ хууль батлагдаад гарчихвал тэр барааны тэмдгээ барьцаалчихдаг. Магадгүй зохиогчийн эрхийн гэрчилгээтэй гэхэд Н.Жанцанноров гаруй нэг хөгжмийн зохиол оюуны өмчийн мэргэшсэн үнэлгээгээр үнэлэгдчихвэл түүнийг нь аваачаад банкинд барьцаанд тавиад тухайн уран бүтээлч дахиад өөр уран бүтээл хийх, түүнийгээ эдийн засгийн эргэлтэд оруулах боломжууд нь бүрдэнэ. Нөгөө эрдэмтэд чинь бичсэн байгаа нөгөө эрдэм шинжилгээний ажлаа шинжлэх ухааны нээлтүүдийг оюуны өмчийн мэргэшсэн үнэлгээчдээр үнэлүүлээд миний энэ шинжлэх ухааны бүтээл бол тийм үнэлгээтэй юм гэхэд ямар ч банкинд аваачиж барьцаалаад дахиад өөрийнхөө цаашдын эрдэм шинжилгээ, судалгааны ажил тэр мөнгө төгрөгөө зарцуулдаг ийм боломж үүсэж байгаа юм. 
 
Тэгэхээр оюуны өмчийн байгууллагаа өөрөө зуучлалын үйл ажиллагаа буюу оюуны өмчийн биржийн үйл ажиллагаа явуулах байгууллагууд нь зөвшөөрөл олгоод тэгээд тэр биржийн үйл ажиллагаа явуулах гэж байгаа байгууллагууд нь хийж эхэлнэ. Энэ хуулийн гол онцлог зүйл бол одоо iTools компанийнхантай яриад анх удаа blockchain технологи дээр ePatent.mn гээд албан ёсны сайтаар кодоор нь зохиогчийн эрхийн гэрчилгээг нь бүртгээд шинжлэх ухааны бүтээлүүдийг бүртгээд давхцал үүсгэхгүйгээр хооронд нь арилжаалах. Нэг ёсондоо шууд барааны шинэ тэмдгийг, ашигтай загварыг шууд худалдаж авахад нөгөө хүн рүү шууд шилжиж байдаг. Дэлхийн хаана ч тэр кодоор нь уншуулахад түүний тэр барааны тэмдэг, бүтээгдэхүүний ашигтай загвар нь гарч ирж байдаг ийм шийдэл рүү энэ хууль явж байгаа. 
 
Л.Энх-Амгалан: Болсон. Тийм ээ. Ц.Гарамжав гишүүн ээ. Б.Бат-Эрдэнэ гишүүн. 
 
Б.Бат-Эрдэнэ: Баярлалаа. Би товчхон нэг асуулт асууя. Энэ хуулийн төслийг хэлэлцэх эсэх үеэр би бас асуулт асууж, саналаа хэлэх бололцоо гараагүй. 
 
Тэгэхээр зэрэг энэ олон улсын гэрээ, конвенцтой нэгдсэн. Үүнтэй уялдуулаад одоо хэрхэн хүлээн зөвшөөрөгдөх юм бэ гэдэг нэг асуудал байгаа. Энэ ямар хэмжээнд зохион байгуулалт хийгдэх юм бэ. Энэ дээр нэг тодруулж хэлээч ээ. Үүнтэй уялдуулаад би зөвхөн нэг жишээ хэлье. Манай залуучууд бол энэ оюуны бүтээл, энэ гайхамшигтай сайхан ололт амжилтыг гаргаж байна шүү дээ. 
 
Би зүгээр нэг жишээ хэлье. Миний шавь Өсөхжаргал гээд нэг багш залуу байгаа юм. Тэр бол олон улсад одоо жишээлэх юм бол сунгалтын дасгалын бүр монгол нэртэй ийм төрлийг бий болгосон. Монголын уламжлалт ахуй, бид нарын сайн мэдэх уяа, зангилаа, энэ бүх юм нь дээрээ тулгуурлаж байгаад тэгээд монгол нэртэй ийм шинэ төрлийг дэлхий дахинд бий болгосон. Дэлхийн 20 гаруй улс оронд очоод уригдаад хичээл заадаг. Тэр хэмжээний улс орны хүмүүс нь хүрч ирээд Монголд өөрийнх нь байгуулсан тэр клуб, студи дээр сургалтад хамрагддаг. Ингээд Япон, Европын орон, Америкийн олон улс орнуудаар урилгаар явж байдаг нэг ийм хүн байх. Тэгтэл энэ тэр оюуныхаа өмч, патентыг авч чадахгүй. Ингээд одоо манай нөгөө хүнд сурталтай бичиг цаас, янз бүрийн юм нэхдэг байдаг юм уу. Ямар нэгэн бэрхшээл байдаг юм шиг байна. Тэгээд авч чадахгүй яваад байгаатай холбоотойгоор ямар хүндрэл гарч байгаа вэ гэхээр зэрэг Хонконгод нөгөө өөрийнх нь гаргасан төрөл чиглэлийг, өөрийнх нь заалгаж байсан хүүхдүүд, хүмүүс нөгөөдөхийг нь нэг үгээр хэлэх юм бол хулгайлж аваад тэнд сургалт зохион байгуулсан чинь тэнд хүн гэмтээсэн тухай асуудал, гомдол санал гарч ирээд байх жишээтэй. Ийм юмнууд бэрхшээл байна гээд ингээд энэ асуудлыг тавьж байгаа юм л даа. 
 
Тэгэхээр зэрэг энэ оруулж ирж байгаа батлуулж байгаа хуулийг 100 хувь дэмжиж байгаа. Миний энэ тодорхой асууж байгаатай холбоотойгоор энийг одоо нэг хариулт өгөх бололцоо байна уу гэж. Баярлалаа. Би аль болохоор л товчхон хэлээд байгаа ухаантай юм. 
 
Л.Энх-Амгалан: Хэн хариулах вэ? Хууль санаачлагч. Н.Учрал гишүүн. 
 
Н.Учрал: Б.Бат-Эрдэнэ гишүүний асуултад хариулъя. Манай улс бол 1979 онд Дэлхийн оюуны өмчийн байгууллагын гишүүнээр элссэн. Тэгэхээр одоо Дэлхийн оюуны өмчийн байгууллагын гишүүн орон. 
 
Тэгээд энэ гишүүнээр элссэн орны хувьд өнгөрсөн хугацаанд та бүхний сайн мэдэх утга зохиол, урлагийн бүтээлийг хамгаалах тэр Берний конвенц. Одоо бидний яриад байгаа аж үйлдвэрийн өмч буюу энэ бүтээгдэхүүний загвар, ашигтай загвар гээд одоо энэ шинэ бүтээлийг баталгаажуулж байгаа Парисын конвенцод манай улс нэгдсэн орон. 
 
Тэгэхээр манайд оюуны өмчийн хамгаалалт нь, эрхийн хамгаалалт нь хийгдсэн байгаа тохиолдол бол тэр конвенцуудад нэгдсэн утгаараа ямар ч дэлхийн улс оронд Дэлхийн оюуны өмчийн байгууллагын гишүүн орон гэдэг утгаараа энэ шинэ бүтээл, бүтээгдэхүүний загвар ашигтай загвар, энэ зохион эрхийн гэрчилгээнүүд давхар баталгаажаад явдаг гэдгийг бас ойлгох ёстой байх. 
 
Тэгэхээр хамгийн сүүлд гэхэд л одоо тэр барааны тэмдгийн хуулийн Сингапурын гэрээ гээд л. Одоо ингээд олон улсын гэрээ, конвенциудад яг оюуны өмчийн байгууллагын гишүүн орон гэдэг утгаараа нэгдээд нэгдээд явж байгаа. Тэгэхээр сая хэлсэн тэр шинэ төрлийг гаргаж байгаа бол, тэр шинэ дасгалыг гаргаж байгаа бол тэр яг онцлогоо харуулсан, түүнийгээ оюуны өмчийн байгууллагадаа бүртгүүлээд. Тэгээд Дэлхийн оюуны өмчийн байгууллага руу шууд хүсэлт гаргаад бас бүртгүүлэх бололцоо бүрдэж байгаа. 
 
Сая Дэлхийн оюуны өмчийн байгууллага дээр өнгөрсөн жил бид бас очсон. Тэр Дэлхийн оюуны өмчийн байгууллагын Ерөнхийлөгч Фрэнсис Гарри /Francis Gurry/ гэдэг хүн хэлсэн. Танай улс манайд хоёр эрдэмтэн шинэ технологио явуулсан. Энэ хоёр технологи дээр нийтдээ Америкийн хоёр компаниас 50 гаруй сая долларын санал ирсэн байна. Тэгэхээр үүнийг чинь хараад танайд маш их том потенциал байна гэдгийг бид нар харсан. Тийм учраас инновацийн индексээр 14 байр урагшилчихлаа шүү гэж бахархалтай хэлж байсан. 
 
Тэгээд танай төр, засгийн удирдлагууд чинь 14 байр урагшилсан гээд та нарт баярлаж байгаа биз дээ гэж хэлсэн. Тэгэхээр нь би одоо манай төр, засгийн удирдлагууд оюуны өмчийг ч одоо тэгээд тоохгүй дээ гэж ямар хэлэлтэй биш. Үгүй яах вэ, баярлаж байгаа даа гээд л ингээд хэлээд өнгөрсөн. Тэгэхдээ өнөөдөр баярлаж байгаагаараа манай эрхэм гишүүд хуулийг баталж өгч байгаа. 
 
Тэгэхээр одоо сая Б.Бат-Эрдэнэ гишүүний сая хэлсэн санал дээр тэр онцлогуудыг нь харуулсан зүйлүүдээ шууд дэлхийн оюуны өмчийн байгууллага руу ч гэсэн хүсэлт гаргаад бүртгэлээ авах бололцоотой юм билээ. Тэгэх юм бол нөгөө дэлхийн улс орнуудтай харилцах. Тэгээд бусад дэлхийн тэр чиглэлээр үйл ажиллагаа явуулж байгаа тэр тамирчид байна уу, бусад хүмүүстэй ингээд харилцах бололцоо. Дээрээс нь тэр тамирчныг дэмжих гаднын байгууллага, дэмжигч нар яг энэ Дэлхийн оюуны өмчийн байгууллага дээр бүртгэгдээд ороод эхлэх юм бол гарч ирнэ. Яагаад гэхээр шууд тэнд чинь том дэлгэц гараад л, дотор нь ороод л чиг чиглэлээр нь патентуудыг хайхад шууд гараад ирж байгаа байхгүй юу. 
 
Тэгэхээр энэ бол аягүй чухал юм бэ. Яагаад гэхээр хөрөнгө оруулагч нар компанийн захирлууд хүрч ирэнгүүтээ энд бид нарын сонирхолтой ямар ямар шинэ патент ирсэн байна вэ гээд ингээд улирал тутам шалгаж байгаа байхгүй юу. Тэгээд шалгаад энэ сайн патент ирсэн байна. Энд хөрөнгө оруулах ёстой юм байна. Энд одоо нэг ийм шинэ бүтээл байна. Үүнийг сонирхъё гээд ингээд дэлхийн хөрөнгө оруулагч нар чинь Дэлхийн оюуны өмчийн байгууллагаас дэлгүүр хэсэж байгаа юм шиг очиж үйлчлүүлдэг болсон байна шүү дээ. 
 

Тийм. Одоо тэгээд манай энэ оюуны өмчийн байгууллагыг чинь тал тал руу шидсээр байгаад ингээд оюуны өмчийн байгууллага чинь нэг ийм 30 хүнтэй байгууллага болоод ингээд шоовдорлоод байдаг байхгүй юу. Тэгэхээр би одоо энэ хүмүүсийг чинь оюуны өмчийн хууль гаргаад ингээд дахиж шоовдорлуулахгүйн тулд зүтгээд байгаа шүү дээ. 
 

Тэгэхээр манайхан цаашдаа энэ оюуны өмчийг нэг 55 дугаар асуудал биш нэг 5 дугаар асуудлын хэмжээнд авч үзээсэй л гэж одоо чин сэтгэлээсээ хүсэж байна. 
 

Л.Энх-Амгалан: Х.Болорчулуун гишүүн. 
 

Х.Болорчулуун: Манай улс зах зээлийн нийгэмд шилжээд 30 жил болохдоо бас оюуны өмчийг үнэхээр орхигдуулсан гэж хэлж болно л доо. Материаллаг баялгийн үйлдвэрлэлийг хэтэрхий их хөөцөлдсөн. Уг нь зах зээлийн нийгэмд материал баялгийн үйлдвэрлэлээс гадна оюуны өмчийг бас түлхүү анхаарч, хамгаалж, тэрийгээ хөгжил дэвшилд ашиглаж явах ёстой юм шиг байгаа юм. Манайх бол энэ нь орхигдож ирсэн. 
 

Яах вэ, урьд нь, өмнө нь Зохиогчийн эрхийн тухай хууль, Патентын хууль, тэр Барааны тэмдэгтийн хуулиар ингээд зохицуулагдаж байсан нэртэй боловч одоо хангалттай биш байсан. Өнөөдөр Оюуны өмчийн тухай хууль гарч байгаа нь үнэхээр сайн хэрэг. Энэ бол цаашдаа Монгол Улсын хөгжил дэвшилд бас хувь нэмрээ оруулах болно. Ялангуяа нийгмийг урагшлуулах шинэ бүтээл, санаачилга, техник технологи гаргасан хүмүүсийн эрхийг хамгаалах ийм хууль гарч байгаагаараа өнөөдөр бас түүхэн онцлогтой гэж хэлж болно. 
 
Түүнээс гадна одоо энэ банкууд бол зөвхөн материаллаг баялаг, үндсэн хөрөнгө, үл хөдлөх хөрөнгө барьцаалж зээл өгдөг байсан бол өнөөдрөөс эхэлж одоо оюуны өмчийн эрхийг барьцаалж зээл өгөх ийм эрх нээгдэж байгаагаараа сайн талтай. Ер нь манай улсад бас оюуны өмч, оюуны талаар ерөнхий хувь иргэнийхээ хувьд IQ талаар дэлхийд бас сайн, дээгүүрт тооцогдож явдаг юм байна шүү дээ. Энэ шатрын спортыг. Оюуны спорт. Энүүгээр маш их амжилт гаргадаг. Хүүхэд залуучууд. Тэр дэлхийн оюуны цээж тооноос болоод одоо бусад уралдаан тэмцээнд дандаа амжилт гаргаж байдаг. Энэ бүхэн бол манай Монголд дотоод оюуны нөөц потенциал байна гэдгийг харуулж байгаа юм. Өнөөдрөөс эхлээд энэ хууль гарснаараа цаашдаа энэ бүхнийгээ ашиглаж хөгжих бас нэг нөхцөл бүрдэж байна гэж харж байна. 
 
Ер нь тэгээд хоёр зүйл асууя. Монгол Улсад энэ оюуны гэрчилгээ авах бүтээл, шинэ санаа, технологи жилдээ ер нь хэдэн тоогоор бүртгэгдэж байдаг юм. 
 
Хоёрдугаарт, энэ дэлхийд ер нь томоохонд тооцогдох бас оюуны бүтээл ер нь ямар хэмжээгээр та нар дээр бүртгэгдсэн. Дэлхийд бүртгэгдээд та нар дээр судалгаагаар бүртгэгдэн тийм тоо тооцоолол байдаг юм бэ? Энэ талаар бас хариулж өгөөч ээ гэж хэлэх байна. Баярлалаа. 
 
Л.Энх-Амгалан: Ажлын хэсэг хариулах уу? Тийм ээ. Ажлын хэсэг бэлдэж байгаарай. 
 
Улсын Их Хурлын гишүүн Ж.Ганбаатарын урилгаар Баянгол дүүргийн Хөдөлмөр, халамж үйлчилгээний хэлтсийн албан ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. 
 
Энд бас Д.Лүндээжанцан гишүүн сууж байгаа шүү дээ. Тийм ээ. Баянгол. Тийм ээ. Д.Лүндээжанцан гишүүн бас мэнд хүргэж байна. 
 
Ажлын хэсэг. 87 дугаар микрофон. 
 
С.Урангэрэл: Х.Болорчулуун гишүүний асуултад хариулъя. С.Урангэрэл. Оюуны өмчийн газар. 
 
Манайд эрхийн хамгаалалт хийгдэж байгаа энэ аж үйлдвэрийн өмчийн хувьд шинэ бүтээлийн хувьд жилд 170-аас 180 орчим шинэ бүтээл бүртгэгддэг байгаа. Ашигтай загварын хувьд 250-иас 300 орчим. Барааны тэмдгийн хувьд 4 мянга гаруй. Сая 2019 оны статистикаар 4600 барааны тэмдэг. 3900 барааны тэмдэг ингээд бүртгэгдсэн байгаа. 
 
Оюуны өмчийн газраар дамжиж патентын хамтын ажиллагааны гэрээний дагуу олон улсад нийт 10-аад шинэ бүтээл мэдүүлсэн байдаг. Барааны тэмдгийн хувьд энэ Барааны тэмдгийн олон улсын бүртгэлийн тухай Мадридын хэлэлцээр болон протоколын дагуу 20-иод Монгол Улсын барааны тэмдэг олон улсад бүртгэгдсэн байдаг байгаа. 
 
Л.Энх-Амгалан: Ц.Даваасүрэн гишүүн. 
 
Ц.Даваасүрэн: Баярлалаа. Би гурван зүйл асууя. Энэ хуулийн төслийг харахад энэ бүтэц, зохион байгуулалт, тэгээд маргаан шийдвэрлэх асуудал дээр нэлээн түлхүү оруулсан юм байна гэж би ингэж харсан. Тэгээд бүтэц, зохион байгуулалт дээр би зүгээр нэг зүйлийг Та бүхэн хэлэлцүүлгийн явцад ер нь хэрхэн анхаарч байна вэ гэж би асуух гээд байгаа юм. 
 
Одоо ингээд Үндэсний зөвлөлийг нь болохоор Ерөнхий сайд ахална гэсэн байгаа юм. Тэгээд л ер нь Ерөнхий сайдын ахлаагүй Үндэсний зөвлөл гэж одоо бараг байхгүй болсон. Хүүхдийн үндэсний зөвлөл, Жендэрийн үндэсний зөвлөл гээд ингээд баахан үндэсний зөвлөл Ерөнхий сайд ахалдаг. Тэгээд нөгөө түвшинг нь дээш болгож байгаа юм гээд ингэчихсэн. 
 
Тэгээд зөвхөн Үндэсний зөвлөл хуралдвал Ерөнхий сайдтай болчихвол энэ чинь нөгөө бусад ажил нь цалгардана шүү дээ. Тийм учраас бас Засгийн газрын хурал дээр бид нар энэ талаар яриад ер нь цаашдаа ялангуяа хуульд оруулж ингэж Үндэсний зөвлөлийг Ерөнхий сайдаар ахлуулдгийг одоо болъё. Энэ хүн чинь хийх ажилтай хүн. 
 
Салбарын сайд нар нь ахлаад ингээд явахад болохгүй юм байхгүй гэдэг зүйлийг бас бид нар ярьсан байгаа юм. Тийм учраас энэ асуудлыг та нар эргэж хараач ээ. 
 
Завгүй хүн чинь одоо тэгээд хуралдсан ч гэлээ гэсэн одоо дулимагхан юм болно шүү дээ. Тийм учраас энэ том ачааг үүрч яваа Ерөнхий сайд нар дээрээ зөвлөл хуралдуулдаг. Одоо 20-иод зөвлөлийн тэргүүн байна гэл үү. Тийм учраас энийг нэг анхаараа гэдгийг одоо бүр зориуд хэлье. 
 
Маргаан шийдвэрлэх талаар нэлээн юм орсон юм байна. Тэгээд ингээд одоо үнэлгээг нь тогтоогоод ингээд торгууль шийтгэл шууд оноогоод ингээд эцэслээд шийдэж чадах уу? Аль эсвэл нөгөөдөх нь дахиад шүүхээр яваад одоо ингээд сунжраад унах уу? Энэ тал дээр ер нь ямар зохицуулалт байдаг юм бэ гэж. 
 
Иргэдийнхээ оюуны өмчийн асуудлыг одоо гадаадад ашиглагдах тал дээр ер нь манайхан хэр зохицуулж байна вэ? Ер нь энэ оюуны өмч гэдэг чинь асар том бизнес байдаг юм байна шүү дээ. Зүгээр нэг сайн хоолны жор технологи байхад л хүртэл тэгээд одоо энэ McDonalds, KFC шиг ингээд зараад л явчихдаг юм байна шүү дээ. 
 
Тэгээд бид нар одоо жишээлбэл дууриасан юм хийвэл шууд тэр тухайн орноос нь ирээд л энэ IV хороололд жишээлбэл нэг McDonalds-ийг нэг дууриасан юм хийгээд л доороо л хаагдаж байлаа шүү дээ. Манайх тэгж чадах уу? Одоо иргэнийхээ оюуны өмчийн асуудлыг ингээд гадаадад. Жишээлбэл, манай хөгжмийн зохиолч нарын ая байдаг ч юм уу. Иймэрхүү зүйлийг хэрхэн хянаж байдаг юм бэ манайх ер нь. Одоо гадаадад хэрвээ ашиглавал. 
 
Жишээлбэл, одоо Африкийн оронд ч юм уу ашиглачихвал бид нар энийг хянаж чадах уу? Ер нь энэ зохицуулалт манайд ер нь хэр хийгдсэн байдаг юм бэ? Энэ хуулийн юун дээр юм харагдахгүй байна лээ л дээ. Зүгээр би цаашдаа энэ тал дээрээ бас анхаарах ёстой юм болов уу. Ялангуяа энэ оюуны бизнес нэлээн түлхүү. Одоо чинь хиймэл оюун ухааны ийм эрин цаг үе болчихлоо шүү дээ. Тэгэхээр ялангуяа энэ чиглэлээр би Монголчуудад асар том орон зай бий гэж ингэж бодоод байгаа юм. Магадгүй XIII зуун энэ хиймэл оюун ухааны үед бидэнд буцаж ирж магадгүй. 
 
Энд хүн амын тоо хамаарахгүй ийм бизнес шүү дээ. Нэг хүн байхад л асар том мөнгө эргэлдүүлчих боломжтой ийм бизнес бол энэ оюуны зах зээл дээр байгаа юм. Тийм учраас ялангуяа энэ хиймэл оюун ухааны энэ эрин цаг үед Монголчууд асар том боломж нээгдэх ийм нөхцөл байдал үүсэж болзошгүй юм. Тийм учраас энэ оюуны бизнесийн асуудал дээр бид анхаардаг. Гадаадад одоо энийг бас коммерческий тэгж эргэлдүүлдэг, чаддаг, хамгаалдаг. Энийгээ хянадаг ийм байх шаардлага ирж байна гэж ингэж харж байгаа. 
 
Тэгэхээр энэ тал дээр ер нь танай байгууллага ямар үйл ажиллагаа явуулдаг юм. Эрх зүйн талаасаа зохицуулагдсан зүйл байдаг юм уу гэдэг талаас нь асууя. Баярлалаа. 
 
Л.Энх-Амгалан: Хэн хариулах вэ? Хууль санаачлагч уу? Ажлын хэсэг хариулах юм уу? Ажлын хэсэг. 83 дугаар микрофон. 
 
П.Сайнзориг: Ц.Даваасүрэн гишүүний асуултад хариулъя. 
 
Хуулийн төсөл дээр оюуны өмчийн эрхийг хамгаалахын тулд бас байгууллагын бүтэц, үйл ажиллагаа, чиг үүрэг нь маш тодорхой байх зүй ёсны шаардлага тавигдаад байгаа. Энэ хүрээндээ бас тодорхой хэмжээний албан бус буюу софт бас нэг бүтэц орж ирээд байгаа юм. 
 
Яагаад бас оюуны өмчийн энэ зөвлөлийг Ерөнхий сайд ахалж, дэд даргаар нь оюуны өмчийн асуудал эрхэлсэн Засгийн газрын гишүүн ажиллахаар байж байгаа. Өөрөөр хэлэх юм бол Хууль зүйн сайд. Энэ нь өөрөө оюуны өмчийн салбар нь зөвхөн дан ганц хууль зүйн асуудал гэхээсээ илүүтэйгээр эдийн засгийн асуудал, эмнэлгийн ч гэдэг юм уу, эрүүл мэнд, хүнс, хөдөө аж ахуй. Ер нь хөндөгдөхгүй салбар гэж байдаггүй. Энэ дээр мэдээж бас бодлогын түвшинд бас уялдуулж дэмжих. Эргээд төсөв мөнгө талаасаа төрийн зүгээс тэр оюуны өмчийн эрхийн хамгаалалтаар батлагдсан зүйлүүдийг төрийн худалдан авалтаар дэмжих ч гэдэг юм уу. Татварын бодлогоор дэмжих. Энэ их үйл ажиллагаануудыг уялдуулах үүднээс Ерөнхий сайдын дэргэд ийм зөвлөл ажиллая. Энэ зөвлөлийн дэд даргаар нь Хууль зүйн сайд ажиллахаар ийм байдлаар хууль санаачлагчаас орж ирсэн. 
 
Анхны хэлэлцүүлгээр энэ хөндөгдөөгүй ингээд явж байгаа юм. Мэдээж оюуны өмчийг эдийн засгийн эргэлтэд оруулах нэг хөшүүрэг нь татвар, энэ худалдан авалтын бодлого ч гэдэг юм уу, байгууллагын бүтэц, үйл ажиллагаа тодорхой байхаасаа гадна энэ оюуны өмчийн эрхийн патент эзэмшигчдийн хооронд ч гэдэг юм уу, зохиогчийн эрхийн гэрчилгээ эзэмшигчдийн хооронд үүсэж байгаа маргаануудыг зардал багатай түргэн шуурхай шийдээд өгөх энэ механизмыг бий болгох нь чухал байгаа юм. 
 
Тэгэхээр энэ дээрээ бас аж үйлдвэрийн өмчийн эрхтэй холбоотой энэ маргааныг бас шүүхийн бус журмаар шийдвэрлэх ийм бүтцийг илүү их тодорхой болгож өгч байгаа. 
 
Мэдээж өнгөрсөн хугацаанд яах вэ жилд дунджаар 30-аас 40 маргаан шийдэгдээд явдаг. Шийдэгдсэн маргаанууд бас шүүх рүү бас тэр болгон явах нь тун бага байдаг. Мэдээж бас яг маргааны энэ комиссоор шийдүүлээд маргалдагч талууд гомдолтой байна гэж үзэх юм бол шүүхэд хандах эрх нь бас нээлттэй байж байгаа юм. 
 
Мөн мэдээж Оюуны өмчийн байгууллага маань Дэлхийн оюуны өмчийн байгууллагын гишүүн. Оюуны өмчийн чиглэлээрээ 16 гэрээ, конвенцод нэгдсэн орчихсон байж байгаа. Мэдээж олон талын болон хоёр талын хамтын ажиллагаануудыг бас бүс нутагтаа өргөжүүлж хөгжүүлэхийн төлөө бас ажиллаж байна. 
 
Энд Монгол Улсын оюуны өмчийн байгууллагад бүртгүүлсэн тэр зүйл нь одоо аль нэг улсад бас зөрчигдөх ийм тохиолдол гарах юм бол тухайн улсын оюуны өмчийн байгууллага нь бас энэ олон улсын гэрээ конвенцод нэгдэн орсон үүргийнх нь дагуу манай энд бүртгэгдсэн оюуны өмчүүдийг бас хамгаалах үүргийг бас давхар хүлээж байдаг ийм олон улсын хууль эрх зүйн орчин энэ оюуны өмчийн салбарт үйлчилдэг. 
 
Тэгээд энэ оюуны өмчийн эрхийн хамгаалалтыг л илүү их сайжруулж чадах юм бол цаашдаа бид нар эдийн засгийн бүтцийг өөрчлөх, солонгоруулах. Мөн гадаадын хөрөнгө оруулагчдын ганц бас хүсэж байдаг зүйл юу вэ гэхээрээ бас бид орж ирсэн тохиолдолд оюуны өмчийг хэрхэн хамгаалах вэ гэдэг асуудал нэлээн хөндөгдөж тавьдаг. Энэ асуудлууд нэлээн цэгцэрнэ. Тэгэхдээ төрийн зүгээс бас төсөв, санхүү болоод энэ байгууллага бас цаашдаа бэхжүүлэх орон тоо бас төсвийн асуудлыг дэмжих зайлшгүй бас шаардлага байгаа гэдгийг бас энэ дашрамд хэлье. 
 
Л.Энх-Амгалан: Одоо Н.Учрал гишүүн өөрөөсөө асуух юм уу? Хариулсан. Тийм ээ. Ц.Даваасүрэн гишүүн тодруулах юм байна. 
 
Ц.Даваасүрэн: Яах вэ, зарим дээр нь бас дутуу л хариулт өглөө. Зүгээр тэр эцсийн хэлэлцүүлэг дээр Их Хурлын дарга чиглэл өгөөд тэр Үндэсний зөвлөлийг Ерөнхий сайд ахалдгийг эргэж хар аа. Энэ чинь Ерөнхий сайд чинь ажилгүй хүн биш шүү дээ. Асар их ажилтай хүн байхгүй юу. 20-иод үндэсний зөвлөлийг ингээд ахлуулчихсан. Бүгд л яг өөр шиг чинь тайлбар хэлж байгаа шүү дээ. Бүгд л өндөр ач холбогдолтой. Ингээд л одоо жендэрийн асуудал бол хамгийн чухал. Ингээд Жендэрийн хороог Ерөнхий сайд ахална гээд л ингээд бүх салбарын эмэгтэйчүүд оролцсон энэ тэр гээд л ингээд л бас л ийм балай юм ярьж байгаа байхгүй юу. Энийгээ боль.
 
Энэ Ерөнхий сайд гэдэг чинь одоо зүгээр Үндэсний зөвлөл ахалдаг ийм хүн биш. Өөр улс оронд ийм юм байхгүй шүү дээ. Ерөнхий сайд нь ингээд л нэг зөвлөл ахлаад байдаг. Байхгүй байхгүй. Тэгэхэд чинь одоо ингээд нэг 20-иод зөвлөл ахлуулаад хаячихсан. 
 
Тэгээд энэ нь бол хуралдсан ч хэцүү. Тэгээд Ерөнхий сайдыг ажил хийлгэхгүй байгаа байхгүй юу. Ингээд л байнгын. Ийм зөвлөл хуралдуулъя. Тийм зөвлөл хуралдуулъя гээд. Энийгээ нэг…/минут дуусав/
 
Л.Энх-Амгалан: Гишүүн санал хэллээ. Одоо энэ чинь яг эцсийн хэлэлцүүлэг учраас одоо ямар шийдэл байна. Үгээ хэлэхдээ тэгвэл хууль санаачлагч шийдлээ хэлчих үү. Н.Учрал гишүүн. 
 
Н.Учрал: Эцсийн хэлэлцүүлэг хийгдэж байгаа. Тэгээд Ц.Даваасүрэн гишүүний саналыг хүндэтгэж үзэж байна. 
 
Тэгэхдээ ийм асуудал байгаа юм. Оюуны өмчийн асуудал өөрөө нөгөө өнгөрсөн хугацаанд яг энэ оюуны өмчийн суурь хууль байхгүй. Нөгөө нэг гурван хууль яваад байсан. Ингээд суурь хуультай болчихлоо. Дээрээс нь нэг яаманд энийг харьяалуулах гэхээр ерөөсөө боломжгүй асуудал. Хууль зүйн яамны зөвхөн асуудал биш байхгүй юу даа. Оюуны өмч чинь. Нэг хэсэг Шадар сайд дээр энэ агентлаг явж л байсан. Тэгээд нэг хэсэг Хууль зүйн яаман дээр явж байгаад. Тэгээд одоо ингээд тал тал руу шидэгдээд байгаа. 
 
Тэгэхээр Ерөнхий сайдаар ахлуулснаараа энэ үндэсний хэмжээнд оюуны өмчийн асуудлыг илүү өндөр түвшинд анхаараа л гэдэг утгаар тавьсан юм. Тэрнээс биш яг Ц.Даваасүрэн гишүүний хэлдэгээр гадаадын улс орнуудад бол Аж үйлдвэрийн яамныхаа дэргэд байгаа. Оюуны өмчийн газар бол Аж үйлдвэрийнхээ яамны дэргэд. Зарим улсад Харилцаа холбоо, мэдээллийн технологи, инновацийн яамд байна шүү дээ. Эдийн засаг, инновацийн яам гээд Сингапурт эд нарт бол. Тэр яамныхаа дэргэд энэ оюуны өмчийн байгууллага, Үндэсний хөгжлийн яам. Бодлогын асуудал эрхэлсэн яамныхаа дэргэд байгаа байхгүй юу. 
 
Тэгэхээр манайд тийм яам байхгүй байна шүү дээ. Тэгээд Хууль зүйн яаманд өгөх үү, Боловсролын яаманд инновацийг нь салгалаа гэхээр гурван хүн дээр явуулна, явуулахгүй гэдэг ийм мэтгэлцээн хийж байгаа болохоос бид нар бодлого ярьж байгаа юм уу. Гурван хүнийг өгнө, өгөхгүй. Манай энэ хэлтсийг танайх авахгүй юм уу, авна гээд. Нэг иймэрхүү л хоёрын хооронд л юм ярих юм даа тэгээд. Тэгээд цаашдаа ийм бодлогын асуудлаа ярихгүй байгаа учраас энэ оюуны өмчийн байгууллага байхгүй байна л гэдэг ийм асуудал. Оюуны өмчийн асуудал үндэсний хэмжээнд анхаарахгүй байна гэдэг. 
 
Тэгээд ер нь цаашдаа энийг анхаараад энэ Аж үйлдвэрийн яам юм уу, эсвэл энэ Эдийн засгийн хөгжлийн бодлогын яам магадгүй ирэх цаг үеүдэд байгуулагдвал одоо тэр яаман дээр нь аваачаад энэ оюуны өмчийн байгууллагыг байршуулаад тэгээд тэр үндэсний зөвлөлөө ахалж болно. Одоо бол үндэсний зөвлөлийг Ерөнхий сайд ахлаад үндэсний зөвлөлийн дэд даргаар нь оюуны өмчийн асуудлыг эрхэлсэн төрийн захиргааны төв байгууллагынх нь төлөөлөл гээд Хууль зүй, дотоод хэргийн сайд байгаа шүү гэдгийг хэлье. 
 
Хоёрт. Түрүүн асуусан асуулт дээр. Манайх харамсалтай жишээ маш олон болсон. Жишээ нь, Өвөр Монголын энэ компаниуд чинь энэ борцуудыг хатаагаад уутлаад савлаад зараад эхэлсэн. Тэр ааруулыг чинь чихэртэй холиод нэг ааруултай ийм чихрүүд. Тэгээд нөгөө аарцуудыг чинь ингээд савлаад бүгдийг нь патентыг нь авсан юм билээ шүү. Патентыг нь. Манайх хоцроод өнгөрсөн юм билээ. 
 
Тэгээд Улаанбаатарын үдэш гээд байгаа дууг чинь Хятадууд дуулаад, 12 төрлөөр дуулаад 3 жил дараалан хамгийн өндөр хандалт авлаа шүү дээ. Тэрүүгээр чинь мөнгө хийчхэж байгаа байхгүй юу. Тэгэхэд бид болохоор энд оюуны өмч бол хамаагүй гэсээр ингээд суугаад тэгээд ингээд дууссан л байхгүй юу. Тэгээд ийм харамсалтай жишээ бол зөндөө байгаа байхгүй юу. Жишээ нь, Хятадууд өнөөдөр тэр TikTok гээд аппликейшныг чинь гаргаад 3 жилийн дотор 14 тэрбум долларын үнэлгээтэй компанийг байгуулчихлаа шүү дээ. Дэлхийн топ 10 компанийн 8 нь өнөөдөр оюуны бизнес байгаа шүү дээ. Нэг ч буудалгүй Airbnb буудлын салбарыг тэргүүлж л байна. Нэг ч таксигүй Uber компани өнөөдөр таксины сүлжээг дэлхийд тэргүүлж л байна. 
 
Зөвхөн trademark-аар л өнөөдөр мөнгө хийж болдог юмаа гэдгийг үзүүлж байна шүү дээ. Эрдэмтэд гэртээ суугаад л нээлт хийгээд л нөгөөдөхөө аваачиж бүртгүүлээд л. Тэгээд л нэрийг нь нэг бүртгүүлж үнэлгээ хийлгэж барьцаалаад л. Тэрүүгээрээ мөнгө босгоод л. Хөрөнгө оруулагч нарт үнэд ороод л. Дундаас нь роялтийгаа аваад л. Тэгээд л тэнд дандаа нэмүү өртөг үлдээд л. Хүмүүс нь ажилтай болоод л. Тэгээд л оюуны бизнес эрхлэх, мэдлэг боловсролтой болъё гэж хүмүүс нь бодоод л. Манайх шиг бүгд төрд оръё. Нүүрсний наймаачин болъё гэж бодож байгаа улс орон байхгүй шүү дээ. Бүгдээрээ л оюуны бизнесийн мэдлэгтэй болъё. Боловсролтой болъё. Ерөнхий боловсролын сургуульд сурч байгаа хүүхдүүд чинь өнөөдөр ирээдүйгээ өөрөөр харчихсан. Аж үйлдвэрийн 4 дүгээр хувьсгалыг яаж ашиглах вэ гээд. 
 
Тэгээд энэ ePatent гээд байгаа сайт дээр чинь шууд дууг бүртгэж авлаа гэхэд одоо энэ Дэлхийн оюуны өмчийн байгууллага хиймэл оюун ашиглачихсан. Хэдэн нотоор чинь энэ аялгууг чинь ялгадаг болсон байхгүй юу. Тэгэхээр хөгжлийн нотууд ялгагдана. Дэлхийн дуучид чинь шөнө унтаж байхад тэр бааранд, тэр диско клубт дуу нь явсан тоогоор нь картанд нь мөнгө орж байна шүү дээ. Манай дуучид өнөөдөр яаж байна. Тэр дуучид, уран бүтээлчид, киночид, зохион бүтээгч нарт, энэ шинжлэх ухааны нээлт хийж байгаа эрдэмтдээ дэмжих Оюуны өмчийн хуулийг баталж өгсөнд баярлалаа. 
 
Л.Энх-Амгалан: Н.Учрал гишүүн үг хэллээ. Гишүүд асуулт асууж, үг хэлж дууслаа. 
 
Одоо ингээд зарчмын зөрүүтэй саналаар нэг л зарчмын зөрүүтэй саналын томьёоллоор санал хураалт хийнэ. Уг нь гурван зарчмын зөрүүтэй саналын томьёолол байсан. Ингээд хууль санаачлагч өөрөө саналаа татаж авсан учраас энэ эхний нэг, хоёрдугаар зүйлээр санал хураалт хийхгүй. Тийм ээ. Өөрийнх нь саналыг унших уу. 
 
Улсын Их Хурлын дарга Гомбожавын Занданшатар танаа. Миний бие Оюуны өмчийг эдийн засгийн эргэлтэд оруулах тухай хуулийг төслийн хамт өргөн мэдүүлсэн хууль тогтоомжийн төслүүдээс Оюуны өмчийн тухай хууль батлагдсантай холбогдуулан авах арга хэмжээний тухай хуулийн төсөл болон Монгол Улсын Засгийн газрын тухай хуульд өөрчлөлт оруулах тухай төслийг тус тус татаж авах хүсэлтэй байна. Иймд хүсэлтийг холбогдох журмын дагуу илэрхийлэхийг, шийдвэрлэхийг хүсье гэсэн ийм хүсэлт ирсэн байгаа. 
 
Энэ хүсэлтийг Улсын Их Хурлын тухай хуулийн 7.1.4 болон Улсын Их Хурлын чуулганы хуралдааны дэгийн 17.1-д заасны дагуу Улсын Их Хурлын тогтоолын төслийг татаж авсан тоолоо. 
 
Одоо нэг санал. Зарчмын зөрүүтэй саналын томьёоллоор санал хураалгана. Ц.Цогзолмаа гишүүн үг байгаа гэсэн үү. Тийм ээ. Энэ зарчмын зөрүүтэй саналын томьёолол дээр. Байхгүй юу. Тэгвэл санал хураачих уу? Байнгын хороон дарга. Х.Нямбаатар дарга. 
 
Х.Нямбаатар: Тэр Инновацийн хуульд нэмэлт, өөрчлөлт оруулахтай холбоотой төслийг сая хууль санаачлагч өөрөө татаж авъя гэдгээ хэлчихлээ. 
 
Энэ манай Байнгын хорооны хуралдаан дээр энэ асуудал дэмжигдээгүй уначихсан. Тэгэхээр энийг бас тэмдэглэлд сайн хөтөлж байж эргүүлж татаж авахгүй бол хууль хоорондын зөрчил үүсэх вий гэдгийг л хэлж байгаа юм. 
 
Л.Энх-Амгалан: Энэ чинь Оюуны өмчийн хуультай холбоотой, бас хэрэгжүүлэхтэй холбоотой Улсын Их Хурлын тогтоол. Засгийн газрын тухай хуульд өөрчлөлт оруулж байгаа тэр заалтаа татаж авч байгаа юм байна. Тийм ээ. 
 
Энийг Тамгын газрынхан бас анхаараарай. Тийм. Хуулийн зөрчил гарах вий. 
 
Оюуны өмчийн тухай хуулийн төслийг дагаж өргөн мэдүүлсэн хуулийн төслүүдийн талаарх зарчмын зөрүүтэй саналын томьёолол. 
 
Нэг. Аж ахуйн нэгжийн орлогын албан татварын тухай хуульд нэмэлт оруулах тухай хуулийн төсөл. Татчихсан учраас 1, 2-ыг уншихгүй шүү дээ. Тийм ээ. Тийм. Одоо Аж ахуйн нэгжийн орлогын албан татварын тухай хуульд нэмэлт оруулах тухай хуулийн төсөл. 
 
1.Төслийн 1 дүгээр зүйлийг доор дурдсанаар өөрчлөн найруулах: 
 
“1 дүгээр зүйл.Аж ахуйн нэгжийн орлогын албан татварын тухай хуульд доор дурдсан агуулгатай дараах заалт нэмсүгэй. 
 

“1/20 дугаар зүйлийн 20.2.8 дахь заалт:
 

“20.2.8.оюуны өмчийн эрх борлуулсны орлогод 5 хувиар.”
 

2/21 дүгээр зүйлийн 21.1.13, 21.1.14 дэх заалт: 
 

“21.1.13.оюуны өмчийн эрхийн зуучлалаас олсон орлого;

21.1.14.оюуны өмчийн эрхийг барьцаалсан зээлийн хүүгийн орлого.”” Санал гаргасан Хууль зүйн байнгын хороо. Хууль зүйн байнгын хороо дэмжсэн саналын томьёолол байна. Санал хураалт. Гишүүд ээ. 
 
51 гишүүн оролцож, 35 гишүүн зөвшөөрч, 68.6 хувийн саналаар энэ зарчмын зөрүүтэй саналын томьёолол дэмжигдэж байна. 
 
Зарчмын зөрүүтэй саналын томьёоллоор санал хураалт хийж дууслаа. 
 
Байнгын хорооны саналаар Оюуны өмчийн тухай хуулийн төслийг бүхэлд нь баталъя гэсэн саналын томьёоллоор санал хураалт хийе гишүүд ээ. Санал хураалт. 
 
52 гишүүн оролцож, 33 гишүүн зөвшөөрч, 63.5 хувийн саналаар энэ хуулийн төсөл батлагдаж байна. 
 
Одоо хамт өргөн мэдүүлсэн. 1.Монгол Улсын Засгийн газрын тухай хуульд нэмэлт, өөрчлөлт оруулах тухай. Энэ биш. Энэ чинь татсан. Тийм ээ. 
 
Саяын санал хураалт хийсэн Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт. Гишүүд ээ. 
 
51 гишүүн оролцож, 37 гишүүн зөвшөөрч, 72.5 хувийн саналаар энэ өргөн баригдсан, хамт өргөн баригдсан хуулийн төсөл батлагдаж байна. 
 
Ингээд Оюуны өмчийн тухай хуулийн төсөл болон хамт өргөн мэдүүлсэн хуулийн төслүүд батлагдлаа. Гишүүд, ажлын хэсэгт баярлалаа. Бас энэ хуулийг санаачилсан Улсын Их Хурлын гишүүн Н.Учралд бас баярлалаа. Улсын Их Хурлын гишүүдийнхээ нэрийн өмнөөс. 
 
Одоо дараагийнхаа асуудалд оръё. 
 
Хоёр. Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төсөл /Засгийн газар 2019.10.08-ны өдөр өргөн мэдүүлсэн, 
эцсийн хэлэлцүүлэг/
 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна. 
 
Төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг Улсын Их Хурлын гишүүн Л.Болд танилцуулна. 
 
Ажлын хэсгийг оруулаарай. 
 
Л.Болд: Улсын Их Хурлын дэд дарга, эрхэм гишүүд ээ, 
 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг Улсын Их Хурал 2020 оны 01 дүгээр сарын 16-ны өдрийн нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
 
Хууль зүйн байнгын хороо 2020 оны 01 дүгээр сарын 21-ний өдрийн хуралдаанаараа хуулийн төслүүдийн эцсийн хэлэлцүүлгийг хийж, төслийн агуулга зарчмыг алдагдуулахгүйгээр нэр томьёо, үг хэллэг, дэс дараалал, бүтэц, найруулгын шинжтэй засварыг төсөлд тусгасан бөгөөд нэгдсэн хуралдаанаар анхны хэлэлцүүлэг явуулах үед хуралдаан даргалагчаас өгсөн чиглэлийн дагуу Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу холбогдох зарчмын зөрүүтэй саналын томьёоллыг бэлтгэсэн болно. 
 
Нэгдсэн хуралдааны анхны хэлэлцүүлгээр дэмжигдсэн саналыг төсөлд тусгасан эцсийн хувилбарын төсөл болон зарчмын зөрүүтэй саналыг Та бүхэнд тараасан байгаа. 
 
Улсын Их Хурлын эрхэм гишүүд ээ, 
 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн Төрийн албаны тухай хуульд нэмэлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай, Хууль хүчингүй болсонд тооцох тухай, Захиргааны ерөнхий хуульд нэмэлт оруулах тухай хуулийн төсөл, Тогтоол хүчингүй болсонд тооцох тухай Улсын Их Хурлын тогтоолын төслүүдийг эцсийн хэлэлцүүлэгт бэлтгэсэн талаарх танилцуулга, зарчмын зөрүүтэй саналыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Л.Энх-Амгалан: Л.Болд гишүүнд баярлалаа. 
 
Ажлын хэсгийг танилцуулъя. Ж.Бямбадорж Хүний эрхийн Үндэсний Комиссын дарга, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, С.Тунгалагтамир Хөдөлмөр, нийгмийн хамгааллын яамны Хүн амын хөгжлийн газрын дарга, Ч.Алтангэрэл Хүний эрхийн Үндэсний Комиссын Ажлын албаны дарга, М.Эрдэнэбаяр Мөрдөн байцаах албаны Тусгай субьектын үйлдсэн гэмт хэрэг мөрдөн шалгах хэлтсийн дарга, Б.Анхбаяр Хууль зүй, дотоод хэргийн яамны Хууль зүйн бодлогын газрын мэргэжилтэн, Д.Сандаг Шүүхийн шийдвэр гүйцэтгэх ерөнхий газрын Хүний эрх, хууль зүйн асуудал хариуцсан ахлах мэргэжилтэн гэсэн ажлын хэсэг хүрэлцэж ирсэн байна. 
 
Байнгын хорооны танилцуулгатай холбогдуулж асуулттай гишүүд байна уу? Алга байна. О.Баасанхүү гишүүн байгаа юм байна. О.Баасанхүү гишүүнээр тасаллаа. 
 
О.Баасанхүү гишүүн. 
 
О.Баасанхүү: Энэ нөгөө Хүний эрхийн комиссын хуулийг анхны хэлэлцүүлгээр явж байх үед нэг зарчмын зөрүүтэй гэдэг юм уу санал ороод дэмжигдсэн байгаа. Өөрөөр хэлэх юм бол унасан санал боссон гэж би ойлгосон. 
 
Тэр нь ямар утгатай өгүүлбэр байсан бэ гэх юм бол хэрвээ эрүүдэн шүүсэн байж болзошгүй байвал Хүний эрхийн комисс нь. Болзошгүй гээд байгаа шүү дээ. Шууд одоо үүрэгт ажлаас нь хуулийн байгууллагын албан тушаалтныг түдгэлзүүлнэ гэж ийм өгүүлбэр явж байсан. 
 
Тэр өгүүлбэрийг хэрвээ шууд утгаараа хэрвээ ойлгох юм бол эрүүдэн шүүсэн гэдгийг хэн тогтоох нь нэгдүгээр ойлгомжгүй. Болзошгүй гэдэг нь яг юу гэж ойлгох нь ойлгомжгүй. Хамгийн гол нь юу вэ гэвэл хэрэг бүртгэлт, мөрдөн байцаалтын үйл ажиллагаа явуулж байгаа этгээдийг комисст гомдол гаргах. Тэгэнгүүт мөрдөн байцаалтын тасралтгүй үйл ажиллагаа зогсоод. Эрүүдэн шүүсэн байвал яах вэ буруудаад ингээд цаашаа явчих байх. Зөв байвал тэгээд нэг ёсондоо тэр мөрдөн байцаалтын нууц ч гэдэг юм уу юм байхгүй болчхож байгаа юм. Энэ асуудлыг засаж ирээрэй гэдэг ийм одоо юу гэдэг юм байдлаар шүүмжлээд ярьсан. Би Хууль зүйн байнгын хорооны гишүүн биш учраас энийг ер нь яаж оруулж шийдсэн бэ гэдгийг надад тайлбарлаж өгөөч ээ. 
 
Л.Энх-Амгалан: Байнгын хороон дарга Х.Нямбаатар. 
 
Х.Нямбаатар: Уг нь таны ширээн дээр тараагдсан байгаа л даа. Энэ 26.1.7 гээд. Эрүү шүүлт явуулсан байж болзошгүй албан хаагчийг албан тушаалаас нь түдгэлзүүлэх асуудлыг Улсын ерөнхий прокурорт уламжлах гэдэг ийм томьёоллоор өөрчлөн найруулж одоо санал хураалгах гэж байна. 
 
Тэгээд энэ бол эцсийн шийдвэрийг Улсын ерөнхий прокурор тухайн албан тушаалтныг томилдог, бусад албан тушаалтанд бичиг хүргүүлэх, эцсийн шийдвэрийг тухайн томилдог албан тушаалтнууд нь шийдэхээр ингэж орж ирж байгаа. Тэрнээс биш шууд яг эхний нөгөө анхны хэлэлцүүлэг дээр гаргаж дэмжигдээгүй санал шиг шууд Хүний эрхийн Үндэсний Комиссын гишүүн эрүү шүүлт явуулсан байж болзошгүй хэрэгт шалгагдаж байгаа хэрэг бүртгэгч, мөрдөн байцаагч, прокурорыг шууд албан тушаалаас нь түдгэлзүүлнэ гэвэл нөгөө хянан шийдвэрлэх ажиллагаа хараат бус бие даасан байдлаар явагдах. Эрүүгийн хэрэг хянан шийдвэрлэх тухай хуулийн холбогдох зарчмууд зөрчигдөнө гэсэн таны саналтай санал нэг байгаа. 
 
Л.Энх-Амгалан: Гишүүд асуулт асууж, үг хэлж дууслаа. Одоо зарчмын зөрүүтэй саналын томьёоллоор санал хураалт хийнэ. 
 
Хоёр зарчмын зөрүүтэй санал хураалт байгаа. Яах вэ санал хураалт хийчих үү. 
 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төслийн талаарх зарчмын зөрүүтэй саналын томьёолол. 
 
Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу санал хураалгах юм байна. 
 
1.Төслийн 6 дугаар зүйлийн 6.1 дэх хэсгийн “хороогоор төслийг хянуулахаар оруулна” гэснийг “хорооны хуралдаанаар хэлэлцүүлнэ” гэж, мөн хэсгийн “хуульд заасны дагуу” гэснийг “Комисс хуульд заасан хугацааны дотор” гэж тус тус өөрчлөх. 
 
Санал гаргасан Хууль зүйн байнгын хороо. Хууль зүйн байнгын хорооны дэмжсэн санал хураалт байна. Санал хураалт гишүүд ээ. 
 
53 гишүүн оролцож, 31 гишүүн зөвшөөрч, 58.5 хувийн саналаар энэ санал дэмжигдэж байна. 
 

2.Төслийн 26 дугаар зүйлийн 26.1.7 дахь заалтыг доор дурдсанаар өөрчлөн найруулах:
 

“26.1.7.эрүү шүүлт явуулсан байж болзошгүй албан хаагчийг албан тушаалаас нь түдгэлзүүлэх асуудлыг Улсын ерөнхий прокурорт уламжлах.” 
 
Санал гаргасан Хууль зүйн байнгын хороо. О.Баасанхүү гишүүн. Л.Болд гишүүн. Гурван гишүүн л үг хэлнэ шүү дээ. Тийм ээ. 
 
О.Баасанхүү: Баярлалаа. Би яах вэ ерөнхийдөө эрүү шүүлтийг гаргахгүй байх ёстой. Дээрээс нь бас хүний эрхийг дээдлэх ёстой гэдэг энэ ухагдахууныг дэмжиж байгаа. 
 
Зүгээр асуудлын гол нь юу вэ гэхээр чинь прокурор ямар эрх мэдэлтэй юм бэ? Улсын прокурор чинь, Улсын ерөнхий прокурор ч байна гээд. Хууль заасан чиг үүрэг нь байгаа л даа. Улсын ерөнхий прокурор миний ойлгож байгаагаар хэрвээ хуулиа өөрчилчхөөгүй бол хэрэг бүртгэлт, мөрдөн байцаалтын үйл ажиллагаанд хяналт тавьж төрийн нэрийн өмнөөс шүүх хуралдаанд оролцох, ял эдлүүлж байгаа үйл ажиллагаанд бас хяналт тавьдаг ийм л чиг үүрэгтэй байгууллага. 
 
Албан тушаалтны асуудал дээр. Би энэ дээр “болзошгүй” гэдэг үгийг л би гайхаад байгаа юм л даа. “Болзошгүй” гээд байгаа юм. “Болзошгүй” гэдэг чинь ирээдүйд төлөвлөсөн харагдаад байгаа юм л даа. “Эрүү шүүлт явуулсан байж болзошгүй” гээд байгаа байхгүй юу. Хэн ч тогтоогоогүй. 
 
Ер нь эрүү шүүлт явуулах гэдэг чинь өөрөө гэмт хэрэг. Гэмт хэргийг гэм буруутай, гэм буруугүйг шүүх тогтооно. Шүүхээрээ энэ асуудлыг шийдэх ёстой. Шийдэхийн тулд өнөөдөр албан тушаал нь саад болоод байгаа бол энэ заалттай заалтгүй өнөөдөр юу гэдэг юм тэр асуудлыг чинь тодорхой байгууллагууд нь очоод түдгэлзүүлээд л явдаг. Түдгэлзүүлэх ч ёстой. 
 
Тэгэхээр энэ улсын прокурор луу ингээд явдаг нэг ийм л юм орж байна л даа. Протоколд би энийг зориуд оруулж байгаа шалтгаан нь юу вэ гэхээр хэрэг бүртгэлт, мөрдөн байцаалтын үйл ажиллагаанд хөндлөнгөөс хэн ч оролцох ёсгүй гэдэг тэр халдашгүй гэдэг юм уу. Одоо тэр эрхийг зөрчиж байгаа юм. 
 
Тэгээд хуулийн байгууллагуудаас би бас асуусан л даа. Энэ заалт ер нь ямар үр дагавартай болох вэ гээд Улсын ерөнхий прокурорын орлогчоос асуусан, Авлигатай тэмцэх газрын удирдлагуудаас асуусан. Нөхдүүдийн хувьд юу вэ гэвэл энэ хэрвээ ингээд орох юм бол их л хэцүү болно доо. Мөрдөн байцаалтын аливаа үйл ажиллагаа бол. 
 
Ер нь манай Эрүүгийн хууль дээр шүүхийн үйл ажиллагаанд саад учруулахыг. Одоо шүүх эрх мэдлийн үйл ажиллагаанд саад учруулахыг гэмт хэрэг байсныг болиулсан юм билээ. Шүүх эрх мэдлийн үйл ажиллагаа гэдэг нь шүүхийн тэр процессын үйл ажиллагаанд одоо шүүхээр хэлэлцэгдээд мөрдөн байцаалт, хэрэг бүртгэлт, янз бүрийн үйл ажиллагаанд санаатайгаар саад учруулж байгаа үйлдэл эрүүгийн хэрэг байсныг зөрчил болгосон юм. Алга болсон байна гэж яриад байгаа байхгүй юу. 
 
Тэгэхээр энэ тохиолдолд өнөөдөр юу гэдэг юм мөрдөн байцаагч нар хэргээ мөрдөөд яриад явахад хэцүү дээ. Би бол тэгж л харж байгаа. Тэгэхээр энийг та нар нэг сайн хараарай. Яах вэ би энийг хэлээд өгье. Тэгээд та нар яаж батлах чинь та бүхний бүрэн эрх. Би хувьдаа дэмжихгүй байгаа. Яагаад гэхээр аливаа гэмт хэрэг мөн үү, биш үү гэдгийг шүүх тогтоодог, хуулийн байгууллага тогтоодог болохоос болзошгүй юм шиг байна, болох гээд байгаа юм шиг байна гээд хүний хийж байгаа үйл ажиллагаанд нь саад учруулах нь буруу. Энийг бас анхаарна биз дээ. 
 
Л.Энх-Амгалан: О.Баасанхүү гишүүн үг хэлчихлээ шүү дээ. Тийм ээ. Үг. Тийм. Одоо угаасаа ганцхан үг л хэлнэ л дээ. 
 
Улсын Их Хурлын гишүүн Д.Тогтохсүрэн, С.Чинзориг, Я.Содбаатар нарын урилгаар Өвөрхангай аймгийн барилга угсралтын трестын ахмад ажилчид Улсын Их Хурлын үйл ажиллагаа, Төрийн ордонтой танилцаж байна. 
 
Ингээд Та бүхэнд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. 
 
Д.Лүндээжанцан гишүүн бас мэнд хүргэж байна шүү. Тийм. Мэндчилгээ хүргэж байна. 
 
Л.Болд гишүүн. 
 
Л.Болд: Тэгэхээр энэ заалт бол одоо зөвшилцлийн дүнд Улсын ерөнхий прокурорт уламжлах гэж орж байгаа. Хэрвээ энэ заалт дэмжигдэхгүй бол одоо Их Хурлаар түрүүн нь дэмжигдсэн үндсэн заалт үлдэнэ. Өөрөөр хэлбэл ямар заалт үлдэх вэ гэхээр шууд түдгэлзүүлдэг заалт үлдэнэ. Тэр бол олонх болсон. Одоо энэ заалтыг дэмжиж байж уламжилдаг нь өөрчлөгдөж байгаа шүү. Энийгээ гишүүд анхаараарай. 
 
О.Баасанхүү бол нөгөө эрүүдэн шүүгчдийн талд үгээ хэлж байгаад өөрийнхөө эсрэг л үг яриад байна. Энэ заалтыг уг нь дэмжиж ярих ёстой байсан юм. Тэгээд одоо Монгол Улсад үнэхээр түүхэнд байхгүй аймшигтай эрүүдэн шүүлт бий болсон. Хүний 4 цаг биш, 4 хоног биш, 40 хоног, 400 хоног тамласан, эрүүдэн шүүсэн ийм үйл явц олон улсын байгууллага, Хүний эрхийн Үндэсний Комисс, Улсын Их Хурлын түр хорооноос нотлогдсон байгаа. 
 
Тэгээд шүүхээр нотлохыг хүлээж байна гээд Ерөнхий прокурор өнөөдрийг хүртэл арагшаа сууж байгаа. Бүх ард түмнээрээ бичлэгийг нь үзсэн. Бүх ард түмэн харсан. Тэгэхэд өнөөдөр нэг тийм цаас хэрэгтэй гээд сууж байгаа байхгүй юу. Ийм л нөхцөлтэй. Бүх эрүүдэн шүүгчид нь ажлаа хийж байдаг. Зүгээр л юу ч болоогүй юм шиг. Дүлий дүмбэ. Өнөөдөр одоо манай шударга Т.Аюурсайхан маш тодорхой ярьж байна шүү дээ. Өнөөдөр тэр тухайн гишүүн яасан ийсэн. Тэр бол Их Хурлын бүрэн эрхийн асуудал. Гэтэл бид ингээд хуулиа зөрчөөд л, нүдээ аниад л явж байдаг. 
 
Тэгэхээр энэ бол үнэхээр аймшигтай шүү. Одоо тэр Т.Чимгээ бол өчигдөр бид түр хорооноос хүмүүс явуулж уулзуулсан. Т.Чимгээ, Б.Содномдаржаа хоёртой. Тэд нарын нөхцөл байдал үнэхээр хүнд байгаа. Одоо 4 жил гэм зэмгүй хүмүүс хоригдсоор байна. Ганцхан прокурорын бичиг хүлээгээд. Шинэ нөхцөл байдал. Үнэхээр эрүүдэн шүүгдсэн нь тогтоогдсон байхад одоо шүүх нөгөө 30 хоногийн тоглоомоороо сонгууль хүлээж байгаа. 
 
Тэгээд Т.Чимгээ бидэнд албан ёсоор мэдэгдсэн байна. Одоо амь насаа золиослон өсгөлөн зарлана гэж. Эмээ болсон. Ачаа харж чадаагүй байна. Том охиноо хоригдож, хэлмэгдэж, эрүүдэн шүүгдэж байхдаа амиа алдсан. Одоо настай ээж нь маш хүнд байдалд байна. Үнэхээр Монголын төр гэдэг бол үнэхээр одоо ингээд ямар нөхцөлд байдалд орсныг Та бүхэн харж байгаа байх. 
 
Ер нь энэ Их Хурал ингээд асуудлуудаа шийдэхгүй бол үнэхээр ямар чадамжтай байх вэ гэдэг дээр ШИНЭ намын зөвлөл одоо ирэх нэг дэх өдрийнхөө хурлаараа ярилцана. Энэ бол үнэхээр байж болохгүй асуудал. Өнөөдөр Хүний эрхийн Үндэсний Комиссын энэ шинэ хууль гарч байгаа нь Хүний эрхийн комиссоо үнэхээр ажиллаж чаддаг тэр шүдтэй, араатай болгох асуудлыг үнэхээр шийдэхэд энэ заалт маш чухал байгаа юм. 
 
Тэгээд энэ заалтыг дэмжихгүй бол одоо жинхэнэ бидний өмнө нь дэмжсэн Хүний эрхийн комисст бүр илүү эрх мэдэл олгосон тэр заалт үлдэнэ шүү. Тийм учраас О.Баасанхүү тэр эрүүдэн шүүгчдээ хамгаалж болно. Тэгэхдээ энэ заалтын эсрэг байгаа чинь буруу шүү гэдгийг хэлмээр байна. 
 
Л.Энх-Амгалан: Т.Аюурсайхан гишүүн. 
 
Т.Аюурсайхан: Энэ саналыг дэмжиж байгаа. Дэмжиж үг хэлж байна. 
 
Энэ ер нь Хүний эрхийн Үндэсний Комисс заавал одоо ийм хуулийн заалттай заалтгүй ажлаа хийх ёстой байгаа юм. Үндсэн хууль дээр маш тодорхой заасан байгаа шүү дээ. 16.13-т. Хууль бусаар хэнийг ч мөрдөн мөшгих, тагнахыг хориглоно. Эрүү шүүлт тулгахыг хориглоно гээд заасан байгаа шүү дээ. Үндсэн хуулийнхаа одоо энэ 2 дугаар бүлэгт заасан хүний эрх, эрх чөлөөтэй холбоотой заалтуудаа хэрэгжүүлэх. Энд чиглэсэн арга хэмжээ авах. Шаардлагатай алхмуудыг хийх. Шийдвэрийг гаргах. Эрх бүхий байгууллагуудад хандах. Шийдвэрлүүлэх. Энэ үндсэн эрх үүрэг чинь байгаа шүү дээ. Хүний эрхийн Үндэсний Комисс гээд. Маш ийм том чухал ач холбогдолтой нэртэй мөртлөө үйл ажиллагаандаа хаа хаанаа дүгнэлт хийж ажиллах хэрэгтэй. 
 
Энэ чинь аргагүй эрхэнд та нар ажлаа хийхгүй учраас хууль, заалтыг оруулаад ажлыг чинь хийлгэх гээд байна шүү дээ. Үндсэн хуулийн 16.13-ыг ноцтой зөрччихөөд байхад энэ алхмаа хийх хэрэгтэй шүү дээ. 
 
Ерөнхий прокурорт өнөөдрийг хүртэл эрх мэдлийнхээ хүрээнд хандсан байх ёстой шүү дээ. Энэ нөхдүүдийн албан тушаалаас нь түдгэлзүүлэх шаардлага байна. Ингэж байж шалгуулах шаардлага байна. Үндсэн хуульд заасан хүний эрх, эрх чөлөөтэй холбоотой энэ Үндсэн эрх нь зөрчигдөөд байна. Хандсан байх ёстой шүү дээ. Шийдүүлсэн байх ёстой шүү дээ. Ажлаа хийхгүй учраас одоо энэ хуульд чинь өөрчлөлт оруулаад л ингээд аргагүй эрхэнд бид явж байна шүү дээ. 
 
Тэгээд цааш цаашдаа энэ ажилдаа дүгнэлт хийх хэрэгтэй. Хүний эрхийн Үндэсний Комисс Үндсэн хуулийн 2 дугаар бүлгээр зааж өгсөн хүний эрх, эрх чөлөөтэй холбоотой асуудлуудыг хангалтгүй биелүүлж байна. Туйлын. Цаашдаа энэ үйл ажиллагаандаа эрс өөрчлөлт хийх хэрэгтэй. Энэ байдлаар унтмал ийм байдлаар цаашдаа ажиллаж болохгүй шүү дээ. Гишүүдийн гаргаж байгаа энэ саналууд аргагүй эрхэнд явж байна шүү дээ. 
 
Хүн бүр хууль, шүүхийн өмнө тэгш эрхтэй гэж байгаа юм. Энэ эрх баригчдын гарч байгаа энэ хууль тогтоомж хамгийн түрүүнд энэ тэгш эрхийг хангасан, тэгш байдлыг хангасан байх ёстой шүү дээ. Энэ дээр ямар алхам хийж байгаа юм. Яаж дуу хоолойгоо гаргаж байгаа юм. Яаж шийдвэр гарч байгаа юм. Нийгмийн гарал байдал, хөрөнгө чинээгээрээ ялгаварлан гадуурхаж үл болно гэж байгаа юм. Сургалт, шаардлага. Ялангуяа энэ төрийн албан хаагчдад. Өргөдөл, гомдол шийдэхдээ, иргэдийг хүлээж авахдаа ялгаварлан гадуурхдаг. Заримыг нь одоо муухай үнэртэй байна, хол бай, цаашаа бай гэдэг. Хөрөнгө чинээ, нийгмийн байр байдлаар нь ялгаварлан гадуурхаж байна шүү дээ. Шаардлага тавих хэрэгтэй. Тэр хүмүүстээ албан тушаалын асуудлыг нь шийдэх хэрэгтэй. Сануулах хэрэгтэй. Энэ суртал ухуулгыг ажлууд хийх хэрэгтэй. Орчны бохирдол, байгалийн тэнцэл алдагдахаас хамгаалуулах хэрэгтэй. Хүн бол. 
 
Улаанбаатарын утаа хэдэн жил болж байна. Хүний эрхийн Үндэсний Комисс энд ямар арга хэмжээ авсан. Энэ олон жил. Энэ хөдөө орон нутагт одоо байгалийн баялгийг ухахдаа байгаль орчныг ихээр сүйтгэдэг. Байгаль орчны тэнцэл улсын хэмжээнд алдагдсан байхад яагаад дуугүй байгаад байдаг юм энэ олон жил. Эрүүл мэнд, сурч боловсрох үндсэн эрх. Ямар Засгийн газар байгаагаас үл хамаараад хэн эрх барьж байгаагаас үл хамаараад энэ түгээмэл эрхээ эдлэхийн төлөө одоо яаж ажиллаж байгаа юм. Ийм байдлаар ажил төрөлдөө. Хуулийг чинь одоо өөрчилж байна. Шинэчилсэн найруулгыг нь баталж өгч байна. Одоо өөр өөрсдөдөө дүгнэлт хийж өөрөөр ажиллах хэрэгтэй. Иргэний нийгмийн байгууллагуудтайгаа маш идэвхтэй хамтарч ажиллах хэрэгтэй. Иргэд, олон нийттэй маш идэвхтэй хамтарч ажиллах хэрэгтэй. Дарга, цэрэг хэн байгаагаас үл хамаараад. Би одоо хэн намайг ажилд томилсноос үл хамаараад энэ шаардлагаа Үндсэн хуулийнхаа, иргэдийнхээ нийтлэг эрх ашгийг хамгаалахын төлөө маш идэвхтэй ажиллах хэрэгтэй. 
 
Л.Энх-Амгалан: Санал хураалт. Гишүүд ээ. Түрүүн уншсан байгаа. Энэ Байнгын хорооны дэмжсэн санал. Санал хураалт. 
 
53 гишүүн оролцож, 31 гишүүн зөвшөөрч, 58.5 хувийн саналаар энэ зарчмын зөрүүтэй саналыг томьёолол дэмжигдэж байна. 
 
Ингээд хамт өргөн мэдүүлсэн Байнгын хорооны саналаар Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төслийг бүхэлд нь баталъя гэсэн саналын томьёоллоор санал хураалт хийе. Санал хураалт. Гишүүд ээ. 
 
53 гишүүн оролцож, 31 гишүүн зөвшөөрч, 58.5 хувийн саналаар энэ хууль батлагдаж байна. 
 
Д.Лүндээжанцан гишүүний саналын машин ажиллаагүй учраас энийг бас санал өгсөнд тооцоорой гэж Ж.Бямбадорж даргад хэлж байгаа юм байна. 
 
Ингээд хамт өргөн мэдүүлсэн 4 хууль байгаа. 
 
1.Төрийн албаны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Гишүүд ээ. Санал хураалт. 
 
52 гишүүн оролцож, 32 гишүүн зөвшөөрч, 61.5 хувийн саналаар энэ санал дэмжигдэж байна. 
 
2.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт. 
 
52 гишүүн оролцож, 34 гишүүн зөвшөөрч, 65.4 хувийн саналаар энэ санал дэмжигдлээ. 
 
3.Хуулийг хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт. 
 
52 гишүүн оролцож, 33 гишүүн зөвшөөрч, 63.5 хувийн саналаар энэ санал дэмжигдэж байна. 
 
4.Захиргааны ерөнхий хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт. 
 
52 гишүүн оролцож, 33 гишүүн зөвшөөрч, 63.5 хувийн саналаар хуулийн төсөл батлагдаж байна. 
 
Ингээд Монгол Улсын Хүний эрхийн Үндэсний Комиссын тухай хууль болон түүний хамт өргөн мэдүүлсэн хуулийн төсөл батлагдлаа. 
 
Ж.Бямбадорж дарга аа. Улсын Их Хурлын гишүүд их олон саналууд хэллээ. Энэ хууль бол зөвхөн Хүний эрхийн комиссын хууль биш, байгууллагын тухай хууль биш. Монгол Улсад Үндсэн хуулиар олгогдсон хүний эрхийг хамгаалах эрх зүйн шинэчлэл хийх ийм хууль болох ёстой шүү гэж танд захиж байна шүү. Ж.Бямбадорж дарга аа. 
 
Дараагийн асуудал. 
 
Гурав. Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл болон хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төсөл /Улсын Их Хурлын гишүүн Л.Энх-Амгалан нарын 3 гишүүн 2019.12.03-ны өдөр 
өргөн мэдүүлсэн, анхны хэлэлцүүлэг/
 

Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл болон хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төслийн анхны хэлэлцүүлгийг хийнэ. 
 

Төслийг анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Д.Хаянхярваа танилцуулна. Таныг индэрт урьж байна. 
 

Д.Хаянхярваа: Улсын Их Хурлын дэд дарга, эрхэм гишүүд ээ, 
 

Улсын Их Хурлын гишүүн Л.Энх-Амгалан, Ж.Ганбаатар нараас 2019 оны 12 дугаар сарын 03-ны өдөр Улсын Их Хуралд өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай болон хамт өргөн мэдүүлсэн хуулийн төслүүдийн үзэл баримтлалыг хэлэлцэх эсэх асуудлыг Улсын Их Хурал 2019 оны 12 дугаар сарын 06-ны өдрийн нэгдсэн хуралдаанаараа хэлэлцэн шийдвэрлэж, төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 
 

Улсын Их Хурлын даргын 2020 оны 01 дүгээр сарын 03-ны өдрийн 01 дүгээр захирамжаар Улсын Их Хурлын гишүүн Х.Нямбаатараар ахлуулан Улсын Их Хурлын гишүүн Н.Амарзаяа, Л.Болд, Ц.Цогзолмаа, Д.Мурат нарын бүрэлдэхүүнтэйгээр төслийг чуулганы нэгдсэн болон Байнгын хорооны хуралдааны хэлэлцүүлэгт бэлтгэх үүрэг бүхий ажлын хэсгийг байгуулж, Ажлын хэсэгт мэргэжил, арга зүйн туслалцаа үзүүлэх, мэдээллээр хангах чиглэлээр холбогдох байгууллагаас мэргэжлийн хүмүүсийг оролцуулан нийт 5 удаа хуралдаж, Байнгын хорооны хуралдаанд оруулахаар саналын томьёоллыг бэлтгэсэн болно. 
 

Төрийн байгуулалтын байнгын хороо 2020 оны 01 дүгээр сарын 22-ны өдрийн хуралдаанаараа дээрх хуулийн төслүүдийн анхны хэлэлцүүлгийг хийлээ. 
 

Байнгын хорооны хэлэлцүүлэг хийх үед Үндсэн хуулийн үзэл баримтлал, суурь зарчимд нийцүүлэн иргэний сонгох, сонгогдох эрхийг хангах, өнөөдрийг хүртэл орон нутаг дахин сонгуулиа зарлаж чадахгүй байсан нөхцөлийг арилгах, сонгуулиас тодорхой хугацааны өмнө иргэний шилжилт хөдөлгөөн зогсоох сэргээхтэй холбогдсон зохицуулалтыг илүү нарийвчлах, сонгуулийн сурталчилгааны хугацааг богиносгох, нам, эвслээс нэр дэвшиж байгаа нэр дэвшигчийн 20-иос доошгүй хувь нь аль нэг хүйсийн нэр дэвшигч байх зэрэг саналуудыг дэмжсэн болно. 
 

Байнгын хорооны хуралдаанд Улсын Их Хурлын гишүүн Ж.Батзандан, Л.Болд нар “Нутгийн өөрөө удирдах ёсны байгууллагад зөвхөн иргэн нэрээ дэвшүүлдэг байх, сонгуулийн сурталчилгааны хугацааг 30 хоног болгон нэмэгдүүлэх, сонгуулийн хууль зөрчсөн бол эрүүгийн хариуцлага хүлээлгэн, төрийн албанд 10 жил хүртэл хугацаанд эргэн ажиллахгүй байх” гэсэн зарчмын зөрүүтэй саналуудыг гаргасан боловч гишүүдийн олонхийн дэмжлэг аваагүй бөгөөд дээрх гурван асуудлаар цөөнх болохоо илэрхийлсэн. 
 

Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай төсөл нь уг хууль тогтоомж зөрчсөн этгээдэд эрүүгийн хариуцлага хүлээлгэхээргүй бол Зөрчлийн тухай хууль болон Төрийн албаны тухай хуульд заасан хариуцлага хүлээлгэнэ гэсэн хэдий ч эдгээр хуулиудад тухайн асуудлыг зохицуулсан зохицуулалт байхгүй тул мөрдөж байгаа хууль тогтоомжтой зөрчилдсөн нөхцөл байдлыг арилгахын тулд Зөрчлийн тухай, Зөрчил шалган шийдвэрлэх тухай хууль болон холбогдох бусад хууль тогтоомжтой нийцүүлэн, хууль хоорондын зөрчил арилгуулах асуудлыг хэлэлцүүлэхээр Улсын Их Хурлын чуулганы хуралдааны дэгийн тухай хуульд заасны дагуу санал дүгнэлтээ Хууль зүйн байнгын хороонд хүргүүлэхээр тогтов. 
 

Тус Байнгын хорооноос гарсан санал, дүгнэлт, зарчмын зөрүүтэй саналын томьёоллыг Та бүхэнд тараасан болно. 
 

Улсын Их Хурлын эрхэм гишүүд ээ, 
 

Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай болон хамт өргөн мэдүүлсэн хуулийн төслүүдийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 

Анхаарал тавьсанд баярлалаа. 
 

Л.Энх-Амгалан: Д.Хаянхярваа гишүүнд баярлалаа. Ажлын хэсгийг танилцуулъя. 
 

Сонгуулийн ерөнхий хорооны дарга Ч.Содномцэрэн, Сонгуулийн ерөнхий хорооны нарийн бичгийн дарга Ц.Болдсайхан, Сонгуулийн ерөнхий хорооны Хууль эрх зүйн хэлтсийн ахлах референт Д.Бат-Эрдэнэ, Хууль зүйн яамны Хууль зүйн бодлогын газрын дарга П.Сайнзориг, Улсын бүртгэлийн ерөнхий газрын дарга Б.Баасандорж, Улсын бүртгэлийн ерөнхий газрын Иргэний бүртгэлийн газрын дарга Т.Нармандах, Улсын бүртгэлийн ерөнхий газрын Мэдээллийн технологийн газрын дарга Д.Ган-Эрдэнэ, Үндэсний аудитын газрын Нийцлийн аудитын газрын захирал С.Энхбаатар, Цагдаагийн ерөнхий газрын Хуулийн хэлтсийн дарга, цагдаагийн хурандаа Л.Нямдаваа, Цагдаагийн ерөнхий газрын Зөрчил шалгах, мэргэжил арга зүйн хэлтсийн дарга, цагдаагийн хурандаа Ч.Чинбат, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Харилцаа холбооны зохицуулах хорооны Интернэтэд суурилсан үйлчилгээ хариуцсан мэргэжилтэн Т.Батболд, Нийслэлийн иргэдийн Төлөөлөгчдийн Хурлын төлөөлөгч Ж.Алдаржавхлан гэсэн ийм ажлын хэсэг хүрэлцэж ирсэн байна. 
 

Байнгын хорооны санал, дүгнэлттэй холбогдуулж асуух асуулттай гишүүд байвал нэрсийг нь авъя. Нэрсээ авчихъя. Ц.Цогзолмаа гишүүнээр баталлаа. 
 

Улсын Их Хурлын гишүүн Д.Оюунхоролын урилгаар Өнөр бүл төвийн багш, сурагчид Улсын Их Хурлын үйл ажиллагаа, Төрийн ордонтой танилцаж байгаа юм байна.
 

Та бүхэнд Улсын Их Хурлын гишүүдийнхээ нэрийн өмнөөс сурлага, спортын өндөр амжилт хүсэн ерөөе. 
 

Ш.Раднаасэд гишүүн. 
 

Ш.Раднаасэд: Хоёр гурван тодруулах зүйл байна. Одоо 5 сарын 15-наас эхлээд Үндсэн хууль мөрдөж эхэлнэ. Нөгөө Хот, тосгоны эрх зүйн байдлын тухай хуулиар наадах чинь хотын статус, тосгоны статус гээд өөр болно. 
 

Тэгээд одоо энэ тосгон нэртэй статустай. Одоо бол суман дээр баг нэртэй явж байгаа. 10 сард сонгууль болоход энэ байдал чинь одоо энэ хууль дээр ямар байдлаар тусгагдаж байна. Одоо нөгөө баталсан хуваарийн дагуу энэ оны 7 сар гэхэд энэ нэгжийн хуулийг батална гэж байгаа шүү дээ. Засаг захиргаа, нутаг дэвсгэрийн нэгжийн. Тэрүүгээр чинь өөрчлөлт нь батлагдчихдаг. Яг энэ зохицуулалт чинь яг орон нутгийн шинжтэй тосгон. Одоо жишээлэх юм бол сумын статустай боллоо гэхэд арай өөр зэрэглэлийн боллоо гэхэд тэнд иргэдийн Нийтийн Хурлыг нь яаж зохион байгуулах юм. 
 

Тэр тосгоны захирагч гэх юм уу, тосгоны хамтын удирдлагын хэлбэрт явах юм уу, сумын иргэдийн Хурал гэдэг шиг. Энийгээ энэ дотор яг харж орсон юм байна уу? Нэгдүгээрт. 
 

Хоёрдугаарт. Нэг зүйл. Орон нутгийн сонгууль, ялангуяа сумын түвшинд улс төржилт маш хүнд болдог. Яг сонгууль болоод нэр дэвших процесс, түүнтэй уялдаатайгаар. Энэ орон нутгийн түвшний улс төржилтийг ер нь бид нар өнөөдөр энэ хуулиудаар, энэ сонгуулийн циклээр зогсоодог, тасалдаг. Тэрийг нь цааш нь үргэлжлүүлдэггүй нэг ийм юмыг ер нь яаж тооцож харж байгаа юм. Өнөөдрийн. Би хуучин хуулиас ялгагдахааргүй л юм. Бараг л шугамдаа л оруулаад ирсэн байна гэж хараад байна. 
 

Гурав дахь нэг асуулт. Орон нутаг дээр нэг ийм асуудал гардаг. Нэр дэвшигчийг бүртгэдэг. Бүртгэхгүй гээд шийдвэр гарчихдаг. Сонгуулийн хууль зөрчсөн байна гээд. Тэгээд тэр хооронд нь сонгууль болоод дуусчихдаг. Сонгууль болоод дууссаны дараа шүүхээс бүртгэх нь зөв байна гэсэн ийм шүүхийн шийдвэр гарчихдаг. Ингээд эцэс төгсгөлгүй маргаан эхэлж байгаа юм даа. 
 

Тэгээд бид бол сонгуульд ороод ялсан байгаа. Хийх ёстой байсан юм. Одоо ингэсэн юм. Тийм учраас ерөөсөө энэ Засаг дарга бол хүлээн зөвшөөрөгдөхгүй. Яагаад гэвэл хурлын сонгуульд бид нарыг оролцуулаагүй. Оролцуул гэсэн, бүртгэ гэсэн ийм шүүхийн шийдвэр гарсан гээд ингээд. 
 

Тэгээд энэ бол сонгууль зохион байгуулж байгаа хүмүүсийн буруу юм уу, эсвэл шүүхийн буруу юм уу, эсвэл тэр хүмүүсийн буруу юм уу. Ингээд хэн буруутай нь мэдэгдэхгүй. Ингээд эх захгүй энэ хэрүүл бол одоо олон сумууд дээр явагдаж байгаа юм. Манай аймгийн тухайд ч гэсэн ганц нэг суман дээр тийм асуудлууд гараад байгаа юм. 
 

Яг энэ маргаан шийдвэрлэхтэй холбоотой хугацаа богиносгосон, шахсан зохицуулалтын юмнуудаа энэ дотроо ер нь хэр нарийвчлан хийж өгч байгаа юм. 
 

Ер нь энэ аймаг, нийслэл, ялангуяа сум, дүүргийн түвшинд. Дөрөв дэх нэг зүйл бол энэ сумын иргэдийн Хуралд, дүүргийн иргэдийн Хуралд дэвшиж байгаа хүмүүс дээрээ тавих шалгуурын асуудал байна уу? Нэр дэвшигчийн хувьд. Яах вэ Монгол Улсын иргэн насанд хүрэх байх, 25 наснаас дээш байх ч гэдэг юм уу. Тэрнээс гадна бусад боловсрол гэх нь одоо хаашаа юм. Ямар нэгэн байдлаар нэг тодорхой шалгууруудыг өндөрсгөх үү? Одоо төрийн албан хаагч улс төрийн намын харьяаллаас гарсантай холбоотойгоор сумын сонгуулиуд дээр сумын бодлогын асуудал, төсөв батлах юм нь дээр оролцдог. Ямар мэдээлэлгүй явж байгаа нэг малчин орж ирээд энэ нь зөв, тэр нь зөв гэхээр тэр нь зөв гээд ингээд явчихдаг. Нөгөөдөх нь сумын даргын зөв буруу нь биш өөрийнх нь бодлогоор л ингээд асуудал явдаг нэг ийм гажиг бас харагдаад байгаа юм. Энийг нь.../минут дуусав/
 

Л.Энх-Амгалан: Байнгын хороо хариулах уу? Ажлын хэсэг. Ажлын хэсгийн ахлагч Х.Нямбаатар гишүүн. 
 

Х.Нямбаатар: Баярлалаа. Ш.Раднаасэд гишүүний дөрвөн асуултад хариулт өгье. 
 

Эхнийх нь, нэр дэвшигчид тавих шалгуур байгаа юу гэдэг ийм асуулт асууж байна. 
 
Орон нутгийн сонгууль бол угтаа энэ улс төрийн сонгууль биш. Нутгийн өөрөө удирдах ёсны тийм төлөөллийн байгууллагаа л сонгож байгаа ийм сонгууль гэдэг агуулгатай байх цаашдын шаардлага бидний өмнө ер нь тулгарч байгаа. 
 
Хууль санаачлагч анх төсөлдөө 25 нас хүрсэн байх гэдэг ийм шалгуурыг оруулж ирсэн. Өөрөөр хэлбэл Их Хурлын гишүүдтэй адилхан ийм шалгуур оруулж ирсэн. Энэ шалгуурыг нь өнөөдөр танаар хураалгах гэж байгаа зарчмын зөрүүтэй саналын хамгийн эхнийхэд нь байгаа. 18 насанд хүрсэн сонгуулийн эрх бүхий иргэн сонгох, сонгогдох энэ эрхээ эдэлнэ. 
 
Дээр нь нэр дэвшихээр хүсэлт гаргаж байгаа хүн бол 8 төрлийн ийм тодорхой шаардлага, шалгуурыг хангасан байна. Өөрөөр хэлбэл таны гурав дахь асуултаар нэр дэвшигчийг бүртгэхгүйгээс үүсдэг үр дагавар байдаг. Энэ үр дагавар дараа нь сонгуулийн дараа хожим нь арилдаг. Нэр дэвшигчийг бүртгэхээс татгалзаад байдаг. Сонгууль хэдийн яваад дуусчихдаг. Энэ тохиолдолд нөгөө нэр дэвшихийг хүссэн хүн маань хохирдог гэж байгаа юм. 
 
Тэгэхээр энийг маш тодорхой болгоод 8 төрлийн шалгуур тавьж байгаа. Үүний нэг нь тэр шүүхийн шийдвэрээр бусдыг тэр сонгуулийн, ээлжит сонгуулийн жилд гүтгэсэн, хууль бус сонгуулийн үйл ажиллагаа, сурталчилгаа явуулсан гэдэг нь тогтоогдсон тохиолдолд л тэр хүнийг бүртгэхээс татгалзана. Өөрөөр хэлбэл тийм бүртгэх эрх бүхий байгууллага нь асуудалд субъектив хандахгүй байх энэ үүднээс ийм тодорхой болгож өгсөн. Энэ 8 шаардлагыг хангасан тохиолдолд сонгуулийн эрх бүхий иргэн бүртгүүлнэ гэсэн үг. 
 
Хоёрдугаарт, улс төржилтийг яаж багасгаж байгаа юм бэ. Ер нь энэ өмнөх хуулиудаасаа их үр дүн гараагүй юм биш үү гэдэг асуултыг сая Ш.Раднаасэд гишүүн асуулаа. 
 
Өнөөдөр Баянзүрх дүүрэг дээр орон нутгийн сонгууль явагдалгүй 4 жил болж байгаа. Өөрөөр хэлбэл Баянзүрх дүүргийн иргэд Монгол Улсын Үндсэн хуульд заасан нутгийн өөрөө удирдах ёсны байгууллагынхаа төлөөллийг сонгочихдог. Энэ нь маргаан дагуулаад шүүхээр эцэслэж шийдэгдээгүй. Шүүхээр шийдэгдээд дахин сонгууль явуулсан ч гэсэн сонгуулийн үр дүнг нь дахиад нөгөө тал нь хүлээн зөвшөөрөхгүй гээд ингээд Баянзүрх дүүрэг Засаг даргагүй, иргэдийн Хурал нь бүрэн бүрэлдэхүүнээрээ ажиллах ийм боломжгүй өнөөдөр 4 жил болж байгаа. 
 
Тэгэхээр энэ өнөөдрийн бид нарын батлуулах гэж байгаа хуулийн гол үндсэн асуудал бол Баянзүрх дүүрэг дээр үүссэн шиг ийм нөхцөл байдал үүсгэхгүйн тулд нөхөн дахин сонгуулийг жил бүрийн 6 дугаар сарын гурав дахь долоо хоногт явуулж байх. Энийг хүчээр зохион байгуулж байх. Сонгуулийн хороо нь татан буугдсан бол Сонгуулийн ерөнхий хорооны шийдвэрээр дараагийн сонгуулийн хороо нь байгуулагдаад сонгуулийг зохион байгуулдаг ийм механизмыг оруулж ирж байгаа. 
 
Улс төржилтийг аль болох багасгахын тулд сонгуулийн хугацааг багасгасан. Сонгуулийн хугацаа 15 хоног сурталчилгаа явагдана. Нэр дэвшигчийнхээ үнэмлэхийг аваад 15 хоногийн дараа санал хураалт явагдана гэсэн үг. 
 
Энэ удаагийн сонгуулийн хуулийн гол үндсэн зарчим бол аль болох намар эрт сонгуулийг явуулж дуусгая. Өвөл хүйт орохоор сонгууль явуулдгийг багасгая гэсэн ийм зохицуулалттай байгаа. 
 
Хамгийн сүүлийн асуултад би хариулъя. Зүгээр цаг бага байна. Та бид бүхэн Монгол Улсын шинэ Үндсэн хуулийн нэмэлт, өөрчлөлтийг баталсан. Үндсэн хуулийн 57.3-т улсын болон орон нутгийн шинж чанартай хотууд байгуулагдах, тэдгээрт засаг захиргаа, нутаг дэвсгэрийн нэгжийн зарим чиг үүргийг хуулиар шилжүүлэх ийм зохицуулалт орж ирсэн. 
 
Тэгэхээр бид бол энэ хуулиар засаг захиргаа, нутаг дэвсгэрийн нэгжийн өөрийн удирдлагыг нутгийн өөрөө удирдах ёсны байгууллагыг сонгох асуудал яригдаж байгаа юм. Тэдгээрт хот тосгод байгуулагдаад өөрийн удирдлагаа сонгох асуудал, тэдгээрээс засаг захиргааны зарим чиг үүргийг шилжүүлэх асуудлыг нэн яаралтай.../минут дуусав/
 
Л.Энх-Амгалан: Микрофон 1 минут нэмэх үү? Х.Нямбаатар гишүүний микрофоныг 1 минут нэмчих. 
 
Х.Нямбаатар: Бид энэ ялгаагаа бүгд сайн ойлгомоор байгаа юм. Бид засаг захиргаа, нутаг дэвсгэрийн нэгж дэх иргэдийн Төлөөлөгчдийн Хурлынхаа сонгуулийг явуулах гэж байна. Засаг захиргаа, нутаг дэвсгэрийн нэгж дотор хот, тосгод байгуулах эрх зүй Үндсэн хуулиар бүрдэж байгаа. 
 
Тэр хот, тосгод нь засаг захиргаа, нутаг дэвсгэрийнхээ нэгжийн аль аль чиг үүргүүдийг өөртөө шилжүүлэх авах юм. Өөрийн удирдлагаа хэрхэн яаж сонгох юм гэдэг бол тусдаа асуудал. Энэ нь тусдаа Хот, тосгоны эрх зүйн тухай хууль болон тэдгээрт зарим эрх шилжүүлэх өгөх Их Хурлын хуультай хамтатгаж тэр сонгуулиуд явагдана. Энэ хоёр тусдаа чиг үүргийг бид нар хольж хутгаж болохгүй. Засаг захиргаа, нутаг дэвсгэрийн нэгжийн чиг үүрэг, хот, тосгоны өөрийн удирдлагын чиг үүрэг гэдэг бол хоёр тусдаа ийм асуудал байгаа. Энийг Үндсэн хуулиар ч гэсэн бас тодорхой зааж өгсөн байгаа гэдгийг хэлье. 
 
Л.Энх-Амгалан: Ш.Раднаасэд гишүүн тодруулъя. 
 
Ш.Раднаасэд: Миний асуугаад байгаа юм ийм л дээ. Одоо Налайх хотын захирагч гэж нэг хүн Налайх хотын бүх иргэдийн дундаас сонгогдсон хүн одоо байна уу? Ажиллаж байна уу? 2015 онд нэг айхтар юм болоод, сонгууль болоод нэг хүн гарч ирсэн. Томилогдсон биз дээ. Дүүргийн засаг дарга юм уу, Налайх хотын захирагч гэлүү, юу билээ. Нэг тийм захирагч статустайгаар. 
 
Одоо тэгэхээр яг тосгоныхоо статусыг бид өнөөдөр яг яаж хараад байгаа юм бэ? Нэгд. Засаг захиргааны нэгж доторх тосгон гээд. Тэрийг нэг удирдлага явна. Сумын Засаг дарга давхар удирдахгүй нь лав. Тэнд чинь бас нэг зохицуулалт бас зайлшгүй түлхээд байгаа байхгүй юу. Харин тийм. Тэрийг яаж хараад байна. Хамтын удирдлагын шинжтэй тийм хэлбэрийн удирдлага явах юм уу, эсвэл одоо Налайх хотын захирагч хэн билээ. Одоо 2015 оны үеэр нэг сонин нэртэй хүн бас гарч ирж байсан шүү дээ. 
 
Л.Энх-Амгалан: Х.Нямбаатар гишүүн. 
 
Х.Нямбаатар: Энэ Засаг захиргаа, нутаг дэвсгэрийн нэгжийн тухай хууль шинэчлэн найруулах, шинэчлэн боловсруулах, төсөл боловсруулах ажил явагдаж байгаа. Би бас ажлын хэсэгт оръё гэдэг саналаа хэлсэн. 
 
Бид энэ өнгөрсөн 28 жилийн хугацаанд засаг захиргаа, нутаг дэвсгэрийн нэгжийн чиг үүрэг хот, тосгоны чиг үүрэг, эрх зүйн байдал хоёроо хольж хутгаад байгаа юм. Зарим чиг үүрэг нь хот, тосгон руугаа бүрэн шилжиж болохгүй. Тухайлах юм бол газар олгохтой холбоотой харилцаа бол засаг захиргааны нэгжид нь байдаг, хадгалагддаг эрх. 
 
Нэг сумыг бид нар сумын төвөөр төсөөлөөд байгаа. Сум бол өөрөө засаг захиргааныхаа нэгжийн бүхэлдээ чиг үүргийг эдэлнэ. Сумын төв бол хүн амын суурьшил, төвлөрөл явагдаж байгаа хот, тосгоны эрх зүйн байдлаар зохицуулагдах. Цаашдаа энэ чиглэл рүү явъя. Бид нар энэ засаг захиргаа, нутаг дэвсгэрийн нэгжийн чиг үүргийн зарим шилжилжүүлтийг хийе гэдэг энэ үндсэн дээр л энэ Үндсэн хуулийн өөрчлөлт хийгдсэн. 
 
Л.Энх-Амгалан: Гишүүд ээ. Одоо үдийн цайгаа эндээ уугаад. Үдийн цай. Гарах шаардлагагүй. Хугацаатай хууль учраас одоо 114 зарчмын зөрүүтэй саналын томьёоллоо шахаад хийчихье. Тэгэх үү. Тийм ээ. 
 
М.Энхболд гишүүн. 
 
М.Энхболд: Та бүхний энэ өдрийн амгаланг айлтгая. Орон нутгийн иргэдийн Төлөөлөгчдийн Хурлын сонгуулийн тухай хууль бол бас нэлээн одоо ийм хариуцлагатай хууль л даа. Улсын Их Хурал, Их Хурлын тухай хууль, Ерөнхийлөгчийн сонгуулийн тухай хуульд ихээхэн анхаарал тавиад. Тэгээд энэ орон нутгийн хурлын байгуулах энэ сонгуулийн хууль дээр бас төдийлөн анхаарал тавихгүйгээс болоод сонгуулийн үед янз бүрийн маргаан гарах, хуулийн харилцаа зохицуулалт нь дутмаг болох ийм зүйлүүд байдаг. 
 
Тэгээд би энэ байдлыг таслан зогсоох, үгүй болгоход өнөөдөр яг орон нутагт ажиллаж байгаа ийм хүмүүсийг энэ ажлын дэд хэсэгт бас оруулж ажиллуулах нь зөв юм гэдэг саналыг нэг бус удаа ингээд ярьсан юм. 
 
Нийслэлийн иргэдийн Төлөөлөгчдийн Хурлын төлөөлөгч нэг хүн л орсон юм байна. Ядаж одоо энэ Улаанбаатар хотдоо ойрхон нэг сумын иргэдийн хурлын дарга хүнийг бас оруулаад энэ доторх юмыг нь үзэж харуулаад. Өөрсдийнх нь ажил амьдрал дээр нь тулгарч байгаа асуудлуудыг хэрхэн яаж шийдэх вэ, яаж энэ хуульд оруулах вэ гэдгийг нэг авч үзэж болохгүй байсан юм болов уу гэж ингэж бодогдож байгаа юм. Энийг би өчигдөр Х.Нямбаатар даргад хэлсэн. 
 
Хоёрдугаарт, одоо ингээд л яг өөдөөс харахад дүүргийн Засаг дарга байсан гурав, дөрвөн хүн харагдаж байна. Ингээд л харахад дүүргийн иргэдийн Хурлын дарга байсан хүн харагдаж байна. Тэгээд энэ орон нутгийн иргэдийн Төлөөлөгчдийн Хуралд сум, аймаг, дүүрэг, нийслэлд давхар нэр дэвшиж болдоггүй болгосныг энэ хуулиараа бид нар зохицуулж болохгүй байсан юм уу? Энэ бол давхар дээл өмсүүлж байгаа хэрэг биш. Ард түмнээсээ сонгогдож байгаа. Аль аль нь энэ төлөөллийн байдлаар сонгогдож байгаа ийм сонголт.
 
Би гол нь энэ асуудлыг юу гэж яриад байгаа вэ гэхээр зэрэг яг орон нутгийн засаг захиргааны тэр доод, дунд шатны нэгж дээр болж байгаа жаргал зовлонг чинь тэр дээд шатанд дуу хоолойгоо гаргадаг хүмүүс нь бас баймаар байгаа юм. Жишээ нь, дүүргийн иргэдийн Төлөөлөгчдийн Хурлын дарга хүн бол ямар ч тохиолдолд нийслэлийн иргэдийн Хурлын Төлөөлөгч байх боломжгүй л байгаа байхгүй юу. 
 
Тийм учраас энэ хүмүүсийг давхар нэр дэвшүүлээд. Тэгээд тэр дүүргийн өмнө тулгамдаж байгаа асуудлыг тэр дүүргийн төсвийн холбогдолтой асуудлыг одоо тэр нийслэл дээрээ, тэр сумын асуудлыг аймаг дээрээ ярьдаг, дуу хоолой нь болж хэлдэг, төлөөлөл нь болдог ийм боломж бололцоог нь нээж өгч болохгүй юу. Энийг анхаарч үзээч ээ гэж. 
 
Дараагийн дугаарт энэ улс төржилтийн тухай сая их ярьж байна. Ш.Раднаасэд гишүүн ярилаа. Энийг болж өгвөл одоо багасгах нэг боломж бол төрийн бус, хууль ёсны төрийн буса байгууллагаас энэ өөрөө удирдах ёсны байгууллагад нэр дэвшүүлдэг ийм боломжийг нь хангаад өгчихвөл болох юм биш үү. Энэ нэг том алхам болох биш үү. Нэг бол улс төрийн намаас, нэг бол бие дааж нэр дэвшинэ гээд л ингээд заачихсан байгаа. 
 
Төрийн бус байгууллагаас нэр дэвших юм бол тэр улс төржилтөөс ангид жинхэнэ тэр орон нутгийн өмнө тулгамдаж байгаа асуудлуудыг шийдвэрлэх чиглэлээр санаа оноогоо нэгтгэсэн ийм төрийн бус байгууллагууд чинь бас хүн амьтнаа одоо дэвшүүлээд ингээд гаргаж ирэх ийм боломж бололцоо бүрдэнэ. Энэ бол яг орон нутгийн хөгжлийн асуудал ярих л ийм хүмүүс сонгогдох нөхцөл нь бүрдэх юм гэж ингэж бодогдож байгаа. Энэ дээр ажлын хэсэг нэг анхаарч үзэх ямар арга чарга байна. 
 
Үндсэн хууль яригдаж байх үед Дархан, Эрдэнэт хоёр хотыг хот болгоно. Тэр ч битгий хэл бүр аймгийн төвүүдийг хот болгож болох юм гэдэг юм ч одоо бид нар ингээд хөндөж ярьж байсан. Х.Нямбаатар дарга бол энэ ямар нэгэн зөрчил үүсэхгүй. Ингээд дараа нь болно гэж ингээд энэ хууль дээрээ тайлбарлаад байгаа юм. Үнэн хэрэг дээрээ бид нар яг энэ орон нутгийн хот, орон нутгийн хот, улсын зэрэглэлтэй хот байгуулах тухай асуудал ингээд яригдаад ирэхэд энэ өөрөө удирдах ёсны байгууллагыг сонгох сонгуулийн хуульд чинь бас асар их өөрчлөлт юмнууд орно. 
 
Тэгэхээр энийгээ энэ хуультайгаа хамт одоо нэг бодож тооцож үзээд нэг мөсөн одоо ингээд авч үзээд шийдчих боломж байхгүй юм уу. Олон түмэн бол энэ Дархан, Эрдэнэтийг хот болгох, Сонгинохайрхан, Баянзүрхийг бас тодорхой хэмжээнд салгах гээд хүлээгээд байж байгаа ийм асуудал шүү. Энийг нэг анхаарч үзээч ээ. 
 
Л.Энх-Амгалан: М.Энхболд дарга үг хэлчихлээ. Тийм ээ. Ажлын хэсгийн ахлагч Х.Нямбаатар гишүүн нэмэлт хариулт өгөх үү. 
 
Х.Нямбаатар: Баярлалаа. Би М.Энхболд даргын асуултад хариулъя. Одоогийн төслийн 33.1.6 дээр тэр дүүргийн иргэдийн Хурал, нийслэлийн иргэдийн Хуралд давхар нэр дэвших, эсвэл сумын иргэдийн Хурал, аймгийн иргэдийн Хуралд давхар нэр дэвшихийг хориглосон юм. Өөрөөр хэлбэл нэгээс илүү тойрогт болон давхар нэр дэвшсэн бол татгалзах үндэслэл болно гээд энэ төсөл дээр суусан байгаа. Тэгээд Та бүхэн өөрсдөө Үндсэн хуулийн өөрчлөлт дээр яг энэ асуудлыг л бид нар нэг талдаа шийдэх гэж яваад шийдэж чадаагүй. 
 
Үндсэн хуулийн өөрчлөлтөөр юу гэж үзсэн бэ гэвэл аймгийн иргэдийн Хурал нь сумдын иргэдийн Хурлуудын төлөөллөөс бүрдье. Нийслэлийн иргэдийн Хурал нь дүүргүүдийн иргэдийн Хурлын төлөөллөөс бүрдье. Энийг энэ асуудлыг нь ийм зарчмаар шийдье. Энэ хоёр бол яг өөр хоорондоо уялдаа холбоо бүхий хурлын байгууллагууд юм гэдэг асуудлууд яригдаад. Нөгөө 62-ын төсөл дээр энэ маань сууж явж байгаад сүүлд зөвшилцөх комиссын үед энэ асуудал маань хасагдсан. 
 
Тэгэхээр энэ бол цаашдаа энэ давхар нэр дэвшүүлэх асуудлыг саяын заасан байдлаар уг нь шийдээд явчихвал болж байгаа юм. Тэгэхгүй энд нүсэр ийм хурлын ажлын албад үүсээд байгаа юм. Жишээлэхэд одоо дүүргийн хурлын албад бол одоо дээхэн үед хоёр, гурван хүний бүрэлдэхүүнтэй байсан бол одоо 60, 70 хүний бүрэлдэхүүнтэй болчхож байгаа. Нийслэлийн иргэдийн Хурал бол мөн бас л 30, 40 хүний бүрэлдэхүүнтэй ийм том аппаратууд үүсээд байгаа. 
 
Скандинавын орнуудын чиг хандлагаар нутгийн өөрөө удирдах ёсны байгууллагууд бол ийм бүр албан ёсны бүтэц зохион байгуулалтаасаа татгалзаад оны эхэнд иргэд нийлж байгаад тэр оршин байгаа газрынхаа төсвийг баталж өгдөг, төлөвлөгөөг нь цуглаж байгаад баталж өгдөг. Тэгээд гүйцэтгэх удирдлагын байгууллагууд нь энийг хэрэгжүүлээд явдаг л ийм чиг хандлага руу бид нар цаашдаа явах ёстой гэсэн ийм агуулгаар нэгдүгээрт хариулъя. 
 
Хоёрдугаарт, өөр субъектүүд нэр дэвшүүлэх асуудал дээр бас парламентад суудалгүй намууд, шинэ намын төлөөлөл ийм саналууд ирүүлсэн. 
 
Бид нар нөгөө Черчелийн үгээр бас л явах гээд байгаа юм л даа. Энэ ер нь тэгээд одоохондоо яг өнөөдрийн байдлаар энэ намуудаас өөр яг ийм зохион байгуулалтын хэлбэрт ороод дараа нь хариуцлагаа хүлээж болох, сонгуулиар хариуцлага, үр дүнгээ тооцуулж болдог ийм комьюнити яг одоогоор бол бид олж ирэхгүй байгаа. 
 
Сумд дээр жишээлбэл хамаатан саднууд нийлж байгаад сумын хурлыг авчхаж болж байгаа юм. Нам нэр дэвшүүлэхгүй. Одоо бол хүн бие дааж нэр дааж нэр дэвшүүлэх эрх нь энэ хуулиар нээлттэй. Гэхдээ бүр намууд нэр дэвшүүлэхгүй гэхээр уул уурхайн орд газартай нөгөө түгээмэл тархац, баялаг ихтэй газруудад гэмт хэрэгтнүүд нийлээд нөгөө сумын хурлыг авчихаж болж байгаа юм. Энэ маань өөрөө эргээд хариуцлага тооцоход бас хүнд асуудал үүснэ. Ийм учраас муу ч байсан, сайн ч байсан намууд бие даасан бие даагчид нэр дэвшүүлэхээс өөр аргагүй байгаа. 
 
Өчигдөр Төрийн байгуулалтын байнгын хороон дээр миний хэлсэн үгийг сэтгүүлчид гуйвуулаад Зүүнхараагийн одоо тэр чат дээр намайг бас ташаа мэдээлэл явуулаад л байна лээ. Би Зүүнхараагийнхан хандаж хэлэхэд Зүүнхараагийнхан хулгайч нар гэж ерөөсөө огт тийм зүйл яриагүй шүү. 
 
Энэ аймаг, сумдын нэрийг бид нар тохиолдлын жишээ авч дурддаг. Тэр тохиолдолд хамаатнууд нийлээд Зүүнхараа иргэдийн Хурлыг бүрдүүлчхэж болно. Нөгөө алт, түгээмэл тархцыг нь ашиглах гээд. Гэмт хэрэг үйлдсэн, ял шийтгэл эдэлж байсан хам хэрэгтнүүд нийлээд олонхийг нь бүрдүүлчхэж болно. Энэнээс сэргийлэхийн тулд өнөөдөр бие даагчид нэр дэвшиж болно, намууд нэр дэвшиж болно л гэсэн ийм агуулгаар өчигдөр Байнгын хорооны хуралдаан дээр тайлбар хийсэн. 
 
Л.Энх-Амгалан: М.Энхболд гишүүн. 
 
М.Энхболд: Х.Нямбаатар дарга бол ингээд хариулахдаа яг нөгөө талаас нь хариулаад байгаа юм л даа. Жишээ нь, сумын иргэдийн Хурлаас аймгийн иргэдийн Хурлыг тав тав байдаг юм уу, дөрөв дөрвөн хүн гаргаад аймгийн иргэдийн Хурлыг сонгоё. Дүүргийн иргэдийн Хурлаас нийслэлийн иргэдийн Хурлыг ингээд сонгоё гэдгийг бид нар Үндсэн хуулийн нэмэлт, өөрчлөлтөөр 66 гишүүн гарын үсэг зурсан дээр байсан. 
 
Миний одоогийн яриад байгаа бол нэр дэвшиж байгаа нэг хүн сумын иргэдийн Төлөөлөгчдийн Хурал, аймгийн иргэдийн Төлөөлөгчдийн Хурал хоёрт давхар нэр дэвшээд явах ийм боломжийг нь олгочих. Энэ мэдээж олон хүн тэгж дэвшихгүй. Тэр сум, орон нутгийг удирдах хүмүүс л тэр дэвших ийм бодлогыг л гаргана шүү дээ. Тийм учраас тэр дээр нь одоо ингээд нэг анхаарч үзээч ээ. Тэр Үндсэн хуулийг хэлэлцэж байх үед хасагдсан учраас одоо ярих боломжгүй гэдэг ийм тайлбар битгий өгөөч ээ гэж. 
 
Хоёрдугаарт, төрийн бус байгууллагаас нэр дэвших юм бол орон нутагт баахан хулгайч нар иргэдийн Төлөөлөгчдийн Хуралд гараад ирэх юм шиг ийм байдлаар бас ярьж болохгүй ээ. 
 
Л.Энх-Амгалан: Х.Нямбаатар гишүүн нэмж хариулт өгөх үү. 
 
Х.Нямбаатар: Тийм ээ. Одоо энэ анхны хэлэлцүүлэг тэгээд тэр 33.1.6-г унагаачих юм бол тэгээд л одоо давхар нэр дэвших асуудал байж болно. Тэгээд гишүүд өөрсдөө саналаа гаргаж болно. 
 
Хоёр гэвэл би ерөөсөө тэр та бүхэн ингээд мушгиад байна. Төрийн бус байгууллага гэдэг бол өнөөдөр хэдэн мянган бүртгэлтэй төрийн бус байгууллага байгаа. Дараа нь ямар ч хариуцлага хүлээхгүй хаашаа ч алга болчхож болдог. Муу ч сайн ч улс төрийн намууд гэдэг бол Улсын дээд шүүхэд бүртгүүлсэн. Дараагийн сонгуульд оролцоод улс төрийнхөө хариуцлагыг хүлээдэг ийм л тогтолцоо байгаа. 
 
Би тэгээд хэлээд байгаа нь уул уурхайн баялаг ихтэй ийм сум, орон нутгуудыг хэсэг бүлэг хүмүүс янз бүрийн төрийн бус байгууллага, эсхүл янз бүрийн тийм хамаатан садныхаа сүлжээгээр нийлээд засаглалын эрхийг гартаа аваад өөрсдөдөө давуу байдал үүсгээд ийм гажуудсан ардчиллын.../минут дуусав/
 
Л.Энх-Амгалан: Самандын Жавхлан гишүүн. 
 
С.Жавхлан: Энэ сум, баг, дүүрэг, хороон дээр энэ сонгууль болохоор зэрэг ерөөсөө туйлгүй асар айхтар намчирхал үүсдэг. Одоо сүүл рүүгээ бүр гэрээ цэнхэр, улаанаар нь бүрээсийг нь солих дээрээ тулж байна. Худаг дээр нэг намынх нь малыг услахгүй гэсэн бүр хаяг тавьсан тохиолдол байна шүү дээ. 
 
Тэгээд энэ Монгол түмнээ талцуулдаг энэ зүйл дээр маш сайн, энэ хууль дээр маш сайн жигшиж энэ ард олноо сонсож байж хийхгүй бол энэ нэг л том, маш том гацаа, маш том хагарлыг л дахиад цааш нь үргэлжлүүлэх гээд байгаа юм шиг мэдрэмж төрж байна. 
 
Тэгээд надад дээр энэ намгүй сумдад бүх гишүүдэд өгсөн байна гэж байна шүү. Энэ намгүй сум, дүүрэг хөдөлгөөн гээд. Энийг нэг аан гээд, уун гээд нэг. Энэ маш зөв юм бичсэн байна шүү нөхдүүдээ. 
 
Тэгээд энэ соёлын гавьяат зүтгэлтэн Ц.Энхбат гуай энэ нэрт сэтгүүлч Г.Дашрэгзэнгийн “Манай сумын намууд” гээд энэ нийтлэл, гэрээслэлийг Их Хурлын даргад одоо ингээд өгсөн. Бүх гишүүдэд нэг уншиж өгөөч ээ. Эсвэл бид бүхэн өөрсдөө очоод уншаад өгье. Энэ дээр тэр хүний үнэхээр мундаг гэрээслэл ч юм шиг. Өнөөдрийн яг Монголд хэрэгтэй байгаа ийм мундаг зүйлүүдийг бичсэн байна гэж. 
 
Тэгэхээр сая ингээд л хэлж байна л даа. Ингээд Черчелийн үг гээд л одоо ингээд л баахан жишээ татаад л. Тэгэхээр одоо энэ идэвхтэй нам, иргэдийн хөдөлгөөнүүд. Бүр Черчелийн үг гэж байхынхаа оронд одоо энэ малчин Чимэдийн үгийг очиж сонсмоор байна. Черчелийн үг гэж байхын оронд одоо хурлын төлөөлөгч тэр сумандаа хийж байгаа Чимэдийн үгийг очиж сонсмоор байна. 
 
Тэгэхээр энэ юм нь дээрээ бас үнэхээр энэ учир зүггүй энэ айхтар том талцааныг энд үргэлжлүүлэх гэж байна. Тэгээд цаг үеэ мэдрээч ээ. Одоо өргөн олон бол ерөөсөө 80 хувь нь өнөөдөр нам сонгохгүй гэсэн байгаа шүү дээ. Өргөн олон. 
 
Тэгэхээр энэ дээрээ одоо энийгээ буцаагаад одоо энэ дээр чинь зөвлөлдөх санал асуулгын хууль гээд. Одоо би бүр энийг уншаад өгмөөр байна. Нийгэм, эдийн засгийн тулгамдсан асуудлыг иргэдийн туслалцаатай олж ирүүлэх. 4.1.2-т тухайн асуудлын эрэмбэ, түүний шийдвэрлэх арга зам, гаргах шийдвэрийн талаар иргэдтэй зөвлөлдөх. Иргэд, олон нийтэд тулгамдсан асуудлын талаар мэдлэг мэдээлэл өгөх. Монгол Улсын Үндсэн хуулийн 3 дугаар зүйлд заасан төрийн үйл хэрэгт оролцох иргэдийн оролцоог хангах гэж. 
 
Тэгэхээр энэ асуудлаа. Одоо би нэг талаасаа горимын санал дэвшүүлж байна. Энэ хуулиа буцаагаад энэ зөвлөлдөх санал асуулгыг 14 хоногийн дотор. Ингээд 21 хоног. Энэ сар шинийнхээ өмнө ингээд маш хурдан яаралтай ингээд түмэн олонтойгоо зөвшилцөөд ингээд явбал одоо энэ их зөв хууль гарах гээд байна. Энэ Баянзүрх дүүрэг дээр яагаад гацсан гээч. Цорын ганц бие даагч гарч ирсэн тойрог байхгүй юу. Энэ дээр би 36 залуу бэлдээд яг бие даагчаар. Ёстой тамлаж тамлаж бүх бичиг баримтыг нь ёстой ягштал шаардлага өгсөн яг тэр шаардлагынх нь дагуу ёстой тамлуулж тамлуулж аваачаад өгсөн. Бүгдийг нь энэ хоёр нам ярьж байгаад бүгдийг нь хассан. Нэг ч хүн үлдээлгүй хассан. Ингэснийхээ горонд өнөөдөр яаж байгаа юм гэхээр 4 жил ямар ч удирдах албан тушаалгүй байж байна. 
 
Хэрвээ энийг зөв талаас нь хараад зөв ингээд тэр зөв сэтгэл зүрхтэй залуучуудыг дэвшүүлсэн бол өнөөдөр 4 жил ингээд ямар ч удирдлагагүй байхгүй байлаа. Ийм ийм зүйл дээр. Одоо тэр сая Г.Дашрэгзэн гуайн.../минут дуусав/
 
Л.Энх-Амгалан: С.Жавхлан гишүүн ээ. Би бас энэ хуулийн санаачлагч нь би л дээ. Тэгээд бас Улсын Их Хурлын гишүүд оролцсон байгаа. Улс төрийн намууд бас оролцсон байгаа. 
 
Тэгээд хамгийн их хэлэлцүүлэг явуулсан хууль бол энэ хууль байхгүй юу. Хамгийн их хэлэлцүүлэг явуулсан. Одоо хуучин бол нөгөө гурван хуулиар гурван сонгууль явуулдаг байсан. Тийм ээ. Тэрийг чинь 2015 онд нэг хууль болгосон шүү дээ. Тэгээд бүр нэг жонхуу шиг юм болсон. Нөгөө Ерөнхийлөгчийн хууль, Ерөнхийлөгчийн сонгууль, Улсын Их Хурлын сонгууль, Орон нутгийн сонгууль. 
 
Одоо тэгээд бид нарын хамгийн гол зорилго бол энэ гурван өөр онцлогтой сонгуулийг гурван хууль бол тусад нь салгая гээд бид нар Улсын Их Хурлын сонгуулийн тухай хуулиа баталсан. Тийм ээ. Ерөнхийлөгчийн сонгуулийн тухай хуулийг бид нар хэлэлцэх эсэхийг нь дэмжсэн байгаа. Одоо ингээд энэ орон нутгийн сонгуулийн тухай хууль бол бид нар хугацаатай. Энийг батлах ёстой байгаа юм. 
 
Тэгэхээр таны хэлж байгаа энэ хэлэлцүүлэг бол энэ жил бол харьцангуй энэ Үндсэн хуулийн нэмэлт, өөрчлөлттэй холбогдуулаад бид нар чинь ард иргэдтэйгээ тойрог дээр очиж яг энэ Монгол Улс цаашдаа ер нь сонгуулийн ямар тогтолцоотой байх юм, өөрийнхөө төлөөллийг Улсын Их Хуралд энэ аймаг, орон нутгийн сум, нийтийн хуралд яаж сонгох, ямар зарчмаар сонгох ёстой юм гэдэг дээр нэлээн их саналууд авсан. Нийт бараг. Хэд билээ? Ч.Содномцэрэн дарга аа. 350-иад орчим саналууд ирсэн байгаа. 350-иад орчим саналууд. Улс төрийн намуудтай бид нар хоёр удаагийн хэлэлцүүлэг хийсэн. Мөн төрийн бус байгууллагатай хоёр удаагийн хэлэлцүүлэг хийсэн. 
 
Ер нь тантай бид санал нэг байгаа. Хамгийн гол нь энэ хуулийн хамгийн амин сүнс юу байх вэ гэвэл цаашдаа энэ хөдөөгийн баг, хөдөөгийн суман дээр байгаа энэ улс төржилтийг нэг жаахан багасгая. Тэгэхгүй бол одоо энэ 3.2 сая монголчууд чинь ингээд улс төрийнхөө намаар талцаад. Суман дээр байж байгаа бензин колонк ч гэсэн одоо нам намаараа үйлчилдэг. Аймгийн төв рүү явж байгаа фургоныг өөрийнхөө намын фургонд суудаг, хүнсний дэлгүүр өөрийн намынхаа хүнсний дэлгүүрт ордог ийм гашуун түүх бид нарт байгаа шүү дээ. 
 
Тэгэхээр энэ асуудал дээр бид нар цэг тавья. Ер нь хамгийн энэ улс төржилт ихтэй байгаа анхан шатны нэгж болох хөдөөгийн сумын баг, сумын орон нутгийн иргэдийн Хурлын энэ сонгууль дээр аль болохоор сонгуулийн зардал багатай, улс төржилт багатай ийм зохицуулалтуудыг хийх зайлшгүй шаардлага байна гэж бид нар энэ хуулийн төслийг өргөн барьсан байгаа юм. Нэгдүгээрт. 
 
Хоёрдугаарт нь, та Баянзүрхийн жишээг маш амьд жишээ. Одоо яг үүсчхээд байгаа нөхцөл байдлаар авч хэлж байна. Тэгэхээр өмнө нь бол ерөөсөө энэ нөхөн сонгуулийг зарладаг ийм тогтолцоо байгаад. Ямар ч үүрэгжүүлсэн ийм заалтууд байгаагүй. Тэгээд л ерөөсөө ямар нэг улс төрийн зорилгоор нөхөн сонгууль гарах юм бол ингээд л дөрвөн жил барьчихдаг. Улс төрийн зорилгоор барьчихдаг байсан. 
 
Одоогийн энэ бидний өргөн барьсан энэ Х.Нямбаатар даргын ажлын хэсгийг ахалж ажиллаж байгаа энэ хуулийн төслийн хамгийн гол амин сүнс нь цаашдаа энэ орон нутгийн сонгууль дахин болон нөхөн сонгуулийг товлон зарлах бүр хугацаатай болгосон байгаа. Энийг бүр хугацаажуулаад бүр үүрэгжүүлээд. Хэн нь ямар хугацаанд яаж зарлах юм. Хэрэв зарлахгүй бол хуулийн ямар хариуцлага хүлээх юм бэ гэдэг энэ асуудлуудыг нь нэг мөр болгосон ийм давуу талууд энэ хуулиар олгогдож байгаа шүү. С.Жавхлан гишүүн ээ. Тийм. 
 
Ажлын хэсгийн ахлагч нэмж хариулт өгөх үү? Х.Нямбаатар гишүүн ээ. С.Жавхлан гишүүн. 
 
С.Жавхлан: Баянзүрх дүүрэг дээр яг юу болсон юм гэхээр үнэхээр бид нар ёстой нэг жишиг дүүрэг болгоод өгчихье дөө гээд шижигнэсэн залуучууд ингээд оролцсон. Яг тэр залуучууд бол ингээд хэрчигдсэн. Тэгээд одоо энэ гаднын улсуудын маш том жишээнүүд байна. Одоо энэ Япон, Оросын Холбооны Улс, Хятад, Норвеги, Казахстан. Одоо ингээд дундад Азийн орнууд. Ингээд энэ Испани энэ тэр гээд. Энэ орнуудад яадаг вэ гэхээр энэ орон нутгийн сонгууль дээрээ ерөөсөө ямар ч намчирхал явуулдаггүй. 
 
Тийм учраас тэр хүмүүс ингээд өөдлөн дэвжээд байна. Одоо энэ намчирхсан энэ асуудлыг оруулах тусмаа л яг энэ Баян зүрх дүүрэг шиг л болно. Энэ Монгол даяараа бүр асар аймшигтай юм болно. Тэгэхээр энэ Г.Дашрэгзэн гуайн энэ өгүүллийг Та бүхэн бүр яс уншаад бүр цээжилмээр байна. Энийг бүр тодорхой анхаараач ээ гэж хэлмээр байна Та бүхэндээ. 
 
Л.Энх-Амгалан: Тэгэхээр Баянзүрх дүүрэг дээр бие дааж нэр дэвшсэн 16 нэр дэвшигчдийн бүртгэлтэй холбоотой асуудал дээр тийм асуудал үүссэн юм уу? Ч.Содномцэрэн дарга аа. Энэ дээр нэг хариулт өгөөдөхөөч. Хэддүгээр микрофон байна? 83 дугаар микрофон. Ч.Содномцэрэн дарга. Сонгуулийн ерөнхий хорооны дарга. 
 
Ч.Содномцэрэн: Энэ аль сонгууль ярьж байгаа юм бол. Орон нутгийн сонгуулийг бол Сонгуулийн ерөнхий хороо нэр дэвшигчийг бүртгэдэг, хасдаг тийм хуулийн зохицуулалт байхгүй. Энийг тухайн дүүргийн сонгуулийн хороо нь бүртгэх, хасах асуудлаа шийддэг. Тухайн дүүргээс нь тодруулсан нь дээр байх гэж бодож байна. 
 
Л.Энх-Амгалан: Энэ асуудлыг та бас тодруулаад эргэж С.Жавхлан гишүүнд нэг хариулт өгөөрэй. Ц.Гарамжав гишүүн. 
 
Ц.Гарамжав: Аймаг, нийслэл, сум, дүүргийн төлөөлөгчдийн, иргэдийн Төлөөлөгчдийн Хурлын сонгуулийн тухай хуулийн төслийг хэлэлцэх эсэх талаар хэлэлцэж байна. 
 
Тэгэхээр одоо Улсын Их Хурлын сонгууль иргэдийн Төлөөлөгчдийг сонгох сонгууль хоёр тусдаа явагдах нь энэ жил. Өнгөрсөн 2016 онд нийслэлийн Төлөөлөгчдийн тэр хамт явсан бас тэр тэнд нэг сайн давуу тал бол сурталчилгааны ажлын энэ тэр нь хамт хийгдээд бас цаг хугацаа, зардал мөнгө, хөрөнгө санхүү, одоо сонгуулийн ажлын үеийн сурталчилгаа, тэрний өмнөх тэр цаг хугацааг хэмнэсэн ийм давуу талтай байсан. 
 
Энэ удаа болохоор аймаг, нийслэл, сум, дүүрэг маань тусдаа. Бодвол 10 сард л явагдах юм шиг байна. Тэгэхээр энэний сурталчилгааны ажлын хугацаа нэг сар орчим урт байх. Тэгэхээр энэ хугацааг аль болохоор богино байвал ер нь яасан юм бэ гэсэн санал байгаа юм. 
 
Хэтэрхий их урт хугацаа бол ер нь одоо энэ Улсын Их Хурлын дараа явагдах учраас ахиад нэг сар орчим хугацаанд л чирэгдэл, санхүүгийн зардал. Тэгээд тэр ажил хөдөлмөрийн зохион байгуулалт гээд л ерөөсөө улс орны амьдралд нэлээн тийм сөрөг нөлөөтэй ийм хугацаа байдаг л даа. 
 
Тэгэхээр энэ аймаг, нийслэл, дүүргийн иргэдийн төлөөллийн хурлыг сонгох энэ сонгуулийн хугацааг ер нь богиносгож болох уу? Энэ талаар Сонгуулийн хорооны даргаас асууя. Энэ дээр Та бүхний санал оноо ямар байна вэ? 
 
Дараад нь ер нь энэ аймаг, нийслэл, иргэдийн энэ сум, дүүргийн төлөөллийг сонгоход энэ сонгогдох залуусын, сонгогдох иргэдийн мэдлэг, туршлага, эрдмийн зэрэг, дэв цол, улсад ажилласан, хөдөлмөрлөсөн жил их чухал байна. Одоо ямар ч ажил хөдөлмөрийн туршлагагүй залуучууд гарч ирээд л тэгээд нэг хороо, хэсгийн дарга нэртэй жаал явж байснаа л ерөөсөө иргэдийн дарга тэр энэ гээд явчих юм. Тэгээд амьдрал мэдэхгүй ийм олон залуучууд гарснаас болж өнөөдөр манай Улаанбаатар хотын нийслэлийн иргэдийн Төлөөллийн Хурал дээр шийдвэрлэгдэж байгаа асуудал үр дүнг нь харахад их маруухан. Түүнтэй хамааралтай бусад үйл ажиллагаа, нийслэлийн амьдралын бусад бүтээн байгуулалтын үйл ажиллагаан дээр шийдвэр гаргах түвшний энэ залуучууд ер нь их удаан, удаашралтай. Дандаа хойш нь татсан шинж чанартай. 
 
Тэгээд энэ ажил хөдөлмөр, амьдралын эрдмийн цол дэвгүй ийм туршлагагүй залуусыг бас энэ олноор дэвшүүлж болж байна уу, үгүй юу. Тэрний оронд тодорхой хэмжээгээр энэ иргэдийн ажил хөдөлмөрийн туршлага, улсад ажилласан он жил нь 10-аас 15 жил ч юм уу, 12 жил ч юм уу баймаар байна шүү дээ доор хаяж. Энэ чинь ажил хөдөлмөрөөрөө хүн хүмүүжсэн боловсорсон бэлэн болсон байдаг болохоос биш ямар нэгэн дарга дагаж явж байгаад дарга нар болохгүй шүү дээ. Одоо манай улсад ерөөсөө төрийн албанд орж л байвал ямар ч аргаар хамаагүй л орох ийм сонирхол хавтгайраад байна. 
 
Дарга болохдоо хүн чинь мэддэг чаддагаараа удирдан зохион байгуулна. Менежментийг сайн хийнэ. Ард иргэддээ тулгамдсан асуудлуудыг би цээжээрээ, толгойгоороо, үйл ажиллагаагаараа шийдвэрлэж чадна гэж орж байгаа болохоос биш дарга болох гэж ондоо зорилготой ордог энэ асуудлыг зогсоомоор байна. 
 
Тэгэхээр энэ сонгогдох хүмүүсийн энэ туршлага, мэдлэг чадвар, цол, дэв, зэрэг. Ялангуяа энэ гадаад дотоодод төгссөн өндөр мэдлэгтэй, боловсролтой залуучууд маань зохих ажлаа хийж чадахгүйгээсээ болж эх орноо орхих, дайжих, явах асуудлууд байна. 
 
Тэгээд энэ төрийн ажилд улайран шунадаг. Энийг яаж бид нар зарчимтай болгох юм бэ. Бүгдээрээ дарга болоод тэгээд үлдсэн хэд нь хэн ажил хийх юм бэ. Энийг асууя. 
 
Тэгэхээр энэ сонгууль дээр ямар шалгуур. Дэвших иргэдэд ямар шалгуур тавигдаж байгаа юм бэ? Тэр хугацааны асуудал бол угаасаа сонгуулийн сурталчилгаа гээд санхүүгийн болоод эдийн засгийн, цаг хугацааны, улс орны нийгмийн амьдралд нэлээн сөрөг үйл ажиллагаа дагуулсан ийм зүйл болдог учраас энэ хугацаа аль болохоор богино байвал зүгээр байна гэж бодож байна. Ийм асуултууд. Бас санал байна. 
 
Л.Энх-Амгалан: Х.Нямбаатар гишүүн. Ажлын хэсгийн ахлагч. Сонгуульд нэр дэвшиж байгаа улсуудад. 
 
Х.Нямбаатар: Яах вэ. Одоо энэ юуг аль болох л багасгаад л байгаа. Бүр одоо анхны сонгуулиас хойш ер нь бүх сонгуулиудын сурталчилгааны хугацааг багасгаж байгаа. Яг энэ үед төрийн ажил ч зогсчихдог. Иргэд улс төрждөг, талцдаг. Бараг одоо нэг суман дээр байдаг хамаатнууд хүртэл хоорондоо бие биенийгээ үзэж чадахаа больчихдог. Энэ нэг юунаас бүгд тойръё гэсэн бодолтой байгаа. 
 
Зүгээр одоо энэ юун дээр сая ажлын хэсгийн 15 хоног болгож багасгасан. Их Хурлын сонгуулийн сурталчилгаа бол 22 хоног байгаа шүү дээ. Орон нутгийн сонгуулийн сурталчилгааг шууд тэр нэр дэвшигчийнхээ үнэлгээг аваад л 15 хоногийн дотор сурталчилгаа явагдаж дуусна гэсэн ийм байдлаар богиносгосон. 
 
Ц.Гарамжав гишүүний тэр нэр дэвшигчид тавигдах шаардлагыг жаахан өндөрсгөмөөр байна. Ажил мэргэжлийн туршлагатай, өөрсдөө төлөвлөсөн ийм хүмүүс нутгийн өөрөө удирдах ёсны байгууллагад сонгогдож баймаар байна гэдэг ийм асуудал ярьж байна. 
 
Хууль санаачлагчийн анхны төслөөр бол 25 нас хүрсэн хүн нэр дэвших эрхтэй гэдэг ийм агуулгаар хууль санаачлагчид оруулж ирсэн. Монгол Улсын Үндсэн хуульд зөвхөн Их Хурлын гишүүнд тавигдах шаардлага, шалгуурыг л тусгайлж 25 гэж насны хязгаарыг зааснаас биш нутгийн өөрөө удирдах ёсны байгууллагад нэр дэвшигч тэр сонгуулийн эрх бүхий иргэдийн тухайд ерөөсөө тийм насны хязгаарыг 25 гэж заагаагүй учраас Үндсэн хуультай зөрчилдөж харшилдана гэдэг үүднээс бид нар 18 насанд хүрсэн сонгуулийн эрх бүхий иргэнийг л сонгох тухай яригдаж байгаа юм. 
 
Тэгээд бид хандлагаа өөрчилмөөр байгаа юм. Ер нь цаашид. Энэ уг нь улс төрийн сонгууль биш. Энэ таны миний оршин суугаа газрынхаа нутгийн өөрөө удирдах ёсны байгууллагыг сонгож байгаа ийм л сонгуулийн асуудал. Би түрүүн хэлсэн шүү дээ. Зарим улс орнуудад бүр ийм сонгууль ч үгүй болсон. 
 
Тэгэхээр цаашид энэ дээр ийм шалгуур өндөр юм тавих үндсэн хуулийн тийм босго шалгуур байхгүй байгаа учраас өнөөдөр намууд хэнийг нэр дэвшүүлнэ бие дааж нэр дэвшигчид хэн сонгуулийн 18 насанд хүрсэн сонгуулийн эрх бүхий иргэн байна энэ бүх хүн нь нэр дэвших эрхтэй. Эцсийн сонголтыг сонгогчид л хийх учиртай гэж хэлье дээ. 
 
Л.Энх-Амгалан: Ц.Гарамжав гишүүн ээ. Нөгөө хууль өргөн барихад хууль санаачлагч дээр Улсын Их Хурлын гишүүд, улс төрийн намын төлөөллүүд ингээд орж нэлээн сайн сууж энэ дээр Сонгуулийн ерөнхий хороо бас нэлээн сайн суусан. Өргөн барихад. 
 
Сая одоо бас энэ хуулийг хэлэлцэх эсэх дээр Х.Нямбаатар гишүүнээр ахлуулсан ажлын хэсэг дээр орж ажиллаж байгаа учраас бид нарын байр суурь бол энэ нэр дэвшигчид тавьж байгаа шалгуур, сонгуулийн хугацааны асуудал дээр хууль санаачлагчаас болоод хуулийг хэлэлцүүлж байгаа ажлын хэсгийн байр суурь нэг байгаа. 
 
Д.Эрдэнэбат гишүүн. 
 
Д.Эрдэнэбат: Баярлалаа. Энэ хууль хугацааны хувьд маш их шахуу л яваад байгаа юм л даа. Тэгээд бид нар яаран дааран батлаад. Яг үндсэн зарчим нь хуучин хуулиасаа ялгаа байхгүй болчихлоо л доо. Ер нь л тийм байгаа. 
 
Уг нь сонгуулийг их хялбар, бага хугацаанд, улс төрчдийг аль бага байлгах ийм нөхцөл бололцоогоор хангасан ийм хууль хийе гэж анх ярьж байсан. Яах вэ хугацааг багасгаснаас өөрөөр энэ дээр тийм зарчмын ахиц гараагүй байна гэж хараад байгаа юм. 
 
Нутгийн өөрөө удирдах ёсны байгууллага бол яг улс төрийн биш гэж яригддаг мөртлөө яг улс төрждөг, хамгийн их улс төрждөг байгууллага мөн л дөө. Тэгээд энэ төлөөлөгчдийг сонгох зарчим дээр ядахдаа бас нэг ажлын хэсэг ажиллаад сүүлд нь одоо энэ Их Хуралд орж ирсэн ажлын хэсэг ажиллаад. Тэр нэг намууд нэр дэвшүүлж байгаа ч гэсэн иргэдийн санал дээр тулгуурлаж нэр дэвшүүлдэг аргыг хэрэглэсэн бол их зөв болох байсан юм. Өөрөөр хэлбэл нэр дэвшихийг горилж байгаа хэн боловч тухайн нэр дэвших газраасаа тодорхой тооны иргэдийн саналыг яг бие даагчийг авсны үндсэн дээр намынхаа хурлын шийдвэрээр гаргаж ирдэг байсан бол илүү шалгууртай болоод сурталчилгаа нь их хялбар болох байсныг харамсалтай нь бид нар хийж чадахгүй болчхоод байгаа юм. Одоо ингээд л түрээд л явна л даа. 
 
Тэр түрүүн М.Энхболд даргын хэлсэнтэй би санал нэг байна. Бид хоёр зарчмын зөрүүтэй санал гаргасан. Дэмжигдсэн. Байнгын хороон дээр. Энийг манай гишүүд дэмжээд гаргачих хэрэгтэй гэж би ингэж бодож байна. Сумын иргэдийн Хуралд, аймгийн иргэдийн Хуралд хамт нэр дэвшээд хоёуланд нь сонгох бололцоогүй болгох. Дүүрэг, нийслэлд дэвшээд хоёуланд сонгогдоод. 1996 оны хуулиар хэрэгжиж байсан зүйл л дээ. 
 
Энэ хуулиар ч гэсэн жишээлбэл одоо би нэр дэвшээд л дүүрэг, нийслэл хоёрт хоорондын бодлогын уялдааг нь хамтад нь ингээд ярилцаад ойлголцоод явахад их зөв байдаг юм гэдгийг энэ замыг туулсан хүний хувьд хэлмээр байгаа юм. 
 
Хоёрдугаарт нь, тэр сонгуулийн ирцийг 50 дээр нэмэх 1 болгохыг ойлголцоод Байнгын хороон дээр явж байгаа. Энэ хэд цаашаа ингээд явчих байх гэж ингэж бодож байна. 
 
Ер нь тэр аймгийн төвийн баг гэж нэрс Үндсэн хуульд байхгүй нэр томьёог оруулсан нь буруу гээд зарчмын зөрүүтэй санал гараад Байнгын хороон дээр унасан. Тойрог сонгоход. Тойрог тогтооход. Сум бол сум. Сумын нэгж бол баг. Энэ зарчмаар нь оруулъя гэдэг унасан байгаа. Тэгээд энийг бол бас санал хураалт дээр гишүүдийг бас анхаарч өгөөрэй гэж ингэж хүсмээр байна. 
 
Х.Нямбаатар гишүүнд хэлэхэд тэр төрийн байгууллага, байгууллага бусууд орох тухай асуудал ярихад та амны алдаа гаргасан чинь үнэн шүү. Би амны алдаа гаргасан гэж ингэж бодож байна. Үнэхээр та бол “Зүүнхараагийн хулгайч нар сонгогдчихвол яах юм бэ” гэдэг таны хэлсэн үг шүү. 
 
Аливаа нэгэн зүйлийг ярихдаа бас бодож ярьж байх хэрэгтэй. Жишээ авахдаа зөв ярих хэрэгтэй. Тийм учраас энэ асуудал дээрээ та уучлалт гуйх нь зөв. Залуу хүн байж болно. Тэгэхдээ жишээ авахдаа ямар хэлбэрээр юуг нэршиж авах вэ гэдэг чинь бол нийгэмд үүсэж байгаа иргэдийн олон зүйл дээр эргэлзээ үүсгэж байгаа гэдгийг хаа хаанаа бид нар бодох хэрэгтэй. Тийм учраас энэ төрийн бус байгууллагатай холбоотой асуудал дээр Төрийн байгуулалтын байнгын хороон дээр гаргасан араншиндаа Та уучлалт гуйх ёстой шүү гэдгийг би бүр онцолж хэлмээр байна. 
 
Л.Энх-Амгалан: Хууль санаачлагчийн хувьд бас нэмээд энэ дээр бас хариулт хэлчихье гэж бодож байна. 
 
Ер нь ямар ч байсан энэ бид нарын энэ орон нутгийн сонгуулийн тухай хуулийн барьсан зарчим бол энэ сонгууль ил тод, шударга, мөнгөний бус сонгууль байх л ийм зарчим нэгдүгээрт барьж байгаа. 
 
Хоёрдугаарт, энэ суман дээр байгаа, амьдарч байгаа ард иргэд өөрсдийнхөө хүссэн хүнийг сонгох энэ сонголтыг нь өгөх ийм боломж. Тэгэхдээ хууль санаачлагчийн хувьд бид нар өргөн барихад энэ төрийн бус байгууллагаас бас нэр дэвших тэр эрх нь нээлттэй байгаа шүү дээ. Одоо бол би зөвхөн анхны хэлэлцүүлэг хийж байгаа шүү дээ. Тийм биз дээ Х.Нямбаатар гишүүн ээ. Үнэхээр гишүүд энийг төрийн бус байгууллагаас нь тэр нэр дэвших эрхийг нь дахиж нээж өгөөд. Ер нь сум, аймаг дээр давхар нэр дэвших энэ эрх нь бас дахиад энэ хэлэлцүүлгийн үеэр бид нар бас энэ асуудлыг шийдэж болно гэж бодож байгаа юм. Тийм. 
 
Яах вэ энийг унагаад тэр гучин хэд дэх билээ. 33.1 дээр бид нар унагаад тэгээд хоёр дахь хэлэлцүүлэг дээр энэ асуудлаа бас яриад явах нь зүйтэй болов уу гэж бодож байгаа юм. Энийг бид нар анхаарах ёстой юм билээ. Юу вэ гэхээр суман дээрээ хамгийн нэр хүндтэй сумын Засаг дарга нь аймгийн иргэдийн Хурал руу явчихдаг. Тэгээд буцаад сумын Засаг дарга болоод сумынхаа иргэдийн Хурал руу орж чаддаггүй нэг ийм төлөөлөл нь хангагддаггүй чаддаггүй нэг ийм, төлөөлөл нь хангагддаггүй ийм асуудал өнөөдөр байгаа. 
 
Тэгэхээр энийг хэлэлцүүлгийн үеэр бас бид нар ойлголцоод явж болох байх гэж бодож байна. 
 
Х.Баделхан сайд. Засгийн газар уг нь саналаа өгсөн шүү дээ. Х.Баделхан сайд аа. Х.Баделхан сайд. 
 
Х.Баделхан: Баярлалаа. Энэ иргэд сонирхож байгаа хоёр гурван асуудал асуучихъя гэж бодоод байгаа л даа. 
 
Нэгдүгээрт, нөгөө төрийн албан хаагч нар бол сонгуульд орохоор ингээд ажлаа өгөхөөр байвал ажлаа өгөх юм байна. Энэний хугацаа нь. Ер нь хүмүүсийн санал бол Их Хурлын сонгууль явагдсаны дараа орон нутгийн сонгуульд нэр дэвших хүмүүс бас ажлаа дэвшүүлээд ажлаа өгвөл сайн байна гэсэн. Энэ хугацааны хувьд яаж зохицуулсан юм бэ гэж. Нэгдүгээр асуулт. 
 
Хоёр дахь нь бол төрийн албан хаагч нар нэр дэвших юм бол ямар нэг ялгавартай хандах юм байна уу ер нь. Бүх хүмүүс. Төрийн захиргааны албан хаагч нар төрийн үйлчилгээний албан хаагч нар бүгд ингээд адилхан ажлаа өгөх үү, үгүй юу гэсэн хоёр асуулт байна. 
 
Гурав дахь нь шилжих хөдөлгөөнөө яаж зохицуулсан юм бэ гэсэн ийм гурван асуулт байна. Товчхондоо. Баярлалаа. 
 
Л.Энх-Амгалан: Хэн хариулах вэ? Х.Нямбаатар гишүүн. 
 
Х.Нямбаатар: Би Х.Баделхан гишүүний асуултад хариулахаас өмнө сая Дондогдоржийн Эрдэнэбат гишүүний хэлсэн дээр нэг бас тайлбар хийхгүй бол энэ Зүүнхараагийн ард түмэн буруугаар ойлгох байх. Би тийм зүйл хэлээгүй. 
 
Энэ сонгууль дөхөхөөр Дондогдоржийн Эрдэнэбат гишүүн нэг тийм ядмагхан улс төр хийж байх шиг байна. Олон түмэнд таалагдах гээд. Би бол албан ёсоор юу гэж хэлсэн бэ гэвэл хэд хэдэн ийм сумуудын нэр хэлээд нэг бол хамаатан саднаараа иргэдийн Хурлыг аваад тэр байгалийн баялгийг дур зоргоороо захирах. Эсхүл гэмт хэрэг үйлдэж байсан хам хэрэгтнүүд нийлээд иргэдийн хурлыг авах ийм сөрөг үр дагавар гарна шүү гэдэг зүйлийг хэлж байгаа. 
 
Тэгээд энэ ерөөсөө ингээд улс төржөөд байгаа. Төрийн бус байгууллагатай хүмүүс очоод нэр дэвшиж болно. Энд ерөөсөө хориглосон юм байхгүй. Бие даагаад хүмүүс нэр дэвшиж болно. Чөлөөтэй. Намууд нэр дэвшүүлэхийг хуулиар хориглоё гэвэл бид нар Үндсэн хуулиа өөрчлөх л асуудал яригдана. 
 
Тэгэхээр ийм суурьгүй, Үндсэн хуульгүй юм яриад. Тэрийгээ олон түмэнд таалагдуулах гэж ингэж болохгүй ээ. Өнөөдөр улсын бүртгэлд 22 мянга 200 төрийн бус байгууллага байна. Зарим хүн ямар төрийн бус байгууллагатайгаа ч мартсан. Тухайн үед хэдэн хүмүүстэй нийлүүлээд л авчихсан. Эргээд нөгөө төрийн бус байгууллагадаа хариуцлага тооцох механизм байхгүй шүү л гэдэг агуулгаар хэлсэн. 
 
Би Х.Баделхан гишүүний асуултад хариулъя. Төсөл нь 5 сарын 01-н гэж орж ирсэн. Ажлын хэсэг 8 сарын 01-н болгоё гэсэн. Өчигдөр Төрийн байгуулалтын байнгын хороон дээр 4 сарын 01-нээс сонгуульд нэр дэвших гэж байгаа хүмүүс ажлаа өгөхөөр болгосон. Тэгэхээр энэ дээр та бүхэн энэ саналыг дэмжих, дэмжихгүй байдлаас төсөл нь босох уу, ажлын хэсгийн санал босох уу, эсхүл өчигдөр Төрийн байгуулалтын байнгын хороон дээр дэмжигдсэн санал босох уу гэдэг ийм зүйл яригдана. 
 
Зүгээр миний ойлгож байгаагаар 10 сарын 15-нд сонгуульд оролцох гэж байгаа хүн бүхэл бүтэн 6 сар гаруйн өмнө ажлаа өгнө гэдэг бол тэр хүний хувийн амьдрал ахуй, олон хүчин зүйл нөлөөлнө гэж үзээд би ажлын хэсэг дээр 8 сарын 01-н гэдэг санал уг нь дэмжигдсэн байна. Ингээд дэмжигдсэнгүй. 
 
Төрийн албан хаагчдын хувьд ялгамжтай байдлаар асуудалд хандах уу. Өөрөөр хэлбэл таны би асуух гээд байгаа асуудал бол төрийн үйлчилгээний албан хаагчид чинь энэ ажлаа өгөх тэр хориглолтод орох уу гэж байна. Тэгээд бид нар Улсын Их Хурлын сонгуулийн тухай хуулиар төрийн бүх албан хаагчийг л яг адилхан ажил өгөхөөр зохицуулсан учраас дээр нь нэмээд төрийн болон орон нутгийн өмчит компанийн захирал, орлогч, төлөөлөн удирдах зөвлөлийн дарга, төрийн бүх албан хаагчид саяны дээр дурдсан хугацаануудын аль нэгэнд ажлаа өгнө л гэсэн утгатай төсөл явж байна. 
 
Хамгийн сүүлд нь та нөгөө шилжилт хөдөлгөөнийг яаж зогсоох вэ гэдэг. Энэ нөгөө шилжилт хөдөлгөөнийг зогсоохгүй болохоор л нөгөө нэг царцаа хэдэн мянгаар тойрог шилжүүлж дамжуулж хүмүүс санал өгүүлээд байна гэдэг ийм зүйл байгаа учраас энэ жил Улсын Их Хурлын сонгууль болохоос өмнө 2 сарын 01-нээс эхлээд улс орон даяар шилжилт хөдөлгөөн зогсож байгаа. Сонгууль дууссаны маргааш өглөө шилжилт хөдөлгөөн нээгдэж байгаа. 
 
Бид энэ төсөл өнөөдөр Та бүхнээр дэмжигдээд ирэх долоо хоногт эцэслэгдээд батлагдах юм бол орон нутгийн сонгуулийг 10 дугаар сарын 15-н гэхэд дуусгая гэж байгаа. Тэгэхээр санал хураахаас 60 хоногийн өмнө шилжилт хөдөлгөөнийг дахиад зогсооно. Яг энэ календарь, хуанлигаар тооцож үзэх юм бол 8 дугаар сарын 15-н гэхэд шилжилт хөдөлгөөнийг зогсоогоод 10 дугаар сарын 16-н гэхэд одоо сэргээхээр байгаа. 
 
Зүгээр яг ид оюутан хүүхдүүд сургуулийн цаг үе эхэлдэг энэ үед энэ 8 сарын 15-наас хойш дахиад 15 хоногийг тавьж шилжүүлгийг зогсоохгүй 9 дүгээр сарын 01-н хүргэе гэсэн боловч улсын бүртгэлийн байгууллага дээр нийтдээ 11 төрлийн үйлдэл хийгддэг. Сонгогчийн нэрсийн жагсаалт гаргадаг учраас техникийн хувьд цаг хугацааны боломж нь ерөөсөө 8 сарын 15-н гэж зогсоохоор байгаа гэдгийг хэлье. 
 
Л.Энх-Амгалан: М.Оюунчимэг гишүүн. М.Оюунчимэг гишүүнийг хэлсний дараа Ц.Цогзолмаа гишүүн үг хэлээд шууд санал хураалт эхэлнэ шүү. Гишүүд ээ. 
 
М.Оюунчимэг: Энэ хуулийн төслийн ер нь гол зорилго бол энэ сум, дүүрэг, хороодод улс төржилтийг зогсоох, энд цэг тавих, эндээ асуудал бүхий зохицуулалтыг хийх нь гол амин сүнс гээд ярьж байна л даа. 
 
Тэгээд бид маш сайхан хууль дүрэм гаргаад байдаг. Бодит амьдрал дээрээ газар дээрээ тэр нь хэрэгжиж чадахгүй гажуудал үүсэх бол үнэндээ маш их байгаа. Өнөөдөр хороо, дүүрэг, сумдад улстөржилт бол үнэхээр их байгаа. Томилогдсон хороон Засаг дарга, иргэдийн Нийтийн Хурлын дарга юм уу, эсвэл дүүрэг нь ч гэдэг юм уу өөрсдөө энэ Ардчилсан намын хүн, энэ Ардын намын хүн ч гэдэг юм уу. Тэгээд одоо элдэв халамж, хуваарилалтын юм нь дээр ч гэсэн ялгавартай хандах. Энэ нь өөрөө иргэд улс төржилт бий болгох ийм юм үүсээд байдаг. Энэний гол алдаа нь юу байна вэ гэхээр одоо олон удаа сонгогдсон ч гэдэг юм уу тэр Улсын Их Хурлын гишүүд, эсвэл өөр дүүргийн дарга нар яг өөрийнхөө гарын хүмүүсийг тэр сум, дүүрэг, хороодод даргаар томилчихдог, эсвэл иргэдийн Хурлын даргаар томилчихдог. Тэгээд нөгөө хүмүүс нь тэнд байгаа харьяа ард иргэддээ хүрч үйлчлэхийн оронд өөрийгөө томилсон дарга цэрэгтээ үйлчилдэг. Харин иргэддээ үйлчилдэг. Энэнээс болоод тэр сум, дүүрэг, хороодод иргэдийн бухимдал маш их байгаад байгаа юм. 
 
Нөгөө талаасаа тэр дүүрэг маань өөрөө одоо жишээ нь нийслэл дээр л аваад үзэхэд аливаа. Би бүх дүүргийг нь ярьж байна. Жишээ нь, Баянзүрхийн жишээг хараад байхад нөгөө санхүүжилтээрээ хороо иргэдийн Хурлын дарга нараа ингээд барьчихдаг. Тэгээд хороод иргэдийн Хуралд нь ямар ч санхүүжилтийн чадавх байхгүй учраас тэр дүүргийнхээ даргын царайг хараад л өгсөн нэг жаахан 4, 5 сая дээр нь одоо нөгөөдөх нь өөр замаар явчихдаг. Нөгөө Орон нутгийн хөгжлийн сангийн мөнгө энэ тэр нь яг тэр орон нутаг, тэнд амьдарч байгаа иргэддээ хүрч үйлчилдэггүй. Засвар үйлчилгээ нь явагддаггүй. Харин тэндээс сонгогдсон Улсын Их Хурлын гишүүд юм уу, нийслэлийн төлөөлөгч нар нь нэг төсөвт юм уу, нийслэл, улсын төсөвт хөрөнгө мөнгө суулгаад. Тэр нь нэг ажил болоод явдаг нэг тийм гажуудал зарчим одоо үүсчихээд байна шүү дээ. 
 
Бараг хороод гудамжинд байгаа хогийг Улсын Их Хурлын гишүүнд хэлээд ачуулчих ухааны юм. Бараг л нэг тийм хандлага өнөөдөр ингээд болчхоод байгаа байхгүй юу. Тийм учраас бид нар өнөөдөр зөвхөн нэг хугацаанд нь өөрчлөлт оруулах гэж энэ хуулийн төслийг өргөн бариагүй гэж би харж байгаа. Сая хэлээд байна. Улс төржилтийг зогсоох. Яг энэ дээр ажил хийдэг тухайн орон нутгаас нэр хүндтэй тэнд амьдарч байгаа иргэдийнхээ амьдралд тулгарч байгаа тэр үүрэнд тулгарч байгаа асуудлыг хамтраад шийдчихдэг тийм л хандлагаар бид өнөөдөр хуулийн өөрчлөлтийг хийх ёстой. Гэтэл энэ нь үнэндээ бодит амьдрал дээр тэгэхгүй байгаад байна л даа. 
 
Тэгээд өнөөдөр ийм амин сүнс нь бол энэ улс төржүүлэх явдал. Энэ дээр цэг тавих гэж байгаа. Тэгээд яаж цэг тавих юм. Сая хэлж байна. Нэр дэвшилт дээр маш сайн хянуур хандахгүй бол болохгүй байна гээд. 
 
Тэгэхээр нэр дэвшилт дээр бид нар хянуур хандъя гэхэд одоо сая бас энд стратегийн ач холбогдол бүхий байгалийн баялаг ихтэй жишээлбэл сум, аймагт гэхэд тэнд хамаатан садан ч гэдэг юм уу янз янзын хүмүүстэйгээ аваад нөгөө байгалийн баялгийг хувьдаа эзэмших гэдэг юм уу ийм сонирхлууд угаасаа байгаад байгаа шүү дээ. Тэгэхээр энэ хуулиар энийг яаж бид хааж чадах юм. Энэ дээр би бас тодорхой хариулт авахыг хүсэж байна. Нэгд. 
 
Хоёрт нь, саяын хэлээд байгаа тэр санхүүжилтийг хороо, иргэдийн Нийтийн Хурал энэ тэрд нь бас тодорхой хэмжээгээр санхүүгийн эрх чөлөө өгөхгүйгээр тэр бол хөгжихгүй юм билээ. Өнөөдөр тэр нь бодит харагдаж байна шүү дээ. Эсвэл дүүргийнхээ даргын царай хардаг. Эсвэл Улсын Их Хурлын гишүүн, тэр нийслэлийн төлөөлөгчийн төсөвт суусан мөнгөөр нь тэнд сургууль, цэцэрлэг, эмнэлэг барих асуудал, зам засах асуудлыг л ярьж байгаа болохоос биш орон нутгийн хөгжлийн сан, төлөвлөсөн мөнгө тухайн харьяа хороо, дүүрэг, иргэдийн амьдрал ахуйг дээшлүүлэх тал дээр дорвитой хөрөнгө оруулалт өнөөдөр үнэхээр хийгдэхгүй ингэж удаж явж ирж байна л даа харж байхад. 
 
Тийм учраас ийм зүйлүүд дээр жишээ нь ямар зохицуулалт орж байгаа юм бэ? Энэ аливаа хууль тогтвортой байх ёстой. Бид нар ингээд ярьж байна. Дөрөв дөрвөн жилээр сонгууль болдог. Тэгээд баахан нэр дэвших гээд л сурталчилгаа гэж явж байгаа. Дараа нь баахан томилгоо болдог. Нөгөө нь арай гэж танилцах гэж байтал дахиад сонгуулийн жил ирдэг. Тэгээд л улс төрждөг, попордог. Тэгээд дахиад сонгууль болдог гээд. Энэ нь өөрөө Монгол Улс дорвитой хурдтай хөгжиж чадахгүй. Нөгөө тогтвортой байж чадахгүй энэ асуудал үүсээд байгаа учраас бид энэ хуулийг нэгэнт ингэж хэлэлцэж байгаа бол энэ дээр хатуу анхаарах хэрэгтэй байна л даа. 
 
Үнэнийг хэлэхэд ямар ч ёс зүйгүй, хариуцлагагүй, оффшорт мөнгөө нуусан ч юм уу баахан сангуудаас мөнгө хуссан гар өнөөдөр ёс зүй ярьчихсан энд тэнд юм ажиллагаа явуулчихсан энэ тэр явж байгаа. Тийм хүмүүсийг одоо ер нь ил гарч зарлая гэж бас бодож байгаа юм. 
 
Л.Энх-Амгалан: Х.Нямбаатар гишүүн яах уу? Хариулах уу? Ажлын хэсгийн ахлагч. 
 
Х.Нямбаатар: Энэ нөгөө нэг орон нутагт иргэд их улс төржиж байна. Энэ улстөржилтийг багасгая гээд бүгд ярьж байна л даа. Ер нь улс төржүүлж байгаа хүмүүс нь бол та бид бүгд. Бид өөрсдөө. Өөрөөр хэлбэл бид Их Хурлын сонгууль, Ерөнхийлөгчийн сонгуульд өөрсдийнхөө хөл суурийг байгуулахын тулд, байлгахын тулд орон нутгийн хурлын байгууллагуудад намууд өөрсдийн маш хүчтэй нөлөөллөө тогтоох гэж. Ингээд бүх шатандаа эх захгүй улстөржилт явагддаг. 
 
Өнөөдөр энэ бүх нутгийн зөвлөлүүд цаана нь бас л энэ бид нар байгаа шүү дээ. Нөгөө аймаг, орон нутгаасаа санал авахын тулд тэр аймгийн, энэ аймгийн нутгийн зөвлөл, тэр аймгийн бөхийн холбоо, энэ аймгийн морин спорт холбоо гээд. Энэ бүх холбоод, энэ бүх байгууллагуудын цаана бид нар өөрсдөө энэ улс төржилтийг дэвэргэж өгч байгаа. 
 
Тэгээд одоо энийгээ багасгая гэвэл бид нар Их Хурлынхаа бүтэц, бүрэлдэхүүн, сонгогддог тогтолцоо, ротаци хийгддэг нөхцөл байдал энэ бүгдийг л өөрчилье гэж ярьсан. Харамсалтай нь өнгөрсөн Үндсэн хуулийн өөрчлөлтөөр энэ маань шийдэгдэж чадаагүй шүү дээ. Энийг холимог тогтолцоогоор явуулъя. Жилийг нь холтгоё. Орон нутгийн сонгуулиудаас хугацааг нь өөрчилье гээд л ийм л зүйл ярьсан. Эргээд л бахь байдгаараа байсан. 
 
Тэгэхээр энэ бол одоо ингээд бид нар камер харахаараа бүгд л орон нутгийн сонгуулийг улс төржилтгүй болгоё гэж байгаа боловч цаанаа бүгд Их Хурлын сонгууль болно. Их Хурлын сонгууль болохтой холбоотой орон нутгийн сонгууль дээр улс төрийн намууд өөрсдийнхөө байр суурийг бэхжүүлэх гээд л энэ эх захгүй ийм л зүйл явж байгааг бид бүгд мэдсээр байж бие биенээсээ ер нь асуух нь бараг утгагүй гэж бодож байна. 
 
Хоёр дахь зүйл. Энэ бол яг өнөөдрийн хэлэлцэж байгаа асуудалтай холбоогүй. Орон нутгийн эрх мэдлийг нэмэгдүүлье гэдэг асуудал бол. Энэ бол бид нар орон нутгийн иргэдийн хурлыг хэрхэн яаж сонгох вэ гэдэг харилцааг зохицуулж байгаа хуулийн төслийг хэлэлцэж байгаа. 
 
Ер нь бол эрх мэдлийг, төвлөрлийг багасгая гээд. Ш.Раднаасэд гишүүн нэг асуухад би хариулсан. Тэр дээр манай гишүүд бид нар ер нь нэг л тоомжиргүй хандаад байгаа юм. Энэ юу вэ гэвэл засаг захиргаа, нутаг дэвсгэрийн нэгж дэх энэ хот суурингуудын эрх зүйн байдлыг шилжүүлье. Энэ бид нарын баталсан 11 сарын 14-нд баталсан Үндсэн хуульд оруулсан нэмэлт, өөрчлөлтийг дагаж мөрдөх журмын тухай хууль гээд 5-хан зүйл, заалттай энэ дагаж мөрдөх журмын хуульд олон утга агуулагдаж байгаа. Эхний ээлжинд Эрдэнэт, Дархан гэдэг газрыг хот болгоё. Дараа нь бусад бүх сум, суурин газруудыг ээлж дараатай хот болгох. Тэдгээрт засаг захиргаа, нутаг дэвсгэрийн нэгжийн зарим чиг үүргийг шилжүүлэх ийм хувьсал явагдана шүү гэсэн утгатай ийм хууль батлагдсан байгаа. 
 
Тийм учраас өнөөдөр бид нар энэ орон нутгийнхаа сонгуулийн хуулийг баталчихъя. Энэний дараа хот тосгоны засаг захиргаа, нутаг дэвсгэрийн нэгжийн хуулиуд гараад аажимдаа аймгийн төвүүд, дараа нь магадгүй сумын төвүүд хот болно. Энэ тохиолдолд таны ярьж байгаа нөгөө орон нутаг дахь эрх мэдэл, санхүүгийн эрх мэдэл, өөрсдийн дүрэм, нутгийн захиргааны дүрмүүд тогтож эхэлнэ гэдгийг хэлье. 
 
Л.Энх-Амгалан: Улсын Их Хурлын гишүүн Б.Баттөмөрийн урилгаар Дархан-Уул аймгийн хуримтлалын бүлгийн төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүгдэд Улсын Их Хурлын гишүүдийнхээ нэрийн өмнөөс эрүүл энх, аз жаргал, сайн сайхан бүхнийг хүсэн ерөөе. 
 
Их чимэгтэй үгүүд сонсогдож байгаа биз дээ. Дархан хот болно гэж одоо ингээд яг сонсох шиг боллоо шүү дээ. Та бүхэн одоо энэ орон нутгийн сонгуулийн тухай хууль хэлэлцэж байна. 
 
Ц.Цогзолмаа гишүүн. 
 
Ц.Цогзолмаа: Орон нутгийн сонгуулийн тухай хууль дээр ажлын хэсэгт нь ороод ажилласан байгаа. 
 
Тэгээд хоёр гурван зүйлийг бас тодруулж хэлье гэж ингэж бодож байгаа юм. Ер нь Монгол Улсыг бүхэлд нь Монгол Улс маань нэгдсэн нэг улс. Гэхдээ энэ улсын хөгжил бол орон нутгийнхаа хөгжлөөс ихээхэн шалтгаална гэдэг нь харагдаж байгаа. 
 
Шилжилтийн сүүлийн 30 гаруй жил дотор бид нар бас энэ нутгийн өөрөө удирдах ёсны байгууллагуудыг бэхжүүлэх чиглэлээр. Тэр дундаа одоо энэ хууль эрх зүйн орчныг сайжруулах чиглэлээр ажиллаж байна л даа. Энэний зайлшгүй, салшгүй нэг хэсэг бол энэ орон нутгийнхаа сонгуулийн эрх зүйн зохицуулалтыг яаж сайжруулах вэ гэдэг асуудал бол зайлшгүй мөн байгаа юм. 
 
Энэ хуулийн төсөл дээр ажлын хэсэгт ороод ажиллаж байхад хамгийн гол иргэдийн маань ойлгох ёстой. Мөн орон нутгийн сонгуульд оролцох, төрд өрсөлдөх гэж байгаа орон нутгийн иргэдийн төлөөлөл болж тухайн орон нутгийнхаа хөгжлийн асуудлыг ярих гэж байгаа хүмүүсийн анхаарлаа хандуулах ёстой нэг асуудал юу байна вэ гэхээр хурлын төлөөлөгч болж байгаа хүмүүс өөрсдийгөө эрхтэн дархтан, албан тушаалтан болж байна гэж андуурч байгаа байдлыг арилгах шаардлагатай байгаа юм. 
 
Иргэдийнхээ дуу хоолой болоод тухайн орон нутгийн хөгжилд ямар асуудлыг шийдвэрлэх, ямар цаг хугацаанд ямар хөрөнгө мөнгөөр шийдвэрлэх шаардлагатай вэ. Түүнд зориулсан эдийн засгийн тооцоо, үндэслэл, орон нутгийн хөгжлийн бодлого гэдэг зүйлийг энэ орон нутгийн хөгжлийнхөө хөтөлбөртэй уялдуулж авч яваасай гэдэг ийм зүйлийг зайлшгүй хэлэх шаардлагатай байгаа юм. 
 
Хэдийгээр улс төрийн намууд албан тушаал гэдэг юм уу, одоо нэр дэвших эрхийг нь тухайн иргэдэд олгож байгаа ч гэсэн энэ бол орон нутгийн өөрөө удирдах тэр эрх зүйг хэрэгжүүлж байгаа субъект болж байгаа гэдгийг ойлгож ажиллаасай гэж ингэж бодож байгаа юм. 
 
Нэг асуудал. Сая Х.Нямбаатар дарга хэлж байгаа дээр санал нэг байгаа юм. Орон нутаг. Ялангуяа хөдөө орон нутагт мэргэжилтэй, чадвартай, тухайн орон нутагтаа бэлтгэгдсэн хүний нөөцийн чадамж төдийлөн сайн байхгүй байгаа юм. Тийм учраас тодорхой ажил албан тушаал дээр ажиллаад орон нутгийнхаа сонгуулийн хурлын төлөөлөгчөөр ажиллаж байгаа хүмүүсийн эрх зүйн байдлыг яаж зохицуулах вэ гэдэг асуудал дээр бид нар онцгойлон анхаарахгүй бол одоо юу гэдэг юм сонгууль болох гэж байна, сонгуульд оролцож байна гэдгээр арай гэж олоод тавиад тухайн ажлыг овоо аваад явж байгаа хүмүүсээс сонгуульд орох гэж байгаа нэрээр ингээд яагаа ч үгүй ирц 4 сарын 01-нд чөлөөлөөд хаячихаар 10 сарын 01-н хүртэл бүтэн 6 сар бас тухайн албан байгууллага, тухайн салбар эзгүйдэх ийм байдал орон нутагт үүсэх магадлалтай байгаа. 
 
Нөгөө талдаа нэг хүний ажил, албан тушаал юм шиг боловч нөгөө талдаа нэг хүний ажлын байр гарангуут дахиад нэг баахан хүмүүс хольж солих, оронд нэр дэвших гээд ийм асуудлууд орон нутагт үүснэ. Тийм учраас энэ хугацааг Төрийн байгуулалтын байнгын хороон дээр 8 дугаар сарын 01-н гэдгийг 4 дүгээр сарын 01-н болгосон нь харамсалтай байна. Улсын Их Хурлын гишүүд үүнийг яг одоо ажлын хэсгийн оруулж ирснээр 8 дугаар сарын 01-н болгоод сонгуульд өрсөлдөхөөсөө 2 сарын өмнө чөлөөлөгддөг энэ асуудлыг дэмжиж өгөөч ээ гэсэн ийм саналыг хэлэхийг хүсэж байна. Яагаад гэвэл энэ өөрөө орон нутгийн хязгаарлагдмал хүний нөөцтэй холбоотой асуудал гэдэг саналыг хэлэхийг хүсэж байна. 
 
Л.Энх-Амгалан: Гишүүд асуулт асууж, үг хэлж дууслаа. Одоо зарчмын зөрүүтэй саналын томьёоллоор санал хураалт хийнэ. Гишүүд ээ. Чуулганд орж ирэх үү. Үдийн цай эндээ уучихъя гэсэн шүү дээ. Цөмөөрөө тохирсон. Одоо үдийн цай ирж байгаа. 
 
114 зарчмын зөрүүтэй саналын томьёолол байгаа. Тийм. Гишүүд ер нь энэ үүдэнд байгаа юм байна. 
 
Энэ нөгөө Улсын Их Хурлын муу хууль биш ээ. Д.Дамба-Очир гишүүн ээ. Улсын Их Хурлын тухай хуульд нь өөрчлөлт, 60, 70-аад зарчмын зөрүүтэй саналын томьёолол хийсэн учраас энийгээ дагаж хийж байгаа өөрчлөлтүүд байгаа юм. Дандаа Үндсэн хууль, Улсын Их Хурлын сонгуулийн тухай хуулийн нэр томьёотой холбоотой ийм асуудлууд байгаад байна. 
 
Гишүүд асуулт асууж, үг хэлж дууссан. 
 
Засгийн газрын гишүүд нөгөө аймгийн Засаг дарга нартай гэрээ хийгээд байгаа юу? Тийм ээ. Л.Оюун-Эрдэнэ дарга Засгийн газрын гишүүдийг хуралдааны танхимд оруулъя. Засгийн газрын гишүүд. 
 
Д.Тогтохсүрэн дарга. Бүлгийн ирц. Ирц байгаа байгаа. Энэ чинь хамгийн өндөр ирцтэй байна шүү дээ. Одоо өглөөний юугаар чинь бид нар 49 гишүүн чуулганд оролцож байна шүү дээ одоо. Үдийн цайг эндээ үүдэнд зохион байгуулъя гээд тохирсон байгаа. Тийм ээ. Тийм. 
 
Суудалдаа суучих. Одоо ер нь нэлээн санал хураах ирц нэлээн бүрдэх шинжтэй байна. Суудалдаа суучих. Тийм. 
 

Хоёр Засгийн газрын гишүүн. Б.Энх-Амгалан сайд, Д.Цогтбаатар сайд. Өөр Засгийн газрын гишүүд ээ дуудах уу. Л.Оюун-Эрдэнэ сайд аа. Үгүй яах вэ. Гарын үсгээ зурчихсан Засгийн газрын гишүүд нь орж ирээд чуулгандаа ор гээд байгаа шүү дээ. Тийм. Х.Баделхан сайд энд сууж байна. Чуулганы танхимд сууж байна. 
 

Гишүүд суудал дээрээ суучих. Тэгэх үү. Ц.Мөнх-Оргил гишүүн ээ. Суудал дээрээ суучих. Санал хураалт. 
 
Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл болон хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төслүүдийн талаарх зарчмын зөрүүтэй саналын томьёоллоор одоо санал хураалт хийнэ. 
 
Төрийн байгуулалтын байнгын хорооны дэмжсэн саналууд байна. Ө.Энхтүвшин дарга картаа хийчих. 
 
Нэг. Төрийн байгуулалтын байнгын хорооны дэмжсэн санал. 
 
1.Төслийн 2 дугаар зүйлийн 2.1 дэх хэсгийн “Монгол Улсын Үндсэн хууль,” гэсний дараа “Монгол Улсын Засаг захиргаа, нутаг дэвсгэрийн нэгж, түүний удирдлагын тухай хууль,” гэж нэмэх.
 
Санал гаргасан Улсын Их Хурлын гишүүн Х.Нямбаатар, Н.Амарзаяа, Л.Болд, Ц.Цогзолмаа, Д.Мурат. Цаашид “Ажлын хэсэг” гэх. Санал хураалт. Гишүүд ээ. 
 
Улсын Их Хурлын дэд дарга Л.Энх-Амгалан болон бусад гишүүдийн санаачилсан хууль байгаа юм. 
 
47 гишүүн оролцож, 24 гишүүн зөвшөөрч, 51.1 хувийн саналаар энэ санал дэмжигдэж байна. 
 
Энэ Улсын Их Хурлын хууль дээрээ өөрөө 60, 70-аад зарчмын зөрүүтэй саналын томьёолол хийсэн юм. Тэгээд тэрэнтэй дагаж хийгдэж байгаа өөрчлөлт. 
 
Ц.Нямдорж сайд. 
 
Ц.Нямдорж: Дарга аа. Энэ гишүүдийнхээ ирцийг нэрээр нь дуудчих л даа. Одоо нөгөө талд харж байхад 3, 7, 9-хөн л хүн байна шүү дээ. Хаана байгаа юм эд нар чинь. 
 
Үгүй үгүй. Одоо энэ дээр нэг янз янзын юм яриад байж хэрэггүй л дээ. Энэ гишүүд ээ дуудчих аа. Тэр тусмаа энэ сонгуулийн хууль хэлэлцэж байх үед энэ байх ёсгүй шүү дээ эд нар чинь. Энэ яахаараа дандаа ингэж байдаг юм эд нар чинь. Шаардаач. 
 
Тэгээд одоо энэ саналаа хураадгаараа хураагаад. Тэгэхдээ энэ ирээгүй байгаа гишүүдээ дуудаад. Тэр нэг ширээ бүхэлдээ атомын бөмбөг хаячихсан юм шиг байх юм. Хаашаа юм. Арай дэндэж байна шүү дээ. Сайд ч байсан дууд. 
 
Одоо арваадхан хоногийн ажил байна. Чуулган эхлээд хавар нэг сарын ажил байна. Чуулган хуралдаж байх үедээ энэ гишүүд чинь нэг ажил төрлөө зохицуулаад энэ ирцээ бүрдүүлээд ажил төрөлдөө оролцоод явж болно оо доо. Энэ арчаагүй байдалтай л байгаад байх юм. Энэ гишүүд орж ирээч дээ. Энд суухгүй юм бол яах гэж сонгогдсон юм. 
 
Л.Энх-Амгалан: Өглөөний ирцээрээ явж байгаа. 46 гишүүн одоо чуулганд оролцож байна. Гишүүд нөгөө үг аваад байгаа болохоор бас гарч ороод байх шиг байна. 
 
Одоо гишүүд чуулганы танхимд орж ирээрэй. Ирц бол хангалттай байна л даа. Санал хураахад. Тийм ээ. 
 
2.Төслийн 3 дугаар зүйлийн 3.1.1 дэх заалтын “, 25” гэснийг хасах. Санал гаргасан ажлын хэсэг. Санал хураалт. 
 
46 гишүүн оролцож, 30 гишүүн зөвшөөрч, 65.2 хувийн саналаар энэ санал хураалт дэмжигдэж байна. 
 
Л.Болд гишүүн ээ. Суудалдаа суугаарай. Санал хураалт хийж байна. 
 
3.Төслийн 3 дугаар зүйлийн 3.1.2 дахь заалт, 5 дугаар зүйлийн 5.2 дахь хэсгийн “25” гэснийг “18” гэж өөрчлөх. Санал гаргасан ажлын хэсэг. Санал хураалт. 
 
47 гишүүн оролцож, 30 гишүүн зөвшөөрч, 63.8 хувийн саналаар энэ санал дэмжигдэж байна. 
 
4.Төслийн 3 дугаар зүйлийн 3.1.6 дахь заалтыг доор дурдсанаар өөрчлөн найруулах:
 
 “3.1.6.“сонгуулийн эрх бүхий иргэн” гэж Монгол Улсын Үндсэн хуулийн Арван зургадугаар зүйлийн 9-д зааснаар 18 насанд хүрсэн, эрх зүйн бүрэн чадамжтай Монгол Улсын иргэнийг;” Санал гаргасан ажлын хэсэг. Санал хураалт. 
 
Ёс зүйн дэд хороон дарга орж ирж байна. Гишүүд Ёс зүйн дэд хороон даргыг чуулгандаа орохгүй байгаа гишүүдийн нэрсийг зарла гэж хэлж байна шүү. Б.Бат-Эрдэнэ дарга аа. 
 
47 гишүүн оролцож, 30 гишүүн зөвшөөрч, 63.8 хувийн саналаар энэ санал дэмжигдэж байна. 
 
Танд одоо нэрс өгнө. Б.Бат-Эрдэнэ дарга аа. Та энэ нэрсийг уншина. 
 
5.Төслийн 3 дугаар зүйлд доор дурдсан агуулгатай 3.1.8, 3.1.9 дэх заалт нэмэх:
 
“3.1.8.“цахим хуудас” гэж бүх төрлийн контентийг интернетийн домэйн нэр болон цахим орчин дахь олон нийтийн сүлжээг ашиглан хэрэглэгчид хүргэдэг программ хангамжийг; 
 
3.1.9.“ял эдэлж байгаа” гэж Эрүүгийн хуулийн 5.2 дугаар зүйлд заасан үндсэн болон нэмэгдэл ялыг эдэлж дуусаагүй, эсхүл торгох ялыг биелүүлээгүй байхыг.” Санал гаргасан ажлын хэсэг. Санал хураалт. 
 

48 гишүүн оролцож, 31 гишүүн зөвшөөрч, 64.6 хувийн саналаар энэ санал дэмжигдэж байна. 
 
6.Төслийн 4 дүгээр зүйлийн 4.1 дэх хэсгийн “Орон нутгийн Хурлын сонгууль” гэснийг “Аймаг, нийслэл, сум, дүүргийн иргэдийн Төлөөлөгчдийн Хурлын сонгууль” /цаашид “орон нутгийн Хурлын сонгууль” гэх/” гэж өөрчлөх. Санал гаргасан ажлын хэсэг. Санал хураалт. 
 
48 гишүүн оролцож, 30 гишүүн зөвшөөрч, 62.5 хувийн саналаар энэ санал дэмжигдэж байна. 
 
7.Төслийн 4 дүгээр зүйлийн 4.3.2-4.3.4 дэх заалтын “сонгуулийг;” гэснийг “сонгуулийг хэлнэ.” гэж, дугаарыг 4.5, 4.6, 4.7 дахь хэсэг болгон тус тус өөрчилж, мөн зүйлийн 4.3.1 дэх заалтыг доор дурдсанаар 4.4 дэх хэсэг болгон өөрчлөн найруулж, төслийн 4.4 дэх хэсгийн дугаарыг 4.8 болгох:
 
“4.4.“Ээлжит сонгууль” гэж Монгол Улсын Үндсэн хуулийн Тавин есдүгээр зүйлийн 3 дахь хэсэг, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 9 дүгээр зүйлийн 9.3 дахь хэсэгт зааснаар дөрвөн жил тутам явагдаж байгаа сонгуулийг хэлнэ. Санал гаргасан ажлын хэсэг. Санал хураалт. 
 
С.Чинзориг сайд суудал дээрээ суугаарай. 
 
49 гишүүн оролцож, 32 гишүүн зөвшөөрч, 65.3 хувийн саналаар энэ санал дэмжигдэж байна. 
 
8.Төслийн 4 дүгээр зүйлийн 4.5 дахь хэсгийн дугаарыг 4.9 дэх хэсэг болгон өөрчилж, доор дурдсанаар өөрчлөн найруулах:
 
“4.9.Орон нутгийн Хурлын сонгуулийн санал хураалт дараах төрөлтэй байна:
 
4.9.1.нэр дэвшигчдийн авсан саналын тоо тэнцсэн тохиолдолд явагдах нэмэлт санал хураалт;
 
4.9.2.энэ хуулийн 80 дугаар зүйлд заасан нөхцөл байдал үүссэн тохиолдолд явагдах дахин санал хураалт.” Санал гаргасан ажлын хэсэг. Санал хураалт. 
 

49 гишүүн оролцож, 32 гишүүн зөвшөөрч, 65.3 хувийн саналаар энэ санал дэмжигдэж байна. 
 
9.Төслийн 5 дугаар зүйлийн 5.1 дэх хэсгийн “Монгол Улсын иргэн” гэсний дараа “/цаашид “иргэн” гэх/” гэж, мөн хэсгийн “ялгаварлагдахгүйгээр” гэсний дараа “орон нутгийн Хурлын сонгуульд оролцож, тухайн шатны орон нутгийн Хурлын Төлөөлөгчийг” гэж тус тус нэмэх. Санал гаргасан ажлын хэсэг. Санал хураалт. 
 
Ёс зүйн дэд хороон дарга ирсэн байгаа. Ёс зүйн дэд хороон даргад энэ орж ирэхгүй байгаа гишүүдийн нэрсийг өгөөдөх дөө. Тамгын газар. 
 
49 гишүүн оролцож, 31 гишүүн зөвшөөрч, 63.3 хувийн саналаар энэ санал дэмжигдэж байна. 
 
Өглөө чуулгандаа орсон гишүүдийн нэрсийг уншина. 
 
10.Төслийн 5 дугаар зүйлийн 5.2 дахь хэсгийн “өмнө 180-аас доошгүй хоногийн хугацаанд тасралтгүй,” гэснийг “180-аас доошгүй хоногийн өмнө” гэж өөрчлөх. Санал гаргасан ажлын хэсэг. Санал хураалт. 
 
49 гишүүн оролцож, 30 гишүүн зөвшөөрч, 61.2 хувийн саналаар энэ санал дэмжигдлээ. 
 
11.Төслийн 5 дугаар зүйлийн 5.3, 5.6 дахь хэсгийг тус тус хасах. Санал гаргасан ажлын хэсэг. Санал хураалт. 
 
49 гишүүн оролцож, 31 гишүүн зөвшөөрч, 63.3 хувийн саналаар энэ санал дэмжигдэж байна. 
 
12.Төслийн 5 дугаар зүйлийн 5.5 дахь хэсгийг доор дурдсанаар өөрчлөн найруулах:
 
 “5.5.Иргэний сонгох, сонгогдох эрхийг хууль бусаар хязгаарлах, сонгогчоос саналаа чөлөөтэй илэрхийлэхэд хөндлөнгөөс нөлөөлөх, саад учруулахыг хориглоно.” Санал гаргасан ажлын хэсэг. Санал хураалт. 
 
49 гишүүн оролцож, 29 гишүүн зөвшөөрч, 59.2 хувийн саналаар энэ санал дэмжигдэж байна. 
 
Саяын санал хураалтад М.Билэгт гишүүний саналыг яагаарай. Тооцоорой. Машин нь ажиллаагүй юм байна. 
 
13.Төслийн 6 дугаар зүйлийн 6.5 дахь хэсэг, 33 дугаар зүйлийн 33.1.6 дахь заалтыг тус тус хасах. Санал гаргасан Улсын Их Хурлын гишүүн Д.Эрдэнэбат, М.Энхболд. Ажлын хэсгийн дэмжсэн санал байна. Санал хураалт. 
 
Байнгын хорооны дэмжсэн саналаар санал хураалт хийгээд байна л даа. 
 
49 гишүүн оролцож, 29 гишүүн зөвшөөрч, 59.2 хувийн саналаар энэ санал дэмжигдэж байна. 
 

Х.Нямбаатар гишүүн. 
 

Х.Нямбаатар: Саяын санал дэмжигдлээ. М.Энхболд, Д.Эрдэнэбат нарын гишүүдийн гаргасан давхар нэр дэвших энэ зарчмын зөрүүтэй санал дэмжигдсэн учраас дэгийн тухай хуульд зааснаар хуралдаан даргалагч гүйцээн боловсруулах чиглэл өгөх нь зүйтэй байх. 
 

Тэгээд дараагийн хэлэлцүүлэгт бэлтгэхээс өмнө бид нар бусад хуулийнхаа зүйл, заалтуудтай уялдуулах ийм шаардлага байна. 
 

Л.Энх-Амгалан: Энийг хоёрдугаар хэлэлцүүлгийн үеэр. Эцсийн хэлэлцүүлгийн үеэр энийг бас энэ хоёр, энэ гаргасан саналыг гүйцээн боловсруулах чиглэлийг өгч байна. Хуульд нийцүүлж. 
 

14.Төслийн 7 дугаар зүйлд доор дурдсан агуулгатай 7.6 дахь хэсэг нэмэх:
 
“7.6.Сонгогч саналаа нууцаар гаргах ба хөндлөнгийн нөлөөгүйгээр хүсэл зоригоо илэрхийлж, саналаа өгөх боломжоор хангагдсан байна.” Санал гаргасан ажлын хэсэг. Санал хураалт. 
 
48 гишүүн оролцож, 30 гишүүн зөвшөөрч, 62.5 хувийн саналаар энэ санал дэмжигдэж байна. 
 
М.Билэгт гишүүний санал хураалтын машиныг шалгаадах даа. 
 
15.Төслийн 9 дүгээр зүйлийн 9.9 дэх хэсгийн “Нөхөн” гэсний дараа “болон дахин” гэж нэмэх. Санал гаргасан ажлын хэсэг. Санал хураалт. 
 
48 гишүүн оролцож, 30 гишүүн зөвшөөрч, 62.5 хувийн саналаар энэ санал дэмжигдэж байна. 
 
16.Төслийн 9 дүгээр зүйлийн 9.10, 9.11 дэх хэсгийг доор дурдсанаар тус тус өөрчлөн найруулах:
 
“9.10.Энэ хуулийн 9.9-д заасан хугацаанд нийцүүлэн тухайн шатны сонгуулийн хороо нөхөн болон дахин сонгуулийг санал авах өдрөөс 70-аас доошгүй хоногийн өмнө товлон зарлах, энэ хуульд нийцүүлэн зохион байгуулах үүрэгтэй.
 
 9.11.Дахин сонгууль зохион байгуулах тухайн шатны сонгуулийн хороо нь татан буугдсан эсхүл бүрэлдэхүүнгүй болсон бол Сонгуулийн ерөнхий хороо энэ хуульд нийцүүлэн тухайн шатны сонгуулийн хороог байгуулна.” Санал гаргасан ажлын хэсэг. Санал хураалт. 
 
48 гишүүн оролцож, 31 гишүүн зөвшөөрч, 64.6 хувийн саналаар энэ санал дэмжигдэж байна. 
 
17.Төслийн 9 дүгээр зүйлийн 9.12, 9.14 дэх хэсгийг хасах. Санал гаргасан ажлын хэсэг. Санал хураалт. 
 
48 гишүүн оролцож, 28 гишүүн зөвшөөрч, 58.3 хувийн саналаар энэ санал дэмжигдэж байна. 
 
18.Төслийн 9 дүгээр зүйлийн 9.13 дахь хэсгийн “Ээлжит, ээлжит бус, нөхөн” гэснийг “Орон нутгийн Хурлын” гэж өөрчлөх, мөн зүйлийн 9.15 дахь хэсгийн “9.7, 9.8, 9.11, 9.12” гэснийг тус тус хасах. Санал гаргасан ажлын хэсэг. Санал хураалт. 
 
48 гишүүн оролцож, 32 гишүүн зөвшөөрч, 66.7 хувийн саналаар энэ санал дэмжигдэж байна. 
 
19.Төслийн 10 дугаар зүйлийн 10.4 дэх хэсгийг доор дурдсанаар өөрчлөн найруулах:
 
“10.4.Төрийн аудитын дээд байгууллага, онцгой байдлын, тагнуулын, төрийн тусгай хамгаалалтын болон шударга өрсөлдөөний асуудал хариуцсан төрийн захиргааны байгууллагын орон нутгийн Хурлын сонгуулийн үйл ажиллагаатай холбогдон гарах улсын төсвөөс санхүүжүүлэх зардлыг тухайн жилийн төсөвт  нь тусгана.” Санал гаргасан ажлын хэсэг. Санал хураалт. 
 
48 гишүүн оролцож, 32 гишүүн зөвшөөрч, 66.7 хувийн саналаар энэ санал дэмжигдэж байна. 
 
20.Төслийн 10 дугаар зүйлийн 10.6 дахь хэсгийн “тухай бүр” гэснийг болон 10.9 дэх хэсгийг хасах. Санал гаргасан ажлын хэсэг. Санал хураалт. 
 
48 гишүүн оролцож, 31 гишүүн зөвшөөрч, 64.6 хувийн саналаар энэ санал дэмжигдэж байна. 
 
21.Төслийн 10 дугаар зүйлд доор дурдсан агуулгатай 10.11, 10.12 дахь хэсэг тус тус нэмэх: 
 
“10.11.Санал хураалт дууссанаас хойш 30 хоногийн дотор энэ хуулийн 10.1-т заасан зардлын зарцуулалт, гүйцэтгэлийн тайланг аймаг, нийслэлийн сонгуулийн хороо гаргаж, Сонгуулийн ерөнхий хороонд хүргүүлэх бөгөөд Сонгуулийн ерөнхий хороо тайланг нэгтгэж 60 хоногийн дотор Төрийн аудитын дээд байгууллагад хүргүүлнэ.
 
10.12.Аймаг, нийслэлийн Хурлын сонгуулийн хороод тайландаа тухайн орон нутаг дахь төрийн аудитын салбар байгууллагаар дүгнэлт гаргуулсан байна.” Санал гаргасан ажлын хэсэг. Санал хураалт. 
 
47 гишүүн оролцож, 29 гишүүн зөвшөөрч, 61.7 хувийн саналаар энэ санал дэмжигдэж байна. 
22.Төслийн 12 дугаар зүйлийн 12.3 дахь хэсгийн “нэг хороо сонгуулийн нэг тойрог болох бөгөөд” гэснийг хасах. Санал гаргасан ажлын хэсэг. Санал хураалт. 
 
Зарим зарчмын зөрүүтэй саналуудын найруулгыг эцсийн хэлэлцүүлэг дээрээ анхаараарай. Хууль зүйн байнгын хороон дарга аа. 
 
47 гишүүн оролцож, 29 гишүүн зөвшөөрч, 61.7 хувийн саналаар энэ санал дэмжигдэж байна. 
 
23.Төслийн 12 дугаар зүйлийн 12.4 дэх хэсгийг доор дурдсанаар өөрчлөн найруулах:
 
“12.4.Дүүргийн иргэдийн Төлөөлөгчдийн Хурал /цаашид “дүүргийн Хурал” гэх/-ын сонгууль явуулахад дүүргийн хороог дангаар нь, эсхүл хэд хэдэн хороог нэгтгэн сонгуулийн тойрог болгон зохион байгуулж болно.” Санал гаргасан ажлын хэсэг. Санал хураалт. 
 
47 гишүүн оролцож, 30 гишүүн зөвшөөрч, 63.8 хувийн саналаар энэ санал дэмжигдэж байна. 
 
Ажлын хэсгийн ахлагч Х.Нямбаатар гишүүн. 
 
Х.Нямбаатар: Энэ санал дэмжигдсэнтэй холбоотойгоор бас хууль тогтоомжийн зөрчлийг арилгах чиглэлийг танаас авах гэж байгаа. Яагаад гэвэл дүүргийн хороод дангаараа, эсхүл хэд хэдэн хороог нэгтгэн сонгуулийн тойрог болгон зохион байгуулах гэж сая зарчмын зөрүүтэй санал дэмжигдэж байгаа юм. 
 
Тэгэхээр засаг захиргаа, нутаг дэвсгэрийн нэгжийн тухай хуульд сум, дүүрэг, аймаг, нийслэлд мандатын тоо хуваарилахдаа хамгийн дээд хязгаарыг 41-ээр тогтоосон байгаа. Дүүрэг дээр. Гэтэл одоо яг энэ төсөл дэмжигдэхээр. Жишээлбэл, Сонгинохайрхан дүүрэг 43 хороотой болохоор засаг захиргаа, нутаг дэвсгэрийн нэгжийн холбогдох тэр зүйл, заалттай холбоотой зөрчилдөөнийг арилгах шаардлага үүсэж байгаа юм. 
 
Л.Энх-Амгалан: Ойлголоо. Тэгэхээр эцсийн хэлэлцүүлэг дээр хуульд нийцүүлж энэ заалтыг гүйцээн боловсруулах чиглэлийг өгч байна. Ажлын хэсэгт. 
 
24.Төслийн 13 дугаар зүйлийн 13.3 дахь хэсгийн “аймгийн төвд 3000-аас дээшгүй, нийслэлийн дүүрэгт 4000-аас дээшгүй” гэснийг “аймгийн төв болон дүүрэгт 3000-аас илүүгүй” гэж өөрчлөх. Санал гаргасан ажлын хэсэг. 
 
Д.Эрдэнэбат гишүүн. 
 
Д.Эрдэнэбат: Энэ хуульд нийцүүлээд энэ үг хэллэгээ хийхгүй бол наадах чинь буруу болчхоод байна. “Аймгийн төв” гэдэг юм хаана ч байхгүй шүү дээ. Зүгээр “сум” л гэдэг томьёолол байгаа шүү дээ. Аймаг, нийслэл, сум, дүүрэг. Тийм ээ. 
 
Тэгэхээр энийг зүгээр “аймгийн төвийн сум” гэж тодорхойлно. Найруулгын хувьд тэгж хийхгүй бол болохгүй. Нэг эсвэл юу нэрлэх юм тэрийг. “Аймгийн төв” гэдэг нэр томьёо бол хаана ч байхгүй. Ямар ч хуульд байхгүй. Үндсэн хуульд ч байхгүй шүү дээ. 
 
Тэгэхээр энэ найруулга дээр нэг анхаарахгүй бол. Би бас түрүүний нэг зарчмын зөрүүтэй санал унасан байгаа. Би тэр үедээ бас тодотгоод дахиад нэг хэлчихье бодож байна. Энийг найруулахгүй бол болохгүй. Юу гэж томьёолохоор байгаа юм. 
 
Л.Энх-Амгалан: Их Хурлын Тамгын газар энийг эцсийн хэлэлцүүлэгт бас энэ заалтыг хуультай нийцүүлж нэр томьёог нь засна шүү. 
 
Санал хураалт хийгээгүй байгаа. Тийм ээ. Санал хураалт. 
 
46 гишүүн оролцож, 27 гишүүн зөвшөөрч, 58.7 хувийн саналаар энэ санал дэмжигдэж байна. 
 
25.Төслийн 14 дүгээр зүйлийн 14.12 дахь хэсгийн “нэр дэвшигчийн талаар” гэсний дараа “байр сууриа илэрхийлэх,” гэж нэмэх. Санал гаргасан ажлын хэсэг. Санал хураалт. 
 
46 гишүүн оролцож, 30 гишүүн зөвшөөрч, 65.2 хувийн саналаар энэ санал дэмжигдэж байна. 
 
26.Төслийн 14 дүгээр зүйлийн 14.13 дахь хэсгийн “Сонгуулийн ерөнхий хороо болон аймаг, нийслэлийн” гэснийг “Тухайн шатны” гэж өөрчлөх. Санал гаргасан ажлын хэсэг. Санал хураалт. 
 
46 гишүүн оролцож, 27 гишүүн зөвшөөрч, 58.7 хувийн саналаар энэ санал дэмжигдэж байна. 
 
27.Төслийн 20 дугаар зүйлийн 20.4 дэх хэсгийн “ээлжит сонгуулийн жилийн 7 дугаар сарын 1-ний өдрөөс” гэснийг “санал авах өдрөөс 90-ээс доошгүй хоногийн өмнөөс” гэж өөрчлөх. Санал гаргасан ажлын хэсэг. Санал хураалт. 
 
Өргөн барьсан хуулийн үндсэн зарчим, агуулга нэг ч алдагдаагүй. Дандаа нэр томьёотой холбоотой зарчмын зөрүүтэй саналын томьёоллоор санал хураалт хийж байна. 
 
46 гишүүн оролцож, 29 гишүүн зөвшөөрч, 63.0 хувийн саналаар энэ санал дэмжигдэж байна. 
 
28.Төслийн 20 дугаар зүйлийн 20.6 дахь хэсгийн “ээлжит сонгуулийн жилийн 8 дугаар сарын 1-ний өдрөөс” гэснийг “санал авах өдрөөс 60-аас доошгүй хоногийн” гэж өөрчлөх. Санал гаргасан ажлын хэсэг. Санал хураалт. 
 
46 гишүүн оролцож, 27 гишүүн зөвшөөрч, 58.7 хувийн саналаар энэ санал дэмжигдэж байна. 
 
29.Төслийн 20 дугаар зүйлийн 20.6 дахь хэсгийн 2 дахь өгүүлбэрийг доор дурдсан агуулгатай 20.7 дахь хэсэг болгон нэмж, дугаарыг өөрчлөх: 
 
“20.7.Сонгуулийн ерөнхий хороо энэ хуулийн 20.6-д заасан мэдээллийг хүлээн авснаас хойш гурав хоногийн дотор улсын бүртгэлийн асуудал эрхэлсэн төрийн захиргааны байгууллагад хүргүүлнэ.” Санал гаргасан ажлын хэсэг. Санал хураалт. 
 
46 гишүүн оролцож, 29 гишүүн зөвшөөрч, 63.0 хувийн саналаар энэ санал дэмжигдэж байна. 
 
30.Төслийн 20 дугаар зүйлийн 20.6.2 дахь хэсгийн “болон зөрчлийн хэрэгт холбогдуулан баривчлагдсан” гэснийг болон 20.6.7 дахь заалтыг тус тус хасах. Санал гаргасан ажлын хэсэг. Санал хураалт. 
 
46 гишүүн оролцож, 28 гишүүн зөвшөөрч, 60.9 хувийн саналаар энэ санал дэмжигдэж байна. 
 
31.Төслийн 20 дугаар зүйлийн 20.6.4, 20.6.5, 20.6.6 дахь заалтын “болон ажилтан, тэдгээрийн гэр бүлийн сонгогчдын” гэснийг “, ажилтны болон” тус тус өөрчлөх. Санал гаргасан ажлын хэсэг. Санал хураалт. 
 
46 гишүүн оролцож, 30 гишүүн зөвшөөрч, 65.2 хувийн саналаар энэ санал дэмжигдэж байна. 
 
32.Төслийн 20 дугаар зүйлийн 20.7 дахь хэсгийн “, 21.6.8” гэснийг хасах. Санал гаргасан ажлын хэсэг. Санал хураалт. 
 
46 гишүүн оролцож, 29 гишүүн зөвшөөрч, 63.0 хувийн саналаар энэ санал дэмжигдлээ. 
 
33.Төслийн 20 дугаар зүйлийн  20.11 дэх хэсгийг хасах. Санал гаргасан ажлын хэсэг. Санал хураалт. 
 
Энэ нөгөө нэг төрийн бус байгууллагаас нэр дэвшихтэй холбоотой заалт уу, үгүй юу. 
 
46 гишүүн оролцож, 28 гишүүн зөвшөөрч, 60.9 хувийн саналаар энэ санал дэмжигдэж байна. 
 
34.Төслийн 20 дугаар зүйлийн 20.16 дахь хэсгийн “журмыг” гэснийг “журам болон маягтын загварыг” гэж өөрчлөх. Санал гаргасан ажлын хэсэг. Санал хураалт. 
 
Эмнэлгийн чөлөөтэй байгаа юм байна. Ц.Нямдорж сайд аа. 
 
46 гишүүн оролцож, 28 гишүүн зөвшөөрч, 60.9 хувийн саналаар энэ санал дэмжигдэж байна. 
 
35.Төслийн 25 дугаар зүйлийг доор дурдсанаар өөрчлөн найруулах:
 
“25 дугаар зүйл.Иргэний шилжилт хөдөлгөөнийг зогсоох, сэргээх
 
25.1.Иргэний засаг захиргааны нэг нэгжээс нөгөө нэгжид шилжин суурьших хөдөлгөөнийг санал авах өдрөөс 60 хоногийн өмнө зогсоож, санал авах өдрийн дараах өдрөөс сэргээнэ.
 
25.2.Энэ хуулийн 25.1-д заасан иргэний шилжин суурьших шилжилт хөдөлгөөнийг зогсоох, сэргээх тухай шийдвэрийг улсын бүртгэлийн асуудал эрхэлсэн төрийн захиргааны байгууллагын дарга гаргана.
 
25.3.Нэмэлт болон дахин санал хураалт явагдах нөхцөл байдал үүссэн тохиолдолд энэ хуулийн 25.1, 25.2-т заасан иргэний засаг захиргааны нэг нэгжээс нөгөө нэгжид шилжин суурьших хөдөлгөөнийг түр зогсоох хугацааг тухайн нэмэлт болон дахин санал хураалт явагдаж дуустал үргэлжлүүлж, санал авах өдрийн дараах өдрөөс сэргээнэ.
 
25.4.Орон нутгийн Хурлын ээлжит бус, нөхөн, дахин сонгууль явуулахаар товлон зарласан эрх бүхий байгууллага тухайн шийдвэрийг ажлын гурван өдрийн дотор улсын бүртгэлийн асуудал эрхэлсэн төрийн захиргааны байгууллагад хүргүүлнэ.” Санал гаргасан ажлын хэсэг. Санал хураалт. 
 
46 гишүүн оролцож, 29 гишүүн зөвшөөрч, 63.0 хувийн саналаар энэ санал дэмжигдэж байна. 
 
36.Төслийн 27 дугаар зүйлд доор дурдсан агуулгатай  27.2 дахь хэсэг шинээр нэмж, дугаарыг өөрчлөх:
 
“27.2.Эвсэлд нэгдэж байгаа намын Их хурал, эсхүл төлөөллийн төв байгууллага нь нэр дэвшүүлэх асуудлыг нууц санал хураалтаар шийдвэрлэнэ.” Санал гаргасан ажлын хэсэг. Санал хураалт. 
 
46 гишүүн оролцож, 30 гишүүн зөвшөөрч, 65.2 хувийн саналаар энэ санал дэмжигдэж байна. 
 
37.Төслийн 27 дугаар зүйлийн 27.9 дэх хэсэг, 28 дугаар зүйлийн 28.3.6 дахь заалтын “аль нэг нам нь” гэснийг “намуудын олонх нь” гэж тус тус өөрчлөх. Санал гаргасан ажлын хэсэг. Санал хураалт. 
 
Энэ нөгөө Улсын Их Хурлын сонгуулийнхаа хуультай нийцүүлж байгаа юм байна. Тийм ээ. 
 
46 гишүүн оролцож, 31 гишүүн зөвшөөрч, 67.4 хувийн саналаар энэ санал дэмжигдэж байна. 
 
38.Төслийн 29 дүгээр зүйлийн 29.3.3 дахь заалт, 32 дугаар зүйлийн 32.2.6, 32.3.6 дахь заалтыг тус тус хасах. Санал гаргасан ажлын хэсэг. Санал хураалт. 
 
45 гишүүн оролцож, 30 гишүүн зөвшөөрч, 66.7 хувийн саналаар энэ санал дэмжигдэж байна. 
 
39.Төслийн 29 дүгээр зүйлийн 29.4 дэх хэсгийн “5 дугаар сарын 1-ний” гэснийг “04 дугаар сарын 01-ний” гэж өөрчлөх. Санал гаргасан Улсын Их Хурлын гишүүн Д.Тогтохсүрэн. Байнгын хороо дэмжсэн санал байна. 
 
Х.Нямбаатар гишүүн, Л.Энхболд гишүүн, С.Бямбацогт гишүүн. 
 
Х.Нямбаатар: Эхлээд би хуралдаан даргалагчийг энэ 34 дүгээр санал дээр нэг чиглэл өгөөч ээ гэж хэлэх гэсэн юм. Энэ уншигдахдаа бид нар бас томьёолохдоо “маягтын загварыг” гээд танаар уншуулчхаж. 34 дэх сая хураагдсан санал. 
 
Энийг бид нар бас найруулгыг нь эргэж хараад яг нөгөө Бүртгэлийн тухай хуулийнхаа үг хэллэгтэй нийцүүлж “маягт” таслал тавиад “загварыг” гэж гүйцээн боловсруулах чиглэл авах гэсэн юм. 
 
Хоёрдугаарт, бид нар ийм гурван янзын хугацаатай яваад байгаа юм. Нэгдүгээрт, 04 сарын 01-нээс энэ орон нутгийн сонгуульд нэр дэвшигч нар ажлаа өгнө гээд. Хоёр дахь нь болохоор 05 сарын 01-н гээд төслийн санал байгаа. Ажлын хэсгийн санал болохоор 08 сарын 01-н гэсэн ийм саналтай байгаа. 
 
Тэгэхээр 08 сарын 01-н гэдгийг дэмжиж өгөөч ээ. Орон нутгийн сонгууль, сумын хуралд нэр дэвших гээд бүр хаа байсан 6 сар гаруйн өмнөөс, 6 сар 15 хоногийн өмнөөс ингээд ажлаасаа чөлөөлөгдөнө гэдэг бол бас тийм зохимжтой биш ээ. Тэр хүмүүсийн хувьд амьдрал ахуй бүгд л явж байгаа. Тэгэхээр энийг бас манайхан бодолцож саналаа энэ санал дээр өгөөсэй гэдгийг хэлье. 
 
Л.Энх-Амгалан: Саяын Х.Нямбаатар гишүүний ажлын хэсгийн ахлагчийн хэлсэн тэр 34 дүгээр зүйл дээр хуульд нийцүүлэх юм байна шүү дээ. Тэр “маягтын загвар” гээд уншсан юм байна. Энийг “маягт таслал тавиад загвар” гээд тэр хуульд нийцүүлж нэр томьёог нь засах ёстой юм байна шүү. 
 
Хоёр дахь асуудал бол гишүүд саналаа өгөх асуудал байна. Тийм ээ. Л.Энхболд гишүүн. 
 
Л.Энхболд: Баярлалаа. Сая Х.Нямбаатар гишүүн бас тодорхой хэлж байх шиг байна. Ер нь орон нутгийн сонгуульд орж байгаа нэр дэвшигчид маань 6 сарын өмнө ажлаас нь чөлөөлөгдөх гээд байна. Ингэхээр сум, орон нутаг, аймагт бол одоо төрийн үйлчилгээний удирдах албан тушаалтнууд, төрийн захиргааны албан тушаалтнууд нэлээд ажлын байрууд одоо ингэж хоосон үүрэг гүйцэтгэгч нар болох гээд байна. Бүхэл бүтэн 6 сар ийм. Ингээд ажил цалгардсан нэг ийм ажил асуудал болно. Тийм учраас энэ 08 сарын 01-н гэдэг ажлын хэсгийн саналыг нь та бүгд минь босгож өгөөч ээ гэж нэгдүгээр хүсэлт байна. 
 
Хоёрдугаарт, энэ чөлөөлөгдсөн. 29.4 дэх үргэлжлээд энэ “албан тушаалаас нь чөлөөлөгдсөн” гэдэг дээр “түр” гэдэг үгийг оруулж өгмөөр байна. Тэгэхгүй бол энэ Төрийн албаны тухай хууль нэлээн чанга болсон. Сонгон шалгаруулалт нь жилд нэг, хоёр удаа явагддаг болсон. Ингээд нэг их олон үүрэг гүйцэтгэгч нар явах гээд байна. Тийм учраас энэ “түр” гэдэг үгийг оруулчихвал яасан юм бэ. “Түр чөлөөлөгдсөн” гээд оруулчихвал яасан юм бэ гэдэг ийм нэг зарчмын саналыг Их Хурлыг даргалж байгаа та нэг чиглэл өгөөд энийг эцсийн хэлэлцүүлэг дээр анхаараад явчхаач ээ гээд. 
 
Энэ 29.4.2-ыг бүр хасчихмаар байгаа юм. Тэнд төрийн үйлчилгээний албан тушаалтай, удирдах албан тушаалтан гээд нэг цэцэрлэг, сургуулийн захирлуудыг, эмнэлгийн удирдлагуудыг чөлөөлж, 6 сарын өмнө чөлөөлж бараг ингээд удирдлагагүй болгох нэг ийм ажил явагдаж байгаа юм. Тэгээд сум, орон нутгийн төлөөлөгчдийг бас жаахан чанаржуулах, нөгөө талаасаа олон ургалч үзлийн санааг илэрхийлэхийн үүднээс малчид, бизнесийнхэн түлхүү орчхоод байгаа. Энэ дээр төр, нийгэмд ажиллаж байгаа улсууд оролцох хэрэгтэй байгаа. Тийм учраас энэ 29.4.2-ыг төрийн үйлчилгээний албаны удирдах албан тушаалтан гэдгийг одоо энэ юунаас хасчихвал яасан юм бэ гэсэн саналыг бас эцсийн хэлэлцүүлэг дээр анхаараад өгөөч ээ гэж ийм хүсэлт байна. 
 
Л.Энх-Амгалан: С.Бямбацогт. Байнгын хороон дарга. Төрийн байгуулалтын байнгын хорооны дарга. 
 
С.Бямбацогт: Би сая бас сая саналаа хэлсэн хоёр гишүүний эсрэг байр суурьтай байгаа юм. 
 
Төрийн албаны хууль бид нар баталсан. 2019 оны 01 сарын 01-нээс хэрэгжээд эхэлсэн байгаа. Ер нь Төрийн албаны хуулиар бид нар аль болох төрийн албан хаагчийг улс төржихгүй байх, хараат бус бие даасан, Монгол төрийнхөө төлөө хоёргүй сэтгэлээрээ ард түмнийхээ төлөө ажиллах ийм эрх зүйн орчныг бүрдүүлж өгсөн энэ хуулийг чадан ядан хэрэгжүүлэхээр оролдож байгаа. 
 
Ингэхэд нь одоо юу гэдэг юм. Нэг бол төрд орж ажиллаад л. Тэндээс гарч улс төрч болоод. Аймгийн иргэдийн Хурал, Улсын Их Хуралд дэвшээд л. Эсхүл дахиад дамжиж дахиад төрд алба хашаад л. Ийм байдлаар хоёрдмол байдлаар байгаад байх утгагүй байгаад байгаа юм. 
 
Тийм болохоор нэгэнтээ төрд явах гэж байгаа хүн бол төрдөө л тууштай, шударга, хоёргүй сэтгэлээрээ зүтгэдэг байх ёстой. Улс төр хийх гэж байгаа бол улс төрөө л хийг. Сонгуульд ялагдах юм бол тэр бизнесээ байдаг юм уу, бусад ажлаа хийгээд явна биз дээ. Ингэхгүй одоо юу гэдэг юм сонгуульд ялагдчихаад л төрийн албанд ордог, төрийн албанд ажиллаж байгаад л аймгийн иргэдийн Хуралд нэр дэвшдэг. Ийм байгаад байхаар цааш цаашдаа Улс төрийн намын тухай хууль, бусад хуулиар цэгцэлнэ. Төрийн албаны хуулиар бас тодорхой шийдэл нь гарсан байгаа. Зохицуулалт нь орчихсон. 
 
Үүнтэй холбоотойгоор Улсын Их Хурлын сонгуулийн тухай хуульд бид нар төрийн албан хаагчийг орон нутгийн сонгуульд нэр дэвших юм бол 04 сарын 01-нээс ажлаа өгсөн байх ёстой гэсэн шаардлага тавьж Улсын Их Хурлын тухай хуульдаа оруулсан. Үүнд нийцүүлж бид нар энэ 05 сарын 01-нээс ажлаа өгдөг биш 04 сарын 01-нээс ажлаа өгдөг байх ёстой гэсэн саналыг Төрийн байгуулалтын байнгын хороон дээр гаргаж, Д.Тогтохсүрэн гишүүн гаргаад санал хураагаад дэмжигдсэн. Дэмжигдсэн. 
 
Хэрвээ одоо энэ санал унах юм бол үндсэндээ Улсын Их Хурлын сонгуулийн тухай хуультай энэ заалт бас зөрчилдөнө. Хууль хоорондын зөрчил үүснэ. Тийм болохоор бас нэг бодлого, бас нэг зарчим, бас энийгээ бариад гишүүд маань энэ дээр анхаараад 04 сарын 01-нээс төрийн албан хаагч нь орон нутгийн сонгуульд нэр дэвших гэж байгаа бол ажлаа өгөөд тэр улс төрийнхөө ажилдаа орох ёстой. 
 
Тэгэхгүй төрдөө байж байгаад тэгээд одоо юу гэдэг юм орон нутгийн сонгуульд дэвшээд ялагдангуутаа буцаад би одоо төрийн албандаа орно, сонгуульд ялагдчихлаа гэдэг байдлаар хандаад байх нь бас буруу. Ийм одоо бас цаашдаа жишиг байж болохгүй. Энэ үүднээсээ бас нэг цэгцлэх үүднээс энийг Улсын Их Хурлын сонгуулийн тухай хууль бол 04 сарын 01-нээс гэж оруулсан. Одоо яг үүнтэй нь уялдуулж 04 сарын 01-нээс болгож байгаа шүү гэдгийг бас гишүүддээ хэлье. 
 
Л.Энх-Амгалан: Тэгээд санал хураалтаараа л шийдэх нь байна шүү дээ. Тийм ээ. Саяын гаргасан Л.Энхболд гишүүний санал бол өөрөө зарчмын зөрүүтэй санал гаргаж байж л дэмжигдэх ийм санал хэлэх шиг боллоо. 
 
Гишүүд одоо санал хураалт хийх гэж байна. Зочин танилцуулъя. 
 
Улсын Их Хурлын гишүүн Г.Тэмүүлэнгийн урилгаар Архангай аймгийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүгдэд Улсын Их Хурлынхаа гишүүдийн нэрийн өмнөөс эрүүл энх, сайн сайхан бүхнийг хүсэн ерөөе. 
 
Та бүгдээсээ бас хүлцэл өчье. Манай Г.Тэмүүлэн гишүүн маань намайг төрийн одон медаль, шагнал гардуулаач ээ гэж хүсэлт тавьсан юм. Би одоо ингээд чуулган хуралдаад яг завгүй болж байгаа учраас бас бусад гишүүдээр гардуулхаар зохион байгуулсан уу? Тийм ээ. Г.Тэмүүлэн гишүүн ээ. Миний өрөөнд гардуулаарай. 
 
Гишүүд ихэнх нь үдийн цай уучихлаа шүү дээ. Тийм ээ. Тэгэх үү. Тэгвэл 20 минут. Яг энэ ийш тийшээ явахгүй шүү. Үдийн цай яг энэ үүдэнд зохион байгуулсан байгаа. 15 минут. Тэгэх үү. 15 минут түр завсарлууллаа. 
 
ЗАВСАРЛАГА
 
Гишүүдийг чуулганы хуралдааны танхимд орж ирэхийг урьж байна. Одоо шууд санал хураалт үргэлжилнэ. Өрөөндөө байгаа гишүүд одоо шууд санал хураалт эхлэх гэж байна. Чуулганы танхимд орж ирье. 
 
Ёс зүйн дэд хороон даргад микрофон өгөх үү? Ц.Нямдорж сайд аа. Тийм. Гишүүд танхимд орж ирээрэй. 
 
Өнөөдөр 4 гишүүн эмнэлгийн чөлөөтэй байгаа юм байна. О.Содбилэг гишүүн, Д.Тэрбишдагва гишүүн, Ж.Энхбаяр гишүүн гэсэн 4 гишүүн эмнэлгийн чөлөөтэй байгаа юм байна. Орон нутагт ажиллаж байгаа 2 гишүүн байгаа юм байна. Ж.Мөнхбат гишүүн, Б.Дэлгэрсайхан гишүүн. Гадаадад томилолттой байгаа Ё.Баатарбилэг сайд, Ч.Улаан, А.Ундраа гишүүн гадаадад томилолттой байгаа юм байна. 
 
Улсын Их Хурлын даргын захирамжаар гадаадад явсан З.Нарантуяа гишүүн, Б.Саранчимэг гишүүн. Санал хийчих үү. Ёс зүйн дэд хороон дарга санал хураалт хийх үү. 
 
Одоо 39 дүгээр саналын томьёоллоор санал хураалт. Энэ түрүүн уншсан байгаа. Санал хураалт. Байнгын хорооны дэмжсэн санал байна. 
 
44 гишүүн оролцож, 23 гишүүн зөвшөөрч, 52.3 хувийн саналаар энэ санал дэмжигдэж байна. 
 
40.Төслийн 29 дүгээр зүйлийн 29.4.3 дахь заалтын “дэд захирал” гэсний дараа “, төлөөлөн удирдах зөвлөлийн дарга болон гишүүн;” гэж нэмэх. Санал гаргасан ажлын хэсэг. Санал хураалт. 
 
Л.Болд гишүүн ээ, Г.Тэмүүлэн гишүүн ээ. Санал хураалт. 
 
Энэ санал хураалтыг цуцалчихъя. Сая нөгөө гишүүд яагаагүй байна. Тэгэх үү? Цуцлаад. Дахиад санал хураалт хийчихье. Зарлагдаагүй байсан юм байна. 
 
Одоо 40 дүгээр зүйлээр, саяын уншсанаар санал хураалт хийнэ. Ажлын хэсэг, Байнгын хороо дэмжсэн санал байгаа. Санал хураалт. Сая уншсан байна. 
 
Тийм. Хүчингүй болголоо гээд хэлчихсэн сая. Тийм. Алх цохичихсон. Хүчингүй болсон шүү дээ. Тийм ээ. Саяын санал. Хурааж уу? Тийм шүү дээ. Би чинь ерөөсөө юу яагаагүй байхгүй юу. Томьёололгүйгээр яасан учраас хүчингүй болсон гэсэн үг шүү дээ. Тийм. 
 
40.Төслийн 29 дүгээр зүйлийн 29.4.3 дахь заалтын “дэд захирал” гэсний дараа “, төлөөлөн удирдах зөвлөлийн дарга болон гишүүн;” гэж нэмэх. Санал гаргасан ажлын хэсэг. Санал гаргасан ажлын хэсэг. Байнгын хороо дэмжсэн. Санал хураалт. Санал хураалт. 
 
44 гишүүн оролцож, 25 гишүүн зөвшөөрч, 56.8 хувийн саналаар энэ санал дэмжигдэж байна. 
 
41.Төслийн 29 дүгээр зүйлийн 29.4.4 дэх заалтын “байгуулсан” гэсний дараа “төсөл, хөтөлбөрийн нэгж болон” гэж нэмэх. Санал гаргасан ажлын хэсэг. Санал хураалт. 
 
43 гишүүн оролцож, 26 гишүүн зөвшөөрч, 60.5 хувийн саналаар энэ санал дэмжигдэж байна. 
 
42.Төслийн 29 дүгээр зүйлийн 29.7 дахь хэсгийг доор дурдсанаар өөрчлөн найруулах:
 
“29.7.Гэмт хэрэг үйлдэж шүүхийн хүчин төгөлдөр шийтгэх тогтоолоор ял эдэлж байгаа хүн нэр дэвшихийг хориглоно.” Санал гаргасан ажлын хэсэг. Санал хураалт. 
 
Томьёолол нь энэ зөв юм уу? Тийм үү? Яг адилхан томьёоллоор юм уу? Энэ их тийм. Санал хураалт явж байгаа шүү. Их модон хэлтэй л заалт байх юм. Энийг бас найруулгыг нь дахиж харах уу? 
 
43 гишүүн оролцож, 27 гишүүн зөвшөөрч, 62.8 хувийн саналаар энэ санал дэмжигдэж байнаа. 
 
43.Төслийн 29 дүгээр зүйлд 29.8 дахь хэсэг нэмэх:
 
“29.8.Авлига, албан тушаалын гэмт хэрэг үйлдсэн нь шүүхээр тогтоогдсон бол нэр дэвшихийг хориглоно.” Санал гаргасан ажлын хэсэг. Санал хураалт. 
 
Д.Эрдэнэбат гишүүн. Санал хураалтыг түр цуцлаарай. 
 
Д.Эрдэнэбат: Энэ Их Хурлын сонгуулийн хуульд орж ирсэн заалт яг ингээд орж ирж байгаа юм л даа. Орон нутгийн сонгуулийн хууль гээд. 
 
Би бодохдоо хүний эрхийнх нь үүднээс авч үзсэн ч тэр иргэдийн Хурлын Төлөөлөгчид яг улс төрийн шууд албан тушаалтан ч биш. Энэ ингээд нэг байнгын ажиллагаатай биш. Тэгээд орон нутагт нэг ийм жижиг сажиг одоо яадаг юм урьд нь гэмт хэрэг хийж байгаад тэр нь цагаадаад одоо ингээд нормаль ажиллаад хоёр гурав сонгогдсон ийм юм нь дээр яг энэ хууль дээр энэ заалтыг оруулах шаардлага байгаа юм уу, үгүй юм уу гэж би бодоод байгаа юм. Энэ орон нутгийн хуульд энэ бол хэрэггүй санагдаад. Яагаад гэвэл байнгын ажиллагаатай хурал биш шүү дээ. Зүгээр төлөөллийн зарчим хийгээд л жилд нэг хуралддаг юм нь дээр одоо ингээд нэг баахан ялгаварлал үүсгээд, эрхийг нь хаагаад байх нь зөв үү, буруу юу. Тэртээ тэргүй урд талд нь гэмт хэрэг үйлдэж шүүхийн хүчин төгөлдөр шийдвэр, тогтоолоороо ял эдэлж байгаа хүн нэр дэвшиж болохгүй юм чинь. Ямар ч хэрэг байсан. 
 
Тэгээд би бол энийг зарчмын хувьд энд орох шаардлагагүй заалт юм уу гэж хараад байгаа юм. Гишүүд өөрсдөө бодож саналаа өгнө биз дээ. 
 
Л.Энх-Амгалан: Санал хураалт. Гишүүд ээ. Санал хураалт. 
 
44 гишүүн оролцож, 22 зөвшөөрч, 50.0 хувиар. Энэ санал дэмжигдсэнгүй. 
 
Т.Аюурсайхан гишүүн. Горимын санал. 
 
Т.Аюурсайхан: Энэ Төрийн албаны тухай хуульд тодорхой заасан байгаа шүү дээ. Төрийн албан хаагч одоо авлига, албан тушаалын гэмт хэрэг үйлдсэн нь тогтоогдсон хүнийг төрийн албанд ажиллуулахгүй гээд Төрийн албаны хууль зөв зүгээр мөрдөгдөж байгаа шүү дээ. 
 
Тэгээд Улсын Их Хурлын сонгуулийн хууль дээр энэ заалтыг оруулаад л одоо дэмжигдээд л явсан шүү дээ. Одоо тэгээд орон нутгийн сонгууль энэ нь хөөрхий жилд нэг удаа, энэ нь хоёр удаа гээд. Тэр хүмүүс чинь улс төрийн албан тушаалтан. Иргэд, олон нийтээсээ сонгогдож байгаа хүмүүс шүү дээ. Аймаг, нийслэл, сум, дүүрэг. Бүх түвшиндөө. 
 
Тэгээд ингээд авлига, албан тушаалын гэмт хэрэг тэгээд иргэдийн Хуралд байдаггүй гэж хэн тэгээд байгаа юм. Орон нутгийн төсөв чинь улсын төсвийн нэг хэсэг шүү дээ. Нэгдмэл нэг төсөвтэй. Төсвийг захиран зарцуулж байгаа хүмүүс шүү дээ. Албан тушаалын гэмт хэрэг өмнө нь хийчхээд дахиад яагаад төсвийг захиран зарцуулах, тухайн орон нутгийн дээд эрхийг эдлүүлэх гээд байгаа юм. Энэ чинь аягүй их саад тотгортой явсан Үндсэн хуулийн өмнөх шийдвэрийг хүртэл мушгин гуйвуулаад л. Үндсэн хуулийн шийдвэр бол хүний сонгох, сонгогдох эрхтэй холбогдуулсан нийтлэг байдлаар нь л заасан шүү дээ. 
 
Энэ бол одоо анхаарал болгоомжгүйгээр хүний эд хөрөнгө гэмтээсэн, татвараас зугтаасан, одоо Эрүүгийн хуульд заасан ямар байна бүх л гэмт хэрэгтэй холбогдуулж ял шийтгэл авсан хүмүүсийн нийтээр нь сонгогдох эрхийг хасаж болохгүй л гэсэн шүү дээ. 
 
Түүнээс биш яг тухайлбал авлига, албан тушаалын гэмт хэрэг үйлдсэн хүний сонгогдох эрх дээр Үндсэн хууль дээр дүгнэлт гараагүй шүү дээ. Хүчин төгөлдөр Төрийн албаны хууль нь мөрдөгдөөд л явж байна шүү дээ. 
 
Тэгээд цааш цаашдаа энэ асуудал дээр сонгуульд нэр дэвшигчдэд шаардлага тавьдаг шүү дээ. Татварын өртэй байх ёсгүй гэдэг шаардлага. Тэгвэл энэ чинь сонгох, сонгогдох эрхийг ярих ёстой шүү дээ. Гэтэл татварын. Тэр чинь одоо нэр дэвших бүгдэд нь эрх байгаа учраас шалгуур болзол гэж бас байх ёстой шүү дээ. 
 
Тэгээд энэ дээр ингэж ийм байдлаар хандаж болохгүй. Улсын Их Хурлын сонгууль дээрээ бөөн хэл ам гаргаж байгаад л явсан. Нэг хүнд зориулаад л байна гээд байсан. Одоо тэгвэл бас нэг хүнд зориулж байгаа юм уу. Үгүй шүү дээ. Бид нар энэ хэм хэмжээг тогтоох гээд л ажиллаж байгаа шүү дээ. Хууль тогтоогч нар. Тэгээд хууль тогтоогч нар одоо яагаад заавал энэ асуудалд ингэж хандах ёстой юм. 
 
Тийм учраас би энэ санал хураалтыг одоо хүчингүй болгох горимын санал гаргамаар байна. Гишүүд маань хүлээж аваасай гэж хүсэж байна. Энэ чинь иргэдийн. Одоо өөрөөр хэлбэл Их Хуралд нэр дэвших эрхээ хаагдсан нөгөө авлига, албан тушаалын гэмт хэрэгтэй хүмүүс нь орон нутгийн сонгуульд дэвших нь л дээ. Энэ байдлаараа. 
 
Тэгээд энэ чинь нутгийн өөрөө удирдах ёс, аймгууд, нийслэл, дүүргүүд, сумууд тэгээд яах юм. Хөөрхий хөөрхий. Энэ гэмт хэрэг үйлдсэн хүмүүс нь ажиллаг гэх юм уу. Төсөв зарцуулж байгаа энэ чинь хариуцлагатай, ёс зүйтэй байх ёстой хүмүүс шүү дээ. Одоо аймаг, орон нутаг, нийслэл, дүүрэг, сумдууд дээр маш их завхрал явж байна шүү дээ. Төсвийн хөрөнгийг дур мэдэж зарцуулж байна шүү дээ. 
 
Нийгмийн халамж, асуудлыг шийдсэн нэрээр авлига өгч байна шүү дээ. Улс төрийн шийдвэр гаргахад нь нөлөөлж байна. Хагалган бутаргаж байна. Орон нутагтаа зарцуулагдаж байхыг хэдхэн хүмүүс олон арван саяар нь зохион байгуулалттайгаар хувааж идэж байна шүү дээ. 
 
Бид нар энэ сонгуулийн хуулиасаа эхлээд л энийг засахаас өөр яах юм. Тийм учраас энэ асуудалд бас ингэж хандмааргүй байна. Манай гишүүд бас аягүй олон гишүүн энийг байх ёстой гэлээ шүү дээ. Харамсалтай нь санал бас тэнцчихлээ. Тийм учраас санал тэнцсэн байдлаар энэ чухал асуудлыг шийдэж болохгүй гэж бодож байна. Горимын санал гаргаж хүчингүй болгож байгаад энэ хуулийн заалтаа заавал байлгах ёстой. 
 
Л.Энх-Амгалан: Энийг тэгвэл эцсийн хэлэлцүүлэг дээрээ ярих нь байна шүү дээ. Тэгвэл нөгөө Байнгын хороон дээрээ очиж гуравны хоёроор санал хураалгаж байж босох нь байна шүү дээ. Тийм ээ. 
 
Тамгын газар тайлбар хэлээдэх дээ. Э.Түвшинжаргал. Тайлбар хэлээдэх дээ. Яг энэ санал хураалтаар хүчингүй болгоё. Санал хураалтаар хүчингүй болгоё гэж горимын санал гарахад би энэ горимын саналаар санал хураалт хийлгэж болж байна уу? Аан. Болох уу. 
 
Тэгвэл саяын Т.Аюурсайхан гишүүний гаргасан энэ 43 дугаар зүйлээр, гаргасан дэмжигдээгүй саналын томьёоллыг хүчингүй болгоё гэсэн саналын томьёоллоор. Болно гэж байна шүү дээ. Маргаан үүсээд байна шүү дээ. 50, 50 гээд. Санал хураалт. Санал хураалтаараа л шийдье. 
 
Улсын Их Хурлын сонгуулийн хууль дээр бол яг ингээд заагаад өгсөн л дөө. Тийм ээ. 
 
43 гишүүн оролцож, 21 гишүүн зөвшөөрч, 48.8 хувийн саналаар энэ санал дэмжигдсэнгүй. Тийм. 
 
Гишүүд чуулганы танхимд оръё. Энэ сонгуулийн хууль баталж байгаа учраас өндөр ирцтэй бид нар батлах ёстой. Д.Тогтохсүрэн дарга аа. Гишүүд шаардлага тавиад байна шүү дээ. Оруулж ирье гишүүд ээ. Өндөр ирцтэй санал хураалт хийнэ гэж. 
 
44.Төслийн 30 дугаар зүйлийн 30.2 дахь хэсгийн “10-аас” гэснийг “20-оос” гэж өөрчлөх. Санал гаргасан ажлын хэсэг. Санал хураалт. 
 
43 гишүүн оролцож, 25 гишүүн зөвшөөрч, 58.1 хувийн саналаар энэ санал дэмжигдэж байна. 
 
Ёс зүйн дэд хороон даргад гишүүдийн нэрс өгөөдөх дөө. Уншъя гэж байна. 
 
45.Төслийн 32 дугаар зүйлийн 32.2.4, 32.3.4 дэх заалтын “Улсын дээд шүүхийн” гэснийг “Шүүхийн шийдвэр гүйцэтгэх байгууллагын” гэж өөрчлөх. Санал гаргасан ажлын хэсэг. Санал хураалт.
 
44 гишүүн оролцож, 24 гишүүн зөвшөөрч, 54.5 хувийн саналаар энэ санал дэмжигдэж байна. 
 
46.Төслийн 32 дугаар зүйлийн 32.2.9, 32.3.11 дэх заалтыг тус тус доор дурдсанаар өөрчлөн найруулах:
 
“32.2.9.ял эдэлж байгаа эсэх талаарх цагдаагийн төв байгууллагын мэдээллийн сан хариуцсан нэгжийн лавлагаа;
 
32.3.11.ял эдэлж байгаа эсэх талаарх цагдаагийн төв байгууллагын мэдээллийн сан хариуцсан нэгжийн лавлагаа;” Санал гаргасан ажлын хэсэг. Санал хураалт.
 

Т.Аюурсайхан гишүүн, О.Баасанхүү. Саяын санал хураалтыг хүчингүй болгоорой. Т.Аюурсайхан гишүүн. 
 

Т.Аюурсайхан: Ирцээ хангаж байгаад санал хураалтаа цааш нь үргэлжлүүлье. Энэ санал чинь одоо тэгээд зарим ач холбогдолтой саналууд унаад байна шүү дээ. 
 

Энэ би шаардлагаа гишүүнийхээ хувьд санал хураалтыг хүчингүй болгох горимын санал гаргах эрхтэй шүү дээ. Энэний төлөө нэг их загнаж зандраад байх юм байхгүй ээ. Тэр чинь тэгээд анх удаа сонгогдсон, долоон удаа сонгогдсон тийм юм байхгүй. Ирцээ хүргэж байгаад явуулъя. 
 

Энэ авлига албан тушаалын гэмт хэрэг үйлдсэн нь шүүхээр тогтоогдсон хүмүүсийг яагаад энэ Их Хуралд нэр дэвшүүлэх эрхийг нь хассан, Төрийн албаны хуульдаа оруулсан. Яагаад заавал ч үгүй орон нутгийн сонгуулийн хуульд оруулахгүйгээр энэ хүмүүсийг нэр дэвшүүлэх гээд байгаа юм бэ. Энэ яагаад асуудалд ингэж хандаад байгаа юм бэ. Гишүүдийгээ ирц сайтай оруулаад л энэ чинь шийдье гэсэн хүмүүс байна шүү дээ. 
 

Тэгээд энэ санал чинь бараг л 50, 50 хувиар ингээд унагаалаа шүү дээ. Их Хурлын сонгуулийн хуульд яаж энэ заалтыг орууллаа. Төрийн албаны хуульд яаж энэ заалтыг орууллаа. Одоо орон нутгийн сонгуулийн хуульд адилхан жишгээр л хандах ёстой шүү дээ. Тэгээд энэ чинь ирцгүйгээс болоод л уначихлаа шүү дээ. Ийм чухал ач холбогдолтой заалт. 
 

Тэгээд одоо энэ заалтаа яах юм. Хуралдаан даргалагч чиглэл өг. Эсвэл. Эцсийн хэлэлцүүлэг дээрээ энийгээ оруулаа гээд. Энэ ирцээ хүргэж байгаад цаашаа явна. Яагаад гэвэл энэ чинь бүрдүүлэх ёстой баримт материал дээр авлига, албан тушаалын гэмт хэрэг үйлдсэн нь гэм буруутайд тооцож байгаа эсэх талаар холбогдох байгууллагын лавлагаа гээд энэ бол 48 дээр хураагдана. Энэ асуудлаа одоо бид нар дэмжих ёстой. Тэгэх юм бол та чиглэл өгөөд түрүүн унадагыг эцсийн найруулга дээр хэлэлцэх боломж байгаа байхгүй юу. Тийм учраас энэ гишүүдийгээ оруулж байгаад бүрэлдэхүүн сайтайгаар хэлэлцмээр байна шүү дээ. Энэ асуудал чинь саад тотгортой яваад байна. Та хараад л байгаа. Хурал удирдаад. 
 

Тэгээд одоо нэрсийг нь уншаад оруулах хэрэгтэй. Гишүүдийгээ оруулж байгаад. Тэгээд энэ саналыг бусад саналуудаа ирц сайтайгаар орон нутгийн сонгуулийн тухай хуулиа хэлэлцэж баталмаар байна. 
 

Л.Энх-Амгалан: О.Баасанхүү гишүүн. 
 

О.Баасанхүү: Баярлалаа. Би ингэж бодоод байна. Нэгдүгээрт нь, бас энэ Т.Аюурсайхан гишүүний хэлээд байгаа ирцээ бүрдүүлье гээд. Одоо ер нь улс төрчид хоёрхон дүн авдаг юм л даа. Онц, муу гээд. Онц байвал дахин сонгогдох байх. Муу байвал сонгогдохгүй байх. Ард түмнээрээ одоо дүгнүүлэх гэж байгаа энэ үед ийм жижигхэн юмыг бас ингээд байн байн яриад баймаар байгаа юм. Уг нь бол. Ирцээ бүрдүүл. Ирцээ бүрдүүл гээд л. Хурууны хээтэй болголоо. Одоо янз бүрийн байдлаар та нарыг шахлаа. LIVE-длаа. Зарим нь ч одоо юу гэдэг юм тоглоомын шинжтэй юм шиг байдлаар хүлээж авдаг. 
 

Овоо ирц бүрдээд байсан чинь одоо сүүлийн үед бас ингээд муудчихлаа. Тийм учраас сонгогчид чинь харж байна. Сонгуулийн хуулиа хийх гэж байгаа бол ялангуяа эрх баригч Ардын нам. 64-үүлээ сууж байгаад хийчих хууль шүү дээ. Бараг. Нөгөө намынхаа гишүүд нь байсан байгаагүй л баталчих юмыг чинь л ингээд заавал эд нар орж ирэх ёстой. Би байж байх ёстой юм шиг л ингээд яваад байгаа. 
 

Бид нар юу гэж харж байна вэ гэвэл эрх барьж байгаа бол заавал одоо юу гэдэг юм үүрэг хариуцлагатай байх ёстой. Тэгэхээр энэ одоо бүхэл бүтэн Ардын нам гээд тулахтай сайхан намын нэрээр сонгогдсон эрхэм Их Хурлын гишүүд бас хуралдаа орооч ээ. Хуралдаа орохыг шаардаач ээ. 
 

Тэгээд энэ сонгуулийн хуулиа нэгэнт баталж байгаа бол сонгогч нар чинь одоо орон нутгийн сонгуульд оролцох гэж байгаа хүмүүс чинь энийг чинь нүд чих тавин харж байгаа шүү дээ. Сонгуульд чинь та нарын төлөө явах гээд харж байгаа шүү дээ. Тэгээд л сонгуульд нэр дэвшихээр одоо юу гэдэг юм бидний хуульд ийм хариуцлагагүй ханддаг. Бид нарын хуулийг батлахаараа өөрөөр хийдэг. Өөрсдийн хуульдаа өөр ханддаг гээд гадаа байгаа сэтгүүлчид хүртэл та өөрсдийнхөө хуулийг бол арай өөр баталж байсан даа гээд яриад байгаа шүү дээ. 
 

Тэгэхээр бас эргэж уулзахгүй нүүр биш. Иргэд сонгогчидтой уулзах учраас энэ хурлын ирцээ бүрдүүлсэн нь дээр байх аа. Тийм учраас Л.Энх-Амгалан дарга та чангахан шиг энэ хүмүүсээ дуудаад хий. 
 

Л.Энх-Амгалан: Хурлын ирц одоо хангалттай л байна шүү дээ. 34 гишүүн байна шүү дээ. 44 гишүүн оролцохоос 34 хангалттай. Энэ чинь өндөр л ирц байна шүү дээ. Тийм. Ирц шаардаж байгаа зөв. Зарчмын шаардлага тавьж байгаа нь. Тийм. 
 

Ирц нэг уншъя. Өглөө ирсэн гишүүдийн нэрс. Н.Амарзаяа гишүүн өглөө ирсэн байна. Үдээс хойш алга байна. Х.Баделхан гишүүн алга байна. Сүхбаатарын Батболд өглөө ирсэн. Ирцэд орсон. Одоо алга байна. Б.Батзориг алга байна. Өглөө ирцэд орсон. Х.Болорчулуун гишүүн алга байна. Өглөө ирцэд орсон. Ж.Ганбаатар гишүүн. Эдийн засгийн байнгын хороон дарга алга байна. Өглөө ирцэд орсон. Д.Ганболд өглөө ирцэд орсон. Алга байна. Д.Дамба-Очир гишүүн одоо орж ирж байна. Л.Мөнхбаатар гишүүн алга байна. Өглөө ирцэд орсон. Л.Оюун-Эрдэнэ гишүүн алга байна. Өглөө ирцэд орсон. Д.Оюунхорол гишүүн алга байна. Өглөө ирцэд орсон. Ш.Раднаасэд гишүүн өглөө ирцэд орсон. Алга байна. Я.Санжмятав гишүүн өглөө ирцэд орсон. Алга байна. Я.Санжмятав дарга бол өнөөдөр нөгөө Цагаатгалын комиссын хурал хийж байгаа гэж бас хэлсэн. Хурал хийж байгаа. Г.Солтан алга байна. Тийм ээ. Г.Солтан гишүүн. А.Сүхбат гишүүн. Н.Цэрэнбат. Байгаль орчны сайд. С.Чинзориг. Хөдөлмөр, нийгмийн хамгааллын сайд. Л.Элдэв-Очир гишүүн өглөө ирцэд орсон. Алга байна. Б.Энх-Амгалан. Зам, тээврийн сайд. 
 

Сайд нар яах вэ аймгийн дарга нартай гэрээ хийж байгаа. Тэгээд гэрээ хийж байгаа сайд нар нь орж ирээд хоорондоо зохицоод явъя гэж уг нь тохирсон юм. Тэгэхээр энийг Л.Оюун-Эрдэнэ дарга зохицуулах ёстой байх. 
 

Нямаагийн Энхболд алга байна. Батлан хамгаалахын сайд. Өлзийсайханы Энхтүвшин Шадар сайд алга байна. Ингээд энэ гишүүд чуулганы танхимд орж ирж санал хураалтад оролцъё. 
 

Зочид орж ирсэн байна. Зочдыг танилцуулъя. Улсын Их Хурлын гишүүн М.Оюунчимэгийн урилгаар Чингэлтэй дүүргийн 14 дүгээр хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 

Та бүгддээ Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. 
 

Ж.Эрдэнэбат гишүүн суудалдаа суугаарай. Одоо санал хураалт болж байна. Санал хураалтаа хийе. Тэгэх үү. 
 

Одоо 47. 46-г сая уншаад санал хураалтыг хийе. Одоо санал хураалт. Энэ Байнгын хороо дэмжсэн. Ажлын хэсэг дэмжсэн санал хураалт байна. 
 

44 гишүүн оролцож, 30 гишүүн зөвшөөрч, 68.2 хувийн саналаар энэ санал дэмжигдэж байна. 
 

47.Төслийн 32 дугаар зүйлд доор дурдсан агуулгатай 32.2.10, 32.3.12 дахь заалт тус тус нэмэх:
 
                    “32.2.10.нэр дэвшигчийн хөрөнгө орлогын мэдүүлэг;
 
32.3.12.нэр дэвшигчийн хөрөнгө орлогын мэдүүлэг;”
 

Энэ чинь ямар учиртай билээ? Заалтууд. Тийм үү. Санал гаргасан ажлын хэсэг. Байнгын хороо, ажлын хэсэг дэмжсэн санал хураалт. 
 

Энэ нөгөө намаас бие даасан бие даагчид тавьж байгаа шаардлагууд юм байна. Тийм ээ. Санал хураалт. Гишүүд ээ. Санал хураалт явагдаж байна шүү дээ. 
 

45 гишүүн оролцож, 28 гишүүн зөвшөөрч, 62.2 хувийн саналаар энэ санал дэмжигдэж байна. 
 
48.Төслийн 32 дугаар зүйлд доор дурдсан агуулгатай 32.2.11, 32.3.13 дахь заалт тус тус нэмэх:
 
“32.2.11.авлига, албан тушаалын гэмт хэрэг үйлдсэн гэм буруутайд тооцож байсан эсэх талаарх холбогдох байгууллагын лавлагаа.
 
“32.3.13.авлига, албан тушаалын гэмт хэрэг үйлдсэн гэм буруутайд тооцож байсан эсэх талаарх холбогдох байгууллагын лавлагаа.” 
 
Санал гаргасан ажлын хэсэг. Хураана биз дээ. Хураана шүү дээ энэ чинь. Энэ чинь тэрэнтэй чинь холбогдолгүй. Ц.Нямдорж гишүүн. 
 
Ц.Нямдорж: Хуралдаан даргалагчаа. Сая тэр нэг өмнөх заалт дээр нэг маргаан болоод явчихлаа. 
 
Тэгээд энэ Их Хурлын сонгуулийн заалт, орон нутгийн сонгуулийн хуулийн заалт хоёр чинь хоорондоо зөрөөд явчихлаа. Энэ зөрчилгүй байх талаар Байнгын хороонд нь нэг чиглэл өгчихмөөр байх юм. 
 
Наад Их Хурлын сонгуулиар чинь Ерөнхий сайд тодордог. Орон нутгийн сонгуулиар чинь Засаг дарга тодордог л асуудал шүү дээ. Адилхан сонгууль. Адилхан 4 жилийн хугацаатай. Адилхан сонгогчид санал өгдөг ийм сонгуулиа. Ерөнхийлөгч нь ч ялгаа байхгүй. Энэ гурван сонгууль дээр ийм зарчмын асуудал зөрүүтэй томьёоллоор томьёологдож болохгүй шүү. 
 
Бурууддаг ч бай, зөвддөг ч бай нэг зарчмаар яваад л, нэг томьёоллоор яваад л наад эцсийн гаргалгаа нь гарч байх ёстой юм. Би яг саяын энэ нөгөө лавлагаа гэдэгтэй холбогдуулж тэр өмнөх нэг унасан саналынхаа асуудлыг Байнгын хороон дээрээ. Х.Нямбаатар дарга аа. Та бүхэн нэг яриад. Тэгээд хууль хоорондын зөрчилгүйгээр асуудлаа шийдүүлсэн нь дээрээ. 
 
Ядаж л маргаан гарлаа гэхэд наадах чинь углуургаараа нэг асуудал болж шийдэгдэх ёстой юм. Ийм зүйл та хэлсэн нь дээр байх гэж би бодож байна. Баярлалаа. 
 
Л.Энх-Амгалан: Өмнө нь санал хураалт хийсэн энэ 47 дугаар зүйлтэй холбоотой санал хураалтаар энэ хууль хоорондын. 47, 48. Тийм ээ. 43 уу..? 43, 47. Тийм. Энийг эцсийн хэлэлцүүлгийн үеэр хууль хоорондын зөрчлийг арилгах чиглэлийг өгч байна. 
 
Саяын уншсан санал хураалт. Тийм. Санал гаргасан ажлын хэсэг. Тийм тийм. 48-ыг одоо хураах гээд байна шүү дээ. Тийм. 48. Уншсан байхгүй юу. Тэгээд Байнгын хороо, ажлын хэсэг дэмжсэн санал. Энийг дэмжих ёстой юм байна. Санал хураалт. 
 
45 гишүүн оролцож, 33 гишүүн зөвшөөрч, 73.3 хувийн саналаар энэ санал дэмжигдэж байна. 
 
49.Төслийн 32 дугаар зүйлийн 32.10 дахь хэсгийн “22-оос” гэснийг “15-аас” гэж өөрчлөх. Санал гаргасан ажлын хэсэг. Санал хураалт. 
 
45 гишүүн оролцож, 31 гишүүн зөвшөөрч, 68.9 хувийн саналаар энэ санал дэмжигдлээ. 
 
50.Төслийн 33 дугаар зүйлд доор дурдсан агуулгатай 33.1.9 дэх заалтыг нэмэх:
 
“33.1.9.ээлжит сонгуулийн жил эхэлснээс хойш бусдын нэр төр, алдар хүндийг гутаан доромжилсон худал мэдээллийг нийтэд дэлгэсэн, ийм агуулга бүхий мэдээллийг хэвлэмэл материалын хэлбэрээр, эсхүл мэдээллийн хэрэгсэл, цахим орчин дахь олон нийтийн сүлжээгээр тараасан болох нь шүүхийн шийдвэрээр тогтоогдсон.” Санал гаргасан ажлын хэсэг. Санал хураалт. 
 

45 гишүүн оролцож, 31 гишүүн зөвшөөрч, 68.9 хувийн саналаар энэ санал дэмжигдэж байна. 
 
51.Төслийн 38 дугаар зүйлийн 38.7 дахь хэсгийн “болон бие даан нэр дэвшигч нь” гэснийг хасах. Санал гаргасан ажлын хэсэг. Санал хураалт. 
 
45 гишүүн оролцож, 32 гишүүн зөвшөөрч, 71.1 хувийн саналаар энэ санал дэмжигдэж байна. 
 
52.Төслийн 39 дүгээр зүйлд доор дурдсан агуулгатай 39.2.8 дахь заалт нэмэх: 
 

“39.2.8.өдөр тутмын болон бусад сонин сэтгүүлд сонгуулийн сурталчилгааны материал нийтлүүлэх.” Санал гаргасан ажлын хэсэг. Санал хураалт. 
 
45 гишүүн оролцож, 33 гишүүн зөвшөөрч, 73.3 хувийн саналаар энэ санал дэмжигдэж байна. 
 
Төслийн 41 дүгээр зүйлийн 41.5 дахь хэсгийг доор дурдсанаар өөрчлөн найруулах:
 
“41.5.Энэ хуулийн 41.3-т заасны дагуу тогтоосон байршлаас өөр газарт зурагт самбар, ухуулах хуудас байршуулахыг хориглоно.”
 
Уучлаарай. Энэ юу юм байна шүү. Саяны санал хураалтыг цуцалчхаарай. Тийм. 53-аа унших юм байна. Саяын санал хураалт цуцлагдсан. 
 
53.Төслийн 41 дүгээр зүйлийн 41.3 дахь хэсгийн “Ухуулах хуудсыг” гэснийг “Ухуулах хуудас болон зурагт самбарыг” гэж өөрчлөх. Санал гаргасан ажлын хэсэг. Санал хураалт. 
 
45 гишүүн оролцож, 30 гишүүн зөвшөөрч, 66.7 хувийн саналаар энэ санал дэмжигдэж байна. 
 
54.Төслийн 41 дүгээр зүйлийн 41.5 дахь хэсгийг доор дурдсанаар өөрчлөн найруулах:
 
“41.5.Энэ хуулийн 41.3-т заасны дагуу тогтоосон байршлаас өөр газарт зурагт самбар, ухуулах хуудас байршуулахыг хориглоно.” Санал гаргасан ажлын хэсэг. Санал хураалт. 
 
45 гишүүн оролцож, 32 гишүүн зөвшөөрч, 71.1 хувийн саналаар энэ санал дэмжигдлээ. 
 
55.Төслийн 41 дүгээр зүйлийн 41.9 дэх хэсгийг  хасах. Санал гаргасан ажлын хэсэг. Санал хураалт. 
 
45 гишүүн оролцож, 34 гишүүн зөвшөөрч, 75.6 хувийн саналаар энэ санал дэмжигдэж байна. 
 
56.Төслийн 41 дүгээр зүйлд доор дурдсан агуулгатай 41.14 дэх хэсэг нэмэх:
 
“41.14.Энэ хуулийн 39.2.8-д заасан сонин, сэтгүүл нь сүүлийн 12 сарын турш тогтмол гарсан байх бөгөөд түүнд нийтлүүлэх сурталчилгааны төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн үнийн дундаж хэмжээнээс хэтрэхгүй байна.” Санал гаргасан ажлын хэсэг. Санал хураалт. 
 
45 гишүүн оролцож, 33 гишүүн зөвшөөрч, 73.3 хувийн саналаар энэ санал дэмжигдлээ. 
 
57.Төслийн 42 дугаар зүйлийн 42.3 дахь хэсгийн “зөвхөн нийтийн эзэмшлийн газар буюу гудамж талбайд сурталчилгааны хугацаанд” гэснийг “энэ хуулийн 41.3-т заасны дагуу тогтоосон байршилд” гэж өөрчлөх. Санал гаргасан ажлын хэсэг. Санал хураалт. 
 
44 гишүүн оролцож, 32 гишүүн зөвшөөрч, 72.2 хувийн саналаар энэ санал дэмжигдэж байна. 
 
58.Төслийн 43 дугаар зүйлийн 43.2 дахь хэсгийн “ухуулах байр,” гэсний дараа “сонгогчидтой хийх уулзалт, хурал цуглааны танхимд,” гэж нэмэх. Санал гаргасан ажлын хэсэг. Санал хураалт. 
 
44 гишүүн оролцож, 32 гишүүн зөвшөөрч, 72.2 хувийн саналаар энэ санал дэмжигдэж байна. 
 
59.Төслийн 46 дугаар зүйлийн 46.8 дахь хэсгийг доор дурдсанаар өөрчлөн найруулах:
 
“46.8.Сонгуулийн сурталчилгааны нэвтрүүлгийн төлбөр нь орон нутгийн Хурлын ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн төлбөрийн дундаж хэмжээнээс хэтрэхгүй байна.” Санал гаргасан ажлын хэсэг. Санал хураалт. 
 
Энэ чинь өмнөх заалттайгаар адилхан утгатай заалтаар дахиж санал хураалт хийх шаардлага байгаа юм уу энэ. 
 
44 гишүүн оролцож, 30 гишүүн зөвшөөрч, 68.2 хувийн саналаар энэ санал дэмжигдэж байна. 
 
Энийг бүгдийг нь нэгтгээд нэг болгож хураасан бол ойлгомжтой. 
 
60.Төслийн 46 дугаар зүйлийн 46.9.2 дахь заалтыг доор дурдсанаар өөрчлөн найруулах:
 

“46.9.2.орон нутгийн Хурлын ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд хийж байсан гурваас доошгүй зар сурталчилгаа нэвтрүүлэх гэрээ;” Санал гаргасан ажлын хэсэг. Санал хураалт. 
 
43 гишүүн оролцож, 31 гишүүн зөвшөөрч, 72.1 хувийн саналаар энэ санал дэмжигдэж байна. 
 
61.Төслийн 46 дугаар зүйлийн 46.14 дэх хэсгийн “нэг нам, эвсэл, нэр дэвшигчийн талаарх” гэснийг хасах. Санал гаргасан ажлын хэсэг. Санал хураалт. 
 

43 гишүүн оролцож, 29 гишүүн зөвшөөрч, 67.4 хувийн саналаар энэ санал дэмжигдэж байна. 
 
62.Төслийн 46 дугаар зүйлийн 46.20 дахь хэсгийн “Сонгуулийн ерөнхий хороо, Харилцаа холбооны зохицуулах хороо хамтран энэ хуульд” гэснийг “Харилцаа холбооны зохицуулах хорооны саналыг үндэслэн Сонгуулийн ерөнхий хороо батална.” гэж өөрчлөх. Санал гаргасан Улсын Их Хурлын гишүүн Д.Тогтохсүрэн. Байнгын хорооны дэмжсэн санал байна. Санал хураалт. 
 
43 гишүүн оролцож, 30 гишүүн зөвшөөрч, 69.8 хувийн саналаар энэ санал дэмжигдэж байна.  
 
63.Төслийн 46 дугаар зүйлийн 46.22 дахь хэсгийн “сонгуулийн сурталчилгаанд” гэсний дараа “энэ хуулийн 46.20-д заасан журмын дагуу” гэж нэмэх. Санал гаргасан ажлын хэсэг. Санал хураалт. 
 
43 гишүүн оролцож, 29 гишүүн зөвшөөрч, 67.4 хувийн саналаар энэ санал дэмжигдлээ. 
 
64.Төслийн 46 дугаар зүйлийн 46.25 дахь хэсгийн “46.2, 46.5-46.8, 46.11-46.19-д заасныг зөрчсөн хуулийн этгээдийг хорин мянган нэгжтэй тэнцэх хэмжээний төгрөгөөр торгох,” гэснийг хасах. Санал гаргасан ажлын хэсэг. Санал хураалт. 
 
43 гишүүн оролцож, 31 гишүүн зөвшөөрч, 72.1 хувийн саналаар энэ санал дэмжигдэж байна. 
 
65.Төслийн 47 дугаар зүйлийн 47.3 дахь хэсгийн “Цахим” гэсний өмнө “Энэ хуулийн 47.1.1, 47.1.3-т заасан” гэж нэмэх. Санал гаргасан ажлын хэсэг. Санал хураалт. 
 
43 гишүүн оролцож, 27 гишүүн зөвшөөрч, 62.8 хувийн саналаар энэ санал дэмжигдэж байна. 
 
66.Төслийн 47 дугаар зүйлийн 47.7 дахь хэсгийн “зөрчсөн аливаа этгээдийг олж тогтоох боломжгүй бол цагдаагийн байгууллагын дүгнэлтийг үндэслэн Харилцаа холбооны зохицуулах хороо” гэснийг “зөрчсөн талаарх гомдлын дагуу Харилцаа холбооны зохицуулах хороо цагдаагийн байгууллагын саналыг үндэслэн” гэж өөрчлөх. Санал гаргасан ажлын хэсэг. Санал хураалт. 
 
43 гишүүн оролцож, 28 гишүүн зөвшөөрч, 65.1 хувийн саналаар энэ санал дэмжигдэж байна. 
 
67.Төслийн 47 дугаар зүйлийн 47.8 дахь хэсгийн “Интернетийн” гэсний өмнө “Үүрэн холбооны болон” гэж нэмэх. Санал гаргасан ажлын хэсэг. Санал хураалт. 
 
42 гишүүн оролцож, 29 гишүүн зөвшөөрч, 69.0 хувийн саналаар энэ санал дэмжигдэж байна. 
 
68.Төслийн 47 дугаар зүйлийн 47.9 дэх хэсгийг доор дурдсанаар өөрчлөн найруулах:
 
“47.9.Цахим орчин ашиглан сонгуулийн сурталчилгаа явуулах, түүнд хяналт тавих журмыг цагдаагийн төв байгууллага болон Харилцаа холбооны зохицуулах хорооны саналыг үндэслэн Сонгуулийн ерөнхий хороо батална.” Санал гаргасан ажлын хэсэг. Санал хураалт. 
 
42 гишүүн оролцож, 28 гишүүн зөвшөөрч, 66.7 хувийн саналаар энэ санал дэмжигдэж байна. 
 
69.Төслийн 47 дүгээр зүйлд доор дурдсан агуулгатай 47.11, 47.12 дахь хэсэг тус тус нэмэх:
 
“47.11.Харилцаа холбооны зохицуулах хороо нь Сонгуулийн ерөнхий хорооны саналыг үндэслэн цахим орчин дахь олон нийтийн сүлжээний хандалтыг хязгаарлах, тархалтыг бууруулах технологийн арга хэмжээг сонгуулийн сурталчилгаа дууссан өдрөөс санал авах өдрийн дараах өдөр хүртэл авч болно.
 
47.12.Энэ хуулийн 47.1.3-т заасан цахим хуудас ашиглан сонгуулийн сурталчилгаа явуулах төлбөр нь ээлжит сонгуулийн жилийн 01 дүгээр сарын 01-ний өдрөөс өмнөх жилийн 01 дүгээр сарын 01-ний өдрийг хүртэлх хугацаанд баримталсан зар сурталчилгаа, мэдээ, мэдээллийн төлбөрийн дундаж хэмжээнээс хэтрэхгүй байна.” Санал гаргасан ажлын хэсэг. Санал хураалт. 
 
42 гишүүн оролцож, 27 гишүүн зөвшөөрч, 64.3 хувийн саналаар энэ санал дэмжигдлээ. 
 
70.Төслийн 48 дугаар зүйлийн 48.1.7 дахь заалтын “зохион байгуулах” гэсний дараа “, нийтлэх” гэж нэмэх. Санал гаргасан ажлын хэсэг. Санал хураалт. 
 
42 гишүүн оролцож, 27 гишүүн зөвшөөрч, 64.3 хувийн саналаар энэ санал дэмжигдэж байна. 
 
71.Төслийн 48 дугаар зүйлд доор дурдсан агуулгатай 48.7 дахь хэсэг шинээр нэмж, дугаарыг өөрчлөх:
 
“48.7.Орон нутгийн Хурлын төлөөлөгч сонгуульд нэр дэвших бол энэ хуульд заасан нэр дэвшүүлэх ажиллагаа эхлэхээс өмнө тойргийн сонгогчиддоо ажлын тайлангаа танилцуулах зорилгоор хийсэн уулзалт, энэ хуулиар хориглоогүй арга хэмжээ болон тараасан тайлан нь сонгуулийн сурталчилгаанд хамаарахгүй.” Санал гаргасан ажлын хэсэг. Санал хураалт. 
 
Энэ чинь хугацаа нь бас байгаа шүү дээ. Тийм ээ. Зохицуулж байгаа хугацаа байгаа. Тийм. Хугацааны зохицуулалт байгаа. Тийм ээ. 
 
42 гишүүн оролцож, 30 гишүүн зөвшөөрч, 71.4 хувийн саналаар энэ санал дэмжигдэж байна. 
 
72.Төслийн 48 дугаар зүйлийн 48.9 дэх хэсгийн “Нам, эвслийн дарга, түүнчлэн” гэснийг хасах. Санал гаргасан ажлын хэсэг. Санал хураалт. 
 
42 гишүүн оролцож, 28 гишүүн зөвшөөрч, 66.7 хувийн саналаар энэ санал дэмжигдэж байна. 
 
73.Төслийн 50 дугаар зүйлийн 50.1 дэх хэсгийн “Төрийн аудитын дээд байгууллагаас тогтоосон жишигт” гэснийг “Энэ хуульд нийцүүлэн” гэж, 50.2 дахь хэсгийн “Төрийн аудитын дээд байгууллага нам, эвсэл болон нэр дэвшигчээс сонгуульд зарцуулах зардлын дээд хэмжээний жишиг” гэснийг “Нам, эвсэл болон нэр дэвшигчээс сонгуульд зарцуулах зардлын дээд хэмжээг” гэж тус тус өөрчлөх. Санал гаргасан ажлын хэсэг. Санал хураалт. 
 
48 гишүүн оролцож, 28 гишүүн зөвшөөрч, 66.7 хувийн саналаар энэ санал дэмжигдэж байна. 
 
74.Төслийн 51 дүгээр зүйлийн 51.1 дэх хэсгийн “Нам” гэсний дараа “, эвсэл” гэж нэмэх. Санал гаргасан ажлын хэсэг. Санал хураалт. 
 
43 гишүүн оролцож, 28 гишүүн зөвшөөрч, 65.1 хувийн саналаар энэ санал дэмжигдлээ. 
 
75.Төслийн 54 дүгээр зүйлийн 54.1 дэх хэсгийн “гурван сая” гэснийг “хоёр сая” гэж, “арван таван сая” гэснийг “арван сая” гэж тус тус өөрчлөх. Санал гаргасан Улсын Их Хурлын гишүүн Д.Эрдэнэбат. Байнгын хорооны дэмжсэн санал байна. Санал хураалт. 
 
43 гишүүн оролцож, 26 гишүүн дэмжиж, 60.5 хувийн саналаар энэ санал дэмжигдэж байна. 
 
76.Төслийн 54 дүгээр зүйлийн 54.2 дахь хэсгийг доор дурдсанаар өөрчлөн найруулах:
 
“54.2.Иргэн, хуулийн этгээдээс нам, эвсэлд, эсхүл, нэр дэвшигчид зардлын данс нээсэн өдрөөс хойш сонгуулийн үйл ажиллагаанд нь зориулан энэ хуулийн 54.1-д заасан хэмжээнээс хэтрүүлэхгүйгээр хандив өгч болно.” Санал гаргасан ажлын хэсэг. Санал хураалт. 
 
43 гишүүн оролцож, 29 гишүүн зөвшөөрч, 67.4 хувийн саналаар энэ санал дэмжигдэж байна. 
 
Улсын Их Хурлын сонгуулийн хуулиар чинь аж ахуйн нэгж 20 сая, иргэн 5 сая байгаа шүү дээ. Тийм ээ. Хандивын хэмжээ. Одоо энэ хэмжээг орон нутгийн сонгуулийн хууль дээр багасгаж байгаа гэсэн үг. Багасаж байна. Тийм. 
 
77.Төслийн 56 дугаар зүйлийн 56.2, 56.3 дахь хэсгийг нэгтгэн доор дурдсанаар өөрчлөн найруулах:
 
“56.2.Хандив өгөхийг хориглосон этгээд болон эрх зүйн байдал нь тодорхойгүй этгээд сонгуулийн хандив өгсөн бол хандив хүлээн авах эрх бүхий этгээд буцаан шилжүүлнэ.” Санал гаргасан ажлын хэсэг. Санал хураалт. 
 
43 гишүүн оролцож, 28 гишүүн зөвшөөрч, 51.1 хувийн саналаар энэ санал дэмжигдэж байна. 
 
Одоо 78. Тийм ээ. 78.Төслийн 56 дугаар зүйлийн 56.7 дахь хэсгийг хасах. Санал гаргасан ажлын хэсэг. Санал хураалт. 
 
43 гишүүн оролцож, 27 гишүүн зөвшөөрч, 62.8 хувийн саналаар энэ санал дэмжигдэж байна. 
 
79.Төслийн 57 дугаар зүйлийн 57.5 дахь хэсгийн “төрийн аудитын дээд байгууллагад” гэснийг “төрийн аудитын орон нутаг дахь салбар байгууллагад” гэж, 58 дугаар зүйлийн 58.5 дахь хэсгийн “Төрийн аудитын байгууллага” гэснийг “Төрийн аудитын орон нутаг дахь салбар байгууллага” гэж тус тус өөрчлөх. Санал гаргасан ажлын хэсэг. Санал хураалт. 
 
42 гишүүн оролцож, 25 гишүүн зөвшөөрч, 59.5 хувийн саналаар энэ санал дэмжигдэж байна. 
 
80.Төслийн 58 дугаар зүйлийн 58.3, 58.4 дэх хэсгийг тус тус хасах. Санал гаргасан ажлын хэсэг. Санал хураалт. 
 
Энэ Халдашгүй байдлын дэд хорооныхон хуралдах гэж байна. Бид нар бас энэ хуралдах боломжоор нь хангаж өгөх ёстой байх. 
 
42 гишүүн оролцож, 22 гишүүн зөвшөөрч, 52.4 хувийн саналаар энэ санал дэмжигдэж байна. 
 
81.Төслийн 60 дугаар зүйлийн 60.1 дэх хэсгийг доор дурдсанаар өөрчлөн найруулах:
 
“60.1.Саналын хуудаст нам, эвсэл, тэдгээрийн нэр дэвшигч, бусад нэр дэвшигчийн нэрийг дараах дарааллын дагуу бичнэ:
 
 
60.1.1.намын нэрийг Улсын дээд шүүхэд бүртгүүлсэн дарааллаар;
 
60.1.2.эвслийн нэрийг тухайн эвсэлд нэгдэн орсон намуудаас хамгийн түрүүнд Улсын дээд шүүхэд бүртгүүлсэн дарааллаар:
 
60.1.3.нам, эвслээс нэр дэвшигчийг тухайн нам, эвслээс ирүүлсэн дарааллаар;
 
60.1.4.бие даан нэр дэвшигчийг сонгуулийн хороонд бүртгүүлсэн дарааллыг баримтлан нам, эвслээс нэр дэвшигчдийн нэрийн дараа.” Санал гаргасан ажлын хэсэг. Санал хураалт. 
 

Одоо ерөнхийдөө дөхөж байна шүү. Гишүүд ээ. 
 

43 гишүүн оролцож, 26 гишүүн зөвшөөрч, 60.5 хувийн саналаар энэ санал дэмжигдэж байна. 
 
82.Төслийн 63 дугаар зүйлийн 63.1 дэх хэсгийн “Дараах” гэсний өмнө “Өөрийн байнга оршин суугаа сум болон нийслэлийн нутаг дэвсгэрт байгаа” гэж нэмэх. Санал гаргасан ажлын хэсэг. Санал хураалт. 
 
43 гишүүн оролцож, 27 гишүүн зөвшөөрч, 62.8 хувийн саналаар энэ санал дэмжигдэж байна. 
 
83.Төслийн 63 дугаар зүйлийн 63.1.5 дахь заалтыг хасах. Санал гаргасан ажлын хэсэг. Санал хураалт. 
 
Одоо зөвхөн Ёс зүйн дэд хорооны даргын зөвшөөрлөөр энэ танхимаас гарна шүү. 
 
43 гишүүн оролцож, 25 гишүүн зөвшөөрч, 58.1 хувийн саналаар энэ санал дэмжигдэж байна. 
 
84.Төслийн 63 дугаар зүйлийн 63.2 дахь хэсэг, 63.2.1, 63.2.2 дахь заалтыг доор дурдсанаар бүхэлд нь өөрчлөн найруулах:
 
“63.2.Эрүүл мэндийн байдлын улмаас зөөврийн битүүмжилсэн хайрцгаар санал өгөх сонгогч нь өөрийн эрүүл мэндийн талаарх харьяа өрхийн эмчийн магадалгааг, зөөврийн битүүмжилсэн саналын хайрцгаар санал өгөх хүсэлтийн хамт санал авах өдрөөс гурваас доошгүй хоногийн өмнө хэсгийн хороонд хүргүүлнэ.” Санал гаргасан ажлын хэсэг. Санал хураалт. 
 
43 гишүүн оролцож, 27 гишүүн зөвшөөрч, 62.8 хувийн саналаар энэ санал дэмжигдэж байна. 
 
85.Төслийн 63 дугаар зүйлийн 63.4 дэх хэсгийн “тодорхойлолтын” гэсний өмнө “байгууллагын” гэж нэмж, “өөрийн байгууллагын нутаг дэвсгэрийн хувьд харьяалагдах” гэснийг хасаж, 63.5 дахь хэсгийн “тухайн байгууллагын нутаг дэвсгэрийн хувьд” гэснийг “тухайн сонгогчийн” гэж өөрчлөх. Санал гаргасан ажлын хэсэг. Санал хураалт. 
 
43 гишүүн оролцож, 26 гишүүн зөвшөөрч, 60.5 хувийн саналаар энэ санал дэмжигдэж байна. 
 
86.Төслийн 63 дугаар зүйлийн 63.6.2 дахь заалтыг хасах. Санал гаргасан ажлын хэсэг. Санал хураалт. 
 
43 гишүүн оролцож, 27 гишүүн зөвшөөрч, 62.8 хувийн саналаар энэ санал дэмжигдэж байна. 
 
87.Төслийн 65 дугаар зүйлийн 65.9, мөн зүйлийн 65.14 дүгээр хэсгийн 65.11 дэх хэсгийг 65.9 гэснийг тус тус хасах. Санал гаргасан Улсын Их Хурлын гишүүн Х.Нямбаатар. Байнгын хороо дэмжсэн санал байна. Санал хураалт. 
 
Өчигдөр Байнгын хороон дээр хурдан хийгдсэн биз дээ. Энэ санал хураалтууд. 
 
43 гишүүн оролцож, 22 гишүүн зөвшөөрч, 51.2 хувийн саналаар энэ санал дэмжигдэж байна. 
 
Ирцээ. Д.Тогтохсүрэн дарга аа. Ирц. Анхааралтай байгаарай. Саяынх Б.Энх-Амгалан гишүүний саналын машин ажиллаагүй юм байна. Тийм учраас санал өгсөнд тооцоорой. Ц.Даваасүрэн сайдынх сая санал хураалтад ороогүй байна. Тийм. Л.Энхболд гишүүн. Одоо анхааралтай байгаарай. Ц.Даваасүрэн гишүүний машиныг шалгаж өгөөрэй. 
 
88.Төслийн 66 дугаар зүйлийн 66.9 дэх хэсгийн “Бие эрхтний согог, хөгжлийн бэрхшээл болон эрүүл мэндийн байдал,” гэснийг “Эрүүл мэндийн байдал, хөгжлийн бэрхшээл болон” гэж өөрчлөх. Санал гаргасан ажлын хэсэг. Санал хураалт. Гишүүд ээ. Санал хураалт. 
 
43 гишүүн оролцож, 28 гишүүн зөвшөөрч, 65.1 хувийн саналаар энэ санал дэмжигдэж байна. 
 
Д.Эрдэнэбат гишүүний гаргасан нэлээн олон саналууд одоо хураагдах гэж байна шүү дээ. Зөвлөлийн даргын. 
 
89.Төслийн 68 дугаар зүйлийн 68.2.5 дахь заалтыг доор дурдсанаар өөрчлөн найруулах:
 
“68.2.5.сонгогчийн саналаа нууцаар гаргах эрх болон сонгуулийн хорооны хэвийн үйл ажиллагаанд саад учруулахгүйгээр дуу болон дүрс бичлэгийн хэрэгсэл ашиглан сонгуулийн үйл явцыг баримтжуулах;” Санал гаргасан ажлын хэсэг. Санал хураалт. 
 

43 гишүүн оролцож, 23 гишүүн зөвшөөрч, 53.5 хувийн саналаар энэ санал дэмжигдэж байна. 
 
90.Төслийн 10 дугаар бүлгийн гарчгийн “НЭМЭЛТ” гэсний өмнө “НЭР ДЭВШИГЧИЙГ НЭРИЙН ЖАГСААЛТААС ХАСАХ, ” гэж нэмэх. Санал гаргасан ажлын хэсэг. Санал хураалт. 
 
43 гишүүн оролцож, 28 гишүүн зөвшөөрч, 65.1 хувийн саналаар энэ санал дэмжигдэж байна. 
 
91.Төслийн 75 дугаар зүйлийн 75.3 дахь хэсгийг доор дурдсанаар өөрчлөн найруулах:
 
“75.3.Энэ хуулийн 35.3, 38.2, 48.1, 48.5.1, 48.5.2, 56.2-т заасныг зөрчсөн болох нь санал хураалтын дүн гарсны дараа шүүхийн шийдвэрээр тогтоогдсон бол тухайн шатны сонгуулийн хороо нь тухайн этгээдийг Төлөөлөгчөөр сонгогдсонд тооцох тухай шийдвэрээ хүчингүй болгож, нийтэд мэдээлнэ.” Санал гаргасан ажлын хэсэг. Санал хураалт. 
 
43 гишүүн оролцож, 27 гишүүн зөвшөөрч, 62.8 хувийн саналаар энэ санал дэмжигдэж байна. 
 
92.Төслийн 75 дугаар зүйлийн 75.7 дахь хэсгийг доор дурдсанаар өөрчлөн найруулах:
 
“75.7.Энэ хуулийн 75.3-т заасан шийдвэрийг гаргах сонгуулийн хороо татан буугдсан эсхүл бүрэлдэхүүнгүй болсон тохиолдолд шүүхийн шийдвэр хуулийн хүчин төгөлдөр болсон өдрөөс хойш 30 хоногийн дотор Сонгуулийн ерөнхий хороо тухайн шатны сонгуулийн хороог байгуулна.” Санал гаргасан ажлын хэсэг. Санал хураалт. 
 
43 гишүүн оролцож, 29 гишүүн зөвшөөрч, 67.4 хувийн саналаар энэ санал дэмжигдэж байна. 
 
93.Төслийн 78 дугаар зүйлийн 78.1 дэх хэсгийн “Энэ хуулийн” гэсний өмнө “Сонгуулийн дүн гарсан шийдвэр хүчингүй болсон болон” гэж нэмэх. Санал гаргасан ажлын хэсэг. Санал хураалт. 
 
43 гишүүн оролцож, 27 гишүүн зөвшөөрч, 62.8 хувийн саналаар энэ санал дэмжигдлээ. 
 
94.Төслийн 78 дугаар зүйлд доор дурдсан агуулга бүхий 78.4 дэх хэсэг нэмэх:
 
“78.4.Орон нутгийн Хурлын ээлжит сонгуулийн жилд дахин сонгууль явуулахгүй.” Санал гаргасан ажлын хэсэг. Д.Тогтохсүрэн. Санал хураалтаа хүлээж байгаарай. 
 
Д.Тогтохсүрэн: Баярлалаа. Би энэ 94 дэх санал буюу 78.4 дэх шинээр орж ирсэн, ажлын хэсгийн шинээр орж ирсэн заалт байгаа юм. Би гишүүдийг энэ заалтыг дэмжиж болохгүй гэж хэлэх гэж байгаа юм. 
 
Өөрөөр хэлбэл ээлжит сонгуулийн жил дахин сонгууль явуулахгүй гэдэг бол болохгүй юм байгаа юм. Ээлжит сонгууль болоод, 10 сард ээлжит сонгууль болчихлоо гэж бодъё. Гэтэл ээлжит сонгуулийг нь хууль бус гээд дахин сонгууль явуулах шаардлага үүсвэл хойтонгийн дараа жилийнх нь 6 сар хүртэл сонгуульгүй болчхож байгаа юм. Дахин болон нөхөн сонгуулийг зөвхөн 6 сарын эхний хагасын Ням гарагт хийнэ гээд. Гурав дахь долоо хоног нь Ням гарагт хийнэ гээд хуульд заачхаж байгаа юм. 
 
Тэгэхээр одоо сонгуулийн жилийн 10 сард сонгууль болчхоод. Сонгууль нь магадгүй будлиантай болоод дахин сонгууль явуулах болчихоор дараа жилийнхээ 6 сар хүртэл сонгууль явуулахгүй болчхож байгаа юм. 
 
Тийм учраас би юу гэж байна вэ гэхээр энэ заалтыг хасчихвал дахин сонгуулиа үргэлжлүүлээд явуулах бололцоо бүрдэх юм. Ингэхгүй бол Үндсэн хууль зөрчигдөнө. Үндсэн хуульд иргэдийн Хурал, Засаг даргын бүрэн эрхийн хугацаа 4 жил байна гэж байгаа юм. 
 
Тэгэхээр өмнөх бүрэн эрх эдэлж байгаа нөхдийн хугацаа 5 жил болох гээд байгаа юм. Ийм учраас би бол 78.4-ийг дэмжихгүй явчхаар болох юм. Хуулийг нь ажлын хэсгээс шинээр орж ирсэн заалт байгаа юм. Тийм учраас би энийг одоо дэмжихгүй явчихвал ямар нэгэн амьдрал баян учраас хуулийн хийдэл үүсэхгүй гэж ингэж бодож байгаа юм. 
 
Л.Энх-Амгалан: Санал хураалт. 
 
43 гишүүн оролцож, 14 гишүүн зөвшөөрч, 32.6 хувиар энэ санал дэмжигдсэнгүй. 
 
Энэ санал унасан учраас бусад заалтуудтайгаа уялдуулж яах ёстой шүү. Эцсийн найруулга дээр. Энийг ажлын хэсэг, Байнгын хороонд бас чиглэл болгож байна. 
 
95.Төслийн 79 дүгээр зүйлд 79.2 дахь хэсэг нэмж, дугаарыг өөрчлөх: 
 
“79.2.Сонгуулийн тойрогт хамаарах сонгогчдын нэрийн жагсаалтад бичигдсэн нийт сонгогчдын тавь буюу түүнээс дээш хувь нь санал хураалтад оролцоогүй бол тавин хувь нь оролцоогүй хэсэг тус бүрд нэмэлт санал хураалт явуулна.” Санал гаргасан Улсын Их Хурлын гишүүн Ж.Батзандан, Л.Болд, Д.Эрдэнэбат. 
 
Х.Нямбаатар гишүүн. Ажлын хэсгийн ахлагч. 
 
Х.Нямбаатар: Гишүүд ээ. Энэ саналыг дэмжиж болохгүй ээ. Бид нар. Д.Эрдэнэбат дарга аа. Та чинь одоо өнөөдөр ямар хөл дээрээ боссон юм. Хүн болгон руу дайраад байх юм. Би үг хэлнэ шүү дээ. Дэмжихгүй гэдгээ үг хэлнэ шүү дээ. Тийм. 
 
Би зүгээр хамгийн сүүлийн хоёр сонгуулийн жишээг хэлье. 2012 онд орон нутгийн сонгуулиар 21 аймаг, 9 дүүргийн 115 хэсэгт ирц бүрдээгүй. Тэгээд дахиад санал хураалт явуулсан. Өмнөхөөсөө бага ирцээр төлөөлөгч сонгогдсон. Тэгээд дахин зардал гаргасан. 2016 онд 10 аймагт 7 дүүргийн 293 хэсэгт дахиад мөн адил ирц бүрдээгүй. Тэгээд ирц бүрдээгүй дахиад санал хураалт явуулсан. Бүр өмнөхөөсөө бага ирцээр төлөөлөл бүрдэж байгаа. 
 
Тэгэхээр энэ бид нар орон нутгийн нутгийн өөрөө удирдах ёсны байгууллагыг сонгох сонгууль дээр ийм маягтай сүүлийн бараг 4 удаагийн сонгуулиуд явагдсан. Тэгээд энэний цаана ямар сөрөг үр дагаврууд гарч байна вэ гэвэл улсын төсөв, үрэлгэн зардлууд гарч байна. 
 
Тэгээд өмнөхөөсөө бага, анхны сонгуулиасаа бага ирцээр төлөөллийн ардчилал маань бүрэлдэж байгаа. Тийм учраас энэ дээр гишүүд миний саналыг харгалзаж үзээч ээ л гэсэн санал хэлэх гэж байгаа юм. Их Хурлын сонгууль бол ирцтэй. Энэ бол улс төрийн сонгууль. Таны миний амьдардаг нутгийн өөрөө удирдах ёсны байгууллагыг сонгох гэж байгаа сонгуульд эхний ирц нь дандаа өндөр байдаг. Тэр ирцээрээ төлөөлөгч нь сонгогдоод явбал харьцангуй төлөөлөл нь илүү өргөн хүрээнд явагдана. Дахиад санал хураалт явуулахаар бүр бага ирцээр төлөөлөгч сонгогдоод байгаа. Тэгээд дээр нь төсвийн мөнгө үрэгдэж байна. 
 
Л.Энх-Амгалан: Санал гаргасан Л.Болд гишүүн. Та нар ингээд Байнгын хороон дээрээ уг нь дэмжигдсэн санал юм байна шүү дээ. Тэгээд энэ дээрээ зохицоод, зөвшилцөөд яахгүй. Орж ирээд яагаад байх юм. 
 
Л.Болд: Тэгэхээр энэ бол санал гаргасан 3 гишүүний ч санал биш. Нийтдээ улс төрийн 25 нам хамтраад ажлын хэсэг гаргаад Их Хурлын Байнгын хороонд 5 санал өгсөн. 
 
Тэгээд ганц энэ санал дээр нь ямар ч байсан ойлголцоод, ардчиллаа бодоод, ардчиллынхаа зарчмаа бодоод ингээд зөвшилцөөд оруулсан юм. Тэгээд ажлын хэсгийн ахлагч яагаад гэнэтхэн чуулган дээр буцаад гишүүдээ уриалаад. Тэгээд энэ нь бол би бодож байна. Эрх баригч намын хувьд бол маш буруу сигнал. Аль болохоор сонгуулиа ирцгүй, бага оролцоотой. 
 
Ирцгүй сонгууль яадгийг бид хороон дээр мэднэ шүү дээ. Хоёр нам тусдаа хуралдаад л. Тэгээд өөр өөрсдийнхөө хүнийг сонгоод л. Тэгээд тэр нь хүчингүй. Хоорондоо заргалдаад л. Одоо манай Хан-Уул дүүрэг дээр 21 хорооноос 16-д нь ийм нөхцөл байдал үүсчхээд 4 жил боллоо шүү дээ. 
 
Яг ирцийг нь бүрдүүлээд ингээд хийдэг. Энэ чинь угаасаа төлөөллийн. Иргэнд хамгийн ойрхон хамгийн чухал байгууллагууд. Хамгийн гол асуудал нь бид нар дараагийн санал дээр уначихсан байгаа саналыг дэмжчихвэл тэр ирцийн асуудал ер нь гайгүй байх юм байгаа юм. Одоо бол яагаад иргэд орон нутгийн сонгууль дээр хойрго байдаг гэхээр үнэхээр энд чинь сонгох хүн байдаггүй байхгүй юу. Дандаа ингээд дээрээс намууд томилсон, ард түмнээ төлөөлдөггүй, эргэж тайлагнадаггүй. Сонгогдоод алга болдог. Иргэдээ ерөөсөө сонсдоггүй. Зөвхөн дээшээгээ намынхаа дарга луу гүйдэг маш ийм буруу тогтолцоо энэ орон нутгийн сонгуульд бий болчхоод байгаа байхгүй юу. 
 
Тэгэхээр гишүүд ээ. Байнгын хорооныхоо дэмжсэн энэ зөвшилцлөө. Тийм ээ. Энэ улс төрийн намуудаас ганцхан санал энийг авсан шүү. Тэгэхээр энийг одоо ухраад байх хэрэг байхгүй. Одоо тэгээд ирцээ бүрдүүлмээр байна. Энд ийм цөөхөн хүмүүс. Тэгээд одоо энэ хоосон кнопууд. Одоо энэ ардчиллын маш том алдаа гарах нь. Маш том ухралт болно. Хурал даргалагчаа та ирцээ бүрдүүлж байгаад Байнгын хорооны саналыг хурааж өгөөч ээ. 
 
Л.Энх-Амгалан: Д.Эрдэнэбат гишүүн. 
 
Д.Эрдэнэбат: Байнгын хороо энэ дээрээ бид нар бүгдээрээ ойлголцсон шүү дээ. Энэ бол байж болохгүй төлөөллийн зарчмыг байж болохгүй хэлбэр лүү оруулж байгаа юм л даа. Энд зардал бол. Х.Нямбаатар аа. Энд зардал тооцдог асуудал биш. Төлөөллийг бүрэн хангах тухай асуудал. Ойлгож байна уу? Чи нийт иргэдийн 50 хувь нь ороогүй сонгуулийг иргэдийн Төлөөлөгч болгож сонгодог нь өөрөө энэ чинь байж болохгүй зүйл. Нэг. 
 
Үгүй ээ. Наадах чинь ирцийн асуудал бол дараагийн асуудал. Ойлгож байна уу? Иргэдийн Төлөөлөгч гэдэг бол ядахдаа нийт иргэдийнхээ 50 дээр нэмэх 1-ийн оролцоог хангасан байж хүлээн зөвшөөрөгдөх ёстой шүү дээ. Байнга ингэж явж ирсэн. 
 
Дараагийнх нь бол нэмж сонгууль хийгээд дараагийнх нь ирцийг нь байгаа ирцээр аваад хийхэд энэ болохгүй юм ерөөсөө байхгүй. Тэгж явж ирсэн. Угаасаа. Нэгдүгээрт. 
 
Хоёрдугаарт, сонгууль зохион байгуулах үүрэгтэй байгууллага байгаа. Сонгуульд оролцож байгаа улс төрийн намууд байгаа. Дээр нь бид нар дахиад амралтын өдөр байна гээд зарласан байгаа. Ингэж байхад 50 дээр нэмэх 1 ирцгүй энэ газар сонгууль зөвшөөрөөд тийм улсуудыг иргэдийн Хурлын Төлөөлөгч сонгоно гэж байж болохгүй ээ. Зарчмын хувьд буруу наадах чинь. Нэгдүгээрт. 
 
Хоёрдугаарт, та нар энийг ингэж хийнгүүтээ ерөөсөө ирцгүй юм чинь хэдэн хувь ч хамаа байхгүй ирэх юм бол сонгууль хүчинтэй юм чинь гэнгүүтээ 22:00 цаг хүртэл гэдэг ажлын хэсгийн саналыг 20:00 бууруулаад бүр хачин юм руу оруулах гэж байгаа байхгүй юу даа. 
 
Тэгэхээр Х.Нямбаатар аа, би ажлын хэсэг ахалж байгааг чинь ойлгож байна. Тэгэхдээ аливаа нэгэн юманд сонголтын зарчим, суурь ойлголт гэж байдаг юм. Энийг битгий зөрчөө л гэж байгаа юм. Энийг зөрчих юм бол сонгууль хийхийн утга учир нь өөрөө байхгүй болно. Төлөөлөгч сонгож байгаа төлөөллийн бүрэн эрх нь өөрөө үүсэхэд маргаан үүсгэнэ. Ийм маргаантай зүйл рүү орж болохгүй л гэж бид нар санал гаргасан. 
 
Тийм учраас манай гишүүд энийг дэмжих нь зүйтэй. Дэмжихгүй бол энэ чинь өөрөө угаасаа энэ төлөөллийн зарчим чинь алдагдлаа гээд гудамж чинь өөрөө босно шүү. Би харин шуудхан хэлчихье. 
 
Л.Энх-Амгалан: Энэ дэмжих нь зөв байх аа. Тийм. Зарчим шүү дээ. Ер нь зарим улсад бол сонгуульд бүр оролцохыг нь хуульчилж байгаа шүү дээ. Тийм. 
 
Ингээд энэ бол Байнгын хорооны дэмжсэн санал юм байна шүү дээ. Санал хураалт. Зөвшилцөөд дэмжсэн санал юм байна. Тийм. 
 
Одоо ингээд Байнгын хороо, ажлын хэсэг ажиллачхаад. Ажлын хэсэг дээрээ ажиллачхаад, Байнгын хороон дээрээ дэмжчихээд ингээд орж ирээд байр сууриа өөрчлөөд байхаар их зовлонтой шүү дээ энэ санал хураалт хийхэд. 
 
45 гишүүн оролцож, 26 гишүүн зөвшөөрч, 57.8 хувийн саналаар энэ санал дэмжигдэж байна. 
 
96.Төслийн 84.1 дэх хэсгийн “Энэ хуулийг 2020 оны 02 дугаар сарын 14-ний өдрөөс эхлэн дагаж мөрдөнө. Санал гаргасан ажлын хэсэг. Санал хураалт. 
 
45 гишүүн оролцож, 26 гишүүн зөвшөөрч, 57.8 хувийн саналаар энэ санал дэмжигдэж байна. 
 
97.Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөлтэй хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төслийн 1 дүгээр зүйлийн “Ерөнхийлөгчийн” гэснийг “Орон нутгийн Хурлын” гэж өөрчлөх. Санал гаргасан ажлын хэсэг. Санал хураалт. 
 
Дэмжинэ. Энэ дандаа Байнгын хорооны дэмжсэн саналаар санал хураалт хийгээд дуусаж байна. 
 
45 гишүүн оролцож, 27 гишүүн зөвшөөрч, 60 хувийн саналаар энэ санал дэмжигдэж байна. 
 
Ингээд Байнгын хорооны дэмжсэн зарчмын зөрүүтэй саналын томьёоллоор санал хураалт хийж дууслаа. 
 
Одоо Байнгын хорооны дэмжээгүй саналаар санал хураалт хийнэ. 9 санал байгаа юм байна. Байнгын хорооны дэмжээгүй саналууд шүү дээ. 
 
1.Төслийн 6 дугаар зүйлийн 6.1 дэх хэсгийг доор дурдсанаар өөрчлөн найруулах: 
 
“6.1.Нутгийн өөрөө удирдах ёсны байгууллагад зөвхөн иргэн нэрээ дэвшүүлэх эрхтэй.” Санал гаргасан Улсын Их Хурлын гишүүн Ж.Батзандан, Л.Болд. Энэ санал дээр цөөнх болсон юм байна. Үг хэлэх юм уу? Тийм ээ. 
 
Ж.Батзандан гишүүн. 
 
Ж.Батзандан: Энэ санал бол ШИНЭ намаас гаргасан орон нутгийн сонгуулийн хуультай холбоотой санал байгаа юм. 
 
Сүүлийн 30 жил нутгийн өөрөө удирдах ёс, иргэдийн хурлуудаа намын удирдлагуудад, намын дарга нарт алдчихаад Монголын ард түмэн их бухимдалтай байгаа. Иргэдийн хурлуудаа иргэдэд нь авч өгье гэдэг хөдөлгөөнийг ШИНЭ намаас гаргаж байгаа юм. Иргэдийн Хурлын сонгуулиудад улс төрийн намууд оролцож иргэдийн Хурлыг иргэдийн Хурал биш намын хурал болгосон 30 жилийг бид буруу байлаа гэж ШИНЭ нам үзэж байгаа юм. 
 
Ийм учраас иргэдийн Хурлын сонгуулиудад улс төрийн намууд оролцохыг хуулиар хориглох нь зүйтэй гэдэг саналыг ШИНЭ намын зүгээс гаргасан. Иргэдийн Хурлын сонгуульд зөвхөн иргэд өөрөө өөрсдийгөө нэр дэвшүүлэх замаар оролцож иргэний сонгууль явуулж иргэдийн Хурлаа бүрдүүлдэг байх нь зүйтэй гэдэг саналыг ШИНЭ нам гаргасан юм. Ийм туршлагууд дэлхийн олон улс оронд байна. Эрх баригч намын зарим нөхөд ч Үндсэн хууль хэлэлцэж байх явцад энэ саналыг гаргаж байсан боловч Үндсэн хуулийн хэлэлцүүлгийн үед бас олигтой дэмжлэг авч чадаагүй унасан санал байгаа. Гэхдээ орон нутгийн иргэдийн Төлөөлөгчдийн Хурлын сонгуулийн хуулийн төслийг хэлэлцэх явцад иргэдийн Хурлаа иргэдэд нь авч өгье. Энэ намын талцал хуваагдлаас болж иргэдийн Хурлууд гацаанд орчихлоо гэдэг асуудлыг гишүүд олон удаа ярьсан юм. Тухайлбал, Баянзүрх дүүргийн иргэдийн Хурал улс төрийн намуудын талцлаас болоод хуралдаж чадахгүй 4 жил болж байна. Олон дүүрэг дээр, олон хороон дээр иргэдийн Хурлууд намуудын талцлаас болж хурлаа хийж чадахгүй олон жилээр гацах боллоо. 
 
Ийм учраас иргэдийн Хурлаа иргэдэд нь авч өгье. Иргэдийн Хурлын сонгуульд улс төрийн намууд оролцохыг хориглох нь зүйтэй гэдэг ийм саналыг ШИНЭ намын зүгээс гаргасан юм. Харамсалтай нь олонх дэмжсэнгүй. ШИНЭ нам энэ санал дээрээ цөөнхийн байр суурьтай үлдэж байх шиг байна. Гэсэн хэдий ч иргэдийн Хурлаа иргэдэд нь авч өгөхийн төлөө ШИНЭ тэмцлээ үргэлжлүүлэх болно гэдгээ Та бүхэндээ дуулгая. 
 
Л.Энх-Амгалан: Санал хураалт. Энэ Байнгын хорооны саналыг дэмжээгүй саналыг дэмжиж байж яана шүү дээ. Тийм. Дэмжээгүй саналыг дэмжиж байж энэ санал унана гэсэн үг шүү дээ. Тийм. Санал хураалт. 
 
44 гишүүн оролцож, 24 гишүүн зөвшөөрч, 54.5 хувийн саналаар энэ санал. 
 
2.Төслийн 29 дүгээр зүйлийн 29.3.1 дэх заалтын “шүүхийн” гэснийг “шүүх болон арбитрын” гэж өөрчлөх. Санал гаргасан ажлын хэсэг. Санал хураалт. 
 
Дэмжээгүйг дэмжиж байж. 
 
42 гишүүн оролцож, 9 гишүүн зөвшөөрч, 21.4 хувийн саналаар энэ санал дэмжигдсэнгүй. Тийм. Энэ санал босож байна гэсэн үг. Энэ санал босож байна гэсэн үг. Тийм. Байнгын хорооны дэмжээгүй саналыг дэмжээгүй учраас энэ санал босож байна гэсэн үг. 
 
3.Төслийн 29 дүгээр зүйлийн 29.4 дэх хэсгийн “5 дугаар сарын 1-ний” гэснийг “08 дугаар 01-ний” гэж өөрчлөх. Санал гаргасан ажлын хэсэг. Санал хураалт. 
 
Төрийн албаныхаа хуультай нийцүүлж байгаа юм билээ шүү дээ. 4 сарын 01-н гэдэг чинь. Энэ буруу яах юм бол Төрийн албаны хуультай зөрчил гарна гэсэн үг. Тийм. Дэмжинэ. Дэмжиж байж. 
 
43 гишүүн оролцож, 24 гишүүн зөвшөөрч, 55.8 хувийн саналаар энэ санал дэмжигдэж байна. 
 
4.Төслийн 32 дугаар зүйлийн 32.10 дахь хэсгийн “22-оос” гэснийг “30-аас” гэж өөрчлөх. Санал гаргасан Улсын Их Хурлын гишүүн Ж.Батзандан, Л.Болд. Энэ санал дээр цөөнх болсон юм байна. Л.Болд гишүүн. 
 
Л.Болд: Тэгэхээр түрүүний санал. Одоо эргэж дэвших саналыг унагааснаар үнэхээр бас ардчиллын маш том ухралт болж байгаа юм. Тэгээд энэ дээр уг нь бас Байнгын хороон дээр нэг зөвшилцөл уг нь бараг хийчих гээд байгаа юм. Одоо М.Энхболд дарга санал гаргаж байсан. 
 
Иргэдийн болон олон нийтийн байгууллагуудыг зөвшөөрчихье гэж. Өчигдөр бид нар хэлэлцүүлэг хийсэн. Жишээ нь, СӨХ-үүд бол ирж ийм саналуудыг бас их дэвшүүлж байна. 
 
Тэгэхээр М.Энхболд дарга аа. Байнгын хороон Х.Нямбаатар дарга аа. Их Хурлын дарга хэрвээ одоо анхааруулчихвал ядаж энэ иргэдийн байгууллагуудад нэр дэвших эрхийг нь өгчихмөөр байгаа юм. Одоо чинь намууд, тэгээд бие даагч, иргэд хамгийн ард нь бичигдээд. Нөгөө гучин хэдэн намуудыг чинь нам, эвслийн ардаас. 
 
Тэгэхээр ядаж энэ иргэдийн байгууллагуудад эрхийг нь нээчихмээр байгаа юм. Тийм ээ. Тэрийгээ цөмөөрөө зөвшилцлөөр эцсийн хэлэлцүүлэг дээр оруулчихъя. Тэгэх үү. 
 
Тэгээд дээр нь одоо энэ сурталчилгааны хоног 22 гэж байгаа юм. Ерөөсөө 20-хон хоног, 22-хон хоног. Энийг ядаж жаахан сунгаад 30. Энэ чинь ерөөсөө тэгээд намууд хүчээр түрсэн сонгууль болчхоод байгаа байхгүй юу. Иргэдэд бид нар нэр дэвших эрхийг нь ч хязгаарлаад. Дээрээс нь маш цөөхөн хоногоор шахаад ингээд ерөөсөө энэ сонгууль гэдэг чинь сонгууль биш болчхоод байна шүү дээ. Энэ бол зүгээр найруулгатай тоглоом болчхоод байна. 
 
Тэгэхээр энэ тал дээр Байнгын хороон дээр Их Хурлын дарга дахиад нэг яриад ороод ирээрэй гэж нэг нээчхээч, нээгээд өгөөч. Ядаж иргэдийн байгууллагуудад нь бас нэрээ дэвшүүлэх. Үнэхээр яагаад заавал энэ иргэдийн хурал шүү дээ. Энэ Улсын Их Хурал биш. Тэгэхдээ тэр эрхийг нь хүний эрх талаас нь. Үнэхээр бид нар бол Байнгын хороон дээр зүгээр санал хурааж амжаагүй. Томьёолоогүй учраас. Тэрнээс ер нь нэг зөвшилцөл хийх дөхчхөөд байгаа юм. Тийм. Баярлалаа. Ж.Батзандан гишүүн нэмээд хэлэх байх. 
 
Л.Энх-Амгалан: Ж.Батзандан гишүүн. 
 
Ж.Батзандан: ШИНЭ намаасаа орон нутгийн сонгуульд улс төрийн намуудыг орохыг хориглоод зөвхөн иргэдэд орон нутгийн сонгуульд өөрөө өөрийгөө нэр дэвшүүлж оролцох эрхийг нээж өгье гэдэг саналыг гаргасан боловч дэмжлэг авсангүй. 
 
Гэсэн хэдий ч эрх баригч намын зарим гишүүд бас санал гаргаад байгаа. Ер нь орон нутгийн сонгуулийн ирцийг нэмэгдүүлэхийн тулд орон нутгийн сонгуульд зөвхөн намууд биш мэргэжлийн холбоод нь, хөдөө орон нутагт малчдын холбоод нь, Улаанбаатар хотод СӨХ-үүд нь, ноос ноолуурын холбоо нь, тэр махны холбоо нь, эмэгтэйчүүдийн холбоо нь, иргэдийн нэгдлүүд нь орон нутгийн сонгуульдаа бас оролцож намуудтай өрсөлдөж нэр дэвшигчдээ дэвшүүлж оролцдог ийм нээлттэй системийг бий болгож өгье. 
 
Х.Нямбаатар гишүүн орон нутгийн сонгуульд ирц муу байна, иргэд оролцохоо больсон гэдэг бол намуудаас Монголын ард түмэн залхаж байна. Намуудын дэргэд намуудтай өрсөлдөхүйц мэргэжлийн холбоод, олон нийтийн байгууллагууд, төрийн бус байгууллагуудад бид нар төлөөллөө оруулах, иргэдийн хурлуудад дуу хоолойгоо гаргах бололцоо боломжийг нь нээж өгөх нь зүйтэй гэдэг байр суурьтай байгаа юм. Энэ саналыг Ардын намын Миеэгомбын Энхболд дарга өчигдөр Байнгын хороон дээр гаргасан. Энийг маш зүйтэй санал гэж бид нар ойлгож байгаа. Энийг ажлын хэсэг дээр, Байнгын хороон дээр дахиж ярих нь зүйтэй болов уу гэж үзэж байгаа учраас Их Хурлын дарга чиглэл өгөх нь зүйтэй болов уу гэдэг бодолтой байна. 
 
Л.Энх-Амгалан: Байнгын хороон дарга. С.Бямбацогт дарга. 
 
С.Бямбацогт: Орон нутгийн сонгуулийн хууль бас чухал хууль. Бас орон нутагт бас нутгийн өөрөө удирдах ёсны байгууллагыг хэрхэн байгуулах вэ, Засгийн газрын мөрийн хөтөлбөр, төр засгийн бодлого, шийдвэрийг хэрхэн яаж хэрэгжүүлэх вэ гэдэг чухал. Тийм болохоор үүнтэй холбоотойгоор бас бид нэлээн нухацтай ярилцсан. 
 
Байнгын хороон дээр өчигдөр Ж.Батзандан гишүүнээс, Л.Болд гишүүнээс, Д.Эрдэнэбат гишүүнээс гаргасан бас зарим зарчмын зөрүүтэй саналуудыг дэмжсэн. Тухайлах юм бол одоо санал хураалтын цагийг орой 8 цаг, 20:00 цаг биш 22:00 цаг хүртэл байх ёстой. 
 
Сонгуульд бүртгэгдсэн иргэдийн 50 дээр нэмэх нь 1-ээс дээш нь оролцож байж сонгуулийг хүчинтэй байх ёстой. Ирсэн ирцээрээ биш ээ гэх мэтийн зарчмын чухал саналуудыг бид дэмжиж санал хураалтад оролцоод явж байгаа. 
 
Саяны ярьж байгаа бас хэд хэдэн асуудал дээр бид анхаарах ёстой юм. Иргэд Улсын Их Хурлын болон орон нутгийн сонгуульд нэр дэвших эрх нь нээлттэй байж байгаа. Бие даагаад нэр дэвших. Тэр бие даагаад нэр дэвшиж байгаа, улс төрийн намуудаас нэр дэвшиж байгаа нэр дэвшигчдийг дэмжиж байгаа тэр төрийн бус байгууллагууд, мэргэжлийн холбоод нь дэмжээд орох бололцоо нь бүрэн бололцоотой байж байгаа. Энд ямар нэгэн хуулиар хориглосон, хязгаарласан заалт, зохицуулалт байхгүй. 
 
Өнөөдөр төрийн бус байгууллага хэдэн байгууллага байгаа билээ. Улс төрийн намууд маань хэд байж байгаад хэд болж байгаа билээ. Ингээд сонгуульд төрийн бус байгууллагууд оролцдог болох юм бол одоо юу болох вэ. Хэтэрхий одоо бас тийм замбараагүй задгай байж болохгүй байх. Улс төрийн намууд, дээрээс нь тэр бие даагч нар оролцох нь нээлттэй байгаа учраас энэ саналыг бид энэ үүднээс нь Байнгын хороо дэмжээгүй. 
 
Сонгуулийн сурталчилгаатай холбоотой асуудлыг бас ярьсан. Сонгуулийн сурталчилгаа 22 байна гэдгийг бид нар 15 хоног болгож багасгаж байгаа. Улсын Их Хурлын сонгууль бүхэл бүтэн одоо аймгийн хэмжээнд, дүүргийн хэмжээнд маш их олон мянган иргэдтэй уулзах, олон мянган километр зам туулах гээд цаг хугацаа байдаг учраас харьцангуй урт хугацаа байдаг. Гэхдээ бид нар бас 18 хоногоор тогтоосон. 
 
Тэгвэл орон нутгийн сонгууль тухайн баг дээр, тухайн суман дээр, сумын баг дээр сонгуулиуд болдог. Тийм болохоор хэт их урт хугацаатай байх зохимжгүй юмаа гэж үзэж бид 22 хоногийг 15 хоног болгосон. Одоо 30 хоног болгоно гэх юм бол үндсэндээ иргэд сонгогчидтой хэдэн хоног уулзах вэ. Сонгуулийн сурталчилгаанд маш их хөрөнгө мөнгө, хүч хөдөлмөр, үргүй зардал, тэрийг тойрсон бөөн улс төржилт, бөөн хийрхэл хөөсрөл. Тийм болохоор орон нутгийн сонгууль бол харьцангуй бага орон зайд харьцангуй цөөн хүмүүсийн дунд болдог учраас сонгуулийн сурталчилгааг 15 хоног байх нь зөв гэж бид нар багасгасан байгаа. 
 
Тийм болохоор энэ саналыг гишүүд маань бас энэ талаас нь анхаарч үзээд дэмжиж өгөхийг хүсэж байна. Байнгын хорооны дэмжээгүй саналыг дэмжиж өгөхийг хүсэж байна. 
 
Л.Энх-Амгалан: Санал хураалт хийх үү? Уншсан байгаа шүү дээ. Энэ бол Байнгын хорооны дэмжээгүй саналыг дэмжье гэсэн томьёоллоор. 
 
43 гишүүн оролцож, 26 гишүүн зөвшөөрч, 60.5 хувийн саналаар энэ санал дэмжигдсэнгүй. 
 
Одоо ерөөсөө гуравхан санал хураалт хийгээд дууслаа. Гишүүд ээ. 
 
5.Төслийн 38 дугаар зүйлийн 38.5 дахь хэсгийн “болон санхүүгийн тодорхой эх үүсвэр шаардсан арга хэмжээг хэрэгжүүлэхэд шаардагдах зарлагын дүн нь Төсвийн тогтвортой байдлын тухай хуульд заасан төсвийн тусгай шаардлагад нийцэж байгаа эсэх талаар төрийн аудитын орон нутаг дахь салбар байгууллагаар хянуулж дүгнэлт гаргасан байна.” гэснийг “талаар сонгогчид дүн тавина.” гэж өөрчлөх. Санал гаргасан Улсын Их Хурлын гишүүн Ж.Батзандан, Л.Болд. Санал хураалт. 
 
43 гишүүн оролцож, 25 гишүүн зөвшөөрч, 58.1 хувийн саналаар энэ санал дэмжигдсэнгүй. 
 
6.Төслийн 48 дугаар зүйлийн 48.1 дэх хэсгийн “Ээлжит сонгуулийн жил эхэлснээс” гэснийг “Ээлжит сонгуулийн жилийн 04 сарын 01-ний өдрөөс” гэж өөрчлөх. Санал гаргасан Улсын Их Хурлын гишүүн Д.Тогтохсүрэн. 
 
Энэ яагаад яасан юм. Дэмжих нь зөв юм уу? Д.Тогтохсүрэн гишүүн. 
 
Д.Тогтохсүрэн: Баярлалаа. Би өчигдөр Байнгын хороон дээр энэ санал гаргаад тэгээд олонхийн дэмжлэг авч чадаагүй юм. Тэгээд би энэ саналаа татан авч байгаа юм. 
 
Л.Энх-Амгалан: Санал татсан учраас энэ дээр санал хураалт хийхгүй. Одоо ингээд 7 биш 6 болно гэсэн үг шүү дээ. Тийм ээ. Хуваарь нь өөрчлөгдөнө гэсэн үг шүү дээ. Тийм үү. 
 
Төслийн 62 дугаар зүйлийн 62.1 дэх хэсэг, 65 дугаар зүйлийн 65.15 дахь хэсгийн “22:00” гэснийг “20:00” гэж тус тус өөрчлөх. Санал гаргасан ажлын хэсэг. Санал хураалт. 
 
Энийг дэмжиж байж босох нь байна шүү. Тийм ээ. Дэмжиж байж. 
 
43 гишүүн оролцож, 22 гишүүн зөвшөөрч, 51.2 хувийн саналаар энэ санал дэмжигдсэнгүй. 
 
8.Төслийн 9 дүгээр зүйлийн 9.15 дахь хэсгийн “төрийн албан хаагчийг” гэсний дараа “эрүүгийн хариуцлага хүлээлгэж, төрийн албанд 10 жил хүртэлх хугацаанд ажиллуулахгүй” гэж нэмэх. 
 
Санал гаргасан Улсын Их Хурлын гишүүн Ж.Батзандан, Л.Болд. Энэ санал дээр цөөнх болсон юм байна. Санал хураалт. Гишүүд ээ. Анхааралтай байгаарай. 
 
43 гишүүн оролцож, 28 гишүүн зөвшөөрч, 65.1 хувийн саналаар энэ санал дэмжигдсэнгүй. 
 
9.Төслийн 12 дугаар зүйлийн 12.2 дахь хэсгийн “аймгийн төвийн баг” гэснийг хасаж, “сум тус бүр нь” гэсний дараа “хүн амын тоог харгалзан” гэж нэмэх. Санал гаргасан Улсын Их Хурлын гишүүн Д.Эрдэнэбат.
 
Д.Эрдэнэбат гишүүн. Дараа нь Я.Содбаатар гишүүн. 
 
Д.Эрдэнэбат: Энэ санал унасан юм л даа. Энийг уг нь зайлшгүй босгох шаардлагатай гэж би ингэж хараад байгаа юм. Яагаад вэ гэхээр нөгөө сонгуулийн тойргийн сонгогдох мажоритар системийнх нь мөн чанар нь, зарчим нь газар болгон өөр өөр болоод алдагдчихаад байгаа юм. Жишээлбэл, баг дээр гэх юм бол баг дээр нэг мандат, нэг тойрог гэж явж байхад одоо яг энэ өгүүлбэрээр унших юм бол олон хүн амтай одоо жишээлбэл суман дээр нэг тойрог олон мандатын зарчим ороод ирж байгаа юм. Ингээд зөрчигдөж эхэлж байгаа. Нэгдүгээрт тэр. 
 
Хоёрдугаарт, аймгийн төвийн баг гэдэг тодорхойлолт хаана ч байхгүй. Аймгийн төв гэдэг бол ялгаа байхгүй сум. Сум гэдэг бол өөрөө багт хуваагдана. Хэрвээ баг л байгаа бол сум тус бүр нь өөрийнхөө багтай яг мажоритар гэдэг тэр системээрээ сонголтыг нь хүн амынхаа тоог харгалзан сонгох нь зөв. Энэ нь хуульд нийцэж байна гэж үзээд энэ саналыг би гаргасан юм. Энэ амьдрал дээр байгаад байгаа зүйл. 
 
Тэгэхээр энийг бол ийм алдаа бид нар хийж болохгүй. Аймгийн төвийн баг гэдэг чинь хэрвээ ингээд цэц дээр маргаан гарах юм бол энэ чинь өөрөө унах ийм томьёолол болж байгаа. Тийм учраас энийг манайхан дэмжиж болохгүй шүү л гэж би хэлж байгаа юм. Тийм учраас томьёоллоо сум тус бүр нь хүн амынхаа тоог харгалзаад баг дээрээ яг нэг мажоритариар ерөөсөө мажоритариараа сонгодог ийм боломжийг тэгш олгох систем нь байгаа шүү. Тийм учраас энийг босгож өгөөрэй гэж би бас ингээд гишүүдээсээ хүсэж байна. Тийм учраас энэ дээр кнопоо дарах хэрэггүй байх. 
 
Л.Энх-Амгалан: Я.Содбаатар гишүүн. 
 
Я.Содбаатар: Энэ нэг зарчмын л юм байгаа юм л даа. Одоо бас тэгээд аймгийн төв бол сумтай харьцуулахгүй л дээ. Одоо зарим манай аймгийн төв гэхэд гучин хэдэн мянган хүн байна. Тэгтэл сумуудад бол 3 мянга хүрэхтэй үгүйтэй л байгаа. Зарим сумууд. 
 
Энийг ингэж харьцуулж яахгүй. Энэ одоо төслөөрөө явах нь зүйтэй байх гэж бодож байгаа. Тэр 7 дугаар санал дээр бид нар энэ сонгуулийн нөгөө санал авахыг 22 байсныг 20 гэдэг нь рүү нь зөв шүү. Энийг одоо эцсийн хэлэлцүүлэг дээр хурал даргалагч бас нэг чиглэл өгвөл. Яагаад гэхээр намар болж байгаа байхгүй юу. 
 
Их Хурлынх бол 6 сард болдог учраас 22 цаг болж байгаа юм. Гэгээтэй. Нартай. Энэ орон нутгийн сонгууль бол 10 сард болдог учраас 20 цагаар яахгүй бол харанхуй болдог. Сонгуулийн байрны гаднаа янз бүрийн үймээн самуун болдог. Тийм учраас энийг бид нар 20 цагаар хаах нь бас зүйтэй байх аа. Энийг бас дарга нэг чиглэл өгөөч ээ. Түрүүн хураачихлаа. Би үг хэлье гээд чадсангүй. Тийм учраас энийг нэг чиглэл өгөөч. 
 
Энэ 9-ийг бол одоо Их Хурлын юун дээр сая тойрог хуваарилалт дээр чинь Ардчилсан нам чинь яг эсрэг юм яриад байх юм. Хүн амын тоог нь харах ёстой гээд байсан. Одоо хүн амын тоог нь харьяа гэхээр харахгүй гээд ингээд. Тэгэхээр энэ аймгийн төв байх нь сумтай ялгаатай учраас энүүгээр явсан нь зүйтэй байх гэж бодож байна. 
 
Л.Энх-Амгалан: Гишүүд үг хэлж дууслаа. Санал хураалт. 
 
43 гишүүн оролцож, 23 нь зөвшөөрч, 53.5 хувийн саналаар санал дэмжигдсэнгүй. 
 
Ингээд Байнгын хорооны дэмжээгүй саналаар санал хураалт хийж дууслаа. 
 
Одоо найруулгын шинж чанартай саналууд байна. 5 санал байгаа. Гишүүд ээ. Сууж байх уу. Суудал дээр сууж байх уу. Н.Цэрэнбат сайд аа, суудал дээрээ суугаарай. Санал хураалт. 5-хан санал байгаа. 
 
Гурав. Төрийн байгуулалтын байнгын хорооны дэмжсэн найруулгын санал. 5-хан санал хураалт хийгээд л дууслаа. 
 
1.Төслийн 4 дүгээр зүйлийн 4.4 дэх хэсэг, 9 дүгээр зүйлийн гарчиг, 10 дугаар зүйлийн 10.1-10.3,10.5, 67 дугаар зүйлийн гарчгийн “Сонгууль” гэсний өмнө “Орон нутгийн Хурлын” гэж, төслийн 9 дүгээр зүйлийн 9.1, 9.4, 9.5, 9.6 дахь хэсэг, 10 дугаар зүйлийн 10.7 дахь хэсэг, 12 дугаар зүйлийн 12.1 дэх хэсэг, 26 дугаар зүйлийн 26.3.6, 26.4.6 дахь заалт, 38 дугаар зүйлийн 38.6, 38.7  дахь хэсэг, 50 дугаар зүйлийн 50.3 дахь хэсгийн “ээлжит” гэсний өмнө “орон нутгийн Хурлын” гэж, төслийн 9 дүгээр зүйлийн 9.2, 9.3 дахь хэсэг, 10 дугаар зүйлийн 10.6 дахь хэсэг, 12 дугаар зүйлийн 12.6 дахь хэсэг, 13 дугаар зүйлийн 13.8, 13.9 дэх хэсэг, 38 дугаар зүйлийн 38.8 дахь хэсэг, 48 дугаар зүйлийн 48.1 дэх хэсэг, 76 дугаар зүйлийн гарчгийн “Ээлжит” гэсний өмнө “Орон нутгийн Хурлын” гэж, төслийн 9 дүгээр зүйлийн 9.8, 9.9 дэх хэсэг, 77 дугаар зүйлийн гарчгийн “Нөхөн” гэсний өмнө “Орон нутгийн Хурлын” гэж, 11 дүгээр зүйлийн гарчгийн “Сонгуулийн” гэсний өмнө “Орон нутгийн Хурлын” гэж, төслийн 26 дугаар зүйлийн 26.2 дахь хэсэг, 29 дүгээр зүйлийн 29.1 дэх хэсэг, 38 дугаар зүйлийн 38.1 дэх хэсэг, 67 дугаар зүйлийн 67.1 дэх хэсгийн “Сонгуульд” гэсний өмнө “Орон нутгийн Хурлын” гэж, 78 дугаар зүйлийн гарчгийн “Дахин” гэсний өмнө “Орон нутгийн Хурлын” гэж, төслийн 6 дугаар зүйлийн 6.1 дэх хэсгийн “иргэнийг” гэсний дараа “орон нутгийн Хурлын төлөөлөгчид /цаашид ”төлөөлөгч” гэх/” гэж, мөн зүйлийн 6.2 дахь хэсгийн “оролцож,” гэсний дараа “төлөөлөгчид” гэж, төслийн 12 дугаар зүйлийн гарчигт “Тойрог” гэсний өмнө, 13 дугаар зүйлийн гарчигт “Хэсэг” гэсний өмнө “Орон нутгийн Хурлын сонгуулийн” гэж, төслийн 14 дүгээр зүйлийн 14.3 дахь хэсгийн “байнгын бус ажиллагаатай сонгуулийн байгууллага” гэсний дараа “/цаашид “сонгуулийн хороо” гэх/” гэж, мөн зүйлийн 14.15 дахь хэсгийн “шадар туслагч” гэсний өмнө “менежер” гэж, төслийн 16, 17 дугаар зүйлийн гарчигт “хорооны” гэсний дараа “бүрэн” гэж, төслийн 19 дүгээр зүйлийн 19.1 дэх хэсгийн “заасан” гэсний дараа “бүрэн” гэж, төслийн 20 дугаар зүйлийн 20.2 дахь хэсгийн “дугаар,” гэсний дараа, 20.9.2 дахь заалтын “сонгогчийн” гэсний дараа “байнга” гэж, мөн зүйлийн 20.9.4 дэх заалтын “иргэний” гэсний дараа “улсын” гэж, төслийн 42 дугаар зүйлийн гарчигт “самбар” гэсний дараа “, дэлгэц” гэж, төслийн 71 дүгээр зүйлийн 71.11 дэх хэсгийн “Саналын” гэсний өмнө “Энэ хуулийн 71.5.3-т заасны дагуу” гэж тус тус нэмэх. Санал гаргасан ажлын хэсэг. Гишүүд ээ. Санал хураалт хийх гэж байна. 
 
Байнгын хорооны дэмжсэн, ажлын хэсгийн дэмжсэн саналаар санал хураалт хийх гэж байна. Санал хураалт. Дэмжинэ. 
 
42 гишүүн оролцож, 26 гишүүн зөвшөөрч, 61.9 хувийн саналаар энэ найруулгын санал дэмжигдэж байна. 
 
2.Төслийн 2 дугаар зүйлийн 2.1 дэх хэсгийн “тогтоомжийн” гэснийг “тогтоомжийн бусад актаас” гэж, төслийн 10 дугаар зүйлийн 10.2, 10.3 дахь хэсгийн “тусган батлуулж” гэснийг “тусгаж” гэж, мөн зүйлийн 10.2.1, 10.2.5 дахь заалт, 20 дугаар зүйлийн 20.10 дахь хэсгийн “сонгогчдыг” гэснийг “сонгогчийг” гэж, төслийн 10 дугаар зүйлийн 10.2.2 дахь заалт, 13 дугаар зүйлийн 13.1, 13.4 дэх хэсгийн “сонгогчдын” гэснийг “сонгогчийн” гэж, төслийн 10 дугаар зүйлийн 10.2.5 дахь заалтын “мэдээлэл” гэснийг “мэдээллийн” гэж, төслийн 13 дугаар зүйлийн 13.2 дахь хэсэг, 22 дугаар зүйлийн 22.1 дэх хэсгийн “мэдээллийн цахим” гэснийг “цахим мэдээллийн” гэж, 12 дугаар зүйлийн 12.4 дэх хэсэг /эхний/-ийн дугаарлалтыг 12.8 гэж, төслийн 14 дүгээр зүйлийн 14.4, 14.5, 14.6 дахь хэсэг, 19 дүгээр зүйлийн 19.18 дахь хэсгийн “байнгын бус ажиллагаатай сонгуулийн байгууллагад” гэснийг “сонгуулийн хороонд” гэж, төслийн 19.17 дахь хэсгийн “байнгын бус ажиллагаатай сонгуулийн байгууллагын” гэснийг “сонгуулийн хорооны” гэж, мөн зүйлийн хэсгийн “байнгын бус ажиллагаатай сонгуулийн байгууллагад” гэснийг “сонгуулийн хороонд” гэж, төслийн 20 дугаар зүйлийн 20.5 дахь хэсгийн “21.4” гэснийг “20.4” гэж, 20.7 дахь хэсгийн “21.6.1-21.6.3, 21.6.7” гэснийг “20.6.1, 20.6.2, 20.6.3, 20.6.7”, мөн зүйлийн 20.8 дахь хэсгийн “21.6.4, 21.6.5, 21.6.6” гэснийг “20.6.4, 20.6.5, 20.6.6” гэж, 20.6.1-20.6.8 дахь байгууллагын нэрсийг заалтын төгсгөлд оруулж бичихээр, төслийн 23 дугаар зүйлийн 23.3 дахь хэсгийн “23.1” гэснийг “23.2” гэж, төслийн 28 дугаар зүйлийн 28.3.1 дэх заалтын “8.1” гэснийг “9.1” гэж, төслийн 31 дүгээр зүйлийн 31.1 дэх хэсгийн “нэрээ” гэснийг “нэр” гэж, төслийн 34 дүгээр зүйлийн 34.2 дахь хэсгийн “31.9” гэснийг “32.10” гэж, төслийн 42 дугаар зүйлийн 42.3, 42.8, 42.9 дэх хэсгийн “самбарыг” гэснийг “самбар, дэлгэцийг” гэж, төслийн 47 дугаар зүйлийн 47.7 дахь хэсгийн “47.2” гэснийг “47.4” гэж, төслийн 81 дүгээр зүйлийн 81.1 дэх хэсгийн “Монгол Улсын Их Хурлын” гэснийг “Аймаг, нийслэл, сум, дүүргийн иргэдийн Төлөөлөгчдийн Хурлын” гэж, төслийн 5.4, 5.5 гэсэн дугаарлалтыг 5.3, 5.4 гэж, 7.4, 7.5 гэсэн дугаарлалтыг 7.5, 7.6 гэж, 9.13, 9.15 гэсэн дугаарлалтыг 9.12, 9.14 гэж, 22-84 дүгээр зүйлийн дугаарлалтыг 21-83 болгон өөрчилж зүйлийн хэсэг, заалт бүрийн дугаарлалтыг тус тус өөрчлөх. 
 
Санал гаргасан ажлын хэсэг. Санал хураалт. Гишүүд ээ. Сандалдаа суугаарай. Энэ Байнгын хорооны дэмжсэн санал шүү дээ. Хуулийнхаа найруулгыг засаж байгаа. 
 
42 гишүүн оролцож, 27 гишүүн зөвшөөрч, 64.3 хувийн саналаар энэ санал дэмжигдэж байна. 
 
3.Төслийн 14, 35 дугаар зүйлийн 14.10 дахь хэсэг, 35.2 дахь хэсгийг доор дурдсанаар өөрчлөн найруулах: 
 
“14.10.Аймаг, нийслэлийн Хурлын сонгуулийн тухайд аймаг нийслэлийн сонгуулийн хороо нь; сум, дүүргийн Хурлын сонгуулийн тухайд сум, дүүргийн сонгуулийн хороо нь дээд шатны сонгуулийн хороо байна.”
 
 “35.2.Гэмт хэрэг болон зөрчил үйлдэх явцад нь, эсхүл гэмт хэргийн болон зөрчлийн газарт нотлох баримттай нь баривчилснаас бусад тохиолдолд нэр дэвшигчийг бүртгэсэн сонгуулийн хорооны зөвшөөрөлгүйгээр эрүүгийн хэрэг хянан шийдвэрлэх болон зөрчил шалган шийдвэрлэх дараах ажиллагаа явуулахыг хориглоно:”
 
Санал гаргасан ажлын хэсэг. Санал хураалт. Гишүүд ээ. Байнгын хороо, ажлын хэсэг дэмжсэн санал байна. 
 
42 гишүүн оролцож, 26 гишүүн зөвшөөрч, 61.9 хувийн саналаар энэ санал дэмжигдлээ. 
 
4.Төслийн 2 дугаар зүйлийн 2.1 дэх хэсгийн “/цаашид “орон нутгийн Хурлын” гэх/” гэснийг, төслийн 7 дугаар зүйлийн 7.1 дэх хэсгийн “Монгол Улсын” гэснийг,  төслийн 14 дүгээр зүйлийн 14.7 дахь хэсгийн “байнгын бус ажиллагаатай” гэснийг, төслийн 19 дүгээр зүйлийн 19.7 дахь хэсгийн “санал авах өдрөөс бусад өдөр ажлын цагаар ажиллах бөгөөд” гэснийг, төслийн 20 дугаар зүйлийн 20.1 дэх хэсгийн “санд” гэсний өмнөх “улсын” гэснийг, төслийн 22 дугаар зүйлийн 22.5 дахь хэсгийн “энэ хуулийн 22.2-т заасны дагуу цахим хуудаст байрлуулсан” гэснийг, төслийн 23 дугаар зүйлийн 23.1 дэх хэсгийн “төрийн захиргааны болон төрийн үйлчилгээний” гэснийг, төслийн 24 дүгээр зүйлийн 24.1 дэх хэсгийн “холбогдох” гэснийг, 62.2.6 дахь хэсгийн “зүйл” гэснийг, 75.2 дахь хэсгийн “56.3” гэснийг тус тус хасах.
 
Санал гаргасан ажлын хэсэг. Санал хураалт. Гишүүд ээ. Байнгын хороо, ажлын хэсэг дэмжсэн.
 
42 гишүүн оролцож, 26 гишүүн зөвшөөрч, 61.9 хувийн саналаар энэ санал дэмжигдлээ. 
 
5.Төслийн үг хэллэг, нэр томьёо, дугаарлалтыг жигдлэх. 
 
Санал гаргасан ажлын хэсэг. Санал хураалт. Энэ хэнд үүрэг болгоод байгаа юм. Жигдлэх гэж. Хэн жигдлэх юм. Х.Нямбаатар гишүүн. 
 
42 гишүүн оролцож, 23 гишүүн зөвшөөрч, 54.8 хувийн саналаар энэ найруулгын санал дэмжигдэж байна. 
 
Х.Нямбаатар гишүүн. 
 
Х.Нямбаатар: Зарчмын зөрүүтэй саналын 16, 33, 43, 83, 90, 94, 95. Тэгээд санал хураалт дуусахад цаг бас босоогүй учраас эдгээр дээр танаас чиглэл авч байж гүйцээн боловсруулах тийм чиглэл авмаар байна. 
 
Үгүй үгүй. Би харин хэлж байна шүү дээ. Боссон саналуудыг хэлж байна шүү дээ. 
 
Л.Энх-Амгалан: Сая Х.Нямбаатар гишүүний гаргасан саналын дагуу дурдагдсан зүйл, заалтуудыг хуульд нийцүүлээд гүйцээн боловсруулах чиглэлийг ажлын хэсэг, Байнгын хороонд өгч байна. 
 
Х.Нямбаатар: Баярлалаа. 
 
Л.Энх-Амгалан: Энэ дагасан хуулиуд нь яасан юм? Дагасан хуулиуд дээр чинь зарчмын зөрүүтэй саналын томьёолол байхгүй байгаа юм уу? Ингээд болчихож байгаа. Тийм ээ. 
 
Ингээд зарчмын зөрүүтэй саналын томьёоллоор санал хураалт хийж дууслаа. 
 
Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл болон хамт өргөн мэдүүлсэн Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийг дагаж мөрдөх журмын тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Ажлын хэсгийнхэнд баярлалаа. 
 
Дараагийн асуудалд оръё. 
 
Дөрөв. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд
 /Засгийн газар 2018.12.04-ний өдөр өргөн мэдүүлсэн, 
анхны хэлэлцүүлэг/
 
 
Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хууьд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийн анхны хэлэлцүүлгийг явуулъя. 
 

Төслийн анхны хэлэлцүүлгийг явуулсан талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Бадмаанямбуугийн Бат-Эрдэнэ танилцуулна. 
 

Ажлын хэсгийг оруулаарай. 
 

Б.Бат-Эрдэнэ: Улсын Их Хурлын дэд дарга, эрхэм гишүүд ээ, 
 

Монгол Улсын Засгийн газраас 2018 оны 12 дугаар сарын 04-ний өдөр Улсын Их Хуралд өргөн мэдүүлсэн Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2019 оны 06 дугаар сарын 06-ны өдрийн нэгдсэн хуралдаанаараа хэлэлцэж, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ. 
 

Аюулгүй байдал, гадаад бодлогын байнгын хорооны 2019 оны 04 дүгээр тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаан, Байнгын хорооны хуралдаанаар хэлэлцүүлэх бэлтгэх хангах, санал, дүгнэлт гаргах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Б.Бат-Эрдэнэ, бүрэлдэхүүнд Улсын Их Хурлын гишүүн О.Баасанхүү, Л.Болд, Х.Нямбаатар, Ц.Цогзолмаа, Я.Санжмятав болон холбогдох бусад албан тушаалтнууд орж ажиллалаа. 
 

Аюулгүй байдал, гадаад бодлогын байнгын хороо 2020 оны 01 дүгээр сарын 22-ны өдрийн хуралдаанаараа Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж хуулийн төсөлтэй холбогдуулан ажлын хэсгээс гаргасан төслийг хуульд нийцүүлэх, төслийн зүйл, хэсэг, заалтыг уялдуулах, ойлгомжтой томьёолох зэрэг саналыг хэлэлцэж дэмжсэн болно. 
 

Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлт болон зарчмын зөрүүтэй саналуудыг нэгтгэн томьёолж Та бүхэнд тараасан болно. 
 

Улсын Их Хурлын эрхэм гишүүд ээ, 
 

Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаарх Аюулгүй байдал, гадаад бодлогын байнгын хорооны санал, дүгнэлт болон зарчмын зөрүүтэй саналын томьёоллыг хэлэлцэн шийдвэрлэж өгөхийг Та бүхнээс хүсье. 
 

Анхаарал тавьсанд баярлалаа. 
 

Л.Энх-Амгалан: Б.Бат-Эрдэнэ гишүүнд баярлалаа. Ажлын хэсэг хүрэлцэж ирсэн байна. Ажлын хэсгийг танилцуулъя. 
 

П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Л.Нямдаваа Цагдаагийн ерөнхий газрын Хуулийн хэлтсийн дарга, Н.Батбаяр Мэргэжлийн хяналтын ерөнхий газрын Байгаль орчин, геологи, уул уурхайн хяналтын газрын дарга, Л.Болдбаатар Онцгой байдлын ерөнхий газрын Захиргааны удирдлагын газрын дарга, Ц.Цогтжаргал Зэвсэгт хүчний жанжин штабын Бодлого, стратегийн төлөвлөлтийн газрын дарга, Б.Дашбал Уул уурхай, хүнд үйлдвэрийн яамны ахлах мэргэжилтэн, Т.Зууннаст Уул уурхай, хүнд үйлдвэрийн яамны ахлах мэргэжилтэн, Б.Цогтбаяр Тагнуулын ерөнхий газрын ахлах мэргэжилтэн, А.Амармөрөн Хууль зүй, дотоод хэргийн яамны Хууль зүйн бодлогын газрын мэргэжилтэн, Ч.Алтантуяа Гаалийн ерөнхий газрын Гаалийн хяналт, шалгалтын улсын байцаагч, Б.Ганболд Онцгой байдлын ерөнхий газрын Гамшгийн шуурхай удирдлагын газрын мэргэжилтэн, Ж.Ууганбаяр Тэсэлгээний ажил үйлчилгээ эрхлэгчдийн холбооны гүйцэтгэх захирал гэсэн ажлын хэсэг хүрэлцэж ирсэн байна. 
 

Байнгын хорооноос гаргасан дүгнэлттэй холбогдуулж асуух асуулттай гишүүд байвал нэрсээ өгье. Я.Содбаатар гишүүнээр тасаллаа. Н.Цэрэнбат гишүүн. 
 

Н.Цэрэнбат: Энэ хуультай холбоотой хяналт тавих чиг үүрэг бүхий байгууллагууд дээр орон тоо нэмэгдэж байгаа юу? 
 
Тэгээд холбогдох тэр бодисыг шинжилж байдаг лаборатори болон бусад шинээр бий болох шаардлагатай хөрөнгө оруулалтууд байгаа юу гэсэн ийм хоёр асуулт байна.
 
Л.Энх-Амгалан: Хэн хариулах вэ? 83 дугаар микрофон. 
 
П.Сайнзориг: Н.Цэрэнбат гишүүний асуултад хариулъя. 
 
Энэ тэсэрч дэлбэрэх бодис, тэсэлгээний хэрэгслийн түүхий эдэд хяналт тавих тухай хууль энэ нэмэлт, өөрчлөлттэй холбоотойгоор ямар нэгэн орон тоо нэмэгдэх асуудал хөндөгдөхгүй. Энэ удаагийн зүгээр нэмэлт, өөрчлөлтийн зорилго нь хуулийн давхардал, тэнцвэржилтийг арилгах. Дээрээс нь хяналтгүй байгаа пиротехникийн хэрэгслийн хяналтыг оруулж ирэх. Түүнчлэн энэ дээр мэргэжлийн зөвлөл дээр сонирхлын зөрчилтэй этгээдийг бас оруулахгүй байх гэсэн ийм чиглэлээр тодорхой хуулийн давхардлын зөрчлийг арилгах байдлаар орж ирсэн байж байгаа. 
 
Л.Энх-Амгалан: Хариултаа авчихсан уу? Н.Цэрэнбат гишүүн. Я.Содбаатар гишүүн. 
 
Я.Содбаатар: Хоёр зүйл байна. Нэгдүгээрт, энэ тэсэрч дэлбэрэх бодис, тэсэлгээний хэрэгслийн эргэлтэд хяналт тавих хууль бол Эдийн засгийн байнгын хороогоор явах хууль шүү дээ. Аюулгүй байдлаар ганц явуулчих юм. Тэгээд энэ Эдийн засгаар явуулж, Эдийн засгийн байнгын хороон дээр энд ярихгүй бол энэ зохицуулагдаж байгаа харилцаа нь өөрөө уул уурхай гол. Худалдааны. Дандаа эдийн засагтай холбоотой асуудлууд. Ялангуяа уул уурхайн салбар дээр хамгийн хүндрэлтэй байдаг асуудлын нэг энэ шүү дээ. 
 
Тэгээд одоо энэ дээр тэр 11.7 гээд заалтаар энэ ард талд нь дахиад оруулчихсан байх юм. 11.7 дээр 20 өдөр гэж байгаа байхгүй юу. 11.1.6-д заасан байгууллагуудаас хуулийн этгээдийн гаргасан хүсэлтийг хүлээн авснаас хойш 20 өдөр. Өнөөдөр хуульд 10 байдаг юм. 10-д нь багтахгүй байхад хүнд суртал гаргаад одоо бүр 20 хоног болох нь. 
 
Тэгээд тэр нь ямар байгууллагууд байдаг юм гэхээр цагдаа, тагнуул, онцгой байдлын газруудаас санал авдаг байхгүй юу. Одоогийн хуульд бол 10 хоног байдаг. Ажлын 10 хоног. Тэгээд энийгээ ажлын 20 хоног гээд дахиад ингээд төрийн хүнд суртлаа улам нэмээд байх юм. 
 
Энэ уул уурхайн салбар дахь хамгийн хүндрэлтэй асуудал шүү. Өнөөдөр уул уурхайн салбарын хүнд суртал болж байгаа нэг том асуудал бол энэ тэсэлгээний асуудал. Тэгээд энэ тэсэлгээний чинь тэсэрч дэлбэрэх бодисын тэсэлгээний чинь гол эргэлт явж байгаа газар чинь уул уурхайн салбар. Тэгээд сая би тэр энийг чинь анх орж ирэхэд хуулийн зөрчил арилгаж байгаа гэж ойлгосон чинь энэ зарчмын өөр. Төрийн байгууллагуудын санал өгдөг саналуудыг нь хоногийг нь дандаа 20 болгож хойш нь тавиад, хүнд суртлыг нь нэмээд. 
 
Аюулгүй ажиллагаа талыг нь ойлгож байна. Гэхдээ өнөөдрийн байгаа хүнд суртал нь дийлдэхгүй байхад дахиад энэ дээр хүнд суртал болгосон ийм зүйлийг ямар хуультай зөрчилдөхөөр заавал 10 хоногийг 20 хоног болгож оруулж ирэв. Тэгээд энийг энэ одоо санал хураах зарчмын юм нь дээр бас оруулаагүй дахиад 20-иороо яваад өгсөн байх юм. Тэгээд энийг одоо хаана нь засаж сайжруулах ёстой юм. Энэ манай салбарынхан бас, уул уурхайн салбарынхны бас гол яриад байгаа асуудал л даа. 
 
Тэгээд манай Байнгын хороогоор орж ирээгүй юм. Аюулгүй байдлаар ганц явсан байх юм. Энэ уг нь Эдийн засаг, Аюулгүй хоёр зэрэг явж манайхаас дүгнэлт гарч байж очиж байж аюулгүйн эцсийн дүгнэлтээ гаргах ёстой ийм зарчмын зөрүүтэй байна шүү дээ. Энэ хуулийн хувьд бол энэ чинь аюулгүй байдал гэхээсээ илүү эдийн засгийн асуудал, эдийн засгийн салбарын асуудал. Энэ уул уурхайн салбарын цаашдын хөгжилтэй холбоотой, уул уурхайн салбарт хамгийн их явагдаж байгаа үйл ажиллагаа шүү дээ тэсэлгээний энэ асуудал бол. 
 
Тэгэхээр энэ асуудлыг энэ салбарынх нь Байнгын хороогоор оруулж энэ юуг нь хангахгүй яасан юм бэ. Яагаад 20 хоног болгосон юм бэ? Өнөөдөр 10 хоног гэдэгтээ бид нар авах гэж энэ байгууллагууд чинь хүнд суртал гаргаж байхад одоо ажлын 20 гэдэг чинь сар гаруй шүү дээ. Ажлын 20 хоног байхгүй юу. Тэгэхээр чинь гаруй болчхож байгаа байхгүй юу. Нэг байгууллагаас нь авах нь. Тэгээд энэ чинь гурван байгууллагаас авах байхгүй юу. Тэгээд энийгээ нэг тодруулж өгөөч ээ гэж. 
 
Л.Энх-Амгалан: Ажлын хэсэг 83 дугаар микрофон. 
 
П.Сайнзориг: Гишүүний асуултад хариулъя. Мэдээж тодорхой хэмжээний энд аливаа асуудлыг, харилцааг зохицуулахдаа тэнцвэртэй байдлаар зохицуулахыг оролдож байгаа. Энэ нь нэг талдаа бас үндэсний аюулгүй байдал, хүн амын аюулгүй байдал гэх зэрэг ийм зүйлтэй холбогддог. Нөгөө талдаа мэдээж бас тодорхой хэмжээний аж үйлдвэрлэл, уул уурхай, эдийн засгийн бас чухал салбаруудтай холбогдож байгаа юм. 
 
Өнөөдрийн энэ хуулиар тавигдсан шаардлагуудыг яг хянаж шалгахад өөрийн иргэд энэ 10 хоног нь хүрэлцдэггүй. Энэ дүгнэлтийг гаргахад жишээ нь улсын бүртгэлээс тэр хуулийн этгээдийн 51 хувийг нь одоо яг Монгол Улсын иргэн, хуулийн этгээд эзэмшиж байна уу гэдэг мэдээллийг гаргуулахаас эхлээд боловсон хүчнийг нь яг шаардлага хангаж байгаа юу, үгүй юу гэдэг зүйлүүдийг хянаж шалгахад одоо зайлшгүй бас энэ хугацааг нь тавьж өгөх шаардлага байгаад байгаа юм. 
 
Энэ нь өөрөө нөгөө талдаа бас яг эргээд яг мэргэжлийн хүмүүст нь олгох асуудал байгаад байгаа. Энэ зөвхөн 20 хоног гэсэн үг биш. 20 хоногийн дотор багтааж олго. Энийгээ олгохдоо бас шалгах зүйлийг нь сайтар шалгаад энэ мэргэжлийн зөвлөлд нь үндсэндээ тал талын байгууллагууд буюу Уул уурхайн яам, байгаль орчин, мэргэжлийн хяналт, тагнуул, цагдаа, зэвсэгт хүчний жанжин штаб зэрэг энэ тал талын төлөөллүүд нь ордог учраас энэ байгууллагуудын бас үйл ажиллагааг уялдуулах, ажиллах боломжтой цаг хугацааг олгож байж бас энэ үндэсний аюулгүй байдал, хүн амын эрүүл мэнд, аюулгүй байдалд нөлөөлөх ийм тусгай зөвшөөрөлтэй үйл ажиллагааг эрхлэх зөвшөөрлийг олгох уу, үгүй юу гэдэг бас шийдэх зайлшгүй шаардлага байгаа юм. Энэ хүрээндээ ингэж орж ирсэн байж байгаа. 
 
Л.Энх-Амгалан: Я.Содбаатар гишүүн тодруулъя. 
 
Я.Содбаатар: Энэ Хууль зүйн яамныхан ч гэсэн анхаармаар байгаа юм. С.Бямбацогт гишүүн бид нар энэ Зөвшөөрлийн хууль гээд Засгийн газраас ч орж ирсэн. Бид нар ч өргөн барьсан байгаа. Тэр дээр ер нь энэ төрийн байгууллагууд дотроо интернэттэй, сүлжээтэй болсон. Төрийн байгууллагууд хоорондоо бие биенээсээ мэдээлэл авах юм нь дээр ингээд энэ цагийг нь нэмээд байдаг нь ер нь яадаг юм бэ? 
 
Ер нь иргэнээс, цаашдаа аж ахуйн нэгжээс төрийн байгууллага дотроо байгаа мэдээллийг тэр байгууллагын тийм мэдээллийг ав гэдгийг ер нь больмоор байгаа юм. Тэгвэл энэ аж ахуйн нэгжүүд чинь маш. Төр хоорондоо зохицоод авахгүй. Нэг байгууллага нь шийдвэр гаргах гээд. Тэр цагдаагаас юм аваад ир. Иргэнээс юм аваад ир. Тэр чинь одоо нэгдсэн сүлжээ гээд энэ чинь баахан мөнгө гаргаад л, хэдэн тэрбумаар нь гаргаад л зарцуулаад байгаа шүү дээ. 
 
Тийм учраас энэ зөвшөөрөлтэй холбоотой, энэ төрийн хүнд сурталтай холбоотой юмыг бид нар аль болох хоногийг нь багасгахгүй бол энэ чинь чирэгдүүлсэн, хүндрүүлсэн, хоногийг нь нэмсэн ийм тал руугаа яваад байна шүү дээ. 
 
Ер нь одоо тэр Зөвшөөрлийн хуулиудыг ч гэсэн хэлэлцээд явах байх. Тэр хуулиуд дээр ч гэсэн бид аль болох төр өөртөө байгаа мэдээллийг иргэнээс шаардахаа болих хэрэгтэй байхгүй юу. Аж ахуйн нэгжээс шаардахаа болих хэрэгтэй байхгүй юу. Тэр байгууллагууд хоорондоо… /минут дуусав/
 
Л.Энх-Амгалан: Нэмж 83 дугаар микрофон. 
 
П.Сайнзориг: Я.Содбаатар гишүүний ярьж байгаа бас чухал асуудал. Энэ Зөвшөөрлийн хууль дээр бас энэ зарчмууд бас яригдаад явж байгаа. 
 
Яг одоо бол энэ 10 хоногтой хугацаа нь ганцхан экспортын зөвшөөрөл олгоход 10 хоног л байсан. Бусад асуудал нь хугацаа тавигдаагүй. Яг хэд хоногийн дотор өгөх нь тодорхойгүй байсан. Яг энэ үйлдвэрлэх зөвшөөрлийг олгохдоо 20 хоног гэж орж ирж байгаа. Энэ дээр ямар нэгэн хугацаа байгаагүй юм байна. Энэ хэдий хичнээн ч хугацаанд хянаж шалгах бололцоотой байсан. 
 
Энийг яах вэ захиргааны ерөнхий хууль болоод иргэдээс төрийн байгууллага, албан тушаалтанд өргөдөл гаргасан хуулийнхаа дагуу 30 хоногтоо багтаан шийдэж байсан асуудал байгаа. Энийг харин урагшлуулаад 20 хоног дотроо орж ирж байгаа. 
 
Экспортын зөвшөөрөл олгох дээр бол одоо 10 хоногийг 20 хоног болгож байгаа зүйл төсөл дээр байгаа. 
 
Л.Энх-Амгалан: Санал хураалт хийх үү? Санал хураалт цөөхөн л дөө. Зарчмын зөрүүтэй санал хураалт. 
 
Нэмж Уул уурхайн яамнаас нэмээд хариулт өгөөдөх дөө. Уул уурхайн мэргэжлийн яам нь яг юу гэж үзэж байгаа юм гээд. 84 дүгээр микрофон. 
 
Т.Зууннаст: Уул уурхай, хүнд үйлдвэрийн яамны шинжээч Т.Зууннаст. 
 
Манайх тусгай зөвшөөрөл авахдаа хуулийн дагуу тагнуул, цагдаа, онцгой байдлын газраас санал авч байгаа. Энд ирүүлж байгаа санал нь зөвлөлийн хуралд асуудлаа хэлэлцүүлье гэдэг тэр тодорхой бус санал өгдөг байхгүй юу. 
 
Яг энэ бид хугацааг нь сунгаж өгснөөрөө яг дэмжиж байгаа юм уу, эс дэмжиж байгаа юм уу. Энэ талаарх саналыг нь авах гэж хугацааг нь тодорхой болгохын тулд хугацааг нь 20 хоног байх юм байна. Мөн энэ 20 хоногтоо энэ саналаа өгөхгүй бол дэмжсэнд тооцоод мэргэжлийн зөвлөлийнхөө хурлаар асуудлыг хэлэлцүүлэхээр ингэж. Тийм. 
 
Л.Энх-Амгалан: Ер нь хууль бид нар чинь муутгаж баталж болохгүй шүү дээ. Одоо хуулиар 10 хоногийн дотор та нар хүсэлтийг өгөх ёстой байтал ингээд үндэсний аюулгүй байдал гээд нэрийн доор төрийн хүнд суртлаа нуугаад байж болохгүй шүү дээ. Я.Содбаатар гишүүний яриад байгаа зөв шүү дээ. Тэгвэл энийг нь унагаад л явъя л даа. Тийм ээ. Нэгд. 
 
Хоёрдугаарт, энэ яагаад Эдийн засгийн байнгын хорооноос ер нь яагаад дүгнэлт аваагүй юм бэ? Тийм. Энэ чинь яг мэргэжлийн Байнгын хороогоор нь орж бас энэ дүгнэлт авах ёстой байх. Энэ дээр. Тийм. Санал хураалт хийх үү. 
 
Гишүүд асуулт асууж, үг хэлж дууслаа. Одоо зарчмын зөрүүтэй саналын томьёоллоор санал хураалт хийнэ. 
 
Энэ чинь одоо тэгээд унах юм биш биз дээ. Засгийн газрын гишүүд хуралдааны танхимд орж ирээрэй. 
 
Нэг. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийн зарчмын зөрүүтэй саналын томьёолол. 
 
1.Аюулгүй байдал, гадаад бодлогын байнгын хорооны дэмжсэн санал. 
 
1.Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл /цаашид “төсөл” гэх/-ийн 1 дүгээр зүйлийн 1 дэх заалт буюу 5 дугаар зүйлийн 5.1.7 дахь заалтын “боомт, гаалийн хяналтын бүсийг” гэснийг “боомтыг” гэж өөрчлөх. 
 
Санал гаргасан Улсын Их Хурлын гишүүн Б.Бат-Эрдэнэ, О.Баасанхүү, Л.Болд, Х.Нямбаатар, Ц.Цогзолмаа, Я.Санжмятав. Цаашид ажлын хэсэг гэх. Санал хураалт. Байнгын хороо дэмжсэн. Ажлын хэсэг дэмжсэн. 
 
114 зарчмын зөрүүтэй санал дээр санал хураачихсан гишүүд 8, 9-хөн санал гайгүй байлгүй дээ. 
 
Хууль зүйн сайд. Ирц бүрдүүл гэж. Энэ нөгөө Халдашгүй байдлын дэд хороо хуралдаж байгаа юм. Тийм. Тэгэхээр Д.Лүндээжанцан гишүүн, Нямаагийн Энхболд, Ө.Энхтүвшин, Ц.Нямдорж гишүүд. 
 
Горимын санал гаргачих уу? Ингээд энэ санал дэмжигдсэнгүй. Ганц л үг өөрчилж байгаа юм байна л даа. 
 
2.Төслийн 1 дүгээр зүйлийн 3 дахь заалт буюу 6 дугаар зүйлийн 6.3 дахь хэсгийг хасах. 
 
Санал гаргасан ажлын хэсэг. Санал хураалт. Л.Оюун-Эрдэнэ сайд аа. Засгийн газрын гишүүдийнхээ ирцийг жаахан бүрдүүлмээр байна. 
 
Засгийн газраас өргөн барьсан хуулиудынхаа төсөл дээр Засгийн газрын гишүүд нь орж ирж санал өгөхгүй байх юм. 
 
39 гишүүн оролцож, 21 гишүүн зөвшөөрч, 53.8 хувийн саналаар энэ санал дэмжигдлээ. 
 
3.Төслийн 1 дүгээр зүйлийн 8 дахь заалт буюу 12 дугаар зүйлийн 12.4 дэх хэсгийн “хэрэгслийн түүхий эдийг” гэснийг “хэрэгсэл, тэдгээрийн үндсэн түүхий эдийг” гэж өөрчлөн, төслийн 3 дугаар зүйлийн 6 дахь заалт буюу 12 дугаар зүйлийн 12.2 дахь хэсгийн “тэдгээрийн” гэсний дараа “үндсэн” гэж нэмэх. 
 
Санал гаргасан ажлын хэсэг. Санал хураалт. 
 
39 гишүүн оролцож, 23 гишүүн зөвшөөрч, 59.0 хувиар энэ санал дэмжигдлээ. 


4.Төслийн 1 дүгээр зүйлийн 9 дэх заалт буюу 15 дугаар зүйлийн 15.4 дэх хэсгийг доор дурдсанаар өөрчлөн найруулах:
 
“15.4.Энэ хуулийн 15.2.2-т заасан байгууллага нь хуулийн этгээдийн хүсэлтийг хүлээн авснаас хой ажлын 20 өдөрт багтаан энэ хууль болон Тэсэлгээний ажлын аюулгүй ажиллагааны нэгдсэн дүрмээр тогтоосон тэсэлгээний ажил явуулахад тавих шаардлагыг хангасан эсэх талаар саналаа гаргана.”
 
Санал гаргасан ажлын хэсэг. Энэ чинь ингээд хүнд суртлаа нэмчхэж байгаа заалт юм байна шүү дээ. Одоогийн 10 хоногийг 20 хоног болгочихож байгаа заалт байгаа байхгүй юу. Санал хураалт. Санал хураалтаараа тэгээд. 
 
Хуулийг муутгаж баталж болохгүй байх аа, бид. 
 
40 гишүүн оролцож, 12 гишүүн зөвшөөрч, 30.0 хувийн саналаар энэ санал дэмжигдсэнгүй. 
 
5.Төслийн 1 дүгээр зүйлийн 10 дахь заалт буюу 17 дугаар зүйлийн 17.4.2 дахь заалтын “хэрэгсэл хадгалах аюулгүй ажиллагааны” гэснийг “хэрэгсэлтэй ажиллах гэж өөрчлөх. 
 
Санал гаргасан ажлын хэсэг. Санал хураалт. Дэмжинэ. Энэ Байнгын хорооны дэмжсэн санал байна. 
 
40 гишүүн оролцож, 24 гишүүн зөвшөөрч, 60.0 хувийн саналаар энэ санал дэмжигдэж байна. 
 
6.Төслийн 1 дүгээр зүйлийн 10 дахь заалт буюу 17 дугаар зүйлийн 17.11 дэх хэсгийн “багтаан” гэсний дараа “пиротехникийн хэрэгсэл үйлдвэрлэх, импортлох, ашиглахад тавих” гэж нэмэх. 
 
Санал гаргасан ажлын хэсэг. Санал хураалт. 
 
40 гишүүн оролцож, 23 гишүүн зөвшөөрч, 57.5 хувийн саналаар энэ санал дэмжигдлээ.
 
7.Төслийн 3 дугаар зүйлийн 2 дахь заалт буюу 10 дугаар зүйлийн 10.1 дэх хэсгийг доор дурдсанаар өөрчлөн найруулах: 
 
“10.1.Тэсэрч дэлбэрэх бодис, тэсэлгээний хэрэгслийн үйлдвэрийн болон хадгалах байр, агуулах дахь аюулгүй ажиллагааг Тэсэлгээний ажлын аюулгүй ажиллагааны нэгдсэн дүрмээр тогтооно.” 
 
Санал гаргасан ажлын хэсэг. Санал хураалт. 
 
41 гишүүн оролцсоноос 23 гишүүн зөвшөөрч, 56.1 хувийн саналаар энэ санал дэмжигдэж байна. 
 
Одоо найруулгын саналаар санал хураалт. Гуравхан санал. Хоёрхон санал. 
 
8.Төслийн 1 дүгээр зүйлийн 3 дахь заалт буюу 6 дугаар зүйлийн 6.4 дэх хэсгийн “цуцлах” гэснийг “сунгах, хүчингүй болгох” гэж, мөн зүйлийн 4 дэх заалт буюу 8 дугаар зүйлийн 8.1.4 дэх заалтын “дэвсгэрт байрлах” гэснийг “дэвсгэр дэх” гэж, “6.1.1-д” гэснийг “9.2-т” гэж, мөн зүйлийн 6 дахь заалт буюу 11 дүгээр зүйлийн 11.7 дахь хэсгийн “зүйлийн” гэснийг “хуулийн” гэж, мөн заалтын 11 дүгээр зүйлийн 11.8 дахь хэсгийн “хэрэгслийн үйлдвэрлэл эрхлэх эрх бүхий” гэснийг “хэрэгслийг үйлдвэрлэх тусгай зөвшөөрөлтэй” гэж, “цуцлах” гэснийг “хүчингүй болгох” гэж, мөн зүйлийн 8 дахь заалт буюу 12 дугаар зүйлийн 12.6 дахь хэсэг, мөн зүйлийн 10 дахь заалт буюу 17 дугаар зүйлийн 17.12 дахь хэсгийн “Хилээр” гэснийг “Улсын хилээр” гэж, мөн зүйлийн 9 дэх заалт буюу 15 дугаар зүйлийн 15.6 дахь хэсгийн “цуцлах” гэснийг “сэргээх, хүчингүй болгох” гэж, мөн заалтын 15 дугаар зүйлийн 15.8 дахь хэсгийн “Энэ хуулийн 15.2-т заасан” гэснийг “Тэсэлгээний ажил явуулах тусгай зөвшөөрөлтэй” гэж, мөн зүйлийн 10 дахь заалт буюу 17 дугаар зүйлийн 17.5 дахь “операторчинтой” гэснийг “мэргэжилтэнтэй” гэж, мөн заалтын 17.6 дахь хэсэг, 2 дугаар зүйлийн “операторчны” гэснийг “мэргэжилтний” гэж, 1 дүгээр зүйлийн 10 дахь заалт буюу 17 дугаар зүйлийн 17.7 дахь хэсгийн “Энэ хуулийн 17.4-д заасан” гэснийг “Пиротехникийн хэрэгсэл үйлдвэрлэх, импортлох тусгай зөвшөөрөлтэй” гэж, мөн заалтын 17 дугаар зүйлийн 17.11 дэх хэсгийн “зүйлийн” гэснийг “хуулийн” гэж, “17.5-д” гэснийг “17.4.3-т” гэж, 3 дугаар зүйлийн 6 дахь заалт буюу 12 дугаар зүйлийн 12.2 дахь хэсгийн “Энэ хуулийн 11 дүгээр зүйлд заасан үйлдвэрлэх тусгай зөвшөөрөл бүхий” гэснийг “Тэсэрч дэлбэрэх бодис, тэсэлгээний хэрэгсэл үйлдвэрлэх тусгай зөвшөөрөлтэй” гэж, 3 дугаар зүйлийн 10 дахь заалт буюу 17 дугаар зүйлийн 17.1 дэх хэсгийн “холбоотой асуудлыг” гэснийг “холбогдох харилцааг” гэж тус тус өөрчлөх. 
 
Санал гаргасан ажлын хэсэг. Санал хураалт. Гишүүд ээ. 
 
41 гишүүн оролцож, 24 гишүүн зөвшөөрч, 58.5 хувийн саналаар энэ санал дэмжигдлээ. 
 
9.Төслийн 1 дүгээр зүйлийн 6 дахь заалт буюу 11 дүгээр зүйлийн 11.7 дахь хэсэг, мөн зүйлийн 10 дахь заалт буюу 17 дугаар зүйлийн 17.11 дэх хэсгийн “гаргасан” гэснийг тус тус хасах. 
 
Санал гаргасан ажлын хэсэг. Санал хураалт. 
 
41 гишүүн оролцож, 24 гишүүн зөвшөөрч, 58.5 хувийн саналаар энэ санал дэмжигдлээ. 
 
Хоёр. Гаалийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол. 
 
1.Аюулгүй байдал, гадаад бодлогын байнгын хорооны дэмжсэн санал. 
 
1.Гаалийн тухай хуульд нэмэлт оруулах тухай хуулийн төслийн 1 дүгээр зүйлийн “аюултай болон химийн хорт бодис” гэснийг “химийн хорт болон аюултай бодис” гэж өөрчлөх. 
 
Санал гаргасан ажлын хэсэг. Б.Бат-Эрдэнэ гишүүн. 
 
Б.Бат-Эрдэнэ: Баярлалаа. Энэ юун дээр түрүүн нэг хоёр санал унасан. Манай энэ ажлын хэсгийн хүмүүсээс хэлээд байгаа. Энэ бол нөгөө гаалийн хяналтын бүс гэснээрээ үлдчихээд байгаа юм. 
 
Тэгээд тэр нь Гаалийн хуультай зөрчилдөөд байгаа учраас манай ажлын хэсэг яриад боомтыг гэж ганцхан оруулж ирэх. Тэрийг Та бүхэн минь энэ эцсийн хэлэлцүүлгийн юун дээр анхаарч өгөөч ээ гэж. Гурван чиглэлийн юмыг хэлээд өгмөөр байна. Л.Энх-Амгалан дарга аа. 
 
Дээр нь сая тэр 4 дүгээр санал хураалгасан 20 хоног унасан. Өмнө нь бол ямар хугацаа байхгүй байсан. Тэгээд энийг нь хугацаатай болгож байгаа. Түрүүн гишүүдийн маань ярьж байгаа 10 хоногийн хугацаа гэдэг нь экспортын хугацаа юм байна. Тэгээд одоо хугацаа байхгүй байгаа учраас тэр хугацаатай болгож байгаа. Одоо чиглэл авчих юм бол ярьж байгаад та бүхний хэлсний дагуу 10 хоног болгоод хугацааг нь багасгаад оруулаад ирж болох ийм юм байгаа юм. Хоёр дахь нь. 
 
Гуравдугаарт нь, энэ нэг ийм юм байгаа. Улсын Их Хурлын нэгдсэн чуулганаар энэ 2010 оны нэгдүгээр сарын 10-ны өдрийн чуулганаар Эрүүгийн хуульд нэмэлт, өөрчлөлт оруулах тухай болон хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай нөгөө Зөрчил шалган шийдвэрлэх тухай хуульд нэмэлт, өөрчлөлт оруулах тухай энэ хуулиуд баталсан. 
 
Энэ хуулиудтай нийцүүлээд бас өөрчлөлтийг нь эцсийн хэлэлцүүлэг дээр оруулахгүй бол бид хэд ажлын хэсгийн хурал маань 01 сарын 06-ны өдөр өмнө нь хуралдаад энэ асуудлаа шийдсэн байж байгаа учраас энэ нэг үлдсэн юм байгаа. Тэгээд ийм гурван зүйлийн юмаар та нэг чиглэл өгөөдөхвөл ингээд оруулж ирэхдээ энийг нь зөрчилгүй болгоод ингээд оруулаад ирмээр байна. 
 
Л.Энх-Амгалан: Тэгвэл саяын Б.Бат-Эрдэнэ гишүүний хэлсэн гурван асуудлаар эцсийн хэлэлцүүлэг дээр хуультай нийцүүлээд нэр томьёо, хуулийг нийцүүлэх ийм чиглэлийг өгч байна. Эцсийн хэлэлцүүлэгт бэлтгэхдээ анхаараарай. 
 
Зочид хүрэлцэж ирсэн байна. Зочид танилцуулъя. 
 
Улсын Их Хурлын гишүүн М.Оюунчимэг, Т.Аюурсайхан нарын урилгаар Чингэлтэй дүүргийн 17 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 
Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. 
 
Одоо сая уншсан шүү дээ. Санал хураалт. Байнгын хороо, ажлын хэсэг дэмжсэн санал байгаа. 
 
41 гишүүн оролцож, 22 гишүүн зөвшөөрч, 53.7 хувийн саналаар энэ санал дэмжигдэж байна. 
 
Гурав. Улсын тэмдэгтийн хураамжийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол. 
 
1.Аюулгүй байдал, гадаад бодлогын байнгын хорооны дэмжсэн санал. 
 
1.Төслийн гарчигт “нэмэлт” гэсний дараа “, өөрчлөлт” гэж, төслийн 2 дугаар зүйлийн “ашиглах” гэсний өмнө “үзвэрийн зориулалтаар” гэж тус тус нэмэх. 
 
Санал гаргасан ажлын хэсэг. Санал хураалт. 
 
41 гишүүнээс 24 гишүүн зөвшөөрч, 58.5 хувийн саналаар энэ санал дэмжигдэж байна. 
 
2.Төслийн 1 дүгээр зүйлийн 1 дэх заалт буюу 25 дугаар зүйлийн 25.1.12 дахь заалтын “17.10 дахь” гэснийг “17.9 дэх” гэж, “50.000-350.000” гэснийг “100.000” гэж, 3 дугаар зүйлийн “17.10-т” гэснийг “17.9-д” гэж тус тус өөрчлөх. 
 
Санал гаргасан ажлын хэсэг. Санал хураалт. 
 
41 гишүүн оролцохоос 24 гишүүн зөвшөөрч, 58.5 хувийн саналаар зарчмын зөрүүтэй саналын томьёоллууд дэмжигдэж байна. 
 
Ингээд зарчмын зөрүүтэй саналын томьёоллоор санал хураалт хийж дууслаа. 
 
Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ. 
 
Тэгэхдээ бас Эдийн засгийн байнгын хороогоор дүгнэлт авах ёстой шүү дээ. Мэргэжлийн Байнгын хорооноос нь. Тийм ээ. Энийг ойлгосон. Тийм ээ. 
 
Дараагийн асуудалд оръё. 
 
Тав. “Тогтоолын хавсралтад нэмэлт, өөрчлөлт оруулах тухай” 
Улсын Их Хурлын тогтоолын төсөл /Засгийн газар 2020.01.08-ны өдөр өргөн мэдүүлсэн, хэлэлцэх эсэх/
 

“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийг хэлэлцэх эсэх асуудлыг хэлэлцэнэ. 
 

Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ танилцуулна. 
 

Л.Оюун-Эрдэнэ: Улсын Их Хурлын дэд дарга, эрхэм гишүүд ээ, 
 

Монгол Улсын Үндсэн хуулийн 6 дугаар зүйлийн 1 дэх хэсэгт Монгол Улсад газар, түүний хэвлий, ой, ус, амьтан, ургамал болон байгалийн бусад баялаг гагцхүү ард түмний мэдэл, төрийн хамгаалалтад байна. Ашигт малтмалын тухай хуулийн 9 дүгээр зүйлийн 9.1.9, 11 дүгээр зүйл Засгийн газрын агентлагийн эрх зүйн байдлын тухай хуулийн 5 дугаар зүйлийн 5.1, Улсын Их Хурлын 2014 оны 18 дугаар тогтоолоор баталсан Төрөөс эрдэс баялгийн салбарт баримтлах бодлогын 3.7.8 дахь заалт, Засгийн газрын 2016 оны 45 дугаар тогтоолоор баталсан Монгол Улсын Засгийн газрын 2016-2020 оны үйл ажиллагааны хөтөлбөрийн 2.60 дахь зорилтыг тус тус үндэслэн Уул уурхай, хүнд үйлдвэрийн яамны харьяанд хэрэгжүүлэгч агентлаг Үндэсний геологийн алба байгуулахаар санал боловсруулан Та бүхэнд танилцуулж байна. 
 

Үндэсний геологийн албаны бүтцэд Ашигт малтмал, газрын тосны газрын геологи хайгуулын хэлтэс, Эрдэс баялгийн мэдээллийн технологийн төв, Геологийн судалгааны төв, Геологийн төв лаборатори нэгж хэлбэрээр орох бөгөөд эдгээр нэгжүүд нь геологийн судалгаа явуулах, шинжилгээ хийх, мэдээлэл боловсруулах, хадгалах зэрэг нэгдсэн цогц удирдлагын байдлаар хамтран ажиллах боломжтой гэж үзэж байна. 
 

Үндэсний геологийн албаны эрхэм зорилго нь Монгол орны нутаг дэвсгэрийн газрын хэвлийн геологийн тогтоц, түүний бүтцийг шинжлэх ухааны үндэслэлтэйгээр судалж ашигт малтмалын нөөц баялгийг нэмэгдүүлэх замаар эх орны хөгжлийн үндсэн тулгуур болох уул уурхайн салбарын тогтвортой үйлдвэрлэлийг түүхий эдээр хангах, хот суурин газар, бүс нутгийн хэмжээнд судалгааг гүйцэтгэх газар хөдлөлт, газрын гулсалттай холбоотой нутаг дэвсгэрт нэгдсэн тайлал хийж дүн шинжилгээ өгөхөд оршиж байгаа юм. 
 

Улс орны хөгжлийн суурь судалгааг гүйцэтгэдэг геологийн салбарт төрийн зүгээс онцгойлон анхаарч өнөөдөр хоорондоо мэргэжлийн уялдаа холбоо байхгүй геологийн нэгж байгууллагуудыг нэгдсэн бүтэц, зохион байгуулалтад оруулах, салбарын бодлогыг шинжлэх ухааны үндэслэлтэй боловсруулсан хэрэгжүүлэх, боловсон хүчний тогтвортой ажиллах нөхцөлийг бүрдүүлэхийн тулд Монгол орны өнөөгийн нөхцөл байдалд тохирсон үндэсний геологин албыг шинээр байгуулах зүй ёсны шаардлага урган гарч байна гэж хууль санаачлагчийн зүгээс үзэж байгаа болно. 
 

Дэлгэрэнгүй танилцуулгыг Та бүхэнд тараасан болно. 
 

Энэхүү асуудлыг хэлэлцэн шийдвэрлэж өгөхийг хүсье. 
 

Анхаарал тавьсанд баярлалаа. 
 

Л.Энх-Амгалан: Л.Оюун-Эрдэнэ сайдад баярлалаа. Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Д.Тогтохсүрэн танилцуулна. 
 

Д.Тогтохсүрэн: Улсын Их Хурлын дэд дарга, эрхэм гишүүд ээ, 
 

Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг Засгийн газраас Улсын Их Хуралд 2020 оны 01 сарын 08-ны өдөр өргөн мэдүүлсэн билээ. 
 

Монгол Улсын Үндсэн хуулийн 6 дугаар зүйлийн 1 дэх хэсэгт Монгол Улсад газар, түүний хэвлий, ой, ус, амьтан, ургамал болон байгалийн бусад баялаг гагцхүү ард түмний мэдэл, төрийн хамгаалалтад байна. 
 

Ашигт малтмалын тухай хуулийн 9 дүгээр зүйлийн 9.1.9 дэх заалт, 11 дүгээр зүйл, Засгийн газрын агентлагийн эрх зүйн байдлын тухай хуулийн 5 дугаар зүйлийн 5.1 дэх хэсэг, Улсын Их Хурлын 2014 оны 18 дугаар тогтоолоор баталсан төрөөс эрдэс баялгийн салбарт баримтлах бодлогын 3.7.8 дахь заалт, Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын 2016 оны 45 дугаар тогтоолын хавсралтын 2.60 дахь зорилтыг тус тус үндэслэн Уул уурхай, хүнд үйлдвэрийн яамны харьяанд хэрэгжүүлэгч агентлаг Үндэсний геологийн албыг байгуулахаар Улсын Их Хурлын тогтоолын төслийг боловсруулжээ. 
 

Тогтоолын төслийг Төрийн байгуулалтын байнгын хороо 2020 оны 01 дүгээр сарын 22-ны өдрийн хуралдаанаараа хэлэлцээд төслийг үзэл баримтлалын хүрээнд дэмжиж Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүдийн олонх үзсэн болно. 
 

Улсын Их Хурлын эрхэм гишүүд ээ, 
 

“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн хэлэлцэх эсэх талаарх Байнгын хорооны санал, дүгнэлтийг хэлэлцэн шийдвэрлэж өгөхийг хүсье. 
 

Анхаарал тавьсанд баярлалаа. 
 

Л.Энх-Амгалан: Д.Тогтохсүрэн гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулж асуух асуулттай гишүүд байвал нэрс авъя. 
 

Я.Содбаатар гишүүнээр. Ш.Раднаасэд гишүүнээр тасаллаа. Б.Баттөмөр гишүүн. 
 

Б.Баттөмөр: Баахан хэрэгтэй хэрэггүй бүтцүүдийг нэгтгэж байгаад Геологийн алба гэж байгуулах юм байна л даа. 
 

Миний ойлгож байгаагаар урьд нь Монголд энэ Геологийн алба гэж байсан. Хэзээ татан буугдсан юм бол? Нэг дэх асуулт. Энийг асууя гэж бодож байгаа юм. 
 

Хоёр дахь асуудал. Юу гэхээр аль ч улсад төсвийн бодлого, мөнгөний бодлого, Засгийн газрын бүтцийн өөрчлөлт, хэтийн бодлого гэж байдаг. Бүтцийн өөрчлөлтийн бодлого бол юу вэ гэхээр тухайн жилийн төсөв, төлөвлөгөө, мөнгөний бодлого, хөгжлийн бодлоготойгоо уялдуулаад бүтцээ байнга өөрчилж байдаг. Хэрэггүй бүтцүүдээ цомхотгоод хэрэгтэй бүтцүүдээ байгуулж байдаг. 
 

Тэгэхээр манай Засгийн газрын бүтцийн өөрчлөлтийн бодлого гэж одоо энэ 2020 оных байна уу? Би Л.Оюун-Эрдэнэ сайдаас асууж байгаа юм. Урьд нь Усны агентлаг гээд түрүүн орж ирээд бид дэмжээд явуулсан. Одоо энэ Геологийн алба гэж байгуулж байгаа юм байна л даа. 
 

Тэгэхээр энэ ингээд үхрийн баас шиг цуваад байх уу? Ер нь нэгтгэж оруулж ирэх юм уу? Энэ ямар бодлого явж байна гэсэн ийм хоёр дахь асуулт байгаа юм. 
 

Яах вэ байгуулж болно л доо. Тэгэхээр өнгөрсөн одоо энэ 30 жилийн бидний алдаа бол энэ томилгоо оновчгүй гараад байгаа юм. Хичнээн мундаг алба, агентлаг байгуулаад, яам байгуулаад томилгоо нь оновчгүй бол хөгжил ирэхгүй. 
 

Оновчгүй томилгооноос мэдлэг чадварын хомсдол үүсдэг. Мэдлэг чадварын хомсдлоос энэ мэргэжлийн бус шийдвэр гараад байгаа юм. Мэргэжлийн бус шийдвэр маань юу вэ гэхээр цаашаа хөгжихгүй. Тийм учраас ер нь Засгийн газрын бодлого цаашдаа энэ томилгоон дээрээ ямар байх юм бэ? Тэр мэргэжлийн дадлага туршлага, ёс зүй, олон талын юмыг л бид ярьдаг шүү дээ. Энэ маань одоо ямар байх юм бэ гэсэн ийм хоёр дахь асуулт байна. 
 
Энэ яагаад ингэж асуугаад байна вэ гэхээр энэ 30 жилийн хугацаанд бид 14 тэрбум долларын дотоодын нийт бүтээгдэхүүн үйлдвэрлэж байна л даа. Нэг үе одоо бид нар чинь жилд 60 орчим тэрбум долларын дотоодын нийт бүтээгдэхүүнээ 2020 онд үйлдвэрлэнэ гэж шуугиж байсан. Нэг хүнд ногдох дотоодын нийт бүтээгдэхүүн 3900 доллар. Дундаж давхарга одоо энэ Дэлхийн банкны тооцсоноор 12 хувь гэж байгаа юм. Бид энэнээс том тоо хэлдэг. Хүн амын олонх 30, 40 хувь нь ядууралд орсон. Цалин тэтгэвэр бага. Ажилгүйдэл өндөр. Баялгийн менежмент муу. Ийм л байдалтай байна л даа. 
 
Тэгэхээр энийг одоо цаашдаа энэ яагаад ингээд цаашаа хөгжихгүй байна вэ гэхээр зэрэг миний тооцож байгаагаар бол энэ томилгоо оновчгүй байгаа юм. Энэ дээр ямар юм байна. Энийг хэлээч ээ гэсэн ийм зүйлийг асуух гээд байгаа юм. 
 
2010 оны тооцоогоор Монгол Улсын газар доор Менделеевын үелэх системийн 111 элементийн 67 байна гэж байгаа. Тэр Finance Asia гээд сэтгүүлд 2011 онд Монгол Улсын дотоодын нийт бүтээгдэхүүн 5 мянган доллар байна. Эрдэс баялгийнх нь үнэ 1.2 их наяд доллар байна гэж байгаа юм. 
 
2020 он гэхэд дотоодын нийт бүтээгдэхүүн нь 67.0 тэрбум доллар болно гэж ингэж тооцож байсан. Өнөөдөр 14 тэрбум доллар болно гэж зорилт тавиад ажиллаж байгаа шүү дээ. 
 
Тэгэхээр энэ бол юу вэ гэхээр баялгийн менежмент буруу байна гэж. Монгол Улсын хөгжлийн потенциал бол асар өндөр. 3.3-хан сая хүнтэй. IQ-гээр эхний 8-д ордог гэж байгаа юм. Тэгээд энийг ингээд хамруулаад ингээд тооцохоор баялгийн менежмент Монголд маш буруу явж ирсэнтэй л холбоотой. 
 
Тийм учраас энийг энэ геологийн алба байгуулсан…/минут дуусав/
 
Л.Энх-Амгалан: Асууж хариулт хэлсний дараа авах уу? Л.Оюун-Эрдэнэ сайд хариулъя. 
 
Л.Оюун-Эрдэнэ: Б.Баттөмөр гишүүний асуултад хариулъя. Тантай санал нэг байгаа. 
 
Ер нь төвлөрсөн төлөвлөгөөт эдийн засгийг задална гээд 1992 оноос хойш бид үндсэндээ бүх хэлтсийг, газрыг өмнө нь явж ирсэн уламжлалт системийг одоо хэт задлах ийм бодлого явуулсан байгаа юм. Үүнтэй холбоотойгоор төрийн чиг үүргийг гүйцэтгэж байсан, жишээлбэл нэг алба өнөөдрийн байдлаар 7-гоос 9 ийм алба болж хуваагдсан байгаа юм. Хүний орон тоо асар их ихээр нэмэгдсэн. Гэхдээ ажлын уялдаа, үр дүн төдийлөн сайн байгаагүй ийм асуудал болсон байгаа юм. 
 
1992 оноос хойш Монгол Улсын Их Хурал, Монгол Улсын Засгийн газар хамтдаа 517 бодлогын салангид баримт бичгийг баталж өнөөдрийн түвшинд мөрдөж байгаа. 
 
Тэгээд Б.Баттөмөр гишүүн, С.Бямбацогт гишүүн, бас зарим гишүүдийн санаачлан байнга ярьдаг энэ асуудал Засгийн газар бас дүгнэлт хийж Монгол Улсын Ерөнхий сайд захирамж гаргаж 30 жилийг бүхэлд нь дүгнэх 30 жилийг бүхэлд нь төсөөлөх урт хугацааны ийм хөгжлийн бодлогын баримт бичгийг 8 сарын хугацаанд боловсруулаад сая гурав дахийн Засгийн газрын хуралдаанаар Монгол Улсын Их Хуралд өргөн барихаар болсон. 
 
Одоо ингээд Улсын Их Хурлын гишүүдийн гар дээр тараагдана. Энэ дээр бүтцийн томоохон реформ гэж хэлж болохуйц үндсэндээ төрийн жишээлбэл нэгж байгууллагуудын давхцлыг тодорхойлсон байгаа. Сайн засаглал гэдэг хэсэг дээр. Баялагтай холбоотой асуудал дээр орлогын тэгш бус байдал үүссэн асуудалд дүгнэлт бас гаргаж үүн дээр амьдралын чанар ба дундаж давхарга гэдэг хэсэг дээр яаж иргэдэд баялгийн хүртээмж тэгш хүртээмжтэй байх вэ. Яаж энэ боловсрол, орон сууц, жижиг дунд бизнесийг хөгжүүлэх, мөн эрүүл мэндийн үйлчилгээнд илүү иргэд рүү таатай хүрсэн байх вэ гэдэг энэ бодлогын баримт бичгүүд дээр нэлээдгүй гол тусгагдсан гэж үзэж бас болох юм. 
 
Үүний нэг нь бол энэ Геологийн алба байгаа юм. Анх Геологийн алба бол бүр 1924 онд Баялгийг бадруулах хэлтэс гэдэг нэртэй байгуулагдаж байсан ийм түүхэн эх сурвалж байна. Ингээд Геологийн алба гэж явж байгаад сүүлд нь задарсан. Тэгээд энэ бүх зүйлүүдийг ингээд нэгтгэж байгаа ийм нэг алхам болж байгаа. 
 
Ихэнх жишээлбэл бүтэцтэй холбоотой асуудлуудыг бол урт хугацааны 20, 50 гээд бодлогын баримт бичиг хэлэлцэгдсэний дараа хийгдэхээр томьёологдож байгаа. Таны өргөн барьж байгаа жишээлбэл хөгжлийн бодлого, төлөвлөлтийн яамтай байх уу. Үүний Шадар сайд толгойлох уу, үгүй юу гэж яригдаж байгаа зүйл ч гэсэн энэ дунд ороод явж байгаа. 
 
Ер нь бид нар хөгжлийн бодлого, төлөвлөлтөө цэгцтэй байж. Сая Монгол Улсын Үндсэн хуулийн өөрчлөлт дээр хөгжлийн бодлого, төлөвлөлт тогтвортой байна. Урт хугацааны хөгжлийн бодлого, төлөвлөлтийн дагуу төлөвлөнө гэдэг энэ үзэл баримтлалаар явахаар цогц бодлогын баримт бичиг өргөн барьж байгаа юм. Тэр үеэр илүү их юм яригдах боломжтой байх гэж бодож байна. 
 
Ингээд мэргэжлийн хүмүүс илүү нэмэлт тайлбарыг өгөөд явчих нь зүйтэй байх гэж бодож байна. Баярлалаа. 
 
Л.Энх-Амгалан: Ажлын хэсэг. Уул уурхай, хүнд үйлдвэрийн яамны Геологи, уул уурхай, бодлогын хэрэгжилтийг зохицуулах газрын дарга Б.Мөнхтөр хүрэлцэж ирсэн байгаа юм байна. Та нэмж хариулт өгөх үү. 84 дүгээр микрофон. 
 
Б.Мөнхтөр: Та бүхний оройн мэндийг хүргэе. Уул уурхай, хүнд үйлдвэрийн яам Б.Мөнхтөр Б.Баттөмөр гишүүний асуултад хариулъя. 
 
Өмнөх нийгэмд Геологийн алба байсан. Үндсэндээ улсын хэмжээнд нэгдсэн төлөвлөлтийн хүрээнд улсын хэмжээнд бүх нэгдсэн геологийн судалгааны ажлыг гүйцэтгэдэг ийм чиг үүрэгтэй байгууллага байж байгаад нийгмийн өөрчлөлттэй холбоотойгоор 90-ээд оны эхээр татан буугдсан байгаа. 
 
Өнөөдрийн хувьд Үндэсний геологийн алба байгуулагдсанаар улсын хэмжээнд байгаа геологийн уул уурхай, орд газруудынхаа суудалгаа хийх, нөөцийг бэлтгэх, үргэлжлүүлээд уул уурхайн салбарынхаа нэгдсэн төлөвлөлтөөр орд газраа ашиглах энэ суурийг бүрдүүлэх үүднээс Геологийн алба үндсэн чиг үүрэгтээ үйл ажиллагаа явуулна. Нэмэлтээр одоо хот төлөвлөлтийн геологийн суурь судалгаа болон дэд бүтцийн инженер, геологийн бүхий л судалгааны, улсын хэмжээний бүхий л судалгааны ажлуудыг гүйцэтгэх ийм чиг үүрэгтэйгээр ажиллана. 
 
Энэ тогтолцоо, үйл ажиллагаа алдагдсанаараа бид нар нар өнөөдөр саланги байдлаар гэдэг юм уу, чанаргүй, тэгээд хууль тогтоомжийн, одоогийн хууль тогтоомжийн хүрээнд ерөнхийдөө судалгааны ажлууд нь өөр ийм салангид байдлаар үйл ажиллагаа явуулснаар судалгааны ажлын үр дүн, чанар, зохион байгуулалт бүх шатандаа уначхаад байгаа юм. 
 
Энэ болгоныг цэгцлэх үүднээс Үндэсний геологийн албыг байгуулж байгаа юм. Баярлалаа. 
 
Л.Энх-Амгалан: Б.Баттөмөр гишүүн тодруулъя. 1 минут. 
 
Б.Баттөмөр: Ингээд энэ алба байгуулах нь зүйтэй. Энийг дэмжиж байгаа юм. Хамгийн гол нь энэ алба байгуулагдсанаар Монгол Улсын баялгийн менежмент гэдэг юм бол их зөв зүгт явах ёстой байгаа юм. Бид ингээд өнгөрсөн 30 жилийн хугацаанд энэ газар шорооноосоо олборлосон баялгийг өнөөдрийн хөгжилтэй харьцуулахаар үнэхээр өгөөж муутай байгаа. 
 
Монголын ард түмний эзэмшилд байдаг энэ баялаг ард түмнийхээ сайн сайхны төлөө өгөөжөө өгөөгүй. Тийм учраас энэ алба байгуулагдаж цаашаагаа сайн ажиллах байх гэсэн ийм зүйлийг хэлэх гэж байгаа юм. 
 
Алсын хараа 2050 гээд баримт байгаа. Боловсрогдсон. Энийг үзсэн. Бас нэлээд их хөгжлийн асуудлуудыг тусгаж ингэсэн хийсэн байна лээ. Хөгжлийнхөө бодлого төлөвлөлтийнхөө хуультай хамт ингээд цаашаа хэрэгжээд явах байх. Энэ хамгийн гол нь Монгол Улсын хөгжлийн бодлого, хөгжлийн загварын асуудлыг л одоо бид зөв тодорхойлох ёстой байгаа юм. 
 
Л.Энх-Амгалан: Үг хэлчихлээ. Ц.Гарамжав гишүүн. 
 
Ц.Гарамжав: Үндэсний геологийн алба байгуулах талаар олон жил уул уурхайн салбарт Монгол Улсын Уул уурхайн салбарын нэлээн томоохон шаардлагатай ийм урсгал үйл ажиллагааны нэгж болж байгуулахаар талаар олон жил яригдаж, олон жил төлөвлөгдсөн боловч одоо энэ удаа орж ирж байна. 
 
Ер нь сая Л.Оюун-Эрдэнэ сайд хэлсэн. Өмнө нь Геологийн алба байсан. Геологийн хүрээлэнтэй, институттэй байсан. Геологийн алба юу хийдэг юм бэ гэхээр одоо өнөөдөр манайх Геологи, уур уурхайн яамтай, Ашигт малтмалын хэрэг эрхлэх газартай. Мөн олон бүтэц бүрэлдэхүүнтэй. Одоогийн яригдаж байгаа энэ нэгжүүд мөн байгуулагдаж ажиллаж байгаа. Гэтэл Ашигт малтмалын хэрэг эрхлэх газрын үйл ажиллагааны чиглэлийг харахаар ерөнхийдөө л төлөвлөгөө бүртгэсэн, гүйцэтгэл хянасан ийм бүртгэлийн чиглэлтэй ажиллаж байгаа агентлаг. 
 
Уул уурхайн яам маань сүүлийн 30 жилийн турш ер нь эдийн засаг, ашиг орлого, санхүү, мөнгөний үйл ажиллагаа, тийм төслүүдээ дэмжсэн ийм өрөөсгөл үйл ажиллагаанд автсан байгаа л даа. 
 
Тэгэхээр өнөөдөр энэ геологийн бодлогын алба байгуулах энэ үйл ажиллагаан дээр энэ хэлэлцүүлэг дээр Геологи, уул уурхайн яамны нэлээн томоохон аппарат орж ирж суух ёстой байсан. Байхгүй байна. Ер нь хэлэлцүүлэгдэж байгаа уул уурхайтай холбоотой, уул уурхайн эдийн засаг, үр өгөөжтэй холбоотой давхардсан юун дээрээ ерөөсөө энэ Геологи, уул уурхайн яамныхан хангалтгүй оролцож байна. Ялангуяа энэ Геологийн алба бол маш чухал алба. Геологийн алба байгуулагдсанаар Монгол Улс ямар эрдэс баялагтай юм бэ. Монгол Улсын эрдэс баялгууд хаагуур тархсан юм бэ. Энэ дэлхийд байгаа минерал эрдэс баялгууд Монгол Улсад хэдэн хувь орчим нөөцтэй байгаа юм. Энэ эрдэс баялгийнхаа бид нар одоо хэдэн хувийг ашиглачхаад байна. Цаашдаа бид нар ямар эрдэс баялгуудыг эдийн засгийн эргэлтэд оруулж болох юм. Мөн орд уурхай том, жижиг, дунд энүүгээрээ одоо мөн хэрхэн ангилагдах юм. Ямар шаардлагатай. Өнөөдрийн тулгамдсан эрдэс хамгаалалтдаа авах эрдэс баялгууд юу байна. Нөөц нь шавхагдаж байгаа эрдэс баялгууд юу байна гээд энэ геологи, уурхай, ашигт малтмалтай холбоотой, үүний нөөц болоод одоо ирээдүйн ашиглах төлөвлөлт бүгд энэ Геологийн албан дээр хийгдэх ёстой. 
 
Мөн Монгол Улсын хэмжээнд хийгдэх бүх энэ ашигт малтмалын зураг, зураглалын ажлууд одоо Геологи, уул уурхайн албан дээр томорсон жижгэрсэн ийм бага, том масштабын хэлбэрүүдээр явагдаж улам одоо энэ хайгуул судалгааны ажлууд нарийвчлан хийгдэж бид нар өнөөдөр Монгол Улс маань ямархуу хэмжээний эрдэс баялаг, ашигт малтмалын нөөцтэй, юугаа ашигласан, цаашид бид нар ер нь орчин үеийн энэ шинжлэх ухааны ангилалд яаж хэрхэн хамруулж улмаар эрдэс баялгаа судалж хуваарилж зураглаж болох вэ гэдэг ийм томоохон бодлогуудыг нь геологийн ажил дээр хийгдэх юм. 
 
Тэгэхээр бид нар энийг хийхгүйгээр өмнөх 50 жилийн турш бэлтгэгдсэн орд, уурхайнуудаа ашигласаар байгаад өнөөдөр нэлээн бодлогогүй явагдсан. Уул уурхайн ашиглалтад талаад голчлоод бэлтгэгдсэн хэдэн цөөхөн ордуудаа ашиглаад ингээд өнөөдөр цаашдаа манай уул уурхайн байдал, шинжлэх ухааны байдал, ерөөсөө одоо энэ нөөц баялгийнхаа ер нь тодорхой бус байдалд байгаа. 
 
Тэгэхээр Геологийн алба байгуулагдсанаар үүнийг системд оруулж ямар геологийн эрдэс баялгийн нөөцийн ямар чиглэлүүдээр бид нар эхэлж судалгаанд оруулах талаар томоохон зохион байгуулалттай ийм алба үүсэхээр болж байна л даа. 
 
Тэгэхээр энэ алба маань хичнээн ямар бүтэц бүрэлдэхүүнтэй байгуулагдаж байна вэ? Яаман дээр бодвол Уул уурхайн яаман дээр байгуулагдаж байгаа байх. Тэгэхээр хичнээн хүний бүрэлдэхүүнтэй, ямархуу мэргэжлийн боловсон хүчинтэй. Ер нь Геологийн албаны мэргэжлийн боловсон хүчин бол хангалттай. Өмнөх олон жилийн турш нэлээн сайн бэлтгэгдсэн, одоо нэлээн туршлагатай мэргэжлийн ийм геологчид Монгол Улсад байдаг. Эмэгтэйчүүд олон байдаг. Одоо өндөр боловсролтой. Доктор, профессор эмэгтэйчүүд, геологич эмэгтэйчүүд бас нэлээн байдаг ийм салбар байгаа. 
 
Тэгэхээр энэ ямар бүтэц, бүрэлдэхүүнтэй байгуулагдаж байна вэ? Энэ дээр бас мэргэжилтнүүдийн туршлага мэдлэг боловсролыг ямархуу шалгуураар тэр албан дээр оруулах гэж байгаа вэ? Улсын төсөв мөнгөнд…/минут дуусав/
 
Л.Энх-Амгалан: Хэн хариулах вэ? Б.Мөнхтөр дарга. 
 
Б.Мөнхтөр: Уул уурхай, хүнд үйлдвэрийн яам. Б.Мөнхтөр. Ц.Гарамжав гишүүний асуултад хариулъя. 
 
Үндэсний геологийн алба байгуулагдсанаар эхний ээлжинд 68 хүний бүрэлдэхүүнтэйгээр үйл ажиллагаа явуулна. Чиг үүргийн хувьд мэдээж регионалгеологийн судалгаа, эрдэс баялгийн судалгаа болон гидрогеологи, геологи эдийн засгийн судалгааны сектор болон эрдэс баялгийн мэдээллийн технологийн сектор гэсэн үндэсний бүтэц бүрэлдэхүүнтэй ажиллана. 
 
Төсөвт хөрөнгө оруулалтуудыг нэг бүрчлэн суулгаад өгчихсөн байгаа. Хөрөнгө оруулалтыг суулгаад. Урсгал зардлыг түрүүн хэлсэнчлэн одоо байгаа байгууллагуудын чиг үүрэг, бүтэц зохион байгуулалтыг зохион байгуулах замаар хийж байгаагаас нэмэлтээр урсгал зардал бол цалингийн сан шаардлагагүй байгаа. Баярлалаа. 
 
Л.Энх-Амгалан: Мэргэжлийн боловсон хүчний бодлогоо та нар яах юм гээд байна шүү дээ. Тийм ээ. 
 
Дэд сайд, Төрийн нарийн бичгийн дарга нар нь хаачсан юм? Агентлагийн дарга нар. Ажлын хэсгийн микрофоныг нээгээрэй. 
 
Б.Мөнхтөр: Боловсон хүчний тавигдах шаардлагын хувьд бол Төрийн албаны тухай хуулиар ер нь Үндэсний геологийн албанд ажиллах ихэнх нь албан хаагч нар бол төрийн захиргааны албан хаагч нар байна. Тавигдах шаардлага бол төрийн захиргааны албан хаагчдад тавигдах тийм шаардлагын хүрээнд боловсон хүний бүрэлдэхүүнийг шийдвэрлэнэ. Мэдээж мэргэжлийн боловсон хүчнүүдийг ихэнхийг нь татаж оролцуулна гэсэн ийм зохион байгуулалттай байгаа. Баярлалаа. 
 
Л.Энх-Амгалан: Л.Оюун-Эрдэнэ сайд аа, энэ сайд, дэд сайд, Төрийн нарийн бичгийн дарга, агентлагийн дарга нар нь хаана байна гээд энэ гишүүдээс шаардлага тавиад байна шүү дээ. Эд нар нь байж бид нар асуултаа асуумаар байна гээд. Та энэ дээр нэг хариулт хэлэх үү? Ц.Гарамжав гишүүн тодруулъя. 
 
Ц.Гарамжав: Энэ Геологийн албан дотор энэ Газрын тосны хэрэг эрхлэх газар гэх мэтийн агентлагуудаа нэгтгэдэг ямар учиртай юм. Геологийн төв лаборатори орж болно. Геологийн албанд орох ёстой. Харин энэ чиглэлийн мэдээлэл, технологийн алба байж болно. Өөр харин геологийн зураглалын албуудыг энэ дээр нэмж оруулах ийм шаардлагатай байгаа. 
 
Тэгээд ер нь ийм чухал улс орны маань өнөөдөр одоо эдийн засгийн хамгийн гол тулгуур болж байгаа геологи, уул уурхайн салбарын томоохон асуудлыг ярьж байхад ганцхан хүн орж ирчхээд ингээд Улсын Их Хурал дээр сууж байдаг энэ бол хангалтгүй, хариуцлагагүй байна. Ер нь үл тоож байна энэ Улсын Их Хурлыг Геологи, уул уурхайн яам. Энэ ямар учиртай юм бэ? Бодлогын ийм том асуудал орж ирж байна. Бодлогоо зөв танилцуулаад Геологийн алба гэдэг энэ чухал нэгжийг бид нар үнэ цэнийг нь ойлгуулж байх ёстой шүү дээ. Ямар чухал шаардлагатай байгаа гэдгийг. 
 
Л.Энх-Амгалан: Л.Оюун-Эрдэнэ сайд нэмж яах юм уу? Гишүүд нэмж тодруулаач гээд юу хүсээд байгаа юм биш үү. Б.Мөнхтөр дарга нэмж хариулах юм уу? Тийм ээ. 
 
Б.Мөнхтөр: Ц.Гарамжав гишүүний асуултад хариулъя. Одоо бол Ашигт малтмал, газрын тосны газар гэж агентлаг ажиллаж байгаа. Газрын тосны чиг үүргүүд бол агентлаг дээрээ хэвээрээ үлдэнэ. Газрын тосны суурь судалгаа буюу судалгааны ажлууд нь Геологийн албан дээрээ очно. Ийм бүтэц зохион байгуулалттай байгаа. 
 
Уучлаарай гишүүн ээ. Яаман дээр гишүүн нь зарим нь эрүүл мэндийн шалтгаанаар ирж амжаагүй байгаа. Эмнэлэгт хэвтсэн байгаа. 
 
Л.Энх-Амгалан: Б.Бат-Эрдэнэ гишүүн. 
 
Б.Бат-Эрдэнэ: Баярлалаа. Энэ оруулж ирж байгаа асуудлыг дэмжиж байгаа. 
 
Тэгэхээр энэ хэлэлцэж байгаа асуудалтай холбогдуулаад энэ чухал асуудлыг хэлэлцэж байхад тэр Уул уурхайн яам, сайд, дэд сайд, Төрийн нарийн бичгийн дарга ийм түвшний хүмүүс байж Улсын Их Хурлаас чинь бодлого асуудал яригддаг даа. Одоо энэ журам нь өөрчлөгдсөн юм уу? Хэвээрээ биз дээ. Дарга аа. Нэг. 
 
Хоёрдугаарт, энэ оруулж ирж байгаа нэгдсэн нэг ийм зохион байгуулалтад оруулаад нэгтгэж байгааг бол дэмжиж байгаа юм. Ер нь бол энэ ийм байна лээ л дээ. Дэлхийн улс орнуудад энэ эрдэс баялгийн нөөц ихтэй. Тэгээд одоо хаалттай тийм системд байсан улс орнууд нөгөө хуучин тогтолцоо задрахаараа зэрэг энд чинь одоо үндэстэн дамнасан компани, пүүсүүд ажиллах, ашиг асар их олон ийм өргөн боломж нээгдсэн юм билээ. 
 
Тэгээд үүнийг дагаад авилга, хээл хахууль, одоо тэр төрийнх нь бодлогын хэмжээнд нь нөлөөлдөг энэ бүтэц тогтолцоог нь эвддэг элдвийн гажуудал юмнууд гарч ирсэн. 
 
Тэгэхээр бид нарийн дүр зураг 1990 оноос хойш одоо энэ 30 жилийн хугацаанд яаж буруу замаар будаа тээв гэдэг юм л тодорхой харагдаад байгаа юм л даа. Тэгээд баялгийн тэгш шударга хуваарилалт, энэ баян хоосны ялгаа, тэгээд энэ эрдэс баялгийн энэ их асар их нөөцийг цөөхөн хэдэн гэр бүл, хэдэн зальт этгээдүүд одоо завшаад. Тэгээд цаашлах юм бол төрийн эрх мэдэл барьдаг энэ Их Хуралд нь, парламентад орж ирж суугаад өөрсдөдөө тохируулсан хууль бодлого юм гаргаад. Тэгээд гадна дотнынхондоо нийлээд цөлмөөд л одоо өнөөдрийг хүрлээ л дээ. 
 
Тэгээд мань мэтийн хэдэн юмнууд бол энд хэлээд хэл бол одоо хаа ч хүрэх юм байхгүй. Тэгээд одоо энэ Засгийн газар бол дорвитой зөв шийдвэр арга хэмжээнүүд авч байна гэж бодож байгаа. Хамгийн гол нь цаашдаа ямар төрийн бодлого байх гэж байгаа юм бэ гэдэг юмаа тодорхой болгож чадаж байгаа юу, үгүй юу. Энэ баялгийн менежменттэй холбоотой асуудал. Тэгээд байгаль орчны нөхөн сэргээлттэй холбоотой асуудал гээд ингээд олон асуудлууд гарна. Тэгээд энэ геологийн алба байгуулж байгаа энэ Монгол орны өргөн уудам газар нутагт чинь байж байгаа энэ чинь одоо багаар бодоход 11 их наяд америк доллартой тэнцэх хэмжээний баялаг үүд хадгалагдаж байна гэж ингэж л яригдаад байгаа шүү дээ. 
 
Тэр бидэнтэй адилхан хаалттай байсан улс орнууд нээлттэй болоод энэ хуучин тогтолцоо, систем нь задран унаад тэрэнд бид нар шиг, манайх шиг өргөн уудам газар нутагтай, манайх шиг энэ хэмжээний эрдэс баялгийн асар их нөөцтэй улс орон бол тэнд чинь тун цөөхөн байх л даа. Тэгэхээр бид нар бол одоо ёстой нэг шар тос, гүзээтэй шар тос гэдэг шиг ийм нэг сайхан орон гараад ирсэн. Тэгээд энэ дээр үндэстэн дамнасан компани, пүүсүүд ямар хэмжээний тоглолт хийгээд ингээд улс орныхоо. Одоо Оюу Толгойгоос эхлээд л ярья л даа. Ингээд бүгдийг нь гадаадын компани, пүүст алдчихаад ингээд сууж байгаа улсууд шүү дээ. 
 
Тэгэхээр одоо яг энэ замаараа явах юм уу. Энэ дээр тодорхой өөрчлөлт хийх юм уу? Л.Оюун-Эрдэнэ сайд аа. Та одоо нэг хариулт өгмөөр байна. Би тухайлах юм бол одоо улс орны эдийн засаг хүнд хэцүү байсан. Нэг шинэ нийгмийн харилцаанд шилжиж байх үед амаргүй байсан байх л даа. Тэрийг ойлгож байгаа. Ингээд энэ хайгуулын юмнуудыг хийгээд тэгээд л ерөөсөө хайгуулын лиценз авсан хүн бол алга урвуулахтай адилхан ашиглалтын лиценз болгоод л ингээд аваад завшаад л одоо өнөөдөртөө золголоо шүү дээ. 
 
Тэгэхээр Геологийн алба байгуулж байгаатай холбоотойгоор энийгээ одоо бүр нэг нэгдсэн судалгаатай, бүх юмыг нь бүртгэлийн санг нь аваад, тэр нь бүр одоо нууцын зэрэглэлтэй. Тэгээд тэр авсан эрдэс баялгуудаа ямар төлөвлөгөөгөөр дэс дараалалтайгаар ашиглах юм. Тэр компаниудад нь өгдөг ийм байхгүй бол одоогийнх шиг ингээд жишээлэхэд хайгуулын лиценз нь ашиглалтын лицензтэйгээ цуг гэж хэлж болохоор ингээд тараагаад өгчих юм бол…/минут дуусав/
 
Л.Энх-Амгалан: Д.Сумъяабазар сайд хариулт өгөх үү? Энэ гишүүд ерөөсөө сайд нь алга байна. Дэд сайд алга байна. Төрийн нарийн бичгийн дарга алга байна гээд ингээд үг хэлж байгаа, асуулт асууж байгаа бүх гишүүд нэг ийм тайлбар хэлээд байдаг. Тийм. Д.Сумъяабазар сайдын микрофоныг нээгээрэй. 
 
Д.Сумъяабазар: Үндэсний геологийн алба бол манай улсад хэрэгтэй. Энэ бол байх ёстой. 1980-аад оны сүүлд, 1990-ээд оны эхэн үед энэ геологийн байгууллагыг ер нь тарааж хаяад. Энэ байгууллага тарсны үндсэн дээр түрүүн Б.Бат-Эрдэнэ гишүүний ярьж байгаа энэ ашиглалт хайгуулын тусгай зөвшөөрлүүд ер нь гаднынхны гар хөл болж тэгээд талын нэг тарсан шүү дээ. 
 
Энэ дээр нэмээд хэлэхэд тэр тагнуулын албыг бас татан буулгасан. 1996 оны сонгуулийн дараа. Тэгээд манай улсын стратеги, алсын хараа, ялангуяа үйлдвэрлэлд хэрэглэх гол гол түүхий эд, ашигт малтмалуудыг тухайн үед улсын төсвөөр хийсэн байсан хайгуулын талбайнууд бүгд бол тэгээд л ерөөсөө л задгай болсон шүү дээ. Төрийн ой санамж байхгүй болсон. Одоо энэ уул уурхай, хариуцлагагүй уул уурхай яваад байгаа юм бол ерөөсөө угшил эхлэл нь тийм юм байгаа юм. Тэндээс эхлэлтэй. 1996 оны сонгуулийн дараа л бүгдийг нь тэгээд тарааж хаяад л. 200-гаад тагнуулын ажилчдыг ажилгүй болгож байсан. Чиглүүлэх одоо жишээ нь зүг чигийг нь байхгүй болгож байсан. 
 
Тэгээд дээрээс нь ашигт малтмалын тусгай зөвшөөрлүүдийг бүр задгай дурын иргэн хүртэл очоод авдаг болсон байсан шүү дээ. Энийг хумих гээд сүүлийн энэ 3 жилийн хугацаанд У.Хүрэлсүх даргаар ахлуулсан манай Засгийн газар сайн ажиллаж ер нь 147 тусгай зөвшөөрөл, лицензийг цуцалсан байдаг. Урд өмнө нь хэзээ ч ийм тохиолдол гарч байгаагүй. 
 
Тэгээд эргээд бид нар сонгон шалгаруулалтаар тусгай зөвшөөрөл олгох журам боловсруулаад одоо бүгд мөнгөө төлж сонгоноор яг төрийн зааж өгсөн энэ чиглэл дээр өөрсдөө оролцож дэнчингээ тавьж оролцож тэр тусгай зөвшөөрөл өрсөлдөж авч байгаа. Энэ бол улсын төсвийн орлого нь тодорхой хэсгээс бүрдүүлж байгаа. Өмнөх шиг өргөдлөөр өгдөг ийм замбараагүй зүйл бол угаасаа одоо цаашдаа гарахгүй. 
 
Үндэсний геологийн алба гэдэг бол яах арга байхгүй улс орны хувьд маш чухал ийм алба. Энд өнөөдөр бид нар хайгуулаа хийдэг, нөөцөө тогтоодог, стратегийн ач холбогдол бүхий ашигт малтмалын ирээдүйг харсан төрийн бодлого, алиныг нь эрчимжүүлэх юм, алиныг нь улсын нөөцөд авах юм, алиныг нь бид нар олон улсын өндөр технологи нэвтрүүлэх юм. Жишээ нь, газрын ховор элемент байж байна, газрын ховор металл байж байна. Тэгээд л алт, мөнгөний салбарууд байж байна. Манай улсын эдийн засагт хэрэгтэй. Эдгээр зүйлүүдийг л бид нар ер нь нэгдсэн бодлогод оруулж, хяналтад оруулж явахаар энэ Үндэсний геологийн албыг байгуулж Засгийн газарт танилцуулж тогтоол гаргаж Улсын Их Хуралд өргөн бариад ингээд явж байгаа гэж ойлгоорой. Баярлалаа. 
 
Л.Энх-Амгалан: Б.Бат-Эрдэнэ гишүүн 1 минут тодруулъя. 
 
Б.Бат-Эрдэнэ: Би ганцхан тодорхой нэг зүйл хэлье л дээ. Одоо бол харьцангуй боломжтой болсон өнөөгийн нөхцөлд жишээлэх юм бол алтаа төр өөрийнхөө мэдэлд авч алтны үйлдвэрүүдээ явуулах, ашиглах тийм боломж байх уу? Одоо бол тийм боломж би бүрэн бий гэж бодож байгаа. Хуучин тогтолцооны үед Бугантын алтны үйлдвэр гээд бид очиж үзэж л байсан. Цагдаагийн төрийн тусгай харуул хамгаалалттай. Тэнд ажиллаж байгаа хүмүүс нь шал өөр хариуцлагатайгаар ингээд улс ашиглаж байсан. Тийм ээ. 
 
Тэгээд энэ хэмжээндээ байгаа энэ хайгуулын нөөцийг нь тогтоогоод Геологийн алба байгуулсан. Нөөцийг нь тогтоогоод. Тэгээд зөвхөн алтыг гэхэд. Бусад эрдэс баялгаа бол хувийн хэвшил, одоо янз бүрийн гадаадын хөрөнгө оруулагчийг ашиглаж болох байх. Алттай холбоотой юмаа өөрсдөө ашиглаад өөрсдөө үйлдвэрлэлээ байгуулаад олсон гарсан юмаа хулгайд авчихлаа гэж одоо сүүлд нь гонгинож суухгүй. Энэ Монголбанкдаа алтныхаа нөөцийг нэмэгдүүлээд ингээд улс орныхоо хөгжил…/минут дуусав/
 
Л.Энх-Амгалан: Д.Сумъяабазар нэмж хариулъя. 
 
Д.Сумъяабазар: Б.Бат-Эрдэнэ гишүүнтэй санал нэг байна. Таны яг саяны ярьдаг зүйл бол яг үнэн. Бид алтны энэ салбарыг бид хариуцлагыг нь өндөржүүлж, төрийн хяналтад оруулж хариуцлагатай нөхөн сэргээлт хийдэг ийм бас. Тэгээд тэргүүний техник, технологи, байгаль орчинд ээлтэй байхаар зохицуулалт хийхийг энэ Үндэсний геологийн албыг байгуулж байгаа гэж та ойлгож болно. 
 
Энэ уул уурхайн салбар өөрөө цэгцрэхгүй бол манай эдийн засаг бас ер нь ойрын хэдэн жил бас цэгцрэхгүй шүү дээ. Тэгэхээр тантай би санал нэг байна. 
 
Тэгээд энэ геологийн алба гээд Үндэсний геологийн алба гэдэг бол одоо жишээ нь хот төлөвлөлтийн усны хайгуул хийх, гаднын тектоник хөдөлгөөнүүдийг бид давхар судлах. Тэгээд том бүтээн байгуулалтыг хийхэд тэр газрын хөрсөн доорх усны нөөц гээд ерөөсөө бүх салбарт л ихээхэн ач холбогдолтой ийм үндэсний хэмжээний том байгууллага юм гэж та ойлгох хэрэгтэй. Зөвхөн ганцхан уул уурхай биш. Барилгын салбар, эрчим хүчний салбар, байгаль орчин, хот төлөвлөлт гээд. 
 
Л.Энх-Амгалан: Я.Содбаатар гишүүн. 
 
Я.Содбаатар: Үндэсний геологийн алба байгуулах асуудал орж ирж байгааг дэмжиж байгаа. 
 
2016 онд төрөөс геологи, уул уурхайн салбарт баримтлах бодлогын баримт бичгийг ахалж батлуулсан юм. Их Хурлаар. Тэр дээр энэ тодорхой чиглэл өгөгдсөн. Геологийн алба байгуулагдахаар. Тэгээд Засгийн газар энийг оруулж ирж байна. 
 
Тэгээд геологи гэдэг бол уг нь мөнгө, бизнес биш юм байгаа юм. Геологи гэдэг бол шинжлэх ухаан, танин мэдэхүйн асуудал байхгүй юу. Манайхан энийг нөгөө уул уурхайтайгаа хамт яриад, уул уурхайгаа тойрсон мөнгөний хэрүүл шиг ийм юм яриад байдаг. Тэгээд Геологийн алба бол танин мэдэхүйн талаасаа, шинжлэх ухаан талаасаа илүү ингэж бие даасан нэгж болох нь зүйтэй гэж бодож байгаа. Энэний цаана Монгол Улсын дэд бүтцийн хөгжлийн асуудал, үйлдвэржилтийн асуудал, хотжилтийн асуудал гээд бүх юм нь дээр геологи ордог. 
 
Нэг газар бид зам тавья гэхэд тэрний ойр хавынх нь түгээмэл тархацтай нөөц нь ямар байх юм, усны хайгуул нь ямар байх юм гээд нарийн явдаг. Тийм учраас энэ геологийн албыг бие даалгахгүй бол уул уурхай, ашигт малтмалын салбар дээр очоод наалдчихсан. Тэгээд тэрийгээ дагаад энэ геологийн маш олон юмнууд алга болж байгаа. Сүүлийн үед манай геологийн хайгуулын ажлын үзүүлэлт, чанар их муудаж байгаа. Үнэхээр энэ мэдээллийн сангийн байдал ямар байгаа вэ? Тэнд өгдөг ёстой тэр хайгуулаар олдож байгаа, эрэл хайгуулаар олдож байгаа юмнуудыг бүгдийг нь бүтэн авч чадаж байна уу, үгүй юу? Би бол энэ улсын төсвийн хөрөнгөөр хийж байгаа эрэл зураглалын ажлын сүүлийн үеийн ажлын чанар үзүүлэлт бас харьцангуй муу. Дагалдах энэ хувийн хөрөнгө оруулалтаар хийж байгаа хайгуулын ажлууд бас бүрэн тайлангийн өгөх ёстой зүйлүүдээ бүрэн тушаахгүй байна гэж харж байгаа. 
 
Манай энэ геологийн салбарт тулгамдаад байгаа асуудал олон бий. Нэлээд тарсан. Мэдээллийн санг нь тусдаа нэг болгоод л. Лабораторийг нь тусад нь болгоод. Төрийн захиргааных нь бодлогын юм нь нэг тусдаа болоод ингээд явчихсан учраас одоо нэгдээд ингээд Үндэсний геологийн алба болж байгаа нь зүйтэй гэж бодож байгаа юм. Энэ алба бол бизнесийн ашиг орлого гэхээсээ илүү энэ Монгол Улсын шинжлэх ухаан, танин мэдэхүйн тал нь илүү явах ёстой гэж бодож байгаа юм. 
 
Ер нь уул уурхайн салбар дээрээ түшиглэсэн эдийн засаг Монголд явж байгаа. Ойрын хэдэн жил энэ хөгжил явна. Тэгвэл энэнээсээ түрүүлж бид нар геологийн алба доор хаяж геологийн салбар 10 жилээр түрүүлэх ёстой гэж бид нар үздэг. Тийм учраас энэ геологийн салбар дээр бид нар ихээхэн ач холбогдол өгч явах ёстой. Би хоёр гурван зүйлийг энд бас онцолж хэлье гэж бодож байна. 
 
Нэгдүгээрт, газрын тосны хайгуулаа энд оруулах хэрэг байна уу, үгүй юу гэдгийг бас салбарын яам үзээрэй. Энэ бол тусдаа хуультай шүү. Газрын тос гэдэг бол манай ашигт малтмалаасаа өөр шүү. Өөр шүү. Тийм учраас бид нар энэ ашигт малтмалаа тусад нь аваад тэр газрын тосыг газрын тосных нь хууль, энэ чинь тогтоц, бүх юмаараа одоо та нар мэргэжлийн хүмүүс бид нар мэдэж байгаа шүү дээ. Өөр асуудал шүү дээ. Тэгэхээр энэ дээр Газрын тосны хуулиараа энийг явуулаад яахгүй бол бүгдийг нь аваачаад энэ геологийн алба руугаа хавсрах нь зөв үү, буруу юу гэдгийг нэгдүгээрт бодооч гэж. 
 
Хоёрдугаарт, 100 мянганы атлас гарсан уу? Уг нь 2008, 2009 онд гарна гээд байсан. Би ерөөсөө энийг яагаагүй. Одоо 50 мянганы зураглал ер нь хэдэн хувьтай байна вэ? Уг нь Засгийн газрын мөрийн хөтөлбөрт 30 хувьд хүргэнэ гэж байгаа. Одоо 28 аравны хэдтэй байна вэ? Ер нь энийг нэмэгдүүлэх чиглэлээр жаахан явмаар байгаа юм. Одоо манай энэ яах вэ мэргэжлийн биш хүмүүс учраас манайхан яриад байна л даа. Энэ Монгол Улс яагаад энэ Австрали шиг, Канад шиг ингээд явж болдоггүй юм бэ уул уурхайн салбар нь. Бид нар 50 мянганы зураглал хийж чадаагүй орон шүү дээ. 50 мянганы зураглал хийж чадаагүй байна гэдэг чинь бид нар доор юу байгаа гэдгээ мэдэхгүй байгаа шүү дээ. Мэдэхгүй байгаа юм руугаа харанхуй юм руу хүн оруулж байгаа учраас бид нар тэр Канад шиг, Норвеги шиг яриад байдаг. Тэр Австрали шиг явж болдоггүй юм аа. Жаахан мөнгө хаяад бид нар ядахдаа 50 мянганы зураглал дээр юмаа хардаг болчихвол энд ийм хэмжээний нүүрс, энд ийм хэмжээний алт, эсвэл энд ийм хэмжээний зүйл байгаа учраас тэр хөрөнгө оруулагчтай юмаа ярьж болох ийм боломж бүрддэг. 
 
Тэгэхээр ийм танин мэдэхүйн хэмжээний хүртэл судалгааны юм нь дээр бид нар жаахан мөнгө хаяж ийм болгож байж энэ салбар жинхэнэ утгаараа тэр олон улсын яриад байдаг жишиг гэж яриад байдаг манайхны гаднын ганц хоёр орнуудад очоод харсан юм аа харьцуулаад байдаг юм чинь явна. Тэгэхгүй бол Монгол Улсад энэ чинь энэ салбар чинь өөрөө бас шинжлэх ухааны асуудал. Энэ уул уурхайн салбар чинь. Энэ геологийн салбар чинь өөрөө шинжлэх ухаан. 
 
Л.Энх-Амгалан: Д.Сумъяабазар сайд хариулах уу? 
 
Д.Сумъяабазар: Я.Содбаатар гишүүний асуултад хариулъя. Энэ газрын тосны салбарыг бид бас эрх зүйн өөр зохицуулалт байгаа гэдэг нь үнэн. Тэгэхдээ бид энийг одоо хэлэлцэх эсэх дээр нь дэмжиж гаргачхаад тэгээд эхний хэлэлцүүлэг дээр нь явахад нь бас энийг яг эрх зүйн талаас нь зөв зохицуулалт хийхгүй бол бас энэ хоорондоо бас зөрчилдөх зүйлүүд гарахыг бас үгүйсгэхгүй байгаа юм. 
 
Тэгэхээр эхний хэлэлцүүлгээр бид тэр томьёоллоо өөрчлөөд бас засвар оруулаад энэ дээр бас ярилцаж байгаад, мэргэжлийн улсуудтай ярилцаж байгаад бас гарц гаргалгаануудыг оруулъя гэж бодож байна. 
 
Үндэсний геологийн алба бол мэдээж түрүүн хэлсэн. Тэр гидрогеологи, үндсэн геологи, ашигт малтмалын геологи хайгуул, усны гидрогеологийн хайгуул, тэгээд хот суурин газрын тектоник хөдөлгөөнүүдийг иж бүрэн цогц байдлаар нь, цогцолбор байдлаар нь шийдэж явах ийм чухал алба. Түрүүн Я.Содбаатар гишүүний хэлдэг. Ер нь энэ геологи, хайгуулын ажлын эрч, чанар, ажлын чансаа буурч байгаа гэдэг дээр би санал нэг байгаа. Энийг сайжруулах үүднээс Үндэсний геологийн албыг байгуулаад энэ дээр мэргэжлийн улсууд, дээрээс нь олон улсын хүлээн зөвшөөрөгдсөн хамтын ажиллагааны байгууллагуудтай гэрээ хэлэлцээр хийж, тэдэнтэй бас хамтарч ажиллах ийм томоохон нөхцөлүүдийг бүрдүүлж цаашдаа бид нар явах ийм бодлоготой байгаа. 
 
Б.Мөнхтөр нэмээд тэр 50 мянганы зураглал дээр хариулаадахдаа. Нийт улсын газар нутгийн хичнээн хувь нь. Бараг 37, 38 хувь нь байна. Нарийн тайлбарлаад хэлчих. 
 
Л.Энх-Амгалан: Ажлын хэсэг. Б.Мөнхтөр дарга. 84 дүгээр микрофон. 
 
Б.Мөнхтөр: Я.Содбаатар гишүүний асуултад хариулъя. Ер нь геологийн судалгааны ажлыг түвшинг масштабаар нь товчхон танилцуулахад 1:200 мянганы масштабтай геологийн зураглал нутаг дэвсгэрээр бид нар бүрэн бүрхэж чадсан байгаа. 1:50 мянганы масштабтай геологийн зураглал, ерөнхий эрлийн ажлаар 42.0 хувийг хамруулаад явж байна. Яг бүрхсэнээрээ бол 40.0 хувьтай байгаа. 
 
Ер нь энэ түвшнөөрөө цаашдаа үргэлжлэхэд бид нар 40-өөс 60 жилийн хугацаанд нутаг дэвсгэрийн геологийн судалгааг 1:50 мянганы геологийн зураглал ерөнхий байдлаараа бүртгэж дуусгах нь байна. Тэгэхээр бид нарт хөрөнгө оруулалт нэмэгдүүлэх. 40-өөс 60 жил. Энэ бол их урт хугацаа. 
 
Энэ агуулгаараа бид нар Сангийн яаман дээр жил ирэх тусам хөрөнгө оруулалтыг нэмэгдүүлж чадаж байгаа. 2018 онд бид нар 24.6 тэрбум төгрөгөөр геологийн суурь судалгааны ажлуудыг хийж гүйцэтгэх ёстой. 2019 онд мөн энэ хэмжээний мөнгийг суулгачхаад явж байгаа. Төсөвт суулгаад явж байгаа. 
 
Геологийн албаны чиг үүрэг дээр газрын тосны эрэл хайгуулыг оруулаагүй байгаа бид нар. Ер нь газрын тосны хувьд суурь судалгааны ажлуудаа геологийн алба өөрөө хийж өгөхгүй бол ерөөсөө болохгүй. Газрын тосны одоо эрэл хайгуул нь өмнө нь 1990-ээд оныг хүртэл түвшинд хийсэн судалгааны ажлуудын үр дүн дээр л нэг эрэл хайгуулын гэрээг байгуулаад аж ахуйн нэгжүүддээ гэрээ байгуулах маягаар энэ асуудлаа шийдвэрлүүлэхээр явж байгаа. 
 
Тэгэхээр бүс нутгийн стратегиар авч буй сав газрууд сейсмологийн судалгааг нь бид нар хийж өгч байна. Энэ дээр суурилаад дараа нь эрэл хайгуулын гэрээг нь хийгээд явах боломжийг бид нар бүрдүүлж өгч байгаа гэж хэлэх байна. Баярлалаа. 
 
Л.Энх-Амгалан: Гишүүд асуулт асууж дууслаа. Үг хэлэх гишүүд алга байна. 
 
Одоо санал хураалт. Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэх нь зүйтэй гэсэн саналын томьёоллоор санал хураалт хийнэ. Санал хураалт гишүүд ээ. 
 
40 гишүүн оролцохоос 23 гишүүн зөвшөөрч, 57.5 хувийн саналаар энэ санал дэмжигдэж байна. 
 
Тогтоолын төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. 
 
Ингээд гишүүдэд баярлалаа. Өнөөдрийн чуулганы өндөрлөж байна. Их баярлалаа. Гишүүддээ. Өнөөдрийн чуулган өндөрлөлөө.  
 
Дууны бичлэгээс буулгасан:

ПРОТОКОЛЫН АЛБАНЫ 

